
كىرىش سۆز

جىمى ھەمدۇســانا ئالەملەرنىڭ پەرۋەردىگارى ئاللاھقا خاستۇر. 
مەغپىــرەت  ۋە  يــاردەم  ئۇنىڭدىــن  مەدھىيەلەيمىــز،  زاتنــى  ئــۇ 
يامانلىقىدىــن  ئەمەللىرىمىزنىــڭ  ۋە  نەپســىمىزنىڭ  تىلەيمىــز، 
ئاللاھقــا ســىغىنىپ پانــاھ تىلەيمىــز. ئالــاھ ھىدايــەت قىلغــان 
ئازدۇرغــان كىشــىنى  ئالــاھ  ئازدۇرالمايــدۇ،  كىشــىنى ھېچكىــم 
بېرىمىزكــى،  گۇۋاھلىــق  قىلالمايــدۇ.  ھىدايــەت  ھېچكىــم 
ئاللاھتىــن باشــقا ھېچبىر ئىــاھ يوقتۇر، ئۇ يەككــە - يېگانىدۇر، 
بېرىمىزكــى،  گۇۋاھلىــق  يەنــە  يوقتــۇر.  شــېرىكى  ھېــچ  ئۇنىــڭ 
مۇھەممــەد ئەلەيھىسســالام ئاللاھنىڭ بەندىســى ۋە ئەلچىســىدۇر.

ئاللاھ تائالا مۇنداق دەيدۇ:

»ئى مۇئمىنلەر! ئاللاھقا لايىق رەۋىشتە تەقۋادارلىق قىلىڭلار، 
پەقەت مۇسۇلمانلىق ھالىتىڭلار بىلەنلا ۋاپات بولۇڭلار«]]].

ئــادەم  )يەنــى  ئىنســاندىن  بىــر  ســىلەرنى  ئىنســانلار!  »ئــى 
ئــۆز  )يەنــى  ئىنســاندىن  شــۇ  ياراتقــان،  ئەلەيھىسســالامدىن( 
ۋە  ياراتقــان  ھەۋۋانــى(  )يەنــى  جۈپتىنــى  ئۇنىــڭ  جىنســىدىن( 
ئۇلاردىــن )يەنــى ئــادەم بىلــەن ھەۋۋادىن( نۇرغــۇن ئــەر - ئاياللارنى 
ياراتقــان پەرۋەردىگارىڭلاردىن قورقۇڭلار، بىر - بىرىڭلاردىن نەرســە 
ســورىغاندا نامــى بىلەن ســورايدىغان ئاللاھتىن قورقۇڭلار، ســىلە 
- رەھىمنــى ئۈزۈپ قويۇشــتىن ســاقلىنىڭلار. ئالــاھ ھەقىقەتەن 

]]]  سۈرە ئال ئىمران، 102 - ئايەت.

ســىلەرنى )يەنى پۈتۈن ئەھۋالىڭلارنــى( كۆزىتىپ تۇرغۇچىدۇر«]]].

»ئى مۇئمىنلەر! ئاللاھتىن قورقۇڭلار، توغرا ســۆزنى قىلىڭلار. 
ئاللاھ ســىلەرنىڭ ئەمەللىرىڭلارنى تۈزەيدۇ )يەنى سىلەرنى ياخشى 
مەغپىــرەت  گۇناھلىرىڭلارنــى  قىلىــدۇ(،  مۇۋەپپــەق  ئەمەللەرگــە 
ئىتائــەت  پەيغەمبىرىگــە  ئۇنىــڭ  ۋە  ئاللاھقــا  كىمكــى  قىلىــدۇ، 

قىلســا زور مۇۋەپپەقىيــەت قازانغــان بولىدۇ«]]].

راســتى  ئــەڭ  ســۆزلەرنىڭ  مەقســەتكە كەلســەك، ھەقىقەتــەن 
مۇھەممــەد  ياخشىســى  ئــەڭ  يولنىــڭ  كىتابىــدۇر،  ئاللاھنىــڭ 
ئەلەيھىسســالامنىڭ يولىدۇر، ئىشــارنىڭ يامىنــى يېڭىدىن پەيدا 
بولغانلىرىــدۇر، ھەرقانداق يېڭىدىن پەيدا بولغان ئىش بىدئەتتۇر، 
ھەرقانــداق بىدئــەت ئازغۇنلۇقتــۇر، ھەرقانداق ئازغۇنلــۇق دوزاختا 

بولىدۇ.

ئاللاھنىــڭ دىنىدىــن بۇرۇلــۇپ كېتىش ھاياتنىڭ ھەرقايســى 
كۆپلىگــەن  تەربىيەســىدە  پەرزەنــت  جۈملىدىــن  ســاھەلىرىدە، 
پەرزەنتلىرىمىــز  چىقارماقتــا.  كەلتــۈرۈپ  قىيىنچىلىقلارنــى 
گەرچــە  قوغدىغۇچىلىرىــدۇر.  ۋە  يېتەكچىلىــرى  كەلگۈســىنىڭ 
پەرزەنتلەرنىــڭ بالىلىــق دەۋرىگــە ئەھمىيەت بېرىــش كېرەكلىكى 
بولســىمۇ،  كۆتۈرۈلۈۋاتقــان  يــەردە  ھەممــە  شــوئارلار  ھەققىــدە 
ئەپسۇســكى، ھازىرقى زامانــدا پەرزەنتلىرىمىزنىــڭ بالىلىق دەۋرى 
كۆپىنچــە ھالدا يالغۇزلۇققــا مەھكۇم بولماقتا ۋە زامانىۋى ماددىي 

دۇنيانىــڭ ســەلبىي تەســىرلىرىگە ئۇچرىماقتــا.

كىتابــى  ئاللاھنىــڭ  پەرزەنتلىرىمىزنىــڭ  مۇســۇلمان  بىــز 
قايتىشــىنى  ســۈننىتىگە  ئەلەيھىسســالامنىڭ  پەيغەمبــەر  ۋە 
ئۈمىــد قىلســاق، ئالــدى بىلــەن ئۇلارنــى تۆۋەندىكــى ۋەزىپىلەرگــە 

كېــرەك: تەييارلىشــىمىز 

1. بۇ دىننىڭ مەسئۇلىيىتىنى ئۈستىگە ئېلىش؛

2. ئىسلام ئامانىتىگە سادىق بولۇش؛

]]]  سۈرە نىسا، 1 - ئايەت.
]]]  سۈرە ئەھزاب، 70 − 71 - ئايەتلەر.

3. ئىسلام ھەقىقەتلىرىنى يەتكۈزۈش؛

4. ئاللاھنىڭ دىنى ئارقىلىق دۇنيانى گۈللەندۈرۈش؛

5. پەيغەمبــەر ئەلەيھىسســالامنىڭ يولــى بويىچــە مەدەنىيــەت 
قىلىش. بەرپــا 

مۇشــۇنداق قىلىــش ئارقىلىــق، ئاتا - ئانىلار بىلــەن پەرزەنتلەر 
ئۈزۈلمــەي  ۋە  رىشــتە مۇســتەھكەملىنىدۇ  ئارىســىدىكى مەنىــۋى 
داۋاملىشــىدۇ. ئەلۋەتتــە، بۇ ۋەزىپــە بىزدىن بالىلارنــى تەربىيەلەش 
توســالغۇلارنىڭ  ۋە  قىيىنچىلىــق  كېلىدىغــان  دۇچ  يولىــدا 
ســالمىقىنى تونــۇپ يېتىشــىمىزنى، شــۇنداقلا بــۇ يولدا ئاســمان 
يــاردەم  داۋاملىــق  ئاللاھتىــن  ياراتقۇچىســى  زېمىننىــڭ   -

قىلىــدۇ. تەلــەپ  تىلىشــىمىزنى 

مانــا بۈگــۈن دەل مۇشــۇ مۇھىــم ۋەزىپىنــى باشــاش ۋاقتىدۇر. 
يېگانــە ئاللاھ يــاردەم ســورالغۇچىلارنىڭ ئــەڭ ياخشىســىدۇر، بىز 
بارلىــق كــۈچ - قــۇۋۋەت پەقــەت  پەقــەت ئاللاھقىــا تايىنىمىــز، 

ئاللاھقىــا خاســتۇر. 

 ـــ شەيخ سەئىد ئابدۇلئەزىم

)ئالــاھ تائــالا مۇئەللىپنىــڭ، ئاتــا - ئانىســىنىڭ ۋە بارلىــق 
قىلســۇن.( مەغپىــرەت  گۇناھىنــى  مۇســۇلمانلارنىڭ 

پەرزەنتلىرىمدىن كۈتۈۋاتقان ئارزۇلىرىم 

بەختلىــك  دۇنيــادا  پەرزەنتلىرىمىزنىــڭ  ھەربىرىمىــز  بىــز 
قىلىمىــز.  ئــارزۇ  تېپىشــىنى  نىجــات  ئاخىرەتتــە  ۋە  بولۇشــىنى 
ئــۆز  ئانىنىــڭ   - ئاتــا  ھەربىــر  مۇھەببەتكــى،  بىــر  شــۇنداق  بــۇ 
ئــەڭ  مۇھەببىتــى   - مېھىــر  چوڭقــۇر  بولغــان  پەرزەنتلىرىگــە 
مېھرىبــان ۋە قۇدرەتلىــك زات ئاللاھ تائالا تەرەپتىن ئاتا قىلىنغان 
بولغاچقــا، پەرزەنــت ئاتا - ئانىنىڭ يۈرەك پارىســىدۇر، ئاتا - ئانىلار 
ئــۆز پەرزەنتــى ئۈچــۈن ھەتتــا جېنىنــى پىــدا قىلىشــقىمۇ تەييار.

دەيــدۇ:  مۇنــداق  ئەنھــۇ  رەزىيەللاھــۇ  مالىــك  ئىبنــى  ئەنــەس 
»بىــز پەيغەمبــەر ئەلەيھىسســالام بىلــەن بىللــە تۆمۈرچــى ئەبــۇ 
ســەيفنىڭ يېنىغــا كىــردۇق. ئــۇ ئىبراھىمنىــڭ ســۈت ئاتىســى 
)ئېنىكئانىســىنىڭ يولدىشــى( ئىدى. پەيغەمبەر ئەلەيھىسســالام 
ئىبراھىمنــى قۇچىقىغــا ئېلىــپ ســۆيدى ۋە ھىدلىــدى. مەلــۇم 
مەزگىــل ئۆتكەندىــن كېيىــن ئىبراھىمنىڭ قېشــىغا كىرســەك، 
ئــۇ ئاخىرقــى تىنىقلىرىنــى ئېلىۋاتقــان ئىكــەن. شــۇنىڭ بىلەن، 
پەيغەمبەر ئەلەيھىسســالامنىڭ كۆزلىرىدىن يــاش ئاققىلى تۇردى. 
ئابدۇراھمــان ئىبنــى ئــەۋف: ›ئــى رەســۇلۇللاھ! يىغلاۋاتامســەن؟‹ 
دېگەنىــدى، پەيغەمبــەر ئەلەيھىسســالام: ›ئــى ئىبنــى ئــەۋف! بــۇ 
دېگــەن مېھىــردۇر‹ دېگەندىــن كېيىــن، يەنــە كــۆز يېشــى قىلىپ 
بىــز  شــۇنداقتىمۇ  قايغۇرىــدۇ،  قەلــب  يىغلايــدۇ،  ›كــۆز  تــۇرۇپ: 
رەببىمىــز رازى بولىدىغــان ســۆزنى قىلىمىــز. ئــى ئىبراھىم! بىز 

ســەندىن ئايرىلغىنىمىزغــا بەكمــۇ قايغۇرىمىــز‹ دېــدى«.]]]

تولىمــۇ  بەندىلىرىگــە  رەھىمدىــل  ئۆزىنىــڭ  تائــالا  ئالــاھ 
كەتكــەن  كۆتۈرۈلــۈپ  رەھىمدىللىــك  قەلبىدىــن  مېھرىبانــدۇر. 
كىشــى ئەڭ بەختسىز ئىنساندۇر. بەنى ئىســرائىلدىن بىر زىناخور 
ئايــال بىــر ئىتقــا خالىس نىيــەت بىلەن ســۇ بەرگەنلىكــى ئۈچۈن 
مەغپىرەتكە ئېرىشــكەن بولســا؛ بۇنىڭ ئەكســىچە، بىر مۈشــۈكنى 
كىرگــەن.  دوزاخقــا  ئايــال  قويغــان  ســولاپ  قالغۇچــە  ئۆلــۈپ 
پەيغەمبــەر ئەلەيھىسســالام ئــۇ ئايال ھەققىدە مۇنــداق دېگەن: »ئۇ 
ئايــال مۈشــۈككە يېمەك - ئىچمــەك بەرمەي ياكى ئۇنى ســىرتتىن 
بەرمــەي،  نەرســىلەرنى يېيىشــكە قويــۇپ  ئۇششــاق – چۈششــەك 
ئۆلــۈپ قالغۇچــە ســولاپ قويغانلىقــى ئۈچــۈن، دوزاخقــا كىرىــپ 

ئازابلىنىــدۇ«.]]] 

تەلــەپ  قىلىــش  رەھىمدىللىــك  دەرىجىــدە  بــۇ  ھايۋانلارغــا 
قىلىنغــان يەردە، ئىنســان بالىلىرىغا مېھىر - شــەپقىتىمىزنىڭ 
قانچىلىــك چەكســىز بولۇشــى كېرەكلىكــى ھەققىــدە ئويلىنىپ 

! بېقىڭ

قىلىنىدۇكــى،  نەقىــل  ئەنھۇدىــن  رەزىيەللاھــۇ  قەتــادە  ئەبــۇ 
پەيغەمبــەر ئەلەيھىسســالام مۇنداق دېگەن: »مــەن نامازنى ئۇزۇنراق 
ئوقۇشــنى نىيــەت قىلىپ باشــايمەن، لېكىن كىچىــك بالىنىڭ 
بولــۇپ  بىئــارام  ئانىســى  قالســام،  ئــاڭلاپ  ئاۋازىنــى  يىغلىغــان 

قالمىســۇن دەپ نامازنــى قىســقا ئوقۇيمــەن«.]]]

دەيــدۇ:  مۇنــداق  ئەنھــۇ  رەزىيەللاھــۇ  خەتتــاب  ئىبنــى  ئۆمــەر 
»پەيغەمبەر ئەلەيھىسســالامنىڭ ئالدىغا بىرنەچچە ئەسىر ئېلىپ 
كېلىنــدى. شــۇ ۋاقىتتا ئەســىرلەر ئىچىدىكى بىر ئايــال يۈگۈرۈپ 
يــۈرۈپ، كىشــىلەر ئارىســىدىن بىــر كىچىــك بالىنــى تاپتــى – دە، 

ئۇنــى باغرىغا بېســىپ ئېمىتتــى. پەيغەمبــەر ئەلەيھىسســالام:

— قاراڭلار! ســىلەرچە بۇ ئايال ئۆز بالىســىنى ئوتقا تاشــارمۇ؟ 

]]]  بىرلىككە كېلىنگەن ھەدىس.
]]]  سەھىيھۇل بۇخارىي.

]]]  سەھىيھۇل بۇخارىي، 666 - ھەدىس.

— دېگەنىــدى، بىز:

— يــاق، ئالــاھ بىلەن قەســەمكى، ئۇنداق قىلمايــدۇ، — دېدۇق. 
ئاندىن پەيغەمبەر ئەلەيھىسســالام:

— ئالــاھ ئــۆز بەندىلىرىگە بــۇ ئايالنىڭ ئۆز بالىســىغا بولغان 
مېھرىبانلىقىدىنمــۇ بەكرەك مېھرىبانــدۇر، — دېدى«.]]]

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
پەيغەمبــەر ئەلەيھىسســالام مۇنــداق دېگــەن: »ھەقىقەتــەن ئالــاھ 
تائــالا 100 ئۈلــۈش رەھمــەت يارىتىــپ، ئۇنىڭدىــن بىــر ئۈلۈشــنى 
جىنلار، ئىنســانلار، ئۇچار قۇشــار ۋە ھاشــاراتلار ئارىسىغا چاچتى. 
ئاشــۇ بىــر ئۈلۈش رەھمــەت ئارقىلىــق ئــۇلار ئۆزئــارا مېھرىبانلىق 
تايچىقىنــى  ئاتمــۇ  ھەتتــا  قىلىشــىدۇ.  رەھىــم  قىلىشــىدۇ، 

كۆتۈرۈۋالىــدۇ«.]]] تۇيىقىنــى  ئۈچــۈن  دەسسىۋەتمەســلىك 

بىر كۈنى پەيغەمبەر ئەلەيھىسســالام ھەســەن ياكى ھۈســەيننى 
ســۆيۈۋاتاتتى. بىرەيلــەن ئۇنــى كــۆرۈپ: »مېنىــڭ ئــون بــالام بــار، 
ئۇلارنىڭ ھېچقايسىسىنى ســۆيۈپ باقمىدىم« دېۋىدى، پەيغەمبەر 
شــەپقەتنى   - رەھىــم  قەلبىڭدىــن  »ئالــاھ  ئەلەيھىسســالام: 
تارتىۋەتكــەن بولســا، مــەن ئۇنى ســاڭا بېرەلەمدىمــەن؟!« دېدى]]]. 
كىشــىگە  قىلمىغــان  شــەپقەت   - مېھىــر  باشــقىلارغا  دېمــەك، 
ئاللاھمــۇ شــەپقەت قىلمايــدۇ. جــازا - مۇكاپــات ھەر ئىشــنىڭ ئۆز 

خىلىدىــن بولىــدۇ. 

ســەئد ئىبنــى ئەبــۇ ۋەققــاس رەزىيەللاھــۇ ئەنھۇ مۇنــداق دەيدۇ: 
ۋىدالىشــىش ھەجىــدە قاتتىق ئاغرىــپ قېلىپ، ئۆلــۈم گىرداۋىغا 
بېرىــپ قالغانىدىــم. شــۇ چاغدا پەيغەمبــەر ئەلەيھىسســالام مېنى 

يوقــاپ كەلــدى. مەن:

— ئى ئاللاھنىڭ پەيغەمبىرى! كېســىلىمنىڭ ئېغىرلىشــىپ 
كەتكەنلىكىنــى كــۆرۈپ تۇرۇپســەن. مەن ئىنتايىن بــاي بىر ئادەم، 

]]]  سەھىيھۇل بۇخارىي، 5540 - ھەدىس؛ سەھىھ مۇسلىم، 4947 - ھەدىس.
]]]  سەھىيھۇل بۇخارىي، 5541 - ھەدىس؛ سەھىھ مۇسلىم، 4942 - ھەدىس. 

]]]  سەھىھ مۇسلىم، 4281 - ھەدىس.

ئەمما مېنىڭ بىر قىزىمدىن باشــقا مىراســخورۇم يوق، شــۇڭا مال 
- مۈلكۈمنىــڭ ئۈچتىــن ئىككى قىســمىنى ســەدىقە قىلايمۇ؟ — 

دەپ ســورىغانىدىم، پەيغەمبەر ئەلەيھىسسالام:

— ياق، — دېدى. مەن:

دېگەنىدىــم،   — قىلايمــۇ؟  ســەدىقە  يېرىمىنــى  —ئۇنداقتــا، 
يەنــە: ئەلەيھىسســالام  پەيغەمبــەر 

— ياق، — دېدى. مەن:

— ئۇنداقتــا، ئۈچتىن بىرىنى ســەدىقە قىلســامچۇ؟ — دېســەم، 
ئەلەيھىسســالام:  پەيغەمبەر 

— ئۈچتىن بىرى بولســۇن. ئەســلىدە ئۈچتىن بىرىمۇ كۆپلۈك 
قىلىــدۇ. شــەك - شۈبھىســىزكى، ۋارىســلىرىڭنى بــاي ھالەتتــە 
قالدۇرغىنىــڭ ئۇلارنــى كىشــىلەرگە موھتــاج، كەمبەغــەل ھالــدا 
ئۈمىــد  رازىلىقىنــى  ئاللاھنىــڭ  ياخشــىراق.  قالدۇرغىنىڭدىــن 
ھەتتــا  خىراجىتىڭگــە،  ھەرقانــداق  قىلغــان  ســەرپ  قىلىــپ 
ئايالىڭنىــڭ ئاغزىغــا ســالغان بىر لوقمــا تاماق ئۈچۈنمۇ ســاۋابقا 

ئېرىشىســەن، — دېــدى.]1]]

بالىلارغــا ياخشــىلىق قىلىــش پەيغەمبەر ئەلەيھىسســالامنىڭ 
مۇنۇ ھەدىسىنىڭ مەزمۇنىغا تامامەن ئۇيغۇن كېلىدۇ: »سىلەرنىڭ 
بىرىڭلار ئۆزى ياخشــى كۆرگەن نەرســىنى قېرىندىشىغىمۇ ياخشى 

كۆرمىگۈچــە كامىل مۇئمىن بولالمايدۇ«]1]].

 - بەخــت  دۇنيالىــق  ئىككــى  بىــز  ئەگــەر  ئۈچــۈن،  شــۇنىڭ 
ياخشــى  ئۆزىمىزگــە  بولســاق،  كەلتۈرمەكچــى  قولغــا  ســائادەتنى 
كۆرگەننى باشــقىلارغا، بولۇپمۇ بالىلىرىمىزغا ياخشــى كۆرۈشــكە 
نەپســىمىزنى كۆندۈرۈشىمىز كېرەك. بۇ، ئىماننىڭ تەقەززاسىدۇر.

]1]]  سەھىيھۇل بۇخارىي، 2537 - ھەدىس؛ سەھىھ مۇسلىم، 3076 - ھەدىس. 
]1]]  سەھىيھۇل بۇخارىي، 12 - ھەدىس؛ سەھىھ مۇسلىم، 3067 - ھەدىس. 

ھىدايەت ئاتا - ئانىلارنىڭ قولىدا ئەمەس، بەلكى 
ئاللاھنىڭ ئىلكىدىدۇر

پەرزەنتلــەر بەزىــدە دىنىي جەھەتتــە ئاتا - ئانىســىدىن پەرقلىق 
يول تۇتىدۇ. مەســىلەن، ئاتا - ئانىســى تەقۋادار، ســالىھ كىشــىلەر 
ئوغلــى  ئەلەيھىسســالامنىڭ  نــۇھ  خــۇددى  پەرزەنتــى  بولســىمۇ، 
كەنئانغــا ئوخشــاش دىنســىز بولــۇپ قېلىشــى مۇمكىــن. كەنئان 
كاپىــر بولســىمۇ، نــۇھ ئەلەيھىسســالام بۇنــى بىلەلمىگــەن ئىدى. 
ئالــاھ تائــالا بــۇ ھەقتە مۇنــداق دەيــدۇ: »نــۇھ پەرۋەردىگارىغــا دۇئا 
ئائىلەمدىكىلەردىــن  مېنىــڭ  ئوغلــۇم  ›پەرۋەردىگارىــم!  قىلىــپ: 
ئىــدى )ســەن مــاڭا ئۇلارنىــڭ نىجــات تېپىشــىنى ۋەدە قىلغــان 
ئىدىــڭ(، ســېنىڭ ۋەدەڭ ئەلۋەتتە ھەقتۇر، ســەن ھەقىقەتەن ئەڭ 
توغــرا ھۆكــۈم قىلغۇچىســەن‹ دېــدى. ئالــاھ ئېيتتــى: ›ئــى نۇھ! 
ئــۇ )مــەن نىجــات تېپىشــىنى ۋەدە قىلغــان( ئائىلەڭدىكىلەردىــن 
بىلمىگــەن  ئېنىــق  ســەن  يامانــدۇر،  ئەمىلــى  ئۇنىــڭ  ئەمــەس، 
مــەن ســېنىڭ جاھىللاردىــن  نەرســەڭنى مەندىــن ســورىمىغىن، 
ئېيتتــى:  نــۇھ  قىلىمــەن‹.  نەســىھەت  بولماســلىقىڭنى 
›پەرۋەردىگارىــم! مــەن بىلمىگــەن نەرســىنى سوراشــتىن ســېنىڭ 
پاناھىڭغــا ســىغىنىمەن، ئەگــەر مــاڭا مەغپىــرەت قىلمىســاڭ ۋە 

تارتقۇچىلاردىــن بولىمــەن‹«.]1]] زىيــان  رەھىــم قىلمىســاڭ، 

ئۆلىمــالار مۇنداق دەيدۇ: »نۇھ ئەلەيھىسســالام ئوغلى كەنئاننى 
مېنىــڭ  ›ئوغلــۇم  ئــۇ:  شــۇڭا  قالغــان.  ئويــاپ  دەپ  مۇســۇلمان 
ئائىلەمدىكىلەردىن ئىدى )ســەن ماڭا ئۇلارنىڭ نىجات تېپىشىنى 
ۋەدە قىلغــان ئىدىــڭ(‹ دېگــەن. چۈنكى، نۇھ ئەلەيھىسســالامنىڭ 
كاپىرلارنىــڭ ھالاكىتىنــى تىلىگەن تــۇرۇپ، كېيىن ئۇلارنىڭ بىر 
قىســمىنىڭ قۇتۇلــۇپ قېلىشــىنى تىلىشــى مۇمكىــن ئەمــەس. 
ئۆزىنــى  يوشــۇرۇپ،  كۇپۇرلۇقنــى  كەنئــان  تۇرۇپتۇكــى،  كۆرۈنــۈپ 
ئۆزىــا  تائــالا  ئالــاھ  شۇڭلاشــقا،  كۆرســەتكەن.  مۇســۇلماندەك 
بىلىدىغــان غەيبتىــن خــەۋەر بېرىــپ: ›ئــۇ )كاپىــر بولغانلىقــى 
ئۈچــۈن( ئائىلەڭدىكىلەردىــن ئەمــەس، ســەن ئېنىــق بىلمىگــەن 
نەرســەڭنى مەندىــن ســورىمىغىن )يەنــى ئوغلــۇڭ ھەققىدە ســەن 

]1]]  سۈرە ھۇد، 45 - ئايەتتىن 47 - ئايەتكىچە. 

بىلمىگەننــى مــەن بىلىمــەن(‹ دېگــەن«.

ھەســەن بەســرىي رەزىيەللاھــۇ ئەنھــۇ مۇنــداق دەيــدۇ: »كەنئان 
مۇناپىق ئىدى. لېكىن، نۇھ ئەلەيھىسســالام ئۇنى مۇســۇلمان دەپ 
ئويلايدىغــان بولغاچقــا، ئۇنىــڭ كېمىگــە چىقىۋېلىشــىنى توغــرا 

ســاناپ قالغان«. 

ھەســەن بەســرىي رەزىيەللاھۇ ئەنھۇنىــڭ يەنە بىــر رىۋايىتىدە: 
بەلكــى  ئەمــەس،  بالىســى  ئەلەيھىسســالامنىڭ  نــۇھ  »كەنئــان 
ئايالىنىڭ باشــقا ئەر كىشــىدىن بولغان ئوغلى ئىدى« دېيىلگەن. 
لېكىــن، ئىبنــى ئاببــاس رەزىيەللاھــۇ ئەنھۇما بۇنــى رەت قىلىپ: 
»ھېچبىــر پەيغەمبەرنىــڭ ئايالــى زىنــا قىلمىغــان، كەنئــان نــۇھ 
ئەلەيھىسســالامنىڭ ئــۆز ئوغلى ئىدى« دەيدۇ. زەھھــاك، ئىكرىمە، 
ســەئىد ئىبنــى جۇبەيــر، مەيمــۇن ئىبنــى مىھــران ۋە باشــقىلارمۇ 

مۇشــۇ قاراشــنى تەكىتلىگەن.

باشــقىلار نۇھ ئەلەيھىسســالامنىڭ: »ئوغلۇم كەنئانمۇ مېنىڭ 
ئىبنــى  ســەئىد  قــاراپ  دېگىنىگــە  ئىــدى«  ئائىلەمدىكىلەردىــن 
جۇبەيردىــن: »كەنئــان ئۇنىــڭ ئــۆز ئوغلىمــۇ؟« دەپ ســورىغاندا، 
ئاندىــن: »لا  ئــۇزۇن تەســبىھ ئېيتىــپ،  ســەئىد ئىبنــى جۇبەيــر 
ئىلاھــە ئىللەلــاھ! ئالــاھ تائــالا مۇھەممــەد ئەلەيھىسســالامغا: 
›كەنئــان نۇھنىڭ ئۆز ئوغلى‹ دەۋاتســا، ســەن ›ئــۆز ئوغلى ئەمەس‹ 
دەۋاتامســەن؟! ھەئــە، كەنئان نــۇھ ئەلەيھىسســالامنىڭ ئۆز ئوغلى 
ئىــدى. بىــراق، نىيــەت، ئەمــەل ۋە دىنــدا دادىســىغا قارشــى يــول 
تۇتقانلىقــى ئۈچــۈن، ئالــاھ تائــالا: ›ئــى نــۇھ! ئــۇ )مــەن نىجــات 
تېپىشــىنى ۋەدە قىلغــان( ئائىلەڭدىكىلەردىــن ئەمــەس‹ دېدى. بۇ 
ھەرگىزمۇ ›ئۇ ســېنىڭ ئۆز ئوغلۇڭ ئەمەس‹ دېگەنلىك بولمايدۇ« 

دېدى. 

ئالــاھ تائالانىــڭ: »نــۇھ ۋە لۇتنىــڭ ئايالى خىيانــەت قىلدى« 
دېگــەن ســۆزى »كۆرپىــدە خىيانــەت قىلــدى« دېگەنلىــك ئەمەس، 
بەلكــى »دىنىــي جەھەتتىــن خىيانــەت قىلــدى« دېگەنلىكتــۇر. 
نۇھ ئەلەيھىسســالامنىڭ ئايالى كىشــىلەر ئارىســىغا چىقىپ، نۇھ 
ئەلەيھىسســالامنىڭ ئېلىشىپ قالغانلىقىنى سۆزلەيتتى. بۇنىڭ 

ســەۋەبى، ئايالــى نۇھ ئەلەيھىسســالامدىن: 

— رەببىــڭ ســاڭا يــاردەم قىلمامــدۇ؟ — دەپ ســورىغاندا، نــۇھ 
ئەلەيھىسســالام: 

— ئەلۋەتتە ياردەم بېرىدۇ، — دەپ جاۋاب بەرگەن. ئايالى: 

— قاچان؟ — دەپ سورىغاندا، نۇھ ئەلەيھىسسالام: 

— يــەر يۈزىدىــن ســۇ ئېتىلىــپ چىقىشــقا باشــلىغاندا، — دەپ 
ئارىســىغا  كىشــىلەر  ئايالــى  بىلــەن،  شــۇنىڭ  بەرگــەن.  جــاۋاب 
يــەر  ئــۇ  قاپتــۇ.  ئېلىشــىپ  ئــادەم  بــۇ  خالايىــق!  »ئــى  چىقىــپ: 
رەببىنىــڭ  باشــلىغاندىلا  چىقىشــقا  ئېتىلىــپ  ســۇ  يۈزىدىــن 
نــۇھ  بــۇ  مانــا  دېگــەن.  ئىشــىنىدۇ«  قىلىدىغانلىقىغــا  يــاردەم 

خىيانىتىــدۇر. ئايالىنىــڭ  ئەلەيھىسســالامنىڭ 

خىيانىتــى  ئايالىنىــڭ  ئەلەيھىسســالامنىڭ  لــۇت 
لــۇت  ئۈچــۈن  قىلىشــى  بەچچىۋازلىــق  كىشــىلەرنىڭ  بولســا 
ئەلەيھىسســالامنىڭ مېھمانلىرىنــى كۆرســىتىپ قويغانلىقىدۇر. 
لــۇت ئەلەيھىسســالامنىڭ قوۋمــى ئــۆز زامانىدا جاھــان ئەھلىدىن 
ھېچكىــم قىلىــپ باقمىغــان بەچچىۋازلىقتىــن ئىبــارەت يامــان 

قىلاتتــى. ئىشــنى 

ئىســام ئالىملىرى بۇ قىسســەدىكى ھېكمەتنى بايان قىلىپ: 
»مەزكــۇر ئايەتتە، ئۆزى ســالىھ بولســىمۇ بالىلىــرى ناچار چىقىپ 

قالغان كىشــىلەرگە تەســەللى بار« دەيدۇ.

ئىمــام مالىكنىــڭ ئوغلــى كەپتەرۋازلىــق قىلىــپ ئېگىزدىــن 
چۈشــۈپ كەتكەندە، ئىمام كىشىلەرنىڭ ئۇنى ئەيىبلەۋاتقانلىقىنى 
كــۆرۈپ، ئۇلارغــا: »تەقدىــر ۋە ياخشــىلىق ئاتــا - ئانىنىــڭ قولىدا 

ئەمــەس، بەلكى ئاللاھنىــڭ ئىلكىدىــدۇر« دېگەن. 

ئاتا – ئانا ئۆز پەرزەنتىگە ھەسەت قىلمايدۇ

مۇشــۇ  ئايىتــى  مۇنــۇ  يۈســۈفتىكى  ســۈرە  تائالانىــڭ  ئالــاھ 
يەئقــۇب  )يەنــى  ئاتىســى  »يۈســۈفنىڭ  ئىپادىلەيــدۇ:  مەنىنــى 
قېرىنداشــلىرىڭغا  چۈشــۈڭنى  ئوغلــۇم!  ›ئــى  ئەلەيھىسســالام(: 
ئېيتمىغىــن، ســاڭا سۇيىقەســت قىلىــپ سالمىســۇن، شــەيتان 
ئىنســانغا ھەقىقەتەن ئاشــكارا دۈشــمەندۇر‹ دېدى. شۇنىڭغا )يەنى 
ســاڭا ئۇلــۇغ چــۈش كۆرســەتكىنىگە( ئوخشــاش، پەرۋەردىگارىــڭ 
تەبىرىنــى  چــۈش  ســاڭا  تاللايــدۇ،  )پەيغەمبەرلىككــە(  ســېنى 
ئىلگىــرى  ئىســھاقلارغا  ئىبراھىــم،  ئەجدادلىرىــڭ  بىلدۈرىــدۇ. 
ئالــاھ ئۆزىنىڭ ئۇلۇغ نېمىتىنى بەرگىنىدەك، ســاڭىمۇ، يەئقۇب 
ئەۋلادىغىمــۇ ئۆزىنىــڭ ئۇلــۇغ نېمىتىنى بېرىدۇ. شۈبھىســىزكى، 
پەرۋەردىگارىــڭ )ئۆز مەرھەمىتىگــە كىمنىڭ لايىق ئىكەنلىكىنى( 
ئوبــدان بىلگۈچىــدۇر، ھېكمــەت بىلــەن ئىــش قىلغۇچىــدۇر«]1]].

»يۇقىرىقــى  دەيــدۇ:  مۇنــداق  رەھىمەھۇلــاھ  كەســىر  ئىبنــى 
ئايەتتــە ئالــاھ تائــالا يەئقۇب ئەلەيھىسســالامنىڭ ئوغلى يۈســۈف 
ئېيتىــپ  ئاتىســىغا  چۈشــنى  كۆرگــەن  )ئــۇ  ئەلەيھىسســالامغا 
بەرگــەن چاغــدا( ئېيتقــان ســۆزىدىن خــەۋەر بېرىدۇ. بۇ چۈشــنىڭ 
ئۈســتۈن  ئەلەيھىسســالامنىڭ  يۈســۈف  كەلگۈســىدە  تەبىــرى، 
مەرتىۋىگە ئېرىشــىپ، قېرىنداشلىرىنىڭ ئۇنىڭغا باش ئېگىشى، 
ئۇنىڭغــا ئېھتىــرام بىلــدۈرۈپ، ھۆرمەتلەپ ســەجدە قىلىشــىدىن 

ئىبارەتتــۇر«. 

بــۇ  ئەلەيھىسســالامنىڭ  يۈســۈف  ئەلەيھىسســالام  يەئقــۇب 
چۈشنى قېرىنداشــلىرىدىن بىرەرسىگە ســۆزلەپ بەرسە، ئۇلارنىڭ 
شــۇڭا،  ئەنســىرىدى.  قويۇشــىدىن  قەســتلەپ  قىلىــپ  ھەســەت 
دادىســى يۈســۈف ئەلەيھىسســالامغا: »ئــى ئوغلــۇم! بۇ چۈشــۈڭنى 
قېرىنداشــلىرىڭغا ئېيتمىغىن، بولمىســا ســاڭا ھىيلە - مىكىر 
ئىشــلىتىپ، زىيانكەشــلىك قىلىــپ قويۇشــى مۇمكىــن« دېــدى.

مۇنــداق  تەپســىرىدە  ئــۆز  رەھىمەھۇلــاھ  رازىــي  فەخرۇددىــن 
دەيــدۇ: »يەئقــۇب ئەلەيھىسســالام يۈســۈف ئەلەيھىسســالام بىلــەن 

]1]]  سۈرە يۇسۇف، 5 − 6 - ئايەتلەر.

كۆرەتتــى.  ياخشــى  ئالاھىــدە  بالىلىرىدىــن  باشــقا  بۇنيامىننــى 
شــۇ ســەۋەبلىك قېرىنداشــلىرى يۈســۈفكە ھەســەت قىلىشــقان 
بولــۇپ، يەئقــۇب ئەلەيھىسســالام ئۇلاردىكــى ھەســەتنىڭ نۇرغــۇن 
ئالامەتلىرىنى بايقاپ قالغان. شۇڭلاشــقا، يۈســۈف ئەلەيھىسسالام 
چۈشــىنى دادىســىغا ســۆزلەپ بەرگەنــدە، يەئقــۇب ئەلەيھىسســالام 
مەزكۇر چۈشنىڭ تەبىرىنىڭ »ئۆزى ۋە يۈسۈفنىڭ قېرىنداشلىرى 
كەلگۈســىدە يۈسۈفكە بويســۇنىدىغانلىقى ئىكەنلىكى«نى بىلدى 
دېمەســلىككە  قېرىنداشــلىرىغا  چۈشــنى  بــۇ  يۈســۈفنى  دە،   -
بۇيرۇدى. چۈنكى، ئۇلار بۇنىڭ تەبىرىنى بىلىپ قالســا، يۈســۈفنى 

ئىدى«. قەستلىشــى مۇمكىــن 

ئىمــام قۇرتۇبىــي رەھىمەھۇلــاھ مۇنــداق دەيــدۇ: »بــۇ ئايــەت 
ئۆگىتىــدۇ:  ھېكمەتلەرنــى  نــازۇك  تۆۋەندىكــى  بىزگــە 

)1( مۇھىــم چۈشــلەرنى خىيانەتچــى، سەمىمىيەتســىز، چــۈش 
تەبىرىنــى بىلمەيدىغــان كىشــىلەرگە سۆزلىمەســلىك كېرەك؛

)2( مۇســۇلمان يەنــە بىر مۇســۇلمان قېرىندىشــىنى يامانلىق 
قىلىــش خەۋپى بولغان ئۈچىنچى بىر كىشــىدىن ئاگاھلاندۇرســا، 
خاتا بولمايدۇ ۋە بۇنداق قىلىش غەيۋەتمۇ ھېســابلانمايدۇ. چۈنكى، 
يەئقۇب ئەلەيھىسسالام يۈســۈف ئەلەيھىسسالامنى ئاگاھلاندۇرۇپ، 
كۆرگــەن چۈشــىنى قېرىنداشــلىرىغا ئېيتماســلىقنى، بولمىســا 

ئۇلارنىڭ قەســتلەپ قويۇشــى مۇمكىنلىكىنى ئېيتقان؛

)3( ھەســەت قىلىــپ، زىيانكەشــلىك قىلىــش ئېھتىماللىقى 
بولغــان كىشــىگە ئۆزىدىكــى نېئمەتنــى يوشــۇرۇش توغرىــدۇر. بــۇ 
ھەقتە پەيغەمبەر ئەلەيھىسســالام مۇنــداق دېگەن: ›ھاجىتىڭلارنى 
يوشــۇرۇش ئارقىلىق قۇتقۇزۇپ قېلىــڭلار، چۈنكى ھەربىر نېئمەت 

ئىگىسى ھەســەت قىلىنىدۇ‹.

قىلمايــدۇ.  ھەســەت  پەرزەنتىگــە  ئــۆز  ئانــا   – ئاتــا   )4(
ئوغلــى  ئەلەيھىسســالام  يەئقــۇب  بولىدۇكــى،  كۆرۈۋېلىشــقا 
مەرتىۋىگــە  ئۈســتۈن  ئۆزىدىنمــۇ  ئەلەيھىسســالامنىڭ  يۈســۈف 
ئېرىشــىدىغانلىقىنى بىلگــەن بولســىمۇ، كۆڭلــى قىلچــە يېرىــم 

بولمىــدى، چۈنكــى ھەرقانــداق ئاتــا ئــۆز بالىســىنىڭ پەزىلەتتــە 
بىــر  لېكىــن  كۆرىــدۇ،  ياخشــى  كېتىشــىنى  ئېشــىپ  ئۆزىدىــن 

قىلالمايــدۇ؛ ئۇنــداق  تۇغقانــار 

يۈســۈف  بالىلىرىنىــڭ  ئەلەيھىسســالام  يەئقــۇب   )5(
يامــان  ئۇنــى  ۋە  قىلىدىغانلىقىنــى  ھەســەت  ئەلەيھىسســالامغا 
كۆرىدىغانلىقىنــى ھېــس قىلغاندىــن كېيىــن، ئۇلارنىڭ يۈســۈف 
ئەنســىرەپ  سېلىشــىدىن  قىلىــپ  يامانلىــق  ئەلەيھىسســالامغا 
چۈشــىنى ئاكىلىرىغــا ســۆزلەپ بېرىشــتىن توســتى. بــۇ ئەھــۋال 
ۋە كېيىنچــە يــۈز بەرگــەن قېرىنداشــلىرىنىڭ يۈســۈفكە قىلغان 
قىلمىشــلىرى ئۇلارنىڭ ھېچبىرىنىڭ پەيغەمبەر ئەمەســلىكىنى 

بېرىــدۇ؛ كۆرســىتىپ 

چــۈش  ئەلەيھىسســالامنىڭ  يەئقــۇب  يەنــە  ئايەتتــە  بــۇ   )6(
بــار«.  دەلىــل  ئېنىــق  بىلىدىغانلىقىغــا  تەبىرىنــى 

بىلــەن  قېرىنداشــلىرى  ئەلەيھىسســالامنىڭ  يۈســۈف 
دادىســىنىڭ يۈســۈف ئەلەيھىسســالامغا تۇتقــان پوزىتسىيەســىدە 
زور پــەرق بــار. بۇ يەردە ســىز ئىمام قۇرتۇبىينىــڭ: »ھەرقانداق ئاتا 
ئۆز بالىســىنىڭ پەزىلەتتە ئۆزىدىن ئېشــىپ كېتىشــىنى ياخشــى 
كۆرىــدۇ، لېكىــن بىــر تۇغقــان قېرىنداشــار ئۇنــداق قىلالمايــدۇ« 

دېگــەن ســۆزىنى ئويلىنىــپ بېقىــڭ!

»يەئقــۇب  دەيــدۇ:  مۇنــداق  رەھىمەھۇلــاھ  قۇتــۇب  ســەييىد 
چۈشــىنى  ئەلەيھىسســالامغا  يۈســۈف  ئەلەيھىسســالام 
نەســىھەت  ھەققىــدە  بەرمەســلىك  ســۆزلەپ  قېرىنداشــلىرىغا 
قىلــدى، چۈنكــى ئاكىلىرىنىــڭ يۈســۈف ئەلەيھىسســالامنى يامان 
يوچــۇق  بىــر  كىرىدىغــان  كۆڭلىگــە  ئۇلارنىــڭ  شــەيتان  كــۆرۈپ، 
تېپىۋېلىــپ، ئۇلارنىڭ كۆڭلىنــى ئۆچمەنلىككە تولدۇرۇۋېتىشــى، 
قىلىــپ  يامانلىــق  بىــرەر  يۈســۈفكە  ئۇلارنىــڭ  ســەۋەبلىك  شــۇ 
سېلىشــىدىن ئەنســىرىدى. يەئقــۇب ئەلەيھىسســالام: ›ئــى ئوغلۇم! 
ئېيتمىغىــن، ســاڭا سۇيىقەســت  چۈشــۈڭنى قېرىنداشــلىرىڭغا 
قىلىپ سالمىســۇن‹ دېگەندىن كېيىن، يەنە: ›شــەيتان ئىنســانغا 
ھەقىقەتەن ئاشــكارا دۈشمەندۇر‹ دېيىش ئارقىلىق سەۋەبىنى بايان 

قىلــدى. شــەيتان كىشــىلەرنىڭ قەلبلىرىگــە ئۆزئــارا ئۆچمەنلىك 
ســالىدۇ، خاتــا ۋە يامــان قىلمىشــلىرىنى چىرايلىق كۆرســىتىدۇ.

يەئقــۇب  نەۋرىســى  ئەلەيھىسســالامنىڭ  ئىبراھىــم  ھەزرىتــى 
تەبىرىگــە  چۈشــىنىڭ  يۈســۈفنىڭ  ئوغلــى  ئــۆز  ئەلەيھىسســالام 
ئاساســەن، يېقىندا يۈســۈفكە ئالاھىــدە بىر ئىــش بولىدىغانلىقى 
ھەمدە بۇ ئىشــنىڭ دىن، ئىســاھات ۋە مەرىپەتكە مۇناســىۋەتلىك 
ئىكەنلىكىنــى ھېــس قىلــدى. يەئقــۇب ئەلەيھىسســالام ئۆزىنىڭ 
پەيغەمبــەر نەســەبىدىن ئىكەنلىكــى ھەمــدە بوۋىســى ئىبراھىم ۋە 
ئۇنىــڭ مۇئمىــن ئائىلــە - تاۋابىئاتلىرىنىــڭ ئالــاھ تەرىپىدىــن 
شۇڭلاشــقا،  بىلەتتــى.  ئېرىشــكەنلىكىنى  بەرىكەتكــە  ئالاھىــدە 
بــۇ مۇبــارەك پەيغەمبەرلىــك زەنجىرىنىــڭ داۋام قىلىشــى ئۈچۈن، 
يۈســۈف  بولغــان  نەســلىدىن  ئەلەيھىسســالامنىڭ  ئىبراھىــم 
ئېرىشــىپ،  بەرىكەتكــە  ئىلاھىــي  مەزكــۇر  ئەلەيھىسســالامنىڭمۇ 
پەيغەمبەرلىككــە تاللىنىدىغانلىقىنىــڭ ئالامەتلىرىنــى كــۆردى. 
شــۇنىڭ بىلەن، يەئقۇب ئەلەيھىسسالام يۈســۈف ئەلەيھىسسالامغا 
مۇنداق دېدى: »شۇنىڭغا )يەنى ساڭا ئۇلۇغ چۈش كۆرسەتكىنىگە( 
ئوخشاش، پەرۋەردىگارىڭ ســېنى )پەيغەمبەرلىككە( تاللايدۇ، ساڭا 
چــۈش تەبىرىنى بىلدۈرىدۇ، ئەجدادلىرىڭ ئىبراھىم، ئىســھاقلارغا 
بەرگىنىــدەك،  نېمىتىنــى  ئۇلــۇغ  ئۆزىنىــڭ  ئالــاھ  ئىلگىــرى 
ســاڭىمۇ، يەئقۇب ئەۋلادىغىمۇ ئۆزىنىڭ ئۇلــۇغ نېمىتىنى بېرىدۇ. 
شۈبھىســىزكى، پەرۋەردىگارىڭ )ئــۆز مەرھەمىتىگە كىمنىڭ لايىق 
ئىــش  بىلــەن  ھېكمــەت  بىلگۈچىــدۇر،  ئوبــدان  ئىكەنلىكىنــى( 

قىلغۇچىــدۇر‹]1]]«.

]1]]  سۈرە يۇسۇف، 6 - ئايەت. 

ماددىغا بېرىلىپ كېتىشنىڭ پەرزەنتلىرىمىزگە 
كۆرسىتىدىغان يامان تەسىرى

 - ئاســمان  زات  تۇتالايدىغــان  مۇســتەھكەم  قەلبتــە  ئىماننــى 
زېمىننــى ھــەر ۋاقىــت تۇتــۇپ تۇرغۇچى يېگانــە ئاللاھتــۇر. ئاللاھ 
ھەقىقەتــەن  »ئالــاھ  دەيــدۇ:  مۇنــداق  كەرىمــدە  قۇرئــان  تائــالا 
ئاســمانلارنى ۋە زېمىننــى )قۇدرىتــى ۋە گــۈزەل ھېكمىتــى بىلەن( 
چۈشــۈپ كېتىشــتىن توختىتىــپ تۇرىــدۇ. ئەگــەر ئــۇلار چۈشــۈپ 
توختىتىــپ  ئەھــەدى  ھېــچ  باشــقا  ئاللاھتىــن  ئۇلارنــى  كەتســە، 
تۇرالمايــدۇ. ئالــاھ ھەقىقەتەن ھەلىمــدۇر )يەنى كۇففــارلار ئازابقا 
تېگىشــلىك بولســىمۇ، ئۇلارنــى جازالاشــقا ئالدىــراپ كەتمەيــدۇ(، 

قىلغۇچىــدۇر«]1]]. مەغپىــرەت  ناھايىتــى 

ھېچكىــم  مۇســۇلمانلاردىن  بولۇپمــۇ  كىشــى،  ھەرقانــداق 
دۇنيانى ئاللاھنىڭ دىنىدىن يىراقلاشــتۇرىدىغانلىقى توغرىســىدا 
ســەلەف  ئىلگىرىكــى  روشــەنكى،  تولىمــۇ  قىلمايــدۇ.  دەتــالاش 
ســالىھلىرىمىزنىڭ ھەقتە چىڭ تۇرۇش، ئۆزىنى ئۈستۈن تۇتۇش، 
غەلىبــە ۋە كــۈچ - قۇدرەتكــە ئىگــە بولــۇش جەھەتتىكــى ئەھۋالى 
بىلەن بۈگۈنكى مۇســۇلمانلارنىڭ ھەقتىن يىراقلىشىش، ئۆزىنى 
كەمســىتىش، مەغلىيەتچىلىــك ۋە ئاجىزلىــق ئەھۋالىدىكى پەرق 

چوڭدۇر. ئىنتايىــن 

قۇرئــان  كەتتــى.  ئۆزگىرىــپ  پۈتۈنلــەي  ئەھۋالىمىــز  بۈگــۈن 

]1]]  سۈرە فاتىر، 41 - ئايەت. 

دەيــدۇ:  مۇنــداق  كۆرســىتىپ  يــول  ھەقتــە  بــۇ  بىزگــە  كەرىــم 
»كىمكى ياخشــى ئىــش قىلىدىكەن، پايدىســى ئۆزىگىدۇر، كىمكى 
يامــان ئىــش قىلىدىكــەن زىيىنىمــۇ ئۆزىگىــدۇر. پەرۋەردىگارىــڭ 
بەندىلەرگــە زۇلۇم قىلغۇچى ئەمەســتۇر«]1]]؛ »ھەرقانداق بىر قوۋم 
ئۆزىنىــڭ ئەھۋالىنــى ئۆزگەرتمىگۈچــە )يەنــى ئاللاھنىــڭ بەرگەن 
چۆممىگۈچــە(  گۇناھلارغــا  قىلىــپ  تۇزكورلــۇق  نېئمەتلىرىگــە 
ئالــاھ ئۇلارنىــڭ ئەھۋالىنــى ئۆزگەرتمەيــدۇ )يەنــى ئالــاھ ئۇلارغــا 
بەرگــەن نېئمــەت، خاتىرجەملىــك ۋە ئىــززەت ـ ھۆرمەتنــى ئېلىپ 

تاشــلىمايدۇ(«]1]].

ئەگىشىشــنى  ئەلەيھىسســالامغا  پەيغەمبــەر  بىــز  بۈگــۈن 
قاتماللىق، ســۈننىتىگە ئەمەل قىلىشــنى مۇتەئەسســىپلىك دەپ 
ھېســابلايدىغان بولۇپ قالــدۇق. ھەتتا، ھەربىــر گۇناھقا بۇرنىنى 
تىقىــپ باقىدىغــان، ھەربىــر يامانلىققــا باشــامچىلىق قىلىــپ 
ماڭىدىغان ۋە كۇپۇرلۇققا يول ئاچىدىغان كىشىلەرگە خۇشچىراي 
مۇئامىلــە قىلىــپ؛ ئەكســىچە، ئۇلارغــا قارشــى مەيدانــدا تۇرغــان 
تەرەققىياتىغــا  »جەمئىيەتنىــڭ  ياكــى  »قاتمــال«  كىشــىلەرنى 
توســالغۇ بولۇۋاتقانــار« دەپ مۇئامىلــە قىلماقتىمىــز. دۇنيادىكى 
يۆنىلىشــىمىز روشــەن ھالدا خاتــا يولغا قــاراپ ئىلگىرىلىمەكتە. 
ئەھۋالىمىــز مۇشــۇنداق تــۇرۇپ قىيامەت كۈنــى ئاقىۋىتىمىزنىڭ 

ياخشــى بولۇشــىنى قانداقمــۇ ئۈمىــد قىلغىلى بولســۇن؟!

ئىســام ئۈممىتــى ئىنســانىيەتنى گۈللەندۈرۈشــتىن ئىبارەت 
بۈيــۈك ئامانەتنــى ئۆز ئۈســتىگە ئالغانلىقــى ئۈچۈن، ئالــاھ تائالا 
ئــۆز پەزلــى - مەرھەمىتــى ۋە پەيغەمبــەر ئەلەيھىسســالامنىڭ بــۇ 
ئۈممەتكە قىلغان دۇئاســى ســەۋەبلىك بىزنى ئومۇميۈزلۈك ھالاك 
قىلىۋەتمىگــەن بولســىمۇ، لېكىــن ئۆتمــۈش بىلــەن بۈگۈننىــڭ 
پەرقــى ۋە ئىســامنىڭ ھەقىقىــي ماھىيىتــى بىلــەن بۈگۈنكــى 
ئېچىنىشــلىق  پــەرق  ئارىســىدىكى  رېئاللىقــى  مۇســۇلمانلارنىڭ 

ھالــدا كــۆز ئالدىمىــزدا نامايــان بولــۇپ تۇرماقتا.

بۇرۇنقــى ئېســىل ئەنئەنىلــەر ۋە ئىســامىي قىممــەت قاراشــار 

]1]]  سۈرە فۇسسىلەت، 46 - ئايەت. 
]1]]  سۈرە رەئىد، 11 - ئايەتنىڭ بىر قىسمى. 

پايخــان بولــدى. نەتىجىــدە دۇنيــا بىلــەن ئاخىــرەت، مــاددا بىلــەن 
مەنىۋىيەت ئارىســىدىكى باغ ئاجىزلاشتى، دىن بىلەن ھاكىمىيەت 
مۇســۇلمانلار  ئايرىلــدى،  تامامــەن  بىرىدىــن   - بىــر  ئىشــلىرى 
ھۆرلــۈك ۋە ئىززەتنىــڭ يولــى بولغــان ئىســامىي جىھادنــى تەرك 
ئېتىــپ، قولىدىكــى قورالنــى كاپىرلارغــا تارتقــۇزۇپ قويغانلىقــى 
ئۈچــۈن، قۇللۇققا چۈشــۈپ قالدى. نەتىجىــدە كاپىرلار ئاللاھنىڭ 
شــەرىئىتىنى دەپســەندە قىلىپ، ئۆزلىــرى تۈزۈۋالغان، ئىســامغا 
تامامــەن زىت بولغان، بىدئەت ۋە شــېرىك قاپــاپ كەتكەن قانۇنلار 
بىلــەن ئالماشــتۇرۇپ، يەر يۈزىنى بۇزۇقچىلىق ۋە پىتنە - پاســاتقا 

تولدۇرۇۋەتتى. 

جــەڭ  بىلــەن  نامــى  دئىســام  قارشــى  ئىســامغا  بۈگــۈن 
بولمايمىــز.  ئاشــۇرۇۋەتكەن  ھەرگىزمــۇ  دېســەك،  قىلىنىۋاتىــدۇ 
دەرۋەقــە، ئىســام دىنــى ئــۆز ئۈممىتــى ئارىســىدا غېرىــب ھالغــا 
ۋە  بــەدر  مۇســۇلمانلارنى  ئىســام  خــۇددى  قالــدى.  چۈشــۈپ 
ئۇھــۇد كۈنىــدەك يىــراق بىــر يەردىــن چاقىرىۋاتقانــدەك ھالــەت 
شــەكىللەندى. »مۇھەممــەد پەقــەت بىــر پەيغەمبــەردۇر، ئۇنىڭدىن 
بــۇرۇن كۆپ پەيغەمبەرلــەر ئۆتتى )ئۇلارنىڭ بەزىلىــرى ئۆز ئەجىلى 
بىلــەن ئۆلگــەن، بەزىلىــرى باشــقىلار تەرىپىدىــن ئۆلتۈرۈلگــەن(؛ 
ئــۇ ۋاپات بولســا ياكــى ئۆلتۈرۈلســە، ئارقاڭلارغا يېنىۋالامســىلەر؟ 
)يەنــى ئىماندىن يېنىپ مۇرتەد بولامســىلەر؟( كىمكى ئارقىســىغا 
ئاللاھقــا  ئــۇ  بولىدىكــەن(،  مۇرتــەد  )يەنــى  يېنىۋالىدىكــەن 
قىلغۇچىلارنــى  شــۈكۈر  ئالــاھ  يەتكۈزەلمەيــدۇ.  زىيــان  قىلچــە 

مۇكاپاتلايــدۇ«]1]].

پەيغەمبــەر ئەلەيھىسســالام ئىســامنىڭ كەلگۈســىدە غېرىــب 
ھالغا چۈشــۈپ قالىدىغانلىقىدىن خەۋەر بېرىپ: »ئىسلام غېرىب 
ھالدا باشــاندى، يېقىنــدا يەنە غېرىبلىقىغا قايتىــدۇ. غېرىبلارغا 
خــۇش مۇبــارەك بولســۇن« دېگــەن.]1]] بــۇ خىل ئېغىــر غېرىبلىق 
ھالىتى كىشــىلەرنىڭ ئەقىل - پاراســىتى، ئەخلاق - پەزىلىتى ۋە 
قەلــب - روھىنى بۇزۇشــقا يېتەرلىكتۇر. شــۇڭا، بۇ غېرىبلىقنىڭ 

]1]]  سۈرە ئال ئىمران، 144 - ئايەت. 
]1]]  سەھىھ مۇسلىم، 208 - ھەدىس. 

چوڭلارغــا ســەلبىي تەســىر كۆرسىتىشــى ۋە ياشــارنى بۇزۇشــىغا 
بــەك ھەيــران قالمايدىغان بولــۇپ قالدۇق. 

خۇلاســىلىگەندە، بۈگۈنكــى كۈندىكى مۇســۇلمانلارنىڭ ماددىي 
دۇنياغــا پۈتۈنلــەي بېرىلىــپ كېتىشــى ئىســامىي جەمئىيەتنــى 
ئىســاھ قىلىــش يولىدىكــى ئــەڭ چــوڭ توســالغۇ بولــۇپ قالدى. 
يەنــە كېلىــپ، بــۇ ئەھــۋال مۇســۇلمان ئەۋلادلارنــى ئېتىقادلىــق 
تەربىيەلــەش ۋە ئۇلارنىــڭ ئەخلاقىغــا كۆڭۈل بۆلــۈش جەھەتتىمۇ 
ئېغىــر قىيىنچىلىقلارنــى كەلتــۈرۈپ چىقارماقتــا. تۆۋەنــدە بىــز 
جەمئىيىتىمىــزدە مەۋجــۇت بولــۇپ تۇرۇۋاتقــان ۋە ئۆســمۈرلەرگە 
شــەكىللىرىنى  بــەزى  ئاشــقۇنلۇقنىڭ  كۆرســىتىۋاتقان  تەســىر 

چىقايلى. كــۆرۈپ 

پارچىلىنىۋاتقان ئائىلىلەر

بــۇ خىــل ئائىلىلــەر ئاللاھقــا بويســۇنۇش، خۇشــاللىقتا ياكــى 
قايغۇ - ھەســرەتلىك پەيتلەردە بولســۇن ئاللاھنىڭ شــەرىئىتىگە 
پەيغەمبىرىمىزنىــڭ  ۋە  كىتابــى  ئاللاھنىــڭ  بولــۇش،  ســادىق 
قىلمىغــان.  ئاســاس  قىلىشــنى  مىزانــى  ھايــات  ســۈننىتىنى 
نەتىجىدە بۇ ئائىلىلەرنى ھاياتنىڭ كىچىككىنە قىيىنچىلىق ۋە 
زەربىلىــرى ۋەيران قىلىۋەتكەن. شۇنىســى ئېنىقكى، نەتىجىنىڭ 
كېلىــپ  بولغانلىقىدىــن  خاتــا  باشلىنىشــنىڭ  بولۇشــى  ناچــار 
چىقىدۇ. بىر ئىنســاننىڭ ھاياتىنىڭ باشلىنىشــى بۇزۇق بولســا، 
ئاخىرىمــۇ بۇزۇلىــدۇ؛ ئاخىــرى بۇزۇلســا، ھالاكەتكــە يۈزلىنىــدۇ. 
پۈتۈنلەي ۋەيران بولغان ۋە چىرىگەن ئاســاس ئۈســتىدە ياشاۋاتقان 
ئــەر - ئايــال ۋە چوڭ - كىچىــك ھەممەيلەن قانداقمۇ ســالامەت ۋە 

بولســۇن!؟  خاتىرجەم 

خەتەرلــەر  چــوڭ  ئىنتايىــن  بۈگــۈن  تۇرۇپتىكــى،  كۆرۈنــۈپ 
ھالــدا  تەبىئىــي  ۋە  ســالماقتا  تەھدىــت  ئائىلىلىرىمىزگــە 
بالىلىرىمىزغىمــۇ تەســىر كۆرســەتمەكتە. يېڭــى دەۋردە قارىماققا 
بولــۇپ،  ۋەيــران  ئائىلىلەرنىــڭ  نۇرغــۇن  ئەممــا  يوشــۇرۇن، 

ئامىلــار  تۆۋەندىكىــدەك  بولۇۋاتقــان  ســەۋەب  يىمىرىلىشــىگە 
مەۋجــۇت:

● نامەھرەملەرنىڭ ئارىلىشىپ ئۆتۈش مەسىلىسى

بىــر - بىرىگــە مەھــرەم بولالمايدىغــان ئــەر – ئايــال ۋە قىــز - 
 - كىرىــپ  ئۆيلەرگــە  يــات  ئۆتۈشــى،  ئارىلىشــىپ  ئوغۇللارنىــڭ 
چىقىشــنىڭ ئاسانلىشىشــى نۇرغۇن پاســاتچىلىقلارنى كەلتۈرۈپ 
چىقارماقتــا. پەيغەمبــەر ئەلەيھىسســالام ھەتتــا ئايال كىشــىنىڭ 
ئېرى ئۆيدە يوق ۋاقىتتا مەھرەم بولمىغان ئۇرۇق - تۇغقانلارنىڭمۇ 
كىرىشــىدىن ئاگاھلاندۇرۇپ: »يات ئاياللارنىڭ يېنىغا كىرىشتىن 

ســاقلىنىڭلار!« دېگــەن. شــۇ چاغدا ئەنســارلاردىن بىر كىشــى:

— ئــى رەســۇلۇللاھ! ئەرنىــڭ تۇغقانلىــرى كىرســىچۇ؟ — دەپ 
ســورىغاندا، پەيغەمبــەر ئەلەيھىسســالام:

جــاۋاب  دەپ  ئۆلۈمــدۇر، —  تۇغقانلىــرى )كىرســە(  ئەرنىــڭ   —
بەرگــەن.]2]]

بــۇ يەردىكــى »ئەرنىــڭ تۇغقانلىرى« دېگــەن تاغىنىــڭ ئوغلى، 
قاتارلىقلارنــى  قېرىندىشــى  ئــۆز  ئەرنىــڭ  ۋە  ئوغلــى  ھاممىنىــڭ 
كۆرســىتىدۇ. بۇلارنىــڭ ئېرى يــوق ئايالنىڭ يېنىغا كىرىشــىدىن 
كېلىــپ چىقىدىغان ئاقىۋەت ۋە بۇزۇقچىلىــق ئۆلۈم بىلەن باراۋەر 
تۇرســا، ئۇنداقتــا قولــۇم - قوشــنىلار ۋە دوســت - بۇرادەرلەرنىــڭ 
قانداقمــۇ  خەتەرلەرنــى  چىقىدىغــان  كېلىــپ  كىرىشــىدىن 
تەســەۋۋۇر قىلغىلــى بولســۇن؟! شــۇ ســەۋەبتىن، ناچار ئىشــار ۋە 
جىنايەتلەرنىــڭ كۆپىيىشــى، ئائىلىلەرنىــڭ ۋەيــران بولۇشــى ۋە 
بالىلارنىڭ يامان يولغا كىرىپ قېلىشى ھەيران قالارلىق ئەمەس. 
كۆپىنچــە ئەھۋاللاردا، يالقــۇن كىچىككىنە بىــر ئۇچقۇندىن پەيدا 

بولىدۇ.

پەيغەمبەر ئەلەيھىسســالام مۇنداق دېگــەن: »بىر ئەر بىلەن بىر 
ئايال يالغۇز قالســىلا، ئۈچىنچىسى شەيتاندۇر«.]2]]

]2]]  سەھىيھۇل بۇخارىي، 4831 - ھەدىس؛ سەھىھ مۇسلىم، 4037 - ھەدىس. 
]2]]  سۈنەن تىرمىزىي، 1091 - ھەدىس. 

پەيغەمبــەر ئەلەيھىسســالام يەنــە مۇنــداق دېگەن: »بىــر ئەر بىر 
ئايال بىلــەن يالغۇز قالمىســۇن«.]2]]

بــۇ شــەرئىي بۇيرۇق مەيلــى ئەڭ تەقۋادار كىشــى بولســۇن ياكى 
ئــەڭ گۇناھــكار كىشــى بولســۇن، ھەممىنى ئــۆز ئىچىگــە ئالىدۇ. 
مۇســۇلمانلارنىڭ  ھەتتــا  ئۆيلــەردە،  نۇرغــۇن  زامانــدا،  ھازىرقــى 
ئۆيلىرىدىمــۇ ئاياللارنىڭ زىننەتلىرى ئاشــكارا، ئەۋرەتلىرى ئوچۇق 
ھالەتتــە، ئــەر - ئايالــار ئارىلاش ئولتۇرۇشــۇپ، كۈلكــە - چاقچاق 
قىلىشــىدۇ. ئاندىــن ئۆيگــە قايتقاندىــن كېيىــن، ئــەر - ئايال بىر 
بىلــەن سېلىشــتۇرۇپ، جەڭگــى - جېــدەل  باشــقىلار  بىرىنــى   -
قىلىشــىدۇ. قۇرئــان ۋە پەيغەمبەر ئەلەيھىسســالامنىڭ ســۈننىتى 
بىلــەن نېئمەتلەنگــەن بىز مۇســۇلمانلارنىڭ ئەھۋالى مۇشــۇنداق 
 - ھــۇزۇر  قانداقمــۇ  ئائىلىمىــزدە  داۋاملاشســا،  ھالەتتــە  خــاراب 
پەرزەنتلىرىمىزنىــڭ  بولســۇن!؟  ســائادەت   - بەخــت  ۋە  ھــالاۋەت 
ئەخلاق - پەزىلىتى ۋە دىنىي ئەقىدىســى قانداقمۇ ســاغلام ھالەتتە 

يېتىلسۇن!؟ ئۆســۈپ 

بۇ ھەقتە ئاللاھ تائالانىڭ مۇنۇ ئايەتلىرىگە نەزەر سالايلى:

ســوراپ  نەرســە  بىــر  ئاياللىرىدىــن  پەيغەمبەرنىــڭ  »ســىلەر 
ئېلىــڭلار،  ســوراپ  ئارقىســىدىن  پــەردە  بولســاڭلار،  )ئالماقچــى( 
ئۇلارنىــڭ  دىللىرىڭلارنىمــۇ،  ســىلەرنىڭ  قىلىــش  مۇنــداق 

تۇتىــدۇ«]2]]. پــاك  ئــەڭ  دىللىرىنىمــۇ 

تىكىلىــپ  نامەھرەملەرگــە  ئېيتقىنكــى،  »مۇئمىنەلەرگــە 
زىننەتلىرىدىــن  تاشــقى  ياپســۇن.  ئەۋرەتلىرىنــى  قارىمىســۇن، 
بىلــەن  لېچەكلىــرى  ئاشكارىلىمىســۇن.  زىننەتلىرىنــى  باشــقا 
باشــقا(  زىننەتلىرىدىــن  )تاشــقى  ياپســۇن.  كۆكرەكلىرىنــى 
قېيىنئاتىلىرىدىــن،  ئاتىلىرىدىــن،  ئەرلىرىدىــن،  زىننەتلىرىنــى 
ئوغۇللىرىدىــن، ئەرلىرىنىــڭ ئوغۇللىرىدىن، قېرىنداشــلىرىدىن، 
ھەمشــىرىلىرىنىڭ  ئوغۇللىرىدىــن،  قېرىنداشــلىرىنىڭ 
ئوغۇللىرىدىن، دىنداش ئاياللاردىن، قول ئاستىدىكى چۆرىلەردىن، 

]2]]  سەھىيھۇل بۇخارىي، 2784 - ھەدىس. 
]2]]  سۈرە ئەھزاب، 53 - ئايەتنىڭ بىر قىسمى.

خوتۇنلارغــا ئېھتىياجى يــوق خىزمەتچىلەر )يەنــى قېرى، دەلدۈش 
بولغانلىقتىــن جىنســىي شــەھۋىتى يوقــار( دىــن، ئاياللارنىــڭ 
ئۇياتلىــق جايلىرىنــى ئۇقمايدىغــان )يەنــى بالاغەتكــە يەتمىگــەن( 
زىننەتلىرىنــى  كۆرسەتمىســۇن،  كىشــىلەرگە  باشــقا  بالىلاردىــن 
كىشــىلەرگە بىلــدۈرۈش ئۈچۈن ئاياغلىرىنى يەرگە ئۇرمىســۇن. ئى 
مۇئمىنلــەر! بەختكە ئېرىشىشــىڭلار ئۈچۈن ھەممىــڭلار ئاللاھقا 

تەۋبــە قىلىــڭلار«]2]]. 

ئاياللارنىــڭ خىزمــەت ئۈچــۈن ســىرتقا چىقىشــى ۋە ئانىلىــق 
مەجبۇرىيەتلىرىدىــن يىراقلىشىشــى بالىلارنىــڭ ئانــا مېھرىدىــن 
خىــل  ھــەر  ۋە  بۇزۇلۇشــىغا  ئەخلاقىنىــڭ  قېلىشــىغا،  مەھــرۇم 
دىنســىز كىشــىلەرنىڭ ناچــار ئەقىدىلىرىنــى سىڭدۈرۈۋېلىشــىغا 
ســەۋەب بولماقتــا. بۇ ئەمەلىيەتتــە ئاتا - ئانىلارنىڭ ئىقتىســادىي 
ئېغىــر  چارچىشــىدىنمۇ   - ھېرىــپ  ۋە  تارتىشــى  قىيىنچىلىــق 
ئــۆز  ھالــدا  كۆپىنچــە  ئىنســان  ھالبۇكــى،  ئىــدى.  زىيانــار 
قىيىنچىلىقلىرىنــى ئۆزى پەيدا قىلىۋالىــدۇ، ئاندىن ئۇنىڭ ھەل 

قىلىــش چارىســىنى ئىزدەشــكە چۈشــىدۇ.

● يانفون

يانفونمــۇ ئۆيلەرنىــڭ ۋەيــران بولۇشــىدىكى چوڭ بىر ســەۋەبكە 
ئايلىنىــپ قالــدى. تېلېفون خــۇددى ئۆينىڭ ســىرتىدىن ئىچىگە 
ئېچىلغــان بىۋاســىتە دېرىزىگــە ئوخشــايدۇ. بولۇپمــۇ ئانىلارنىــڭ 
قىممەتلىــك  نۇرغــۇن  قىلىدىغــان  ســەرپ  تەربىيەســىگە  بــالا 
تونۇشــۇپ  بىلــەن  ئەرلــەر  يــات  بولۇشــىغا،  زايــە  ۋاقىتلىرىنىــڭ 
قېلىشــىغا ۋە ئېــرى بــار تــۇرۇپ ئەخلاقىــي بۇزۇقچىلىققــا پېتىپ 
قېلىشــىغا ســەۋەب بولۇۋاتىــدۇ. شــۇنىڭ ئۈچۈن، بۇ مەســىلە ھەر 
دائىم كۆزىتىش، نەســىھەت قىلىــش ۋە تۈزىتىش ئۈچۈن ھېكمەت 

بىلــەن ئىــش قىلىشــقا موھتاج.

نۇرغۇن ئائىلىلەر ھاراق ئىچىش، قىمار ئويناش، ھارام ئويۇنلار 
بىلــەن ۋاقىــت ئىســراپ قىلىــش، بالىلارنــى ئــۇرۇپ - تىلــاش، 
تاماكا ۋە باشــقا زەھەرلىك چېكىملىكلەرنى ئىســتېمال قىلىشقا 

]2]]  سۈرە نۇر، 31 - ئايەت.

ئوخشــاش ناچــار ئىللەتلەردىــن خالىــي ئەمــەس. مۇســۇلماننىڭ 
پۇشــتىدىن بولغــان، لېكىــن ئىســامدىن تامامەن يىراقلىشــىپ 
مەلــۇم  چوقۇنىدىغــان  ئــۆزى  ھەتتــا  ئۆيلــەردە  بۇنــداق  كەتكــەن 
كىشــىلەرنىڭ ھەيكەللىــرى، ناخشــا - ئۇسســۇل چولپانلىرىنىڭ 
تــام رەســىملىرى، چېركاۋلار ۋە كىرېســت بەلگىلىرىگە ئوخشــاش 
ئەتىۋارلىنىــپ  باتىــل دىنلارنىــڭ ســىمۋوللىرى ھەمــدە ئىتــار 

 . ساقلىنىدۇ

نەرســىلەرنى  ئېلىنغــان  تىلغــا  يۇقىرىــدا  ھالبۇكــى، 
پەيغەمبــەر  مەســىلەن،  چەكلىگــەن.  قاتتىــق  دىنىمىــز  ئىســام 
ســاقلىنىڭلار«  بېقىشــتىن  ئىــت  »ئۆيلــەردە  ئەلەيھىسســالام: 
دېگــەن ھەمدە »ئوۋ ئوۋلايدىغان، زىرائەتكــە قارايدىغان ۋە پادىلارنى 
باقىدىغــان«]2]] ئــۈچ خىل ئىتتىن باشــقا ئىتلارنى باقســا، ئېغىر 

ئەســكەرتكەن. ئېنىــق  بولىدىغانلىقىنــى  گۇنــاھ 

ھەرقانــداق  ئەلەيھىسســالام  پەيغەمبــەر  ســىرت،  بۇنىڭدىــن 
ھەيكەلنــى كۆرســە، ئۇنى چېقىپ تاشــاپ: »ھەربىر ســۈرەت پەيدا 
قىلغۇچــى )جانلىقنىــڭ رەســىمىنى ســىزغۇچى ياكــى ھەيكــەل 
ھەربىــر  قىلغــان  پەيــدا  ئۇنىــڭ  بولىــدۇ.  دوزاختــا  ياســىغۇچى( 
ئۇنــى  جــان  ئــۇ  ئاندىــن  بېرىلىــدۇ،  جــان  بىــر  ئۈچــۈن  ســۈرىتى 
دوزاختــا ئازابلايدۇ« دەيتتــى.]2]] ئەلۋەتتە، جانلىقنىڭ رەســىمىنى 
ســىزىش ۋە ھەيكــەل ياساشــنىڭ ھاراملىــق دائىرىســىدىن بــەزى 
نەرســىلەر چىقىرىۋېلىنىــدۇ. مەســىلەن، كىملىــك، دوختۇرلــۇق 
ساھەســىدە ئىشــلىتىلىدىغان ســۈرەت ۋە ھەيكەللەرگە ئوخشــاش 
زۆرۈر ۋە پايدىلىق ســاھەلەر، شــۇنداقلا بالىلارنىــڭ ئويۇنچۇقلىرى 

قاتارلىقــار...

ئەمــدى، بالىلارنىــڭ كۆزى، قۇلىقى ۋە باشــقا ســەزگۈ ئەزالىرى 
يۇقىرىــدا تىلغــا ئېلىنغــان يامان ئىشــارنىڭ ھەممىســىگە ياكى 
چىقىدىغــان  كېلىــپ  بۇنىڭدىــن  كەلســە،  دۇچ  قىســمىغا  بىــر 
بــۇ  بېقىــڭ!  قىلىــپ  تەســەۋۋۇر  دائىرىســىنى  بۇزۇقچىلىقنىــڭ 

]2]]  سەھىيھۇل بۇخارىي، 2145 - ھەدىس.
]2]]  سەھىھ مۇسلىم، 2110 - ھەدىس.

ۋە  پىسخىكىســى  پەزىلىتــى،   - ئەخــاق  بالىلارنىــڭ  ئەھــۋال 
كەلگۈســىدىكى ھاياتىغــا بىــر ئۆمــۈر تەســىر كۆرســىتىدۇ.

● تېلېۋىزور

ئايــال  ئــەر -  تېلېۋىــزور بۈگۈنكــى كۈنــدە چــوڭ - كىچىــك، 
ھەممەيلەننىــڭ كېچــە - كۈندۈز دېمەي نۇرغــۇن ۋاقىتلىرىنى زايە 
قىلىدىغــان، كۈندىلىــك تۇرمۇشــىنىڭ ئايرىلماس بىر قىســمىغا 
ئايلىنىــپ قالــدى. كىشــىلەرنى ئۆزىگــە شــۇ دەرىجىــدە مەپتــۇن 
كۆرســىتىدىغان  جەمئىيەتكــە  ئۈســكۈنىنىڭ  بــۇ  قىلىۋالغــان 
ئاممىــۋى  »تېلېۋىــزور  ئاخباراتچىــار:  بــەزى  تەســىرى ھەققىــدە 
پىكىرگــە تەســىر كۆرســىتىپلا قالماي، بەلكى يېڭــى پىكىرلەرنى 
ئىدىيەنىــڭ  ئىســتىل  چۈنكــى،  دېگــەن.  شــەكىللەندۈرەلەيدۇ« 
ئەينىكىــدۇر. بىراۋنىڭ ئىدىيەســى بۇزۇلســا، ئىســتىلى بۇزۇلىدۇ. 
شــۇنىڭ بىلەن، ئۇ ئۆزى ياشــاۋاتقان مۇھىتقا تەســىر كۆرسىتىپ، 
مەزكــۇر جەمئىيەتنىمۇ پىتنە - پاســاتقا تولدۇرۇشــى ۋە ھالاكەتكە 

يۈزلەندۈرۈشــى تۇرغانــا گەپ.

پەرزەنتلىرىمىزگــە  كۈنــدە  بۈگۈنكــى  تېلېۋىزورنىــڭ 
كۆرســىتىۋاتقان ســەلبىي تەســىرى ئىنتايىــن كۈچلــۈك بولــۇپ، 
ســاغلام  ۋە  ئەخلاقــى  ئېتىقــادى،  پەرزەنتلىرىمىزنىــڭ  ھەتتــا 
پىكىرلىرىگــە ئېغىــر تەھدىــت ۋە خەتەرلەرنى ئېلىــپ كەلمەكتە:

بــەزى  زىيانلىــرى:  بولغــان  ئېتىقادىغــا  دىنىــي   )1(
ۋە ھەرىكەتلــەر  قاراشــار  زىــت  دىنىغــا  ئىســام  پىروگراممىــاردا 
نورمــال ئەھــۋال ســۈپىتىدە كۆرســىتىلىدۇ. مەســىلەن، كۇفــرى 
ســۆزلەرنى ئېنىق تەشــۋىق قىلىــش، ئاللاھتىن باشقىســى بىلەن 
قەســەم قىلىش، ئاللاھنىڭ ئايەتلىرىنــى چاقچاق ئورنىدا كۆرۈش 
ۋە مەســخىرە قىلىــش، باتىــل دىنلارنىــڭ يېتەكچىلىرىنــى چوڭ 
كۆرســىتىش، ئاللاھنىڭ قۇدرىتىگە شــەك كەلتــۈرۈش، بىدئەتنى 
يېيىــش، دىنىمىزنىــڭ ئەڭ مۇھىم ئىدىيەلىرىدىــن بىرى بولغان 
»مۇھەببــەت – نەپــرەت« )يەنــى ئالــاھ ئۈچــۈن دوستلىشــىش ۋە 
ئالــاھ ئۈچــۈن دۈشمەنلىشــىش( ئۇقۇمىنــى خۇنۈكلەشــتۈرۈش، 
ھىجاب ۋە ســاقال قاتارلىق بەزى شــەرىئەت ئەھكاملىرىنى ئوچۇق 

- ئاشــكارا ئەيىبلــەش، ئىســام تارىخىنــى بۇرمىــاش ۋە تارىخىــي 
ئۆزگەرتىــش. ھەقىقەتلەرنــى 

)2( ئەخلاقىــي قىممەت قاراشــلىرىغا ســالغان بۇزغۇنچىلىقى: 
ئوغرىلىــق، ئالدامچىلىــق ۋە ھىيلىگەرلىك قاتارلىق ئەخلاقســىز 
ســۈپىتىدە  ئۇســۇل  ئاقىلانــە  ياكــى  ماھــارەت  قىلمىشــارنى 
ئاياللارغــا  ئەرلەرنىــڭ  ئەرلەرگــە،  ئاياللارنىــڭ  ئىپادىلــەش؛ 
ئوخشىۋېلىشــىنى نورمال ئەھۋالدەك كۆرســىتىش؛ ناخشــىچى ۋە 
ئۇسســۇلچىلارنى ئۈلگىلىك كىشــىلەر قىلىــپ كۆككە كۆتۈرۈش؛ 
ۋە  يەھۇدىــي  كۆرســىتىش؛  مەزلــۇم  زالىمنــى  زالىــم،  مەزلۇمنــى 
ناســارالارنى ئادالــەت دەۋاچىلىــرى قىلىــپ كۆرســىتىپ، ئىســام 

چۈشــۈرۈش. ئورنىنــى  قەھرىمانلىرىنىــڭ 

تۇغقانلىــق   - ئــۇرۇق  ۋە  قېرىنداشــلىق  ئائىلــە،   )3(
تەســىرلىرى:  ســەلبىي  كۆرســىتىدىغان  مۇناســىۋەتلىرىگە 
تۇغقانچىلىــق   - ئــۇرۇق  ۋە  رەھىــم   - ســىلە  قېرىنداشــلىق، 
مۇناســىۋەتلىرىنىڭ ئۈزۈلۈشــى ھەمدە ئائىلە مۇناسىۋەتلىرىنىڭ 

كۆرســىتىش. ئىشــتەك  نورمــال  كېتىشــىنى  ســوۋۇپ 

ئارتىســارنىڭ  ھۇجۇمــى:  بولغــان  پىسخىكىســىغا   )4(
پاســىقلارچە قىلىقلىرى، سېرىق كۆرۈنۈشــلەر ۋە ھەزىلەكلىشىش 
تەرەققىياتــى«  »زاماننىــڭ  ۋە  »ئەركىنلىــك«  ئىدىيەســىنى 
پــەن - تېخنىــكا تەرەققىياتــى  دەپ تونۇشــتۇرۇش؛ كاپىرلارنىــڭ 
مۇســۇلمانلارنى  ئىلغــار،  ئىنتايىــن  ئىلگىرىلەشــلىرىنى  ۋە 
 - كاپىــر  كۆرســىتىش؛  كۈچســىز  ۋە  بىلىمســىز  قــالاق،  بولســا 
ھەرىكەتلىرىنــى  تاجاۋۇزچىلىــق  ۋە  زوراۋانلىــق  زالىملارنىــڭ 
»تىنچلىقنــى قوغــداش ۋە بۇزغۇنچىلىقنىــڭ ئالدىنــى ئېلىــش« 
دۇنياســىدا  ئىچكــى  پەرزەنتلىرىمىزنىــڭ  چۈشــەندۈرۈش؛  دەپ 
قورقۇنچاقلىــق خاراكتېــرى يېتىلــدۈرۈش ۋە شــۇنىڭ تەســىرىدە 
كېچىلىــرى قارا بېســىپ، قورقۇپ، چۆچــۈپ ئويغىنىپ كېتىش؛ 
كارتــون فىلىــم ياكــى ھەر خىــل كىنــولاردا چىقىۋاتقان دىنســىز، 
ئەخلاقسىز باش پېرسوناژلارنى قەھرىمان كۆرسىتىپ، مۇسۇلمان 
پەيغەمبــەر  قىلىــپ،  ئۈلگــە  ئۆزىگــە  شــۇلارنى  پەرزەنتلىرىنىــڭ 

ئەلەيھىسســالام ۋە ســاھابىلەرنى كۆزگــە ئىلماســلىق ياكى ئۇلارغا 
يوقىتىــش. مۇھەببىتىنــى  بولغــان 

قۇۋۋىتــى  ئەقلىــي  ناچارلاشــتۇرۇش:  ســالامەتلىكىنى   )5(
رىتىمــى  يــۈرەك  ۋە  ئاجىــزلاش  قۇۋۋىتــى  كــۆرۈش  تۆۋەنلــەش، 

. نلىشــىش يمىقا لا قا

ئۇنىڭدىــن ســىرت، تېلېۋىزورنىــڭ پەقــەت بالىلارغىلا 
ئەمــەس، بەلكــى ئاتــا - ئانىلارغــا ســالغان زىيانلىرىمــۇ 
ئائىلىدىكــى  ئاقىــۋەت  بــۇ  بولــۇپ،  ئېغىــر  ئىنتايىــن 
بالىلارنىڭ پىسخىكىســى ۋە روھىيىتىگە تەسۋىرلىگۈسىز 

بەرمەكتە. مەســىلەن: زەربــە  دەرىجىــدە 

ســەۋەب  بۇزۇلۇشــىغا  مۇناســىۋىتىنىڭ  ئايــال   - ئــەر   )1(
بولــۇش: ئــەر - ئايــال ئوتتۇرىســىدىكى تالاش – تارتىــش ۋە جېدەل 
ئوتتۇرىســىدىكى  ئايالــار   - ئــەر  كۆپىيىشــى؛  ماجىرالارنىــڭ   -
مەھرەمىيەت ئېڭىنىڭ تۆۋەنلىشى سەۋەبلىك كۈنلەمچىلىكنىڭ 
يوقىلىــپ كېتىشــى؛ »ئايالــار ئەركىنلىكى« نامىــدا ئاياللارنىڭ 
دىندىن چىقىشــى ياكى ھارام ئىشــارنى ئۆزىنىڭ »ئەركىنلىك«ى 
ئــەۋرەت  قويــۇش،  پىروگراممىلارنــى  شــەھۋانىي  ھېسابلىشــى؛ 
جىنــس  ئىككــى  قىلىــش،  تەرغىــب  ئېچىشــىغا  جايلىرىنــى 
ھېســابلاش  نورمــال  ئالاقىلەرنــى  ناشــەرئىي  ئوتتۇرىســىدىكى 

ئارقىلىــق زىنــا - پاھىشــىنىڭ كۆپىيىــپ كېتىشــى.

كومېدىيــە  ئۆگىتىــش:  ســۆزلەرنى   - گــەپ  ناچــار   )2(
قوپــال  ۋە  ئەخلاقســىز  مەينــەت،  نامىــدا،  پىروگراممىلىــرى 
ئىشــلىتىش  تىــل  كۈندىلىــك  كۆرۈرمەنلەرنىــڭ  ســۆزلەرنىڭ 

كېتىشــى. ســىڭىپ  ئادىتىگــە 

)3( ئىمانىنــى ۋە دىنىــي ئېتىقادىنــى سۇسلاشــتۇرۇش: بــەزى 
ســەۋەبىدىن  كېتىشــى  بېرىلىــپ  تېلېۋىزورغــا  كىشــىلەرنىڭ 
نامىزىغــا  بامــدات  كېچىكتۈرۈشــى،  ۋاقتىدىــن  نامازلارنــى 
قوپالماســلىقى ۋە باشــقا دىنىــي پائالىيەتلەرگــە ســۇس قارىشــى؛ 
ئــەزان  كۆرۈۋاتقــان فىلىــم ياكــى مۇســابىقە پىروگراممىلىرىنــى 

چىقىــپ ئــۈزۈپ قويغىنىغــا بىئــارام بولۇشــى؛ قۇرئــان تىــاۋەت 
قىلىــش، ئاللاھنى زىكىر قىلىــش ۋە رامىزان كېچىلىرىدە تەراۋىھ 
نامىــزى ئوقۇشــتىن ئۇزاقلىشــىش بىلــەن بىرگــە، رامىزاننىــڭ 
كۈندۈزلىرىــدە قويۇلىدىغــان تېلېۋىزىيــە تىياتىرلىــرى، كۆڭــۈل 
ئېچىــش پىروگراممىلىــرى ۋە ناخشــا - ئۇسســۇل ســەھنىلىرىنى 
كۆرۈش ســەۋەبلىك، رامىزاننىڭ پەزىلەتلىرىدىن مەھرۇم قېلىشى.

تېلېۋىزورنىڭ ھۆكمى توغرىســىدا ئىســام ئىلمىــي تەتقىقات، 
دەۋەت ۋە پەتىــۋا كومىتېتىنىــڭ پەتىۋاســىدا مۇنــداق دېيىلگــەن: 
»تېلېۋىــزور پەقــەت بىــر ئۈســكۈنە بولــۇپ، ئۇنىــڭ ئۆزىگــە پەتىۋا 
قــاراپ  ئىشلىتىلىشــىگە  قانــداق  ئۇنىــڭ  بەلكــى  بېرىلمەيــدۇ، 
ھۆكۈم چىقىرىلىدۇ. ئەگەر ئۇ ھاياســىز ناخشــا - مۇزىكا، يالىڭاچ 
دىندىــن  بوھتــان،  يالغانچىلىــق،  پاســات،   - پىتنــە  ســۈرەتلەر، 
چىقىــش، ھەقىقەتلەرنــى بۇرمىــاش، پىتنــە - ئىغــۋا تارقىتىــش 
ئىشــلىتىش  ئۇنــى  بولســا،  ســەۋەب  ئىشــارغا  ھــارام  قاتارلىــق 
ھەقىقەتنــى  قىلىــش،  تىــاۋەت  قۇرئــان  ئەكســىچە،  ھارامــدۇر. 
توســۇش  يامانلىقتىــن  بۇيــرۇش،  ياخشــىلىققا  چۈشــەندۈرۈش، 
قاتارلىــق ياخشــى ئىشــارغا ئىشلىتىلســە، دۇرۇســتۇر. ئەگەر ھەر 
ئىككىلىســىگە ئورتاق ئىشلىتىلســە ياكى يامــان تەرىپى كۆپرەك 

ئىشلىتىلســە، ئۇنىــڭ ھۆكمــى يەنىــا ھارامــدۇر«.

ۋە  زىيانلىــرى  تېلېۋىزورنىــڭ  ئېلىنغــان  تىلغــا  يۇقىرىــدا 
خەتەرلىرىدىــن پەقــەت مۇســۇلمانلارلا ئەمــەس، بەلكــى كاپىرلارمۇ 
ئەندىشــە قىلماقتــا. مەســىلەن، ئامېرىكىلىــق داڭلىــق ئارتىــس، 
»يىرتقــۇچ بېلىقنىــڭ قارنىدىــن قۇتۇلــۇش« فىلىمىنىــڭ بــاش 
رولچىســى ئۆزىنىــڭ ئــۈچ پەرزەنتىنىڭ زوراۋانلىــق فىلىملىرى ۋە 
شــەھۋانىي فىلىملارغــا كۆنــۈپ قالغانلىقى ســەۋەبلىك، ئۇلارنىڭ 
ســاغلام تەربىيەســىگە كۆڭۈل بۆلۈش ئۈچۈن تېلېۋىزوردىن يىراق 

تۇرىدىغانلىقىنــى ئېيتقــان.

نەزىرىــدە  كاپىرلارنىــڭ  ئارتىســمۇ  بــۇ  ســىزچە  ئۇنداقتــا، 
تەرەپبازلىــق،  ســۈپەتلەر:  ســەلبىي  قارىتىلغــان  مۇســۇلمانلارغا 
تېررورلــۇق، ســاراڭلىق، مەجنۇنلۇق، كاجلىــق، ئارقىدا قېلىش ۋە 

قىلىنامــدۇ؟ تۆھمــەت  بىلــەن  قاتارلىقــار  مۇتەئەسســىپلىك 

بىــر دىنســىز ئارتىســنىڭ ئــۆز پەرزەنتىنىــڭ ســاغلام ئۆســۈپ 
بىــز  يــەردە،  بەرگــەن  ئەھمىيــەت  شــۇنچىۋالا  يېتىلىشــىگە 
»مۇتەئەسســىپ«  »قــالاق«،  كىشــىلەرنىڭ  تۇرۇپمــۇ  مۇســۇلمان 
دېگــەن ئەخمىقانــە باھانىلىرىدىــن ئەنســىرەپ، پەرزەنتلىرىمىزنى 
شــۇ زوراۋانلىق كۆرۈنۈش، شــەھۋانىي فىلىملار دۇنياسىغا ئەركىن 
قويــۇپ بەرســەك، توغــرا بولامدۇ؟! قېنــى بىزدىكى ئاتــا - ئانىلىق 

مەســئۇلىيەت ئېڭــى؟!

قــارار  ئىشــنى  توغــرا  ئــەڭ  ئۈممەتكــە  بــۇ  ســەن  ئالــاھ!  ئــى 
قىلدۇرغىــن. شــۇ قــارار بىلــەن ئىتائــەت ئەھلــى ئەزىــز بولســۇن، 
گۇناھ ئەھلى خار بولســۇن، ياخشــىلىققا بۇيرۇلــۇپ، يامانلىقتىن 

توسۇلســۇن!

سەمىمىيەتكە موھتاج سەمىمىيەت، مېھرىبانلىققا تەشنا 
مېھرىبانلىق

نۇرغۇن ئاتا - ئانىلار بالىلىرىنىڭ يېمەك - ئىچمەك، كىيىم - 
كېچەك ۋە تۇرالغــۇ جايلىرىدىن ئىبارەت ماددىي ئېھتىياجلىرىنى 
قامداشــقا ۋە يەسلىدىن باشلاپ ئۇنىۋېرسىتېتقىچە بولغان تەلىم 
- تەربىيــە باســقۇچلىرىدا ئۇلار بىلەن بىللە مېڭىشــقا ئەھمىيەت 
بالىلىرىنــى  دەپ،  تەقەززاســى  جەمئىيەتنىــڭ  ھەتتــا  بېرىــدۇ. 
شــۇنىڭدىن  ئەمــەس.  ئــاز  ئەۋەتىدىغانلارمــۇ  ئوقۇشــقا  چەتئەلگــە 
كېيىــن، ئــۇلار ئۆزىنىــڭ پۈتــۈن مەجبۇرىيىتىنــى ئــادا قىلىــپ 

بولغانــدەك، ئەمــدى ئۆلســىمۇ ئارمىنــى يوقتەك ھېــس قىلىدۇ.

مۇزاكىــرە  دەرس  بالىلىرىغــا  ئانىــار   - ئاتــا  مەزگىللــەردە  بــۇ 
قىلىــپ بېرىش ۋە تەكرارلىتىش، ئوقۇشــتا يۇقىــرى نەتىجىلەرنى 
قولغــا كەلتۈرۈشــى ھەققىدە نەســىھەت قىلىشــتىن زېرىكمەيدۇ. 
ئەمما، ئەڭ ئەجەبلىنەرلىكى شــۇكى، بۇ جەرياندا بالىســىغا نامازغا 
ئەھمىيــەت بېرىش، قۇرئــان ئوقۇش ياكى ھارامدىــن يىراق تۇرۇش 
ھەققىــدە نەســىھەت قىلىشــنى خىيالىغا كەلتۈرمەيــدۇ، ئاللاھقا 
ھەمدۇســانا ئېيتىشــنى ۋە شــاھادەت كەلىمىســىنى ئۆگەتمەيــدۇ، 
ئىســامىي ئــەدەپ - ئەخــاق ھەققىــدە تەلىــم بېرىشــكە ۋاقىــت 
چىقارمايــدۇ. بالىلىرىغــا نــە ســۆزىدە، نــە ئىــش - ھەرىكەتلىرىــدە 
پەرزەنتلىــرى  ئانىنىــڭ   - ئاتــا  بولالمىغــان  ئۈلگــە  ياخشــى 
تېلېۋىــزور ۋە باشــقا ســەلبىي تەســىرلەرگە ئاســانلا ئــەل بولىــدۇ. 
بــەزى ئاتــا - ئانىلاردىــن نېمــە ئۈچــۈن بالىلارنىــڭ مەكتەپتىكــى 

ئوقــۇش نەتىجىســىگە كۆڭــۈل بۆلگەنچىلىك، دىنىــي ئېتىقادى، 
ئەخلاقــى ۋە ئىســامىي بىلىملەرنــى ئۆگىنىشــىگىمۇ ئەھمىيەت 
بەرمەيدىغانلىقــى ھەققىــدە ســورالغاندا، خۇددى ئالــاھ تائالانىڭ: 
ۋە  ئىنســان  چاقاڭلارنــى  ـ  بــالا  ۋە  ئۆزۈڭلارنــى  مۇئمىنلــەر!  »ئــى 
تاشــار يېقىلغــۇ بولىدىغــان، رەھىــم قىلمايدىغــان قاتتىــق قول 
پەرىشــتىلەر مۇئەككــەل بولغــان دوزاختىــن ســاقلاڭلار«]2]] دېگەن 
»ھەركىــم  ھالــدا  پەرۋاســىز  باقمىغانــدەك،  ئوقــۇپ  ئايىتىنــى 

ئۆزىنىــڭ قىلمىشــىغا مەســئۇل« دەپ جــاۋاب بېرىــپ قويىــدۇ.

ئىگىســىنى  مەســئۇلىيەت  ھەربىــر  تائــالا  ئالــاھ  ھالبۇكــى، 
ئامانەتنــى جايىدا ئادا قىلىشــقا بۇيرۇيدۇ: »شۈبھىســىزكى، ئاللاھ 

ســىلەرنى ئامانەتلەرنــى ئىگىســىگە قايتۇرۇشــقا بۇيرۇيــدۇ«]2]].

ئالــاھ تائــالا يەنە بىــر ئايەتتە مۇنــداق دەيدۇ: »شۈبھىســىزكى، 
تەكلىپلىرىنــى(  شــەرىئەت  ۋە  پەرزلەرنــى  )يەنــى  ئامانەتنــى  بىــز 
ئۇنــى  ئــۇلار  تەڭلىــدۇق،  تاغلارغــا  ۋە  زېمىنغــا  ئاســمانلارغا، 
ئۈســتىگە ئالمىــدى، ئۇنىــڭ )ئېغىرلىقــى( دىــن قورقتــى، ئۇنــى 
ئىنســان ئۈســتىگە ئالــدى، ئىنســان ھەقىقەتــەن )ئۆزىگــە( زۇلۇم 

نادانــدۇر«]2]].  ھەقىقەتــەن  قىلغۇچىــدۇر، 

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنغــان بىــر 
ھەدىستە، پەيغەمبەر ئەلەيھىسسالام مۇنداق دېگەن: »مۇناپىقنىڭ 
ئالامىتــى ئۈچتــۇر: سۆزلىســىلا يالغــان ســۆزلەيدۇ، ۋەدە قىلســىلا 

خىلاپلىــق قىلىــدۇ، ئامانەت قويۇلســىلا خىيانەت قىلىــدۇ«.]3]]

مۇشــۇ ھەدىســنىڭ يەنــە بىــر ۋارىيانتىــدا: »گەرچــە ئۇ كىشــى 
چاغلىغــان  مۇســۇلمان  ئۆزىنــى  ۋە  ئوقۇغــان  نامــاز  تۇتــۇپ،  روزا 

دېيىلگــەن.  تەقدىردىمــۇ...« 

مــەن  دەيــدۇ:  مۇنــداق  ئەنھۇمــا  رەزىيەللاھــۇ  ئۆمــەر  ئىبنــى 
پەيغەمبــەر ئەلەيھىسســالامنىڭ مۇنــداق دېگەنلىكىنــى ئاڭلىغان 

]2]]  سۈرە تەھرىم، 6 - ئايەتنىڭ بىر قىسمى.
]2]]  سۈرە نىسا، 58 - ئايەتنىڭ بىر قىسمى.

]2]]  سۈرە ئەھزاب، 72 - ئايەت. 
]3]]  بىرلىككە كېلىنگەن ھەدىس.



30●      ●

پادىلىرىڭلاردىــن  ئــۆز  ۋە  پادىچــى  ھەممىــڭلار  »ســىلەر  ئىدىــم: 
بېرىســىلەر«.]3]] ھېســاب 

شەكســىزكى، ئاتا - ئانىنىڭ پەرزەنتلىرىگە يېمەك - ئىچمەك، 
كىيىــم - كېچــەك ۋە تۇرالغۇ جاي تەمىنلىگىنــى ئۈچۈن ئەلۋەتتە 
ئەجىــر بېرىلىــدۇ. ئەمما، ئاتــا - ئانىــار پەرزەنتلىرىنى ئاللاھنىڭ 
دىنىدا چىڭ تۇرۇشــقا، ئائىلىنى ئىســامىي پىرىنســىپلار بويىچە 
باشقۇرۇشــقا، قۇرئان ۋە ســۈننەت ئاساســىدا تەربىيەلەشــكە ھەمدە 
ئۇلارنىــڭ دۇنيــا ۋە ئاخىرەتتە بەختلىك بولۇشــىغا تىرىشــچانلىق 
كۆرسەتســە، تېخىمــۇ كــۆپ ســاۋابقا ئېرىشــمەمدۇ!؟ شــۇنداقلا بــۇ 

خىــل تەربىيــە ئاتا – ئانىلارنــى تېخىمۇ خۇرســەن قىلمامدۇ!؟

قاراشــلىرى  قىممــەت  كۆپىنچىمىزنىــڭ  زامانــدا  ھازىرقــى 
پۈتــۈن  قىلىۋالــدى.  قــۇل  ئۆزىگــە  بىزنــى  دۇنيــا  ئۆزگىرىــپ، 
غېمىمىــز ۋە بىلىمىمىزنىــڭ چېكىمــۇ دۇنيادىن ئىبــارەت بولۇپ 
قالــدى. پەرزەنتلىرىمىــز چەتئــەل تىلىنــى ســۆزلىيەلىگەنلىكى 
قامــداپ  ئېھتىياجلىرىنــى  ماددىــي  ئۇلارنىــڭ  بىــز  ياكــى 
مەجبۇرىيەتلىرىمىزنــى  »دىنىــي  ئۈچۈنــا،  بېرەلىگەنلىكىمىــز 
تولــۇق ئــادا قىلــدۇق« دەپ خاتــا ئويــاپ قالماقتىمىــز. ئەگەر بىز 
ئۆزىمىزنىــڭ ئىشــىمىزغا توغــرا باھــا بەرگــەن بولســاق، مەزكــۇر 
قــاراش ئەمەلىيەتتــە بىزگە تاپشــۇرۇلغان ئامانەتنــى زايە قىلىش، 
جاھىلىيەتكــە قــاراپ مېڭىش، توغــرا بولغان ئىمانىــي تەربىيەنى 
يوقىتىــش، دەپ تونۇغــان بولاتتــۇق. بــۇ خىــل تەربىيــەدە چــوڭ 
بولغــان پەرزەنتلىرىمىــز كەلگۈســىدە بىزگە ۋاپاســىزلىق قىلســا 
ۋە بىزنــى قاقشاتســا، بۇنىڭغــا ھەيــران قالماســلىقىمىز كېــرەك. 
چۈنكــى، جــازا - مۇكاپــات ھــەر ئىشــنىڭ ئــۆز خىلىدىــن بولىــدۇ.

بىــز ئاتا - ئانىلىــق مەســئۇلىيىتىمىز ۋە مەجبۇرىيىتىمىزنى 
مۇكەممــەل ئادا قىلىشــىمىز ھەمدە راســتچىللاردىن بولۇشــىمىز 
بىرگــە،  بىلــەن  مېھرىبانلىــق  ۋە  غەمخورلــۇق  ماددىــي  ئۈچــۈن، 
تــەڭ  مېھرىبانلىقنىمــۇ  ۋە  ســەمىمىيەت  ئىمانىــي  ۋە  مەنىــۋى 
ياخشــىلىق  ۋە  كۆيۈنگــەن  ھەقىقىــي  بالىغــا  ماڭســاق،  ئېلىــپ 

]3]]  بىرلىككە كېلىنگەن ھەدىس.

تەلــەپ  بىزدىــن  ئىســامنىڭ  دەل  بــۇ،  مانــا  بولىمىــز.  قىلغــان 
قىلغــان تەربىيــە يولىــدۇر.

تەربىيەلىگۈچىمۇ ئىمانىي تەربىيەگە موھتاج

ئىماننىــڭ  نۇرغــۇن كەســىپلەر  دەۋردىكــى  غېرىــب  بۈگۈنكــى 
دۇنيانىــڭ  زېمىندىــن،  ئاســماننىڭ  خــۇددى  ماھىيىتىدىــن 
ئاخىرەتتىــن، روھنىــڭ بەدەندىــن ئايرىلىپ تۇرغىنىغا ئوخشــاش 
يىراقــاپ كەتمەكتــە. ھالبۇكــى، كەســىپ بىلــەن ئىمــان بىــر - 
بىرىگە باغلانغان، بىر - بىرىدىن ئايرىلالمايدىغان ئۇقۇملار ئىدى. 
بــۇ ئېچىنىشــلىق ئەھۋالغا قــاراپ ئېيتىمىزكى، ئەگــەر رەببىمىز 
بىزگە رەھىم قىلمىســا، كەلگۈســى ئەۋلادلىرىمىزغــا كېلىۋاتقان 
بالىلىرىغــا:  ئانــا   - ئاتــا  مەســىلەن،  چــوڭ.  ناھايىتــى  خەتــەر 
»بىــرى مېنــى سورىســا، يــوق دەپ قويــۇڭلار« دېيىــش ئارقىلىــق 
ئۇلارغــا يالغانچىلىقنــى ئۆگىتىــدۇ. بــۇ خىل ئۆرنــەك بالىلارنىڭ 
قەلبىــدە يىغىلىــپ – يىغىلىــپ، بالىــار سەمىمىيەتســىزلىك 
ۋە يالغانچىلىقنــى كىچىــك ئىــش ســاناپ چــوڭ بولىــدۇ. ئانىمــۇ 
بالىســىنى ئانىلىــق مېھرىدىــن مەھــرۇم قويــۇپ، ۋاقىتلىرىنــى 
ئايىغــى چىقمــاس يىغىلىــش - ئولتۇرۇشــار بىلــەن ئۆتكۈزســە، 
بالىلارنىــڭ باغرى قاتتىق، بىكار تەلەت، كىشــىلەرگە ياخشــىلىق 

قىلىشــنى خالىمايدىغــان قىلىــپ قويىــدۇ.

مەكتەپلەرمــۇ ئوكيانــدا قالغان بىر كېمىنىــڭ چۈرۈپ كەتكەن 
تاختىســىغا ئوخشــاپ قالدى. ئوقۇ - ئوقۇتــۇش پىروگراممىلىرى 
ئىســامىي بىلىملەردىن تامامەن يىراق. ئوقۇتقۇچىلارمۇ ئۆزىنىڭ 
ئەقىدىســىنى  تەۋھىــد  ئــاۋۋال  مەســئۇلىيەتنىڭ  ئۈســتىدىكى 
ئۆگىتىــش، ئالــاھ ۋە رەســۇلىغا ئىتائەت قىلىــش كېرەكلىكىنى 
چۈشــەندۈرۈش ئىكەنلىكىنــى كاللىســىغا كەلتۈرۈپمــۇ قويمايدۇ. 
ئېنىقكــى، ئالــاھ رازىلىقــى كۆزلەنمىگــەن ۋە تەۋھىدنــى ئاســاس 
بەلكــى  ئەمــەس،  ئىســامىي  بىلىــم  ئۆگىتىلمىگــەن  قىلىــپ 
دىنســىزلىق ياكــى يەھۇدىــي ۋە خىرىســتىيانلىققا خــاس تەلىــم 
- تەربىيــە بولــۇپ قالىــدۇ. يەنــە نۇرغــۇن ئوقۇتقۇچىــار ئــۆزى ۋە 

مۇســۇلمان ئوقۇغۇچىلارنىــڭ ئەقىدىســىگە تامامــەن زىت بولغان 
دارۋىننىــڭ تەدرىجىــي تەرەققىيات نەزەرىيەســىنى، مىللەتچىلىك 
ۋە كاپىتالىــزم ئۇقۇملىرىنــى ســىڭدۈرۈش يولىــدا تىرىشــىۋاتىدۇ 
ھەمــدە بۇنى ئۆزىنىڭ مېھنىتى ۋە ئوقۇتقۇچىلىق ۋەزىپىســى دەپ 
قاراۋاتىــدۇ. يەنــە بــەزى مۇســۇلمان دۆلەتلىرىدىكــى ئوقۇتقۇچىــار 
شــۇلارنىڭ  ئېلىــپ،  تەلىــم  بېرىــپ  دۆلەتلىرىگــە  كوممۇنىســت 
مىللىتىنىــڭ  ئــۆز  كېلىــپ،  كۆتــۈرۈپ  ئۇنۋانىنــى  دوكتورلــۇق 
ئەجەبــا،  تارقىتىۋاتىــدۇ.  ئىدىيەلەرنــى  زەھەرلىــك  قەلبىگــە 
ۋەزىپىســىنى  ئۇســتازلىرىمىزدىكى   - ئوقۇتقۇچــى  مۇســۇلمان 
قارشــى،  دىنىغــا  ئاللاھنىــڭ  ئىلىملەرنــى  ۋە  قىلىــش  ئــادا 
بــۇزۇق ئىدىيەلەردىــن پــاكلاش روھــى قېنــى؟ بىــز نېمــە ئۈچــۈن 
بېيىتمايمىــز؟  بىلــەن  مەزمــۇن  ئىمانىــي  دەرســلىكلىرىمىزنى 
ئاخىرەتلىكىمىــز  ۋە  دۇنيــا  پىروگراممىلىرىمىزنــى  دەرســلىك 
ئۈچــۈن مەنپەئەتلىــك بولغــان ئىلىملەرنىلا ئۆگىنىش ئاساســىدا 
تۈزمەيمىــز؟ نېمىشــقا بالىلارغا ئىماننى ياخشــى كۆرســىتىدىغان 
ســۆزلەپ  دائىــم  ھېكايىلەرنــى  ئىبرەتلىــك  ۋە  نەســىھەت   - ۋەز 

بەرمەيمىــز؟ 

نەتىجىلىــرى  پــەن  ئىلىــم -  شــۇنى بىلىشــىمىز كېرەككــى، 
قانــداق بىر تىلــدا ئىپادىلەنگەن بولســۇن ۋە ھەرقانچە رېئاللىققا 
ئۇيغۇن بولســۇن، مەزكۇر تىل دۇنياۋى تىل ئەمەس، بەلكى شــۇنى 
ئوتتۇرىغا قويغۇچىنىڭ يەرلىــك تىلىدۇر. كۆرۈپ تۇرۇۋاتىمىزكى، 
ئــۆز ئەۋلادلىرىنــى غەربنىــڭ لىبېــرال  ھەتتــا كوممۇنىســتلارمۇ 
مەزكــۇر  كېچىــپ،  ۋاز  تەربىيەلەشــتىن  ئاساســىدا  بىلىملىــرى 
ئىلىــم - پــەن تەتقىقــات نەتىجىلىرىنــى ماركســىزم ئىدىيەســىدە 
قايتــا يۇغــۇرۇپ، ئۆزگەرتىــپ، ئۆزلىرىنىــڭ ئىدېئولوگىيەلىرىنى 
شــۇ ئاساســتا ياراتماقتا ۋە ئەۋلادلىرىنى ئۆزلىرىگە خاس پىكىر ۋە 
ئېتىقادتا تەربىيەلەشــنى ئۈزلۈكســىز داۋاملاشــتۇرماقتا. شــۇنداق 
تــۇرۇپ، ئــەڭ توغــرا ئەقىدىگــە ئىگــە بولغــان بىــز مۇســۇلمانلار 
ئۈچــۈن  نېمــە  پىروگراممىســىدا  تەربىيــە  پەرزەنتلىرىمىزنىــڭ 

شــۇلارچىلىكمۇ قىلالمايمىــز؟!

دېمــەك، بىــز دىنىمىــز، مىللىتىمىــز پەرزەنتلىــرى ۋە ئۆزىمىز 

ھەققىــدە ھــەر دائىــم ئاللاھتىــن قورقۇشــىمىز كېــرەك. چۈنكى، 
ئاساســەن  ماتېرىياللىرىمىــز  ئوقۇشــلۇق  ۋاقىتتىكــى  ھازىرقــى 
مــاس  تەبىئىتىگــە  ۋە  ئېتىقــادى  پەرزەنتلىرىمىزنىــڭ  دېگــۈدەك 

كەلمەيدىغــان ھالــدا تۈزۈلمەكتــە. 

يەلكىســىدە كۆتــۈرۈپ  ئامانىتىنــى  تەربىيەســى  پەرزەنــت  ئــى 
مېڭىۋاتقــان تەربىيەچى قېرىندىشــىم! شــۇنى بىلىڭكــى، خۇي - 
پەيلىمىــز پىكرىمىزنىڭ ئىپادىســىدۇر، توغرا يولــدا مېڭىش ئەڭ 
ئۇلۇغ پەزىلەتتۇر. شــۇنىڭ ئۈچۈن، دۇركېيمنىڭ نەزەرىيەلىرى]3]]، 
تەرغىــب  ئۈســتۈنلۈكىنى  ياۋروپالىقلارنىــڭ  ۋە  ئىنگلىزلارنىــڭ 
قىلىدىغــان ھەمــدە ئەڭ قۇدرەتلىــك زات بولغــان رەببىمىز ئاللاھ 
تائالانىــڭ مەۋجۇتلۇقىنــى ئىنــكار قىلىدىغــان غەربنىــڭ باتىــل 

تەربىيــە مەزمۇنلىرىغــا ئالدىنىــپ قالماڭ.

غــەرب نۇرغــۇن ئاساسســىز ۋە ســاختا نەزەرىيەلەرنــى ئوتتۇرىغــا 
قويۇپ، ئۇلارنى ئىلىم دەپ ھېسابلىدى. ئۇنىۋېرسىتېتلاردا بولسا، 
فىرويدنىــڭ جىنســىيەت نەزەرىيەســى، ماركســنىڭ دىنســىزلىق 
ۋە  نەزەرىيەســى  تەرەققىيــات  تەدرىجىــي  دارۋىننىــڭ  تەلىماتــى، 
قاتارلىــق  نەزەرىيەســى  نىســپىيلىكى  ئەخــاق  دۇركېيمنىــڭ 
ئەســلىدە ئەخلەت دۆۋىســىدىن ئىبارەت بولغــان نەزەرىيەلەر ئىلىم 

قاتارىــدا ئوقۇتۇلماقتــا.

پىســخولوگىيەلىك  قىلىنغــان  ئۈســتىدە  ھايۋانــار 
تەجرىبىلەرگە ئاساســانغان تەتقىقاتلارغا بىزنىڭ ئېھتىياجىمىز 
يــوق. بولۇپمــۇ بــۇ تەتقىقاتــار قۇرئــان ۋە ســۈننەتكە زىت كەلســە، 
ئۇلارنــى قەتئىــي رەت قىلىمىــز، چۈنكــى رەببىمىــز بىزنــى بۇنداق 
نەزەرىيەلەردىــن بىھاجــەت قىلــدى. ئالــاھ تائــالا مۇنــداق دەيــدۇ:

»بۈگــۈن ســىلەرنىڭ دىنىڭلارنــى پۈتــۈن قىلدىــم، ســىلەرگە 
نېئمىتىمنــى تاماملىدىــم، ئىســام دىنىنى ســىلەرنىڭ دىنىڭلار 

بولۇشــقا تاللىدىــم«]3]].

]3]]  يەھۇدىــي ئائىلىســىدىن كېلىــپ چىققــان فىرانســىيەلىك جەمئىيەتشــۇناس بولــۇپ، 
جەمئىيەتشۇناســلىق ھەققىــدە يازغــان نۇرغــۇن كىتابلىــرى بــار. 

]3]]  سۈرە مائىدە 3 - ئايەتنىڭ بىر قىسمى.

»مەخلۇقاتنــى ياراتقان زات بىلمەمدۇ؟ ئۇ شــەيئىلەرنىڭ نازۇك 
تەرەپلىرىنى بىلگۈچىــدۇر، ھەممىدىن تولۇق خەۋەرداردۇر«]3]].

ھازىرقى تەلىم - تەربىيە پىروگراممىلىرى ۋە 
ئۇنىڭ ئۆسمۈرلىرىمىزگە بولغان سەلبىي تەسىرى

بىــز ئۆزىمىزگە خــاس ئەقىدىمىز ۋە يېتەكچى دەســتۇرىمىز بار 
ئۈممەتمىز، شۇڭلاشقا تەلىم - تەربىيە سىستېمىمىزمۇ شۇنىڭغا 
ماس بولۇشــى كېــرەك. بــۇ مەجبۇرىيەتنى ئــادا قىلمايدىغان ياكى 
تەربىيــە   - تەلىــم  ھەرقانــداق  قىلىدىغــان  خىيانــەت  ئۇنىڭغــا 
ئۇســۇلى ئىســامىي ئەمــەس، بەلكــى باتىــل مەدەنىيەتكــە خــاس 
پىكىرلىــك  بــۇزۇق  بۇنــداق  ھېســابلىنىدۇ.  نەزەرىيــە  باتىــل 
نەزەرىيەلەر ســاغلام جەمئىيەتنــى قۇرۇپ چىقىش ۋە گۈللەندۈرۈش 
ئەمــەس، بەلكــى ئۇنى ۋەيــران قىلىش ۋە بۇزۇشــقا ســەۋەب بولىدۇ. 
ســاغلام ئەقىدىمىــز ۋە روھىــي دۇنيايىمىزنــى بۇزىدىغــان تەلىم - 
تەربىيەنــى قوبــۇل قىلغاندىــن كۆرە، ساۋاتســىز قېلىــش تېخىمۇ 
ئەۋزەلــدۇر. شــۇنىڭ ئۈچــۈن، بۈگــۈن ئىســام ئۈممىتــى ھەقىقىي 
ســاغلام ئىســامىي تەلىــم - تەربىيەگە بەكمــۇ ئېھتىياجلىق. بىز 
ئىســامىي پىكىر قىلىدىغان، ئىســامىي قەلــەم بىلەن يازىدىغان 
ۋە دۆلەتنى ھەر جەھەتتىن ئىســامىي تۈزۈم بىلەن باشــقۇرىدىغان 
بــۇ  بولســاق،  قىلىدىغــان  ئۈمىــد  يېتىشتۈرۈشــنى  ئــەۋلاد  بىــر 
ئەۋلادنىــڭ سىياســىتى، تەلىم - تەربىيەســى، ئىقتىســادىي ئېڭى 
ۋە ئەخلاقــى پۈتۈنلــەي ئىســامىي بولۇشــى كېرەك. بۇ مەقســەتكە 
ئوقۇۋاتقــان  بالىلىرىمىزنىــڭ  بىلــەن  ئالــدى  ئۈچــۈن،  يېتىــش 
دەرســلىك پىروگراممىلىرىغــا ئالاھىــدە ئەھمىيــەت بېرىشــىمىز 
پىروگراممىلارغــا  كىرگۈزۈلگــەن  مىللەتلەردىــن  دىنســىز  ۋە 

قارىغۇلارچــە تايىنىــپ قالماســلىقىمىز كېــرەك. 

 - »تەلىــم  ئىنگلىزلارنىــڭ  ئالســاق،  ســاۋاق  تارىختىــن 
تەربىيەنــى تەرەققىي قىلدۇرۇش« دېگەن باھانە بىلەن، ئىســامىي 
ئىجــرا  قانــداق  پىلانىنىــڭ  قىلىــش  ۋەيــران  كىملىكىمىزنــى 

]3]]  سۈرە مۇلك، 14 - ئايەت. 

قىلىۋاتقانلىقىنى كۆرۈۋالالايمىز. مەســىلەن، مىســتېر دانلوپتەك 
بىــر خىرىســتىيان پوپــى مىســىرنىڭ مائارىپ مىنىســتىرلىقىدا 
تەربىيــە   - تەلىــم  بىــز  تۇرســا،  بولغــان  ئىگــە  تولــۇق ھوقۇققــا 
سىســتېمىمىزدا قانداقمۇ ياخشىلىقنى كۈتەلەيمىز!؟ دانلوپنىڭ 
ئــەرەب تىلىنــى قۇرئــان تىلــى بولغانلىقــى ئۈچــۈن يوقىتىشــقا 
ئۇرۇنۇشــى، مەكتەپلەردىكــى دىنىي دەرســلەرنى دەرس جەدۋىلىنىڭ 
ئــەڭ ئاخىرىغــا تىزىــپ قويۇشــى، ئــەرەب تىلىنــى تــۆۋەن ئورۇنغــا 
چۈشــۈرۈپ قويغان دانلوپنىڭ يەنە دىنىي ئوقۇتقۇچىلارنى ئاستا - 
ئاســتا پەقەت ئەرەب تىلى ئوقۇتقۇچىلىرىغا ئايلاندۇرۇپ قويۇشــى؛ 
ھەتتــا تېخىمۇ ھەددىدىن ئېشــىپ، ئىســامىي دەرســلەرنى يازلىق 
قــول  ســىزىش،  رەســىم  ئۆتۈلىدىغــان،  قىســقارتىلىپ  تەتىلــدە 
ھۈنەرۋەنچىلىــك ۋە تەنتەربىيە دەرســلىرىگە ئوخشــاش قوشــۇمچە 
قاتارىدىــن  دەرســلەر  ئاساســىي  كىرگــۈزۈپ،  قاتارىغــا  دەرســلەر 
چىقىرىۋېتىشــى بىزگە غەلىتە ھېسابلانمايدىغان بولۇپ قېلىشى 
ئىســامىي  بىلــەن،  شــۇنىڭ  ئەھۋالــدۇر.  پاجىئەلىــك  تولىمــۇ 
خــۇددى  ئەھمىيەتســىز،  نەزىرىــدە  ئوقۇغۇچىلارنىــڭ  دەرســلەر 
رەســىم سىزىشــقا ئوخشــاش ئېتىبارســىز دەرســلەرگە ئايلىنىــپ 
قالدى. مۇشــۇنداق ئاســتا، لېكىن ئۈنۈملۈك ھەم سىســتېمىلىق 
ئىجــرا قىلىنغــان پىــان ئارقىلىــق، دىنغا قىلچــە ھۆرمىتى يوق 

بىرنەچچــە ئــەۋلاد ئارقــا - ئارقىدىــن مەكتــەپ پۈتتــۈردى.

باشــقا دەرســلىك پىروگراممىلىرىمــۇ بــۇ خىــل سۇيىقەســت 
بالىــار  مەســىلەن،  قالمىــدى.  خالىــي  بۇزغۇنچىلىقلاردىــن  ۋە 
ئۈچــۈن تەييارلانغــان كىتابلارغــا قارىســاق، ئۇلارنىــڭ ئاساسســىز 
ھېكايىلــەر، خۇراپىــي چۈشــەنچىلەر ۋە گۇنــاھ - مەســىيەتلەرنى 
تارقىتىۋاتقانلىقىنــى بايقايمىز. بــۇ كىتابلار بالىلارنىڭ كۆڭلىدە 
قورقۇنــچ پەيــدا قىلىــش بىلــەن بىرگــە، غــەرب قەھرىمانلىرىغــا 
مەپتۇنلــۇق تۇيغۇســى پەيــدا قىلىــدۇ. بــۇ ئىشــارنىڭ ھەممىســى 
شــۇنىڭدەك،  بۇزىــدۇ.  ئەقىدىســىنى  ســاپ  بالىلارنىــڭ  كىچىــك 
دىنســىز  كىتابلىرىــدا  دەرســلىك  خىــل  ھــەر  مەكتەپنىــڭ 
ئاتىۋالغــان،  دەپ  شــېئىرلىرى«  »ئەركىنلىــك  شــائىرلارنىڭ 
ئەمەلىيەتتــە تۈزىتىــش زۆرۈر بولغان شــېئىرلارنىمۇ ئــۆز ئىچىگە 

كۆرۈۋاتىمىــز. ئالغانلىقىنــى 

مۇســۇلمانلارنىڭ ھازىرقــى تەلىــم - تەربىيــە سىستېمىســىدا 
يــوق. ئەســلىدە بىزنىــڭ ئاساســىي نىشــانىمىز  ئېنىــق نىشــان 
مۇھەممــەد  ۋە  دىنىمىــز  ئىســامنى  رەببىمىــز،  ئاللاھنــى   —
ئەلەيھىسســالامنى پەيغەمبىرىمىــز ھــەم ئەلچىمىــز دەپ ئىمــان 
يوليورۇقلىــرى  پەيغەمبىرىمىزنىــڭ  شــۇنداقلا  كەلتۈرىدىغــان، 
ئاساســىدا مەدەنىيــەت بەرپــا قىلىش ئۈچــۈن شــەرئىي ۋە تەبىئىي 
قانۇنىيەتلەرنــى چىــڭ تۇتىدىغان بىر ئەۋلاد يېتىشــتۈرۈش ئىدى. 
ھەرگىزمــۇ، پەقــەت پــەن - تېخنىــكا يېڭىلىقلىــرى، ئانــا تىل ۋە 
چەتئەل تىللىرىنى ئۆگىتىشــا بىزنىڭ ئاساســىي مەقســىتىمىز 

بولــۇپ قالماســلىقى كېــرەك ئىــدى. 

بىز ئوتتۇرا ئەسىردە ياۋروپادا ئىلىم بىلەن چېركاۋ ئوتتۇرىسىدا 
يــۈز بەرگەن زىددىيەتنىــڭ بىزنىــڭ جەمئىيىتىمىزگىمۇ كۆچۈپ 
كېلىشــىگە قەتئىــي قارشــى تۇرۇشــىمىز كېــرەك. چۈنكــى، بىــز 
بىلــەن  ھەقىقەتلــەر  ئىســپاتلانغان  ئارقىلىــق  پــەن   – ئىلىــم 
قۇرئــان كەرىــم ۋە پەيغەمبىرىمىزنىــڭ ھەدىســلىرى ئوتتۇرىســىدا 
ئاقىــل  بىلىدىغــان  ياخشــى  يوقلۇقىنــى  زىتلىــق  ھېچقانــداق 

مۇســۇلمانلارمىز.

 
چەتئەل مەكتەپلىرى ھەققىدە

مۇســۇلمانلارنىڭ  مەزمۇنلىرىمىــزدا،  ئىلگىرىكــى  بىــز 
مۇســۇلمان  ھەمــدە  قۇرۇلغــان  بىلــەن  ئەمگىكــى  ۋە  مەبلىغــى 
پەرزەنتلىــرى ئوقۇۋاتقان مەكتەپلەرنىڭمۇ مىسســىيونېرلىق ياكى 
ئىلمانىيلىــق خاراكتېرىگــە ئىگــە ئىكەنلىكىنــى تىلغــا ئېلىــپ 
ئۆتكــەن ئىدۇق. بۇنــداق مۇھىتتا ئوقۇغان بالىــاردا دىنغا گۇمان 
ۋاجىبلارغــا   - پــەرز  دىنىــي مەجبۇرىيەتلــەر،  قارايدىغــان،  بىلــەن 
قىلمايدىغــان،  پــەرۋا  پەزىلەتكــە   - ئەخــاق  قارايدىغــان،  ســەل 
جەھەتتىــن  روھىــي  قىلىدىغــان،  ھــەۋەس  مىللەتلەرگــە  يــات 
تۇراقســىزلىق دېگەنــدەك ئىللەتلــەر پەيــدا بولىــدۇ - دە، نەتىجىدە 

ئاتــا - ئانىســى ۋە خەلقىگــە يــۈك بولىدىغــان نــادان بىــر ئــەۋلاد 
يېتىشــىپ چىقىــدۇ. بۇنداق ئــەۋلاد چىرىكلىكنىــڭ مىكروبلىرى 
ئايلىنىــپ قالىــدۇ. بولــۇپ، خەلقنىــڭ ئاجىزلىــق نۇقتىســىغا 

كېيىنكــى ۋاقىتلاردا ئەزھەر ئۇنىۋېرســىتېتىدىن ســىرت، يەنە 
بىــر قىســىم ئىســامىي مەكتەپلــەر قۇرۇلــدى. بــۇ مەكتەپلەرنىڭ 
ئاجىزلىق نۇقتىســى شــۇكى، گەرچە ئۇلار بەزى دىنىي مەزمۇنلارنى 
خالىــي  دىندىــن  لېكىــن  بولســىمۇ،  تىرىشــقان  ئۆگىتىشــكە 
مائارىــپ سىستېمىســى تەرىپىدىــن باشــقۇرۇلىدۇ، ھەتتــا ئۇشــبۇ 
مەكتەپلەردىمۇ »يۇقىــرى قاتلامدىكىلەرنىڭ پەرزەنتلىرى چەتئەل 
مەكتەپلىرىــدە ئوقۇيــدۇ« دېگــەن ئىدىيــە ســىڭدۈرۈلىدۇ. چەتئەل 
كەچۈرىدىغــان  كۆزدىــن  بىلــەن  دىققــەت  دەرســلىكلىرىنى  تىلــى 
بولســاق، ئۇلارنىــڭ مەزمۇنىغــا بىزنىــڭ دىنىمىزغــا ۋە قىممــەت 
 - ئىدىيــە  خاتــا  نۇرغــۇن  كەلمەيدىغــان  مــاس  قاراشــلىرىمىزغا 
پىكىرلەرنىــڭ ســىڭدۈرۈۋېتىلگەنلىكىنى بايقايمىــز. بۇ كىتابلار 
ئۇسســۇل ۋە چالغۇلارغا، قىز - ئوغۇللار ئوتتۇرىســىدىكى ئىشقىي 
مۇھەببەت ۋە ناشــايان مۇناسىۋەتكە، قىزلارنى ئاممىۋى سورۇنلاردا 
ئەۋرەتلىرىنــى ســازايى قىلىــپ كىيىنىشــكە تەشــۋىق قىلىدىغان 
مەزمۇنــار بىلەن تولغان. بۇ كىتابلارنى شــۇنداقلا ۋاراقلىســىڭىز، 
تۇرغانــدەك  تانســىخانىلاردا  ياۋروپادىكــى  خــۇددى  ئۆزىڭىزنــى 
ھېــس قىلىــپ قالىســىز. مۇنــداق تەربىيــەدە ئۆســۈپ يېتىلگەن 
بالىــار كەلگۈســىدە دۆلــەت ۋە خەلقنــى ئىســامىي يۆنىلىشــكە 

يېتەكلىيەلەمــدۇ؟

ئافغــان  مۇســۇلمان  رۇســارنىڭ  ئېنىــق.  جاۋابــى  بۇنىــڭ 
ياكــى  ئوقۇتۇشــى  يۆتكــەپ  ئىتتىپاقىغــا  ســوۋېت  بالىلىرىنــى 
فىرانســىيەنىڭ مۇســۇلمان ئاتــا - ئانىدىــن تۇغۇلغــان ســەنگور 
بىلەن كېلىشــىم تۈزۈشــى ئەمەلىيەتتە بۇ بالىلارنــى ئۆز خەلقىگە 
مەكتەپتىــن  ئۈچۈنــدۇر.  قىلىــش  قــورال  قارشــى  ئىســامغا  ۋە 
قايتىۋاتقان بالىســى فىرانســۇزچە ياكى ئىنگلىزچــە بىرەر جۈملە 
سۆز ياكى ناخشا ئېيتىپ قويسا، بۇنىڭدىن پەخىرلىنىپ كەتكەن 
ئاتــا - ئانىلارنىــڭ ھالىغــا قــاراپ ھەيــران قالمــاي تۇرالمايســىز. 
يوقىلىــپ  دىنــى  بۇزۇلــۇپ،  ئەقىدىســى  پەرزەنتلىرىنىــڭ  ئــۇلار 

كېتىۋاتقانلىقىغــا پــەرۋا قىلمايۋاتىــدۇ. ئەھۋالىمىز شــۇنچىلىك 
ئېچىنىشــلىقكى، ھەتتــا ئــۆز پەرزەنتىمىزنىــڭ مۇســۇلمان ياكى 
دىنســىز بولۇپ ئۆســۈپ يېتىلىۋاتقانلىقىغا كۆڭۈل بۆلمەيدىغان 

ھالغــا كېلىــپ قالدۇق!

‎يەسلى يېشىدىكى بالىغا باشقا بىر تىل 
ئۆگىتىشكە بولامدۇ؟ 

شــاكىر ئابدۇلئەزىزنىــڭ »بالىــار تىلى« ناملىــق كىتابىنىڭ 
78- بېتىــدە بــۇ ھەقتــە مۇنــداق دېيىلگــەن: »بــۇ تېمىغــا ئــەرەب 
ياۋروپــا  بولســىمۇ،  بۆلۈنمىگــەن  كۆڭــۈل  يېتەرلىــك  دۇنياســىدا 
ئەللىرىــدە كۆپلىگــەن تەتقىقاتــار ئېلىــپ بېرىلغــان. ئومۇمــەن 
ئېيتقانــدا، بــۇ ھەقتــە بىــر - بىرىگــە زىــت كۆزقاراشــار مەۋجــۇت 
بولۇپ، ئۇلارنىڭ ئەڭ مۇھىملىرىنى تۆۋەندىكىچە خۇلاسىلەشــكە 

بولىدۇ: 

● بىرىنچــى، بــۇ پىكىرنــى قولــاش تەرەپدارلىرى بولــۇپ، ئۇلار 
بــۇ ئىشــنىڭ تۆۋەندىكىــدەك پايدىلىرىنى ئوتتۇرىغــا قويىدۇ: 

ئۆگىنىشــكە  تىلنــى  ئىككىنچــى  باشــاپ  كىچىكىدىــن   ●
يېتىلــدۈرۈش؛ روھىنــى  ئىنتىلىــش  ۋە  قىزىقىــش  نىســبەتەن 

● كېيىنكــى مەكتــەپ پەنلىرىنىــڭ يۈكىنــى يېنىكلىتىــش 
ئۈچــۈن، كىچىكىدىــن باشــاپ ئــۇل ســېلىش؛

● باشــقا بىر تىلنــى ئۆگىنىش ئارقىلىق ئىلغــار مەدەنىيەتلەر 
بىلــەن تونۇشــۇش پۇرســىتىگە ئېرىشــىش ۋە بــۇ ئارقىلىــق ھــەر 
خىــل مەدەنىيەتلــەر ھەققىــدە ئۇچــۇر - مەلۇمــات جۇغلانمىســى 

قىلىش؛ ھاســىل 

تەجرىبىســىنىڭ  ئۆگىتىــش  تىــل  ئىككىنچــى   ●
نەتىجىلەرنىــڭ  بېرىدىغــان  كۆرســىتىپ  مۇۋەپپەقىيىتىنــى 

چىققانلىقــى. مەيدانغــا 

لېكىــن، بۇ خىل قاراشــتىكىلەر يەنىلا شــۇنى تەكىتلەيدۇكى، 
ئەگــەر ئىككىنچــى تىــل ئاساســىي ۋە كــۆپ ســانلىقنىڭ تىلــى، 
بىرىنچــى تىــل )يەنى ئانا تىل( ئاز ســانلىق مىللــەت تىلى بولۇپ 
ئېرىشــەلمىگەن  قوللاشــقا  يېتەرلىــك  ســەۋەبلىك  قالغانلىقــى 
ئەھۋالــدا، كىچىكىدىــن باشــاپلا ئىككىنچــى تىلنــى ئۆگىتىــش 

ســەلبىي نەتىجــە كەلتــۈرۈپ چىقىرىدۇ.

‎ ئىككىنچى، بۇنىڭغا قارشــى پىكىردىكىلەر ئۆزىنىڭ پەرقلىق 
قارىشــىنى كــۆپ خىــل ھــەم بىــر - بىرىگــە باغلانغــان ســەۋەبلەر 
ئاساســىدا ئوتتۇرىغــا قويىــدۇ. بۇلارنىڭ ئــەڭ مۇھىم ســەۋەبلىرى 

تۆۋەندىكىچە:

 ● ئىككىنچــى تىلنىڭ ئانا تىلنىــڭ ئورنىنى ئېلىپ كېتىش 
خەۋپى؛

● ئانــا تىلىنــى تېخــى پۇختــا ئۆزلەشــتۈرەلمىگەن بالىنىــڭ 
ئۇچرايدىغانلىقــى؛ قىيىنچىلىققــا  ئۆگىنىشــتە  تىلنــى  باشــقا 

● يەســلى ياكــى مەكتەپكە يېڭى كىرگــەن بالىنىڭ تىلى كوچا 
تىلى بولــۇپ، ئۆلچەملىك تىلدىن كۆپ پەرقلىنىدىغان بولغاچقا، 

ئالــدى بىلەن ئانا تىلغــا ئەھمىيەت بېرىش كېرەكلىكى؛

تىلنــى  خىــل  ئىككــى  ۋاقىتتــا  بىــرلا  بالىــار  كىچىــك   ●
ئۆگەنگەندە، ئىككى تىل ئاســانلا ئارىلىشىپ كېتىش مەسىلىسى 
كېلىــپ چىقىــدۇ. يەنــە كېلىــپ، كۆپىنچــە ۋاقىتــاردا بــالا بىــر 
تىلدا تەپەككۇر قىلىپ، باشــقا بىر تىلدا ســۆزلەيدىغان بولغاچقا، 
نەتىجىــدە ئىككــى تىلنىڭ قائىدىســى ۋە ســۆزلۈك ئارىلاشمىســى 
بالىنىــڭ كاللىســىدا قالايمىقانچىلىــق پەيــدا قىلىــپ، بــالا ھەر 
ئىككــى تىلــدا، ھېــچ بولمىغاندا بىــر تىلدا ئاجىز بولــۇپ قالىدۇ؛

● بۇ ئەھۋال ئەمەلىيەتتە ھېلىغىچە ئانا تىلىدا ئاجىزلىقنىڭ 
قىيىنچىلىــق  تېخىمــۇ  ئوقۇغۇچىلارغــا  تارتىۋاتقــان  دەردىنــى 

ئېلىــپ كېلىدۇ؛

ئاجىزلىــق  تىلدىكــى  ئوقۇغۇچىلارنــى  ئەھــۋال  بــۇ   ●

ئوقــۇپ  ئۇنــى  ۋە  يىراقلىشىشــقا  ســەۋەبلىك قۇرئــان كەرىمدىــن 
غەربنىــڭ  كېلىــپ،  يەنــە  بارىــدۇ.  ئېلىــپ  چۈشىنەلمەســلىككە 
پــەن - تېخنىــكا تەرەققىياتــى ئىنتايىــن كۈچلــۈك بولۇۋاتقــان 
بۈگۈنكــى كۈنــدە، بالىلارنىــڭ كۆڭلىــدە ئــۆز ئانــا تىلىنــى تــۆۋەن 
كۆرىدىغــان ئەھــۋال پەيــدا بولــۇپ قالىــدۇ. ھەتتــا نۇرغــۇن ئاتــا 
- ئانىلارمــۇ بالىلارغــا ئىســامىي بىلىــم ئۆگىتىشــكە پەرۋاســىز 
قــاراپ، ئەكســىچە ياتلارنىــڭ تىلىــدا كېكەچلــەپ سۆزلىشىشــنى 
بــۇ  بىــر خىــل تەرەققىيــات ۋە مەدەنىيلىشــىش دەپ قارىماقتــا. 

نادانلىقتــۇر. ئېنىقــا 

● بالىــار كىچىــك تۇرۇپــا باشــقا بىــر مەدەنىيەتلــەر بىلــەن 
بۇزۇقچىلىقنىــڭ  ۋە  ماتېرىيالىــزم  تېخىچــە  ئۇچراشــقىنىدا، 
ئــۆز  روھىــدا  بالىلارنىــڭ  تۇرالمايدىغــان  قارشــى  خەتەرلىرىگــە 
مىللىي مەدەنىيىتىگە قارىتا يوشــۇرۇن، ســەلبىي تەســىر قالىدۇ. 
نەتىجىــدە غەرب مەدەنىيىتىگــە ئۆزىنى قارىغۇلارچە ئۇرۇپ، ئۇلارنى 
ئۈلگــە قىلىپ، ئۆزىنىــڭ مىللىي مەدەنىيىتىنى بولســا »قالاق« 
دەپ قاراپ، ئاخىر ۋەتىنىگە ئاســىي بولۇپ، ئۆز ۋەتىنىدىن نومۇس 
قىلىدىغان ھالەت شــەكىللىنىدۇ. ئاخىرقى ھېســابتا، ئۆزلۈك ۋە 
كىملىك تۇيغۇســىنى تامامەن يوقىتىدىغــان خەتەرلىك ئەھۋالغا 

چۈشــۈپ قالىدۇ؛

● بالىنىــڭ قىزىقىشــىنى ئاشــۇرۇش ۋە كېيىنكــى مەكتــەپ 
دەرســلىرىنىڭ يۈكىنــى يېنىكلىتىش مەسىلىســىگە كەلســەك، 
بــالا ئەمەلىيەتتــە ئــۇ پەنلەرنــى ھېچقانداق ســەلبىي تەســىر پەيدا 
قىلمىغان ھالدا، تولۇقســىز ياكى تولۇق ئوتتۇرا مەزگىللىرىدىمۇ 

تولۇقلىيالايدۇ.

 يۇقىرىدىكــى مۇلاھىزىلەردىن شــۇنى كۆرۈۋېلىشــقا بولىدۇكى، 
ئىككىنچى گۇرۇپپىنىڭ قاراشــلىرى تېخىمۇ كۈچلۈك، ئېنىق ۋە 
كۆپ ســانلىقنىڭ قوللىشىغا ئېرىشــكەن. ئەمەلىيەتتە، يۇقىرىدا 
بايــان قىلىنغــان ســەۋەبلەرنىڭ بىرىــا يەســلى ياكــى باشــانغۇچ 
ئۆگىتىــش  تىــل  ئىككىنچــى  بالىلارغــا  يېشــىدىكى  مەكتــەپ 

پىكرىدىــن ۋاز كېچىشــكە يېتەرلىكتۇر. 

ھەتتــا تولۇقســىز ئوتتــۇرا باســقۇچىدا بالىلارغــا ئىككىنچــى 
مەدەنىيەتنىــڭ  ۋە  دىــن  جەمئىيــەت،  ئۆگىتىلگەندىمــۇ،  تىــل 
ئاساســىي  تەربىيەنىــڭ   - تەلىــم  شــۇنداقلا  ئېھتىياجىنــى، 
تىلىنــى  چەتئــەل  يەنــى  كېــرەك،  تۇتــۇش  نــەزەردە  مەقســىتىنى 
ئالاقــە  ۋە  تەتقىقــات  ئىلمىــي  پەقــەت  مەقســىتى  ئۆگىنىشــنىڭ 
قورالــى ســۈپىتىدە قوللىنىــش بولۇشــى كېرەككــى، ھەرگىزمــۇ 
ئۇســۇلىدا  تۇرمــۇش  ۋە  يۆنىلىشــى  پەلسەپىســى،  مەقســەتلىرى، 

كېــرەك. بولماســلىقى  دوراش  كاپىرلارنــى 

ژۇرناللار ۋە بالىلار ھېكايىلىرى

يەھۇدىيلارنىــڭ »ھەرىكــەت لىنىيەلىــرى« ناملىــق ئەســەردە: 
ئۈچــۈن  قۇرۇلۇشــى  دۆلىتىنىــڭ  يەھۇدىــي  »خەلقئارالىــق 
ئــۇلار  شۇڭلاشــقا،  دېيىلگــەن.  زۆرۈر«  بــۇزۇش  ئۆســمۈرلەرنى 
ئاساســىي نىشــانىنى ئۆســمۈرلەرگە قارىتىپ، بالىلارنىڭ ھېكايە 
ۋە كۆڭۈل ئېچىشــقا بولغان قىزىقىشــىدىن پايدىلىنىپ، گېزىت 
- ژۇرنــال، ھېكايــە ۋە بالىــار ئەدەبىياتــى كىتابلىرىغــا ئۆزىنىــڭ 
زەھەرلىــك ئىدىيەلىرىنــى ســىڭدۈرۈۋەتكەن. نەتىجىــدە، قىســقا 
ۋاقىــت ئىچىدىلا بالىلارنىڭ ئەقلىنــى بۇلغايدىغان، تەبىئىتىنى 

بۇزىدىغــان ئۇچــۇر ۋە رەســىملەر ھەممــە ســاھەنى قاپلىۋالغــان.

دېگــەن  زەھەرلــەر«  »ھاۋادىكــى  ئېلتونىــي  فىرەيــد 
بىزنىــڭ مەقســىتىمىزگە  دەيــدۇ: »ھازىــر  ماقالىســىدە مۇنــداق 
خىزمــەت قىلىدىغىنــى ئــەرەب دۆلەتلىرىــدە، بولۇپمــۇ بېيرۇتتــا 
تارقىتىلىۋاتقــان گېزىت ۋە بالىــار ژۇرناللىرىدۇر. بۇ ماتېرىياللار 
ئاتېئىزم، شــەھۋانىيلىق ۋە مىسســىيونېرلىق ئىدىيەلىرىنى ئۆز 

تۆۋەندىكىچــە: تۈرلىــرى  ئۇلارنىــڭ  ئالغــان.  ئىچىگــە 

1. ئــەرەب تىلىغا تەرجىمــە قىلىنىپ تارقىتىلىدىغان چەتئەل 
»شــەپەرەڭ  »لۇلــۇ«،  ئــادەم«،  »خاســىيەتلىك  ژۇرناللىرىدىــن: 
پالــۋان«، »مىكــى چاشــقان« ۋە »زورو« قاتارلىــق فانتازىيەلىــك 
ژۇرنالــار؛ »گراندايزىــر«، »تۆمــۈر ئادەم« قاتارلىق تاشــقى پىلانېتا 

»گىگانــت  »تــارزان«،  ژۇرنالــار؛  مۇناســىۋەتلىك  ئۇرۇشــىغا 
ئــادەم« ۋە »كاۋچــۇك ئــادەم« قاتارلىــق ئەپســانىۋى ژۇرنالــار بــار. 
تېلېۋىزىيــە  جەھەتتىــن  ئاساســىي  مەزمۇنــى  ژۇرناللارنىــڭ  بــۇ 
ياكــى  ھايۋانــار  بولــۇپ،  كېتىدىغــان  ئوخشــاپ  فىلىملىرىغــا 
تاشــقى پىلانېتالىقــار بىلــەن ئىنســانلار ئارىســىدىكى زوراۋانلىق 
سەرگۈزەشــتلىرى تەســۋىرلەنگەن. ئادەتتــە كىچىــك بالىلارنىــڭ 
تېلېۋىزور كۆرۈش نىســبىتى ژۇرنال كۆرۈشكە قارىغاندا يۇقىرىراق 
بولغانلىقى ئۈچۈن، بۇ ژۇرناللارنىڭ تەســىرى گەرچە تېلېۋىزوردەك 
مۇســۇلمان  ژۇرناللارنىــڭ  بــۇ  لېكىــن  بولمىســىمۇ،  كۈچلــۈك 
پەرزەنتلىرىگــە بولغان زىيىنىغا ھەرگىز ســەل قاراشــقا بولمايدۇ. 
بۇلارنىــڭ ھەممىســى ئىســام قىممــەت قارىشــى ۋە غايىســىدىن 
ئىنتايىن يىراق تەشــۋىقات ۋاســىتىلىرىدۇر. ئۇنىڭ ئۈســتىگە، بۇ 
ماتېرىيالــاردا رەڭلىــك رەســىملەر ئارقىلىــق ئىككى جىنســنىڭ 

ئەۋرەتلىــرى ئوچــۇق - ئاشــكارا كۆرســىتىلگەن. 

مــەن ياپونىيەگــە بارغىنىمدا، ئــۇ يەردىكى بالىــار ژۇرناللىرىدا 
كارتــون  مەزكــۇر  كــۆردۈم.  ئىشــارنى  قەبىــھ  ئــەڭ  ھاياتىمدىكــى 
رەســىملەردە »قەھرىمان«لار جــەڭ قىلىپ يامانلارنــى يەڭگەندىن 
كېيىــن، قىز دوســتى بىلــەن نومۇسســىزلارچە قۇچاقلىشــىش ۋە 
ئەكــس  ئەينــەن  كۆرۈنۈشــلىرى  قىلىــش  مۇناســىۋەت  جىنســىي 

ئەتتۈرۈلگــەن ئىــدى.

تېلېۋىــزور ياكــى ژۇرناللاردىكى بۇنــداق رەڭلىك پېرســوناژلارنى 
داۋاملىــق كــۆرۈش بالىلارنىــڭ زېھنىــدە چوڭقــۇر ئىــز قالدۇرىــدۇ. 
بــۇ ناھايىتــى خەتەرلىــك ئەھــۋال. بىــز ئەلۋەتتــە بــۇ ژۇرناللارنىڭ 
بالىلارنــى ئوقۇشــقا قىزىقتۇرۇشــتەك ئىجابىــي رولىنــى ئىنــكار 
قىلمايمىــز، ئەممــا بــۇ خــۇددى ھالاكەتلىــك كەلكــۈن ئىچىدىكى 

بىــر تامچــە پاكىــز ســۇغا ئوخشــايدۇ، خالاس.

ژۇرناللارنىــڭ  قاتارلىــق  چاشــقان«  »مىكــى  كېلىــپ،  يەنــە 
كۆپىنچىســىدە كوچــا تىلى ئىشــلىتىلگەن. بۇنىڭ نەتىجىســىدە 
بالىــار ئــەرەب تىلىــدا سۆزلەشــتىن ۋە قۇرئاننــى چۈشىنىشــتىن 
يىراقلىشــىپ كېتىــدۇ. بــۇ نۇقتــا دەل ئىســام دۈشــمەنلىرىنىڭ 

مۇسۇلمانلارنى ئۆز تىلى ۋە مۇقەددەس كىتابىدىن يىراقلاشتۇرۇش 
پىلانىــدۇر. ھالبۇكى، ئۇلار ئۆزلىرى دەل بۇنىڭ ئەكســىچە تەربىيە 
ئېلىپ بارىدۇ. قارايدىغان بولساق، يەھۇدىيلار ئۆزلىرىنىڭ »مۇسا 
ئەلەيھىسســالامنىڭ تىلــى« دەپ ئاتىۋالغــان ئىبرانىــي تىلىنــى 
مائارىپنىڭ ھەرقايســى باســقۇچلىرىدا مەجبۇرىــي ئۆگىتىۋاتىدۇ. 
لېكىــن، بىزچۇ؟ بىز مۇســۇلمانلار قۇرئــان ۋە پەيغەمبىرىمىزنىڭ 

تىلىغــا قانــداق مۇئامىلــە قىلىۋاتىمىز؟

2. مىسىردىكى »ســەمىر«، سۈرىيەدىكى »ئوساما«، يەمەندىكى 
»ئەلھــۇدۇد«، ســۇداندا »ســىبيان ۋە مارىيــۇد«، ئــەرەب بىرلەشــمە 
خەلىپىلىكىدىكى »ماجىد«، كۇۋەيتتىكى »سائاد« ۋە »كۈنجۈت، 
ئىشــىكنى ئــاچ!« قاتارلىــق ئەرەبچــە ژۇرناللارنىــڭ كۆپىنچىســى 
مىللىــي غايــە ۋە مەدەنىيــەت مەزمۇنلىرىنــى ئــۆز ئىچىگــە ئالغان 
بولســىمۇ، ئەپسۇسكى، ســۈزۈك بولغان ئىسلامىي قىممەت قاراش 

ۋە نىشــاندىن پۈتۈنلــەي يىراق.

بــۇ پىروگراممىلارنىــڭ تەســىرىدە بــەزى بالىــار ئارزۇســىنىڭ 
ئەمەلگە ئېشىشــى ئۈچۈن قونچاققا ســەجدە قىلىدىغــان؛ مايمۇن 
بىلەن خوجايىنى ئوغرىلىق قىلســىمۇ، ھېچكىمنىڭ ئۇلارغا بىر 
نەرســە دېمىگەنلىكىنــى كــۆرۈپ، ئۆزىمــۇ قوشنىســىنىڭ ئۆيىگە 
ســەكرەپ كىرىــپ ئوغرىلىــق قىلماقچــى بولغــان؛ كۇتۇپخانىــدا 
ئىنىســىنىڭ ئۈســتىگە ســەكرەپ چۈشۈپ ئومۇرتقىســىنى ئېغىر 
يارىلاندۇرغان؛ يەنە نۇرغۇن بالىلارنىڭ ئېغىر دەرىجىدىكى قورقۇنچ 
قالغــان  بولــۇپ  گىرىپتــار  كېســىلى«گە  »ۋەھىمــە  ســەۋەبلىك 
ئەھۋالــار كۆرۈلگــەن. مەزكۇر ۋەقەلەر ھەم شــۇلارغا ئوخشــاش يەنە 
نۇرغۇن پاجىئەلىك ئىشــار بالىلارغا كۆڭــۈل بۆلۈش ۋە كۆڭلىنى 
ئېچىــش باھانىســى بىلەن، »بالىــار ئەدەبىياتى« نامىدا تەشــۋىق 

قىلىنىۋاتقــان بىمەنــە مەزمۇنلارنىڭ نەتىجىســىدۇر. 

»قۇرەيش قىزى« رومانىدىكى پەرزەنت تەربىيەسىگە 
مۇناسىۋەتلىك زەھەرلىك پىكىرلەر

مۇھەممــەد بەسســام مۇنداق دەيــدۇ: »بەزى يازغۇچىــار ئىلىم - 
مەرىپــەت تارقىتىــش ۋە خەلقنــى تارىــخ ئوقۇشــقا رىغبەتلەندۈرۈش 
كىتابلارنــى  ھەققىدىكــى  تارىخــى  ئىســام  بىلــەن  باھانىســى 
يازىــدۇ. كېيىن دىــن دۈشــمەنلىرى بىزنىڭ تارىخىمىــز توغرۇلۇق 
يېزىلغــان بۇ ماتېرىياللارنــى ئۆزلىرىنىڭ يامان غەرەزلىرى ئۈچۈن 
ئىشــلىتىدۇ. بۇنــداق ۋاقىتتــا، بىز بــۇ دولقۇنغا چوقــۇم كۈچلۈك 

قارشــى تۇرۇشــىمىز كېرەك«.

جورجــى زەيدان يازغــان »قۇرەيش قىــزى« ناملىــق كىتابتىكى 
ئــەڭ خەتەرلىــك نۇقتــا شــۇكى، بۇ كىتاب مۇســۇلمان ياشــارنىڭ 
بــۇ  ياشــار  ۋە  بالىــار  ئۆســمۈر  تەييارلانغــان.  ئۈچــۈن  ئوقۇشــى 
كىتابتىــن خەلىپــە ئوســمان رەزىيەللاھــۇ ئەنھۇنىڭ گويــا ئاجىز 
بىــرى ئىكەنلىكى، ئۇمەۋى جەمەتىدىكى تۇغقانلىرىنىڭ ئوســمان 
ھۆكۈمرانلىــق  ئۈســتىدىن  مۇســۇلمانلار  ۋە  ئەنھــۇ  رەزىيەللاھــۇ 
قىلىۋالغانلىقــى، شــۇنداقلا ئائىشــە رەزىيەللاھــۇ ئەنھــا، تەلھە ۋە 
زۇبەيــر رەزىيەللاھــۇ ئەنھۇمالارنىــڭ گويــا تاماخورلۇق ســەۋەبىدىن 
ھەققىدىكــى  چىققانلىقــى  قارشــى  ئەنھۇغــا  رەزىيەللاھــۇ  ئەلــى 
مەزمۇنلارنــى ئوقۇيــدۇ. نەتىجىــدە بالىــار ۋە ياشــارنىڭ نەزىرىــدە 
ساھابىلەر خۇددى باشقا ئۈممەتلەردىكىدەك نەپسى - خاھىشلىرى 
ئۈچۈن جېدەللىشــىدىغان، ئاددىي كىشــىلەردەك كۆرۈنۈپ قالىدۇ.

رەزىيەللاھــۇ  ئوســمان  كىتابىــدا  مەزكــۇر  زەيــدان  جورجــى 
ئەنھۇنىڭ خەلىپىلىكى، شــېھىت قىلىنىشــى ھەمــدە ئۇنىڭدىن 
بــۇ  تاللىغــان.  قەســتەن  ۋەقەلىكلەرنــى  ئىنچىكــە  كېيىنكــى 
ئارقىلىــق ئــۇ ســاھابىلەرگە تۆھمەت چاپــاپ، ئۇلارنىڭ ئارىســىدا 
ئىجتىھــاد ســەۋەبىدىن كېلىــپ چىققــان ئىختىلاپلارغــا تۆھمەت 
بارماقلىــرى بىلــەن ئىشــارەت قىلغــان. ئۇنىڭ شــۇ ۋەقەلىكلەرنى 
ئەمــەس، بەلكــى ئۆزىنىــڭ  تاســادىپىيلىق  تاللىشــى ھەرگىزمــۇ 
رەزىــل نىيىتىنى ئەمەلگە ئاشــۇرۇش، شــۇنداقلا ئىســام ئۈممىتى 
بىــردەك رەت قىلغــان مۇھەممــەد ئىبنــى ئەبــۇ بەكــرى ۋە ئەشــتەر 

نەخەئىيغــا ئوخشــاش كىشــىلەرنى ئۇلۇغــاش ئۈچۈنــدۇر. بىــراق، 
»كاپىــرلار يامان كۆرگەن تەقدىردىمۇ، ئاللاھ ئۆز نۇرىنى مۇكەممەل 
قىلغۇچىــدۇر )يەنــى ئۆزىنىــڭ دىنىنــى غالىــب قىلغۇچىــدۇر(«.

بەرگــەن  يــۈز  ئارىســىدا  ســاھابىلەر  ســالىھلىرىمىز  ســەلەف 
ئىختىلاپــار ھەققىــدە ھەقىقىــي ئەھۋالنــى بىلمەي تــۇرۇپ گەپ 
قىلغاندىن، ســۈكۈت قىلىشــنى ئەۋزەل كۆرەتتى. شــۇنىڭ ئۈچۈن، 
ئۆزىمىزنــى  ئىختىلاپلاردىــن  ئارىســىدىكى  ســاھابىلەر  بىزمــۇ 
تارتىــش پەرزەنتلىرىمىزنىــڭ ســاغلام تەربىيەســى ۋە ئۇلارنى توغرا 
ئاساســىي  ۋە  تاللىشــىمىز  توغــرا  ئــەڭ  يېتەكلەشــتىكى  يولغــا 

پىرىنســىپىمىز بولۇشــى كېــرەك. 

بىــز ســاھابىلەر ئارىســىدىكى ئىختىلاپلاردىن يىراق تۇرۇشــنى 
ئۆزىمىزگــە پىرىنســىپ قىلغان تۇرۇپ، ئۇلارغــا قىلىنغان يالغان 
تۆھمــەت - بوھتانلارغــا قانداقمــۇ يــول قويالايمىــز؟! بىــز بۇنداق 
زەھەرلىــك پىكىرلەرنىــڭ ئەۋلادلىرىمىزغــا ســىڭىپ كىرىشــىنى 
توســۇش ئۈچــۈن، چوقــۇم قاتتىــق كــۈرەش قىلىشــىمىز ھەمــدە 
ۋاقتــى - ۋاقتىدا رەددىيە قايتۇرۇشــىمىز كېــرەك. بۇ خىل كۈرەش 
روھــى بىزدىن بوشاشماســتىن تىرىشــچانلىق كۆرســىتىش، چىن 

ئىخــاس، ســەۋرچانلىق ۋە پىداكارلىــق تەلــەپ قىلىدۇ. 

بالىلىرىمىــزدا ســاغلام مەدەنىيــەت ئېڭــى بەرپــا قىلىشــىمىز 
ۋە  ئىخلاســمەن  مەيدانــى  پىكىــر  كۈندىكــى  بۈگۈنكــى  ئۈچــۈن، 
ســەمىمىي كىشــىلەرنىڭ تىرىشــچانلىقلىرىغا تەشــنا بولماقتــا. 
ئوخشــاش  قىزى«غــا  »قۇرەيــش  تۇرۇۋاتقىنىمىــزدەك،  كــۆرۈپ 
ئەپســانىۋى رىۋايەت ۋە ئىســام تارىخىغا ھۇجۇم قىلىۋاتقان باشــقا 
كىتابلارنىــڭ مەيدانغا كېلىشــى ئىســام ئۈممىتىنىڭ مەنپەئەتى 
ئۈچــۈن خىزمــەت قىلىدىغــان ۋە ئىجابىي تەســىرگە ئىگــە بالىلار 
ئەســەرلىرىنىڭ يېتەرســىزلىكىدىندۇر. ئەگــەر بىز بۇ بوشــلۇقنى 
تولــدۇرۇش ئۈچــۈن تىرىشســاق، ئالــاھ تائــالا ئەلۋەتتــە بىزنىــڭ 
بــۇ جەھەتتىكــى خىزمىتىمىزنــى كۆرۈپ تۇرىــدۇ، بىزگــە دۇنيا ۋە 

ئاخىرەتتــە ئەجىــر ئاتــا قىلىدۇ.

مەســخىرە  دەرىجىــدە  ئېغىــر  ھازىــر  تارىخــى  ئىســام 

ئىســام  ۋە  ســاھابىلەر  ئۇچرىماقتــا.  بۇزغۇنچىلىققــا  ۋە 
قالالمىــدى.  قۇتۇلــۇپ  تەســىرىدىن  بۇلارنىــڭ  خەلىپىلىكىمــۇ 
ھالبۇكــى، ســاھابىلەر بىزگــە قۇرئــان ۋە ســۈننەتنى يەتكۈزگــەن، 
بىزنىــڭ ھىدايىتىمىزگــە ســەۋەب بولغان ئۇلۇغ كىشــىلەر ئىدى. 
ئەبــۇ ئەييۇب ســەختىيانىي مۇنــداق دەيدۇ: »ئەگەر ســەن بىراۋنىڭ 
ســاھابىلەرنى ئەيىبلەۋاتقانلىقىنــى كۆرســەڭ، بىلگىنكــى ئــۇلار 
قۇرئاننىــڭ ھۆججەتلىكىنــى بىــكار قىلىــش ئۈچــۈن، بىزنىــڭ 
گۇۋاھچىلىرىمىزنــى ئېتىبارســىز قىلماقچــى بولۇۋاتىدۇ. مانا بۇ 
ئۇلارنىڭ رەزىل مەقســىتىگە يېتىشــنىڭ ئەڭ ئۈنۈملۈك يولىدۇر. 

زىندىقــاردۇر«. ھەقىقەتــەن  كىشــىلەر  بۇنــداق 

بــۇ دۈشــمەنلەر يالغــۇز ئوســمانىي خەلىپىلىكىگــە تۆھمــەت 
كېســەللىك  ۋە  نامراتلىــق  بىلىمســىزلىك،  ئۇنــى  قىلىــش، 
خەلىپىلىكــى دەپ ھاقارەتلەش بىلەنلا چەكلىنىپ قالماســتىن، 
بەلكــى خۇلەفائى راشــىدىنلارغىمۇ تىل تەگكۈزدى. بىز دىنىمىزغا 
ۋە رەببىمىزنىــڭ شــەرىئىتىگە قايتىشــنى تەشــەببۇس قىلســاق، 
ئــۇلار بىزنــى مەســخىرە قىلىــپ: »ســىلەر ئەلــى بىلــەن مۇئاۋىيە 
ھــارۇن  ياكــى  قايتماقچىمــۇ]3]]  توقۇنۇشــقا  ئوتتۇرىســىدىكى 

دېيىشــتى. قايتماقچىمــۇ؟«  خەلىپىلىكىگــە  رەشــىدنىڭ 

بىــز بۈگــۈن كــۆرۈپ تۇرۇۋاتقــان ئاچچىــق رېئاللىــق شــۇكى، 
مەكتەپ ۋە ئۇنىۋېرسىتېتلاردا ئوقۇتۇلۇۋاتقان تارىخ دەرسلىكلىرى 
دۆلەتتىــن،  دىننــى  يىراقلاشــتۇرۇش،  دىنىدىــن  مۇســۇلمانلارنى 
ۋە  قىلغــان  مەقســەت  ئايرىۋېتىشــنى  ئاخىرەتتىــن  دۇنيانــى 
بۇرمىلانغان ســاختا تارىختۇر. شــۇنىڭ ئۈچۈن، بىــز تارىخنى ئۆزى 
ۋە ئۈممەتنىــڭ پەرزەنتلىــرى ھەققىــدە ئاللاھتىــن قورقىدىغــان 

ئىســامىي قولــار بىلــەن يېزىشــقا تولىمــۇ موھتــاج.

]3]]  ئەبــۇ بەكــرى ئىبنــى ئەرەبىــي ئەلمالىكىينىــڭ: »ئەلئەۋاســىم مىنــەل قەۋاســىم« ناملىــق 
كىتابىغــا قــاراڭ.

پەرزەنتىڭىزنى ھەر خىل كىشىلەر تەربىيەلەۋاتىدۇ، 
ئۇنداقتا يەنە كىمنى ئەيىبلەيمىز؟

ئانىنىــڭ   – ئاتــا  پەقــەت  تەربىيەســى  »بــالا  ســىز  ئەگــەر 
خاتالاشــقان  بولســىڭىز،  ئويلىۋالغــان  دەپ  مەســئۇلىيىتىدۇر« 
ئىشــتىراك  تەربىيەســىگە  پەرزەنتلىرىمىزنىــڭ  بولىســىز. 
قىلىدىغــان ۋە تەســىرى ئاتــا - ئانىدىن كەم بولمايدىغــان نۇرغۇن 
كىشــىلەر بار. مەســىلەن، بالا كۆپ ۋاقتىنى مەكتەپتىكى دەرسلەر 
ۋە ئوقۇتقۇچىــار بىلــەن ئۆتكۈزىدۇ، ئۇ يــەردە تۈرلۈك مۇھىتلاردىن 
كەلگەن بالىلار بىلەن ئارىلىشــىدۇ، بۇلارنىڭ ھەممىسى بالىنىڭ 
تەربىيەســى، ئــەدەپ - ئەخلاقى ۋە ئوي - پىكرىگە كۈچلۈك تەســىر 
كۆرســىتىدۇ. شــۇنىڭدەك، جېــدەل - ماجىــرا بولــۇپ تۇرىدىغــان، 
ناچــار ئەخلاقلىــق كىشــىلەر بىلەن تولغــان ۋە ئىســامغا تامامەن 
يــات بولغان ناخشــا - مۇزىكىلار ياڭراپ تۇرىدىغــان كوچىلارنىڭمۇ 
چىقســىلا  ســىرتقا  بالىــار  بولىــدۇ.  چــوڭ  ناھايىتــى  تەســىرى 
مۇشــۇنداق مۇھىت بىلەن ئۇچرىشــىدىغان تۇرســا، كىممۇ بۇنىڭ 

تەســىرىنى ئىنــكار قىلالىســۇن؟!

ئــۇرۇق - تۇغقانلارنىــڭ زىيارىتىمــۇ بالىنىــڭ خۇلــق - مىجــەزى 
ۋە خاراكتېرىگــە تەســىر كۆرســىتىدۇ. مەســىلەن، بوۋىســى تامــاكا 
چېكىدۇ، مومىســى تېلېۋىزوردا بالىنىڭ يېشىغا ماس كەلمەيدىغان 
فىلىملارنــى كۆرىــدۇ، ھاممىســى ھىجابســىز يۈرىــدۇ، بىــر تاغىســى 
ســەت گەپ قىلســا، يەنــە بىر تاغىســى ئىســام ئەھكاملىرىغا ئەمەل 
قىلمايــدۇ... بالىنىــڭ ياشــاۋاتقان مۇھىتــى مۇشــۇنداق ئەھــۋال ۋە 
كۆرۈنۈشــلەردىن خالىــي بولالامــدۇ؟! يەنــە كېلىــپ، بۇنــداق ئەھۋال 
قوشــنىلىرىمىز، بىــز زىيــارەت قىلىــپ تۇرىدىغــان ۋە بىزنى يوقلاپ 
تۇرىدىغان تونۇش - بىلىشــلىرىمىزدىمۇ يــۈز بېرىپ تۇرىدۇ. دېمەك، 
مەكتــەپ - مەدرىســە، كوچــا - كويــار، رادىيــو - تېلېۋىــزور، گېزىــت 
- ژۇرنــال ۋە ئــۇرۇق - تۇغقان، تۇنۇش - بىلىشــلەرنىڭ ئارىســىدىكى 
يامان ئىشــارنىڭ ھەممىســى بالىلارنىڭ زېھنىگە ســەلبىي تەســىر 
كۆرســىتىدۇ. ئۇنداقتا، بالىلارنىڭ بۇزۇلۇشــىدىكى مەســئۇلىيەتنى 
زادى كىمگە ئارتىمىز؟ ياكى بۇنى ئۆزىمىز ئۈستىمىزگە ئالىمىزمۇ؟

مەسئۇلىيىتىمىز ئېغىر

تەربىيــەۋى  ۋە  كەمچىلىكــى  ئىلمىــي  مەكتەپلەرنىــڭ  بىــز 
بالىلىرىمىزنــى  يەنىــا  تۇرۇپمــۇ،  بىلىــپ  يېتەرســىزلىكىنى 
 - تەلىــم  مەكتەپتىكــى  بالىــار  چۈنكــى  ئەۋەتىمىــز،  مەكتەپكــە 
تەربىيەنىــڭ بــەزى باســقۇچلىرىنى تاماملىشــى زۆرۈر. بۇ جەھەتتە 
گەرچــە  ئامالســىز.  ھەقىقەتــەن  ئانىــار   - ئاتــا  كۆپچىلىــك 
جەمئىيەتنى ئەنە شــۇنداق گۇناھ - مەســىيەت ۋە ناچار قىلمىشلار 
قاپــاپ كەتكــەن بولســىمۇ، ئاتا - ئانىــار قانداقمۇ ئۇلارغا قارشــى 
چىقىپ، ئۇلارنى ئومۇميۈزلۈك ئىســاھ قىلالىسۇن؟! كىشىلەرنى 
ئادەتلىرىدىــن  ناچــار  كېلىۋاتقــان  داۋاملىشــىپ  ئەزەلدىــن 

ئىشــتۇر. مۇشــەققەتلىك  ۋە  قىيىــن  تولىمــۇ  ئايرىۋېتىــش 

گەرچــە ئــۇرۇق - تۇغقانلارنىــڭ يېنىــدا بالىلىرىمىزغــا يامــان 
تەســىر كۆرســىتىدىغان بــەزى ناچــار ئىشــار مەۋجــۇت بولســىمۇ، 
بالىلىرىمىــز يەنىلا ئۇلارنىڭ قېشــىغا بېرىشــقا مەجبــۇر بولىدۇ. 
بۈگۈنكــى كۈنــدە يامانلىــق ۋە بۇزۇقچىلىــق شــۇنچىلىك يامــراپ 
كەتتىكــى، ئۇنىڭدىــن خالىــي ھېــچ يــەر يوقتــەك بولــۇپ قالــدى. 
يەنــە كېلىــپ، ســىلە - رەھىم قىلىش ۋە ئاتا - ئانىغا ياخشــىلىق 
قىلىــش − چوڭ - كىچىك ھەممەيلەننىــڭ كۆڭۈللىرىدە يىلتىز 
تارتقۇزۇش ۋە ئۇنىڭ ھۆرمىتىنى ساقلاش كېرەك بولغان ئىمانىي 
بۇرچتــۇر. ئائىشــە رەزىيەللاھــۇ ئەنھادىــن نەقىــل قىلىنىدۇكــى، 
رەھىــم   - »ســىلە  دېگــەن:  مۇنــداق  ئەلەيھىسســالام  پەيغەمبــەر 
)تۇغقاندارچىلىــق( ئەرشــكە ئېســىقلىق ھالەتتە تــۇرۇپ: ›كىمكى 
مېنى ئۇلىســا، ئاللاھ ئۆز رەھمىتىنى ئۇنىڭغا يەتكۈزىدۇ. كىمكى 
مېنــى ئۈزســە، ئاللاھ ئۇنىڭدىــن رەھمىتىنــى ئۈزىدۇ‹ دەيــدۇ«.]3]]

ئاللاھ تائالا بۇ ھەقتە مۇنداق دەيدۇ: 

»بىر - بىرىڭلاردىن نەرســە ســورىغاندا نامى بىلەن سورايدىغان 
قويۇشــتىن  ئــۈزۈپ  رەھىمنــى   - ســىلە  قورقــۇڭلار،  ئاللاھتىــن 

ســاقلىنىڭلار«]3]].

]3]]  بىرلىككە كېلىنگەن ھەدىس.
]3]]  سۈرە نىسا، 1 - ئايەت. 

يەنــە بىر ئايەتتە، ئاللاھ تائالا ســىلە - رەھىمنى ئۈزگۈچىلەرنى 
ئەيىبلەپ مۇنداق دەيدۇ: »پاســىقلار ئالــاھ ۋەدە ئالغاندىن كېيىن 
بەرگــەن ۋەدىســىنى بۇزىــدۇ. ئالــاھ ئۇلاشــقا بۇيرۇغــان شــەيئىنى 
يۈزىــدە  يــەر  قىلمايــدۇ(،  رەھىــم  ـ  ســىلە  )يەنــى  قويىــدۇ  ئــۈزۈپ 

بۇزۇقچىلىــق قىلىــدۇ؛ ئەنە شــۇلار زىيــان تارتقۇچىــاردۇر«]3]]. 

»پەرۋەردىگارىــڭ پەقــەت ئۆزىگىــا ئىبــادەت قىلىشــىڭلارنى ۋە 
ئاتا ـ ئاناڭلارغا ياخشــىلىق قىلىشــىڭلارنى تەۋســىيە قىلدى«]3]].

ئەلۋەتتە، قولۇم - قوشــنىلار بىلەن كۆرۈشــمەي، سالاملاشــماي 
ياشــىغىلى بولمايــدۇ. يەنــە كېلىــپ، قولۇم - قوشــنىلار ھەققىدە 
پەيغەمبــەر ئەلەيھىسســالام بىزگــە كۈچلــۈك تەۋســىيە قىلغان ۋە 
بىزنىڭ مەجبۇرىيىتىمىز قاتارىدىن ســانىغان ھەق - ھوقۇقلارنى 
ئادا قىلىشــتىن ســىرت، بىز يەنە ئۇلارنىڭ بالىلىرىغىمۇ ياخشــى 
بىلــەن دوستلىشــىپ،  بالىلىرىمىــز  مۇئامىلــە قىلىــش ھەمــدە 

ئوينىشــىغا رۇخسەت قىلىشــقىمۇ مەجبۇرمىز.

پەيغەمبەر ئەلەيھىسســالامدىن نەقىل قىلىنغان نۇرغۇنلىغان 
قىلىشــقا  ياخشــىلىق  قوشــنىلارغا  بىزنــى  ھەدىســلەر  ســەھىھ 
ئۈندەيــدۇ. جۈملىدىــن، ئەبۇ ھۇرەيرە رەزىيەللاھــۇ ئەنھۇدىن نەقىل 
مۇنــداق  ئەلەيھىسســالام  پەيغەمبــەر  ھەدىســتە،  بىــر  قىلىنغــان 
دەيــدۇ: »كىمكى ئاللاھقــا ۋە ئاخىرەت كۈنىگە ئىمــان كەلتۈرگەن 

بولســا، قوشــنىلىرىغا ياخشــىلىق قىلســۇن«.]4]]

ئائىشــە رەزىيەللاھۇ ئەنھادىن نەقىــل قىلىنىدۇكى، پەيغەمبەر 
ســەللەللاھۇ ئەلەيھــى ۋەســەللەم مۇنــداق دېگــەن: »جىبرىئىــل 
ئەلەيھىسســالام مــاڭا قوشــنىغا ياخشــىلىق قىلىشــنى تەۋســىيە 
قىلىۋەرگەچكــە، مــەن ھەتتــا ›قوشــنىنى قوشــنىغا مىراســخور 

قىلىــپ قويىدىغــان ئوخشــايدۇ‹ دەپ ئويــاپ قالغانىدىــم«.]4]]

]3]]  سۈرە بەقەرە، 27 - ئايەت.
]3]]  سۈرە ئىسرا، 23 - ئايەتنىڭ بىر قىسمى. 

]4]]  سەھىيھۇل بۇخارىي، 5560 - ھەدىس. 
]4]]  سەھىيھۇل بۇخارىي، 5555 - ھەدىس. 

ئەبــۇ ھۇرەيــرە رەزىيەللاھــۇ ئەنھــۇ مۇنــداق دېگەن: »بىــر ئادەم: 
›ئــى رەســۇلۇللاھ! پالانــى ئايــال كــۆپ نامــاز ئوقۇيــدۇ، كــۆپ روزا 
تۇتىدۇ ۋە كۆپ ســەدىقە بېرىدۇ، بىراق قوشــنىلىرىغا ئازار بېرىدۇ‹ 
دېگەنىــدى، پەيغەمبــەر ئەلەيھىسســالام: ›ئــۇ دوزاختــا‹ دېــدى. ئــۇ 
ئــادەم يەنــە: ›ئــى رەســۇلۇللاھ! پالانــى ئايــال روزىنىمۇ ئــاز تۇتىدۇ، 
ســەدىقىنىمۇ ئــاز بېرىدۇ، نامازنىمۇ ئاز ئوقۇيــدۇ ۋە بىرقانچە پارچە 
قۇرۇتــا ســەدىقە قىلىــدۇ، بىــراق قوشــنىلىرىغا ئــازار بەرمەيــدۇ‹ 
دېگەنىــدى، پەيغەمبــەر ئەلەيھىسســالام: ›ئۇ جەننەتتــە‹ دېدى«]4]].

بىــر كۈنــى ئابدۇلــاھ ئىبنــى ئەمــر رەزىيەللاھــۇ ئەنھۇمانىــڭ 
خىزمەتكارى بىر قوي ســويۇپ، ئۇنىڭ ئالدىغا ئېلىپ كەلگەنىدى، 
ھەدىيــە  قوشــنىمىزغا  يەھۇدىــي  »پالانــى  خىزمەتكارىغــا:  ئــۇ 
قىلدىڭمــۇ؟ پوكۇنــى يەھۇدىي قوشــنىمىزغا ھەدىيــە قىلدىڭمۇ؟ 
دېگەنلىكىنــى  مۇنــداق  ئەلەيىسســالامنىڭ  پەيغەمبــەر  مــەن 
قوشــنىغا  مــاڭا  ئەلەيھىسســالام  ›جىبرىئىــل  ئاڭلىغانىدىــم: 
كېيىنچــە  قىلىۋەرگەچكــە،  تەۋســىيە  قىلىشــنى  ياخشــىلىق 
قوشــنىنى مىراســخور قىلىپ قويىدىغان ئوخشــايدۇ، دەپ ئويلاپ 

دېــدى.]4]] قالغانىدىــم‹« 

 - قولــۇم  ۋە  تۇغقــان   - ئــۇرۇق  مەكتــەپ،  گەرچــە  بىــز 
ئالدىنــى  زىياننىــڭ  كېلىدىغــان  بالىلىرىمىزغــا  قوشــنىلاردىن 
ۋە  يامانلىــق  كېلىۋاتقــان  كوچىلاردىــن  تەقدىردىمــۇ،  ئالالىغــان 

توســالامدۇق؟! بۇزۇقچىلىقلارنــى 

 چۈشكۈنلىشىش

غــەرب پىســخولوگلىرى دىــن ھەققىــدە مۇنــداق دەيــدۇ: »دىــن 
ئىنســاننىڭ ھەرىكىتىنــى چەكلەيــدۇ، كىشــىلەرنىڭ ھاياتىنــى 
گۇنــاھ - مەســىيەت تۇيغۇســى بىلــەن خۇنۈكلەشــتۈرۈپ، روھىــي 
بولۇپمــۇ  تۇيغــۇ  خىــل  بــۇ  قالايمىقانلاشــتۇرىدۇ.  دۇنياســىنى 

]4]]   ئىمام ئەھمەد رىۋايەت قىلغان.
]4]]  ئىمام بۇخارىي: »ئەدەبۇل مۇفرەد«، 78 - ھەدىس.

دىنــدار كىشــىلەرنى ھەممــە ئىشــى خاتــادەك ھېــس قىلدۇرىــدۇ، 
ئۇلارنــى پەقــەت ھاياتنىــڭ لەززەتلىرىدىن ۋاز كېچىــش ئارقىلىقلا 
پاكلىنالايدىغانــدەك تۇيغۇغــا كەلتــۈرۈپ قويىــدۇ. ياۋروپــا دىنغــا 
چىڭ ئېســىلغان ۋاقتىدا قاراڭغــۇ - زۇلمەتلەرگە چۆكۈپ كەتكەن 
ئىــدى. قاچانكــى، دىن كىشــەنلىرىدىن ئازاد بولغانــدا، تەرەققىيات 
ۋە ئىشــلەپچىقىرىش ھاياتىغا قاراپ ماڭدى. ســىلەر يەنە شۇ دىنغا 
قايتىــش ئارقىلىق، ئۇرغۇپ تۇرىدىغان ياشــلىقىڭلارنى ›ئۇ ھالال، 
بــۇ ھــارام‹ دەيدىغان چەكلىمىلەر ئىچىدە بوغــۇپ قويماقچىمۇ؟«.

بىلــەن  دېيىشــى  نېمــە  ھەققىــدە  دىنــى  ئــۆز  ياۋروپانىــڭ 
ياكــى  ئىشىنىشــى  ئۇنىڭغــا  ئۇلارنىــڭ  يــوق.  كارىمىــز  بىزنىــڭ 
ئىنــكار قىلىشــى بىزنــى ئانچــە قىزىقتــۇرۇپ كەتمەيــدۇ. بىــراق، 
مۇســۇلمانلار شــۇنىڭغا شەكســىز ئىشــىنىدۇكى، ئىســام دىنــى 
ئىنســاننىڭ تەبىئىــي تۇيغۇلىرىنــى ۋە بــۇ تۇيغۇلارنىــڭ پىكىر - 
ھېسســىياتتىكى پــاك ئورنىنــى ئېتىــراپ قىلىــدۇ. ئالــاھ تائــالا 
مۇنداق دەيدۇ: »ئاياللار، ئوغۇللار، ئالتۇن - كۈمۈشــتىن توپلانغان 
كــۆپ ماللار، ئارغىماقلار، چارۋىلار ۋە ئېكىنلەردىن ئىبارەت كۆڭۈل 
ئىنســانلارغا چىرايلىــق  نەرســىلەرنىڭ مۇھەببىتــى  تارتىدىغــان 

كۆرســىتىلدى«]4]]. 

بــۇ ― ئىنســان تەبىئىتىدىكــى رېئــال بىــر ھەقىقــەت بولۇپ، 
مەســىلە پەقــەت يۇقىرىــدا تىلغــا ئېلىنغــان نەرســىلەرنىڭ قۇلى 

بولــۇپ قالغــان كىشــىلەردىلا كۆرۈلىدۇ.

ياخشىســى  ئــەڭ  ئىشــارنىڭ  ماڭمايــدۇ.  خىلــا  بىــر  ھايــات 
چېكىدىــن  قارىمايمــۇ،  ســەل  بولغىنىــدۇر.  ئوتتۇراھــال 
ئاشــۇرۇۋەتمەيمۇ، ئۆزىگــە ۋە باشــقىلارغا ئەزىيــەت بەرمەيمــۇ پــاك 
نەرســىلەردىن ھۇزۇرلانغىلــى بولىــدۇ. ئالــاھ تائالا مۇنــداق دەيدۇ:

»ئېيتقىنكــى، ›ئاللاھ بەندىلىرى ئۈچۈن ياراتقان لىباســارنى، 
شــېرىن، پاك رىزىقلارنى كىم ھــارام قىلدى؟‹«]4]]؛

]4]]  سۈرە ئال ئىمران، 14 - ئايەتنىڭ بىر قىسمى. 
]4]]  سۈرە ئەئراف، 32 - ئايەتنىڭ بىر قىسمى. 

»دۇنيادىكى نېسىۋەڭنىمۇ ئۇنتۇمىغىن«]4]]؛

شــېرىن  پــاك،  بەرگــەن  قىلىــپ  رىزىــق  ســىلەرگە  »بىــز 
ئىچىــڭلار«]4]].  - يــەپ  نەرســىلەردىن 

كــەڭ  چۈشەنچىســىنى  ســەدىقە  ئەلەيھىسســالام  پەيغەمبــەر 
چۈشــەندۈرۈپ:  دائىرىــدە 

ئالاقىــدە  جىنســىي  بىلــەن  ئايالــى  بىرىــڭلار  ســىلەرنىڭ   ―
دېۋىــدى،   ― يېزىلىــدۇ،  ســاۋابى  بەرگەننىــڭ  ســەدىقە  بولســىمۇ 

ســاھابىلەر: 

― ئــى رەســۇلۇللاھ، بىــراۋ شــەھۋىتىنى قاندۇرســىمۇ ئۇنىڭغا 
ساۋاب بېرىلەمدۇ؟ ― دەپ سورىغانىدى، پەيغەمبەر ئەلەيھىسسالام:

― ئەگــەر بىــرى شــەھۋىتىنى ھــارام يــول بىلــەن قاندۇرســا، 
ئۇنىڭغــا گۇناھ يېزىلىدۇ ئەمەســمۇ!؟ شــۇنىڭغا ئوخشــاش، ئەگەر 
ئــۇ شــەھۋىتىنى ھــالال يــول بىلــەن قاندۇرســا، ئۇنىڭغــا ســاۋاب 

يېزىلىــدۇ، ― دېــدى.]4]]

ئالــاھ  بولمايــدۇ.  چۈشــكۈنلۈك  ھەرگىــز  دىنىــدا  ئىســام 
بىلمەمــدۇ؟!  زات  ياراتقــان  »مەخلۇقاتنــى  دەيــدۇ:  مۇنــداق  تائــالا 
ئــۇ شــەيئىلەرنىڭ نــازۇك تەرەپلىرىنــى بىلگۈچىــدۇر، ھەممىدىــن 

خــەۋەرداردۇر«]4]].  تولــۇق 

ئالــاھ تائــالا ئــۆز بەندىلىرىگــە ئىنتايىــن مېھرىبــان بولــۇپ، 
بەندىلىــرى ئەمــەل قىلســا دۇنيــا ۋە ئاخىرەتتە بەخت - ســائادەتكە 
ئېرىشــىدىغان يوليورۇقلارنى كۆرســىتىپ بەردى، شــۇنداقلا گۇناھ 
- مەســىيەت ســادىر قىلغــان كىشــىلەرگىمۇ تەۋبــە ئىشــىكىنى 

ئېچىــپ بــەردى. ئالــاھ تائــالا بۇ ھەقتــە مۇنــداق دەيدۇ:

»تەقــۋادارلار يامــان بىــر گۇناھ قىلىپ قالســا ياكــى ئۆزلىرىگە 

]4]]  سۈرە قەسەس، 77 - ئايەتنىڭ بىر قىسمى. 
]4]]  سۈرە بەقەرە، 57 - ئايەت. 

]4]]  مۇسنەدى ئەھمەد، 21529 - ھەدىس. 
]4]]  سۈرە مۇلك، 14 - ئايەت.

زۇلۇم قىلســا ئاللاھنى يــاد ئېتىدۇ، گۇناھلىرى ئۈچۈن مەغپىرەت 
تەلــەپ قىلىــدۇ، گۇناھنــى كەچۈرىدىغــان ئاللاھتىــن باشــقا كىم 
بــار؟ ئۇلار قىلمىشــلىرىنى بىلىــپ تۇرۇپ داۋاملاشــتۇرمايدۇ«]5]]؛

ئــۇلار  ئەگــەر  ئېيتقىنكــى،  كاپىرلارغــا  مۇھەممــەد!(  »)ئــى 
يانســا،  دۈشمەنلىشىشــتىن(  بىلــەن  پەيغەمبــەر  )كۇفرىدىــن، 
ئۇلارنىــڭ ئۆتكەنكــى گۇناھلىــرى مەغپىــرەت قىلىنىــدۇ. ئەگــەر 
ئۆتكەنكــى  دۈشمەنلەشســە،  قايتــا  بىلــەن  پەيغەمبــەر  ئــۇلار 
پەيغەمبەرلىرىمنــى ئىنــكار قىلغانلارنــى ھــالاك قىلىــش مېنىڭ 
تۇتقــان يولۇم بولــۇپ كەلدى )ئۇلارنىمۇ شــۇنداق قىلىمــەن(«]5]]. 

خارلىــق پەقەت ئاللاھنىڭ شــەرىئىتى ۋە بۇيرۇقلىرىغا قارشــى 
كونتــرول  شــەھۋىتىنى  ئــۆز  خاســتۇر.  كىشــىلەرگىلا  چىققــان 
قىلالمايدىغــان بىــر ئۈممــەت قانداقمــۇ مەۋجۇتلۇقىنــى ســاقلاپ 
قالالىســۇن!؟ كۆڭلــى تارتقــان نەرســىلەردىن ئۆزىنــى ۋاقىتلىــق 
تۇتالمىغــان كىشــى قانداقمــۇ ئىنســانلىق ئىززىتىنــى ســاقلاپ 
قالالىســۇن!؟ بىــر قىســىم دۇنيالىــق نازۇنېئمەتلەردىــن مەھــرۇم 
يولىدىكــى  ئالــاھ  ۋە  جىھادقــا  قىلىدىغــان  تەقــەززا  قېلىشــنى 
كۈرەشــكە بۇنــداق كىشــىلەر قانداقمــۇ بەرداشــلىق بېرەلىســۇن!؟

مۇســۇلمان كىشــى ھەر ۋاقىــت رەببىنىــڭ رەھمىتىنى ئۈمىد 
قىلىــدۇ ۋە قىيامــەت كۈنىدىكــى ھېســابىنىڭ قاتتىــق بولــۇپ 
تىزگىنلــەپ،  گۇناھلاردىــن  نەپســىنى  قورقىــدۇ.  قېلىشــىدىن 
رەببىنىــڭ ئۆزىگــە ئاتــا قىلغــان نېئمەتلىرىنىڭ شۈكرانىســىنى 
ئــادا قىلىپ تۇرىــدۇ. ئاللاھنىڭ رەھمىتىنى ئۈمىــد قىلىپ، ھەم 
ئازابىدىــن قورقــۇپ، رەببىگــە پۈتــۈن ۋۇجــۇدى بىلــەن يۈزلىنىدۇ. 
بولــۇپ،  تۇراقلىــق  ھــەم  تىنــچ  ھېسســىياتى  مۇســۇلماننىڭ 
ئــۆزى  دىندىكىلــەر  باشــقا  ۋە  غەربلىكلــەر  چۈشكۈنلەشــمەيدۇ. 
خالىغانچە تۈزۈۋالغان جازا قانۇنلىرىغا بويســۇنۇپ، شۇ ھۆكۈملەر 
تەرىپىدىن ســوتلىنىدۇ. ھالبۇكى، ئۇلارنىڭ ئىنســانلار تەرىپىدىن 
تۈزۈلگــەن قانۇننــى ئۆزىگە مىــزان قىلىپ، پۈتــۈن مەخلۇقاتلارنى 
ياراتقۇچــى ئاللاھنىڭ ھۆكۈملىرىنى بولســا »چۈشكۈنلىشىشــكە 
بىلــەن رەت قىلىشــى تولىمــۇ  باھانــە  بولىــدۇ« دېگــەن  ســەۋەب 

]5]]  سۈرە ئال ئىمران، 135 - ئايەت. 
]5]]  سۈرە ئەنفال، 38 - ئايەت. 

كۈلكىلىــك ئەمەســمۇ؟!

مۇســۇلمان ھاياتنىــڭ ھەقىقىــي مەنىســى ھەققىــدە چوڭقــۇر 
تەپەككــۇر قىلىدىغــان كىشــىلەر بولــۇپ، ئــۇ ھــەر ۋاقىــت دۇنيــا 
ۋە ئاخىرەتلىــك بەخــت - ســائادەتنى قولغــا كەلتــۈرۈش ئۈچــۈن 
ھــەۋۋا  بىلــەن  ئەلەيھىسســالام  ئــادەم  تائــالا  ئالــاھ  تىرىشــىدۇ. 

ئانىمىزغــا مۇنــداق دەيــدۇ:

 - بىــر  جەننەتتىــن  ھەممىــڭلار  ›ســىلەر  ئېيتتــى:  »ئالــاھ 
بىرىڭلارغــا دۈشــمەن بولغــان ھالــدا چۈشــۈڭلار، ئەگــەر ســىلەرگە 
مېنىــڭ  كىمكــى  كەلســە،  ھىدايــەت  تەرىپىمدىــن  مېنىــڭ 
شــەقىي  ئاخىرەتتــە  ۋە  ئازمايــدۇ  ئــۇ  ئەگەشســە،  ھىدايىتىمگــە 
بولمايــدۇ. كىمكــى مېنىــڭ زىكرىمدىــن يــۈز ئۆرۈيدىكــەن، ئۇنىڭ 
ھاياتــى تــار )يەنــى خاتىرجەمســىز( بولىــدۇ، قىيامەت كۈنــى ئۇنى 

قوپۇرىمىــز‹«]5]]. كــور  بىــز 

ئالــاھ تائــالا يەنــە بىــر ئايەتتــە مۇنــداق دەيــدۇ: »بــۇ دۇنيــادا 
)دىلــى( كــۆر بولغــان ئــادەم ئاخىرەتتىمۇ كــۆر ۋە تېخىمــۇ گۇمراھ 

بولىــدۇ«]5]]. 

بىــز، جاھىلىيــەت دەۋرىدىكى كىشــىلەر ئــۇرۇش قىلىش ھارام 
قىلىنغــان ئايلارنــى بىــر يىلــى ھــارام، يەنە بىــر يىلى ھــالال دەپ 
ئۆزگەرتىۋەتكەنــدەك ئىــش قىلســاق، توغــرا بولمايــدۇ. نــاۋادا بىــز 
رەببىمىزنىــڭ بۇيرۇقلىرىغا قارشــى چىقىپ، ئۇنىڭغا ئاســىيلىق 
قىلســاق، پەقەت بىزلا ئەمەس، ھەتتا پەرزەنتلىرىمىزمۇ ئۇ زاتنىڭ 
ياردىمىدىــن مەھــرۇم قېلىشــىدىن ۋە ئازابىغــا دۇچار بولۇشــىدىن 
ئەنسىرىشــىمىز كېرەك. ئاللاھ تائــالا مۇنداق دەيدۇ: »ئېيتقىنكى، 
ئەگــەر مــەن پەرۋەردىگارىمغا ئاســىيلىق قىلســام، شۈبھىســىزكى، 
بۈيــۈك كۈننىــڭ ئازابىدىن قورقىمــەن )يەنى ئاللاھنىــڭ ئەمرىگە 
ئاســىيلىق قىلســام، قىيامەت كۈنى ئۇنىڭ مېنى جەھەننەم ئوتى 

بىلــەن ئازابلىشــىدىن قورقىمەن(«.]5]]

]5]]  سۈرە تاھا، 123 − 124 - ئايەتلەر. 
]5]]  سۈرە ئىسرا، 74 - ئايەت. 
]5]]  سۈرە زۇمەر، 13 - ئايەت.



55●      ●

پايدىلىق ئىشلار بىلەن زىيانلىق ئىشلارنى 
پەرقلەندۈرۈش

شەيخۇلئىســام ئىبنى تەيمىيە رەھىمەھۇللاھ مۇنداق دېگەن: 
»يامانلىقنــى بىلگەنلىكنىڭ ئۆزىلا ئاقىلانىلىــك ئەمەس، بەلكى 
ياخشــىراق  تېخىمــۇ  قايسىســىنىڭ  ياخشــىلىقنىڭ  ئىككــى 
يامانــراق  تېخىمــۇ  قايسىســىنىڭ  يامانلىقنىــڭ  ئىككــى  ۋە 
ئىكەنلىكىنــى پەرقلەندۈرەلىگــەن كىشــى ھەقىقىــي ئاقىلــدۇر«.

بۈگۈنكــى كۈندە بىزنىــڭ ئەھۋالىمىز ۋە شــارائىتىمىز قۇرئان 
تولــۇق  يــەردە  ھېــچ  شــەرىئەت  يىراقلىشــىپ،  ســۈننەتتىن  ۋە 
تەتبىقلانمايۋاتقــان بىــر ۋەزىيەتتــە بولغاچقــا، بىــز پايدىلىــق ۋە 
زىيانلىق ئىشــارنى توغرا ئۆلچەشــكە بەكمۇ موھتاجمىز. مەكتەپ 
ۋە كوچىلاردىكــى يامانلىقلارنــى ھــەل قىلىــش ئۈچــۈن، خــۇددى 
قۇشــقاچنى قەپەســكە ســولاپ قويغانــدەك، بالىلىرىمىزنــى ئۆيگە 
ســولاپ قويــۇش توغــرا ئەمــەس. ئەكســىچە، شــەرىئەتكە مۇۋاپىــق 
كېلىدىغان ھەرقانداق ئۇســۇل ۋە قاراشــارنى قوللىنىشــقا ماھىر 
بولۇشــىمىز كېــرەك. پايدىلىــق ئىشــارنى ئەمەلگــە ئاشــۇرۇش ۋە 
زىيانلىق ئىشــاردىن ساقلىنىش ئۈچۈن، شەرىئەت ۋە رېئاللىقنى 
ســاھەدىكى  شــۇ  ئەھۋالــدا  بىلەلمىگــەن  چۈشــىنىش،  ياخشــى 
مۇتەخەسسىســلەردىن ســوراش تولىمــۇ زۆرۈر. ئاللاھ تائــالا مۇنداق 
دەيــدۇ: »ئەگــەر ئۇنــى پەيغەمبەرگە ۋە ئۇلار )يەنــى مۇئمىنلەر( نىڭ 
ئىچىدىكى ئىش ئۈســتىدىكىلەرگە مەلۇم قىلســا، )شــۇ( خەۋەرنى 
چىقارغۇچىــار ئۇنــى )يەنى شــۇ خەۋەرنىڭ ھەقىقىــي ئەھۋالىنى( 

ئۇلاردىــن ئەلۋەتتــە بىلىۋالاتتــى«.]5]]

ئەمەلىيــەت شــۇكى، ئىســام شــەرىئىتى ئىنســانلارغا پەقــەت 
دۇنيــا ۋە ئاخىرەتتــە پايدىلىــق بولغان ئىشــارنىلا يولغــا قويغان، 
زىيانلىق ئىشــارنىلا چەكلىگەن. شــۇڭا بەزى ئالىملار: »شەرىئەت 
ئەمەلگــە  ياخشــىلىقلارنى  ۋە  توســۇش  يامانلىقلارنــى  پۈتكــۈل 

ئاشــۇرۇش ئۈچــۈن يولغــا قويۇلغــان« دەپ كۆرســەتكەن.

ئىبنۇلقەييىم رەھىمەھۇللاھ شەرىئەت ھەققىدە مۇنداق دەيدۇ: 

]5]]  سۈرە نىسا، 83 - ئايەتنىڭ بىر قىسمى.

»شــەرىئەتنىڭ ئاساســىي قۇرۇلمىســى ۋە يىلتىزى ئىنسانلارنىڭ 
دۇنيــا ۋە ئاخىرەتتىكــى مەنپەئەتىنــى كۆزلىگەن ئاساســتا ھۆكۈم 
قىلىشــتۇر. شــەرىئەت پۈتۈنلــەي ئادىللىق، شــەپقەت، ھېكمەت ۋە 
پايدىدىــن ئىبارەتتۇر. قايســىبىر مەســىلە ئادىللىقتىــن زۇلۇمغا، 
شــەپقەتتىن قاتتىــق قوللۇققــا، ھېكمەتتىــن بىھۇدىلىككە ياكى 
پايدىدىن زىيانغا ئۆزگىرىپ كەتســە، گەرچە ئۇ تەئۋىل )بۇرمىلاش( 
ئارقىلىــق شــەرىئەتكە كىرگۈزۈۋېتىلگەن بولســىمۇ، ئۇ شــەرىئەت 
بەندىلىــرى  ئاللاھنىــڭ  شــەرىئەت  چۈنكــى  ھېســابلانمايدۇ، 

ئارىســىدىكى ئادالىتى ۋە شــەپقىتىدۇر«. 

يــۈز  مۇشــەققەت  قىلىشــتا  ئىجــرا  ھۆكۈملىرىنــى  شــەرىئەت 
بەرســە، رۇخســەتلەرنىڭ يولغا قويۇلۇشــى ئاللاھنىڭ بەندىلىرىگە 
كۆرســەتكەن شــەپقىتىدۇر. شــۇنداقتىمۇ، بــۇ خىل مۇشــەققەتلەر 
كېــرەك.  بولۇشــى  ھالقىغــان  تاقىتىدىــن  نورمــال  ئىنســاننىڭ 
مەســىلەن، ئۆلــۈم بىلــەن تەھدىــت قىلىنىــپ كۇفــرى ســۆزىنى 
ئېيتىشــقا مەجبۇرلىنىش، ئاچلىقتىن ئۆلەي دېگەن كىشــىنىڭ 
ئۈســتىدىكى  ســەپەر  ياكــى  كېســەل  يېيىشــى،  نەرســىنى  ھــارام 
كىشــىنىڭ رامىزانــدا روزا تۇتماســلىقى قاتارلىقلار. مۇشــەققەتنى 
قىلىــپ،  دەپئــى  يامانلىقنــى  كىشــىلەردىن  دەل  يوقىتىــش 

مەنپەئەتنــى قولغــا كەلتۈرۈشــنىڭ بىــر ئۇســۇلىدۇر.

كەڭ مەنىدىــن ئېيتقانــدا، ئىنســانلارغا مەنپەئەتلىك 
ئىشــار ئۈچ تۈرگــە بۆلۈنىدۇ:

ھايــات  ئىشــار(:  بولمايدىغــان  )بولمىســا  زۆرۈرىييــات   .1
يــۈز  پاســاتچىلىق  بولمىســا  داۋاملىشــالمايدىغان،  ئۇنىڭســىز 
بېرىــپ، قالايمىقانچىلىق كېڭىيىپ، ھاياتنىڭ تەرتىپى بۇزۇلۇپ 
كېتىدىغــان ئىشــاردۇر. بــۇ تۈردىكــى زۆرۈرىيياتــار ئىنســاننىڭ 
دىنــى، جېنــى، ئەقلــى، ئىــززەت - ئابرۇيــى ۋە مــال - مۈلكىنــى 

قوغــداش ئۈچــۈن يولغــا قويۇلغــان.

ئىنســانلارنىڭ  ئىشــار(:  )ئېھتىياجلىــق  ھاجىييــات   .2
ئېھتىياجىغــا ئاســانچىلىق يارىتىــش ئۈچۈن، گەرچە ئۇنىڭســىز 
كىشــىلەر  لېكىــن  كەتمىســىمۇ،  بۇزۇلــۇپ  تەرتىپــى  ھاياتنىــڭ 

قىينىلىــپ قالىدىغــان ئىشــاردۇر. شۇڭلاشــقا، مۇشــەققەت يــۈز 
بەرگەنــدە، ئالــاھ تائــالا رۇخســەتلەرنى يولغــا قويغان. مەســىلەن، 
دىــن ئۈچــۈن ئىبادەت بېكىتىلگەن بولســا، ئۇنــى قوغداش ئۈچۈن 
ئەقىدىســىنى  كىشــىلەرنىڭ  ۋە  جــازالاش  مۇرتەدلەرنــى  جىھــاد، 

بۇزغۇچىلارنــى توســۇش يولغــا قويۇلغــان.

3. تەھســىينىييات )تولۇقلىمــا مەنپەئەتلــەر(: ئــۆرپ - ئــادەت 
ۋە گــۈزەل ئەخلاقنىــڭ مۇكەممــەل بولۇشــىغا تۈرتكــە بولىدىغان؛ 
توغــرا  ۋە  تەبىئــەت  ســاغلام  ھاياتــى  كىشــىلەرنىڭ  بولمىســا، 
يولدىــن چەتنــەپ كېتىدىغان ئىشــاردۇر. شــۇنىڭ ئۈچــۈن، بەدەن 
ۋە كىيىمنــى پاكىــز تۇتــۇش، ئەۋرەتنــى يېپىــش، ئۇرۇشــتا ئايــال 
- بالىلارنــى ئۆلتۈرۈشــتىن توســۇش، ھــەر نامــاز ۋە تــاۋاپ ۋاقتىدا 
ئەۋرەتنى ياپىدىغان كىيىملەرنى كىيىش، باشــقىلارنىڭ سودىســى 
ئۈســتىگە ســودا قىلىشــنى چەكلەش قاتارلىق نۇرغــۇن بۇيرۇق ۋە 

يولغــا قويۇلغان. چەكلىمىلــەر 

پىلانلىق تۇغۇت ھەقىقەتەن بالىلارنى ياخشى 
تەربىيەلەشنىڭ ئەڭ ئۈنۈملۈك يولىمۇ؟

دۇئــا  دەپ  مۇنــداق  رەببىگــە  ئەلەيھىسســالام  زەكەرىيــا 
بالىلىرىنىــڭ  تاغىلىرىمنىــڭ  »مــەن  ئىــدى:  قىلغــان 
ئورنۇمنــى باسالماســلىقلىرىدىن )يەنــى دىننــى قولدىــن بېرىــپ 
ئايالىــم  مېنىــڭ  ئەنســىرەيمەن،  ھەقىقەتــەن  قويۇشــلىرىدىن( 
ئاتــا  پەرزەنــت  )ياخشــى(  بىــر  مــاڭا  )پەزلىڭدىــن(  تۇغماســتۇر، 
قىلغىــن. ئــۇ مــاڭا ۋارىــس بولغــاي ۋە يەئقــۇب ئەۋلادىغــا ۋارىــس 
بولغــاي. پەرۋەردىگارىم! ئۇنى ســېنىڭ رازىلىقىڭغا ئېرىشــىدىغان 

[[5 [ قىلغىــن«.

›ئــى  »ئــۇلار:  قىلىــدۇ:  دۇئــا  مۇنــداق  ئاللاھقــا  مۇئمىنلــەر 
پەرۋەردىگارىمىــز! بىزگە ئاياللىرىمىــز ۋە ئەۋلادلىرىمىز ئارقىلىق 
شــادلىق بېغىشلىشىڭنى )يەنى بىزگە ســاڭا ئىتائەتمەن پەرزەنت 

]5]]  سۈرە مەريەم، 5 − 6 - ئايەتلەر. 

ئاتــا قىلىشــىڭنى( تىلەيمىــز، بىزنــى تەقۋادارلارنىــڭ پېشۋاســى 
)يەنــى تەقۋادارلارنىــڭ نەمۇنىســى، ياخشــىلىققا دەۋەت قىلغۇچى( 

قىلغىــن‹ دەيــدۇ«.]5]]

بــالا سۆيگۈســى ئىنســاننىڭ تەبىئىــي تۇيغۇلىرىدىــن بولۇپ، 
ســالىھ پەرزەنتنىــڭ پايــدا – مەنپەئەتلىــرى ھېچكىمگــە مەخپىي 
ئەمــەس. ئەممــا، بــەزى كىشــىلەر خاتــا چۈشــەنچە بىلــەن: »بــالا 
كــۆپ بولســا، قىيىنچىلىــق كــۆپ بولىــدۇ، بالىلارغــا يېتەرلىــك 
كۆڭــۈل بۆلگىلى بولمايدۇ؛ بالا قانچە ئاز بولســا، ئائىلە تۇرمۇشــى 
ئويــاپ  دەپ  بولىــدۇ«  ياخشــى  شــۇنچە  تەربىيەســى  پەرزەنــت  ۋە 
قالىدۇ. بىز بۇ مەســىلىگە مۇناســىۋەتلىك تۆۋەندىكى نۇقتىلارنى 

كېــرەك: ئايدىڭلاشتۇرۇۋېلىشــىمىز 

دېھقانچىلىــق  ۋە  كەســىپ  تىجــارەت،  ئائىلىلــەر  چــوڭ   .1
مۇۋەپپەقىيــەت  بەكــرەك  ئائىلىلەردىــن  كىچىــك  ســاھەلىرىدە 
قازىنىدۇ. ئۇلار كىرىزىســارغا قارشــى تۇرۇشتا كۈچلۈكرەك، ئۆزئارا 
ھەمكارلىــق ۋە ئــۇرۇق - تۇغقانچىلىق مۇناســىۋەتلىرىنى ياخشــى 
ســاقلىيالايدۇ. شــۇ ســەۋەبتىن، رۇســىيە، ياپونىيە، شىۋېتســىيە، 
ئىســرائىلىيە قاتارلىــق دۆلەتلــەر »چــوڭ ئائىلــە ― ئــەڭ ئــەۋزەل 
ھاياتتــۇر« دېگــەن شــوئارنى كۆتــۈرۈپ چىقىپ، كــۆپ پەرزەنتلىك 

ئائىلىلەرگــە كۆپلــەپ يــاردەم ۋە مۇكاپاتلارنــى تارقىتىــپ بــەردى.

2. ئايــال كىشــى ئۈچــۈن ئېيتقاندا، ئۆزى، يولدىشــى، بالىلىرى 
خىزمــەت  مۇھىــم  ئــەڭ  قىلىدىغــان  ئۈچــۈن  جەمئىيــەت  ۋە 
ئائىلىدىكى مەســئۇلىيەتلىرىنى ئادا قىلىشــتۇر. شۇنىڭ ئۈچۈن، 
ئالــاھ تائالا قۇرئــان كەرىمــدە ئاياللارغا خىتابــەن: »ئۆيلىرىڭلاردا 

ئولتــۇرۇڭلار«]5]] دېگــەن.

كىشــىمۇ  »ئايــال  ھەقتــە:  بــۇ  ئەلەيھىسســالاممۇ  پەيغەمبــەر 
 - بــالا  ۋە  مۈلكــى   - ئــۆي  )ئېرىنىــڭ  پادىســى  ئــۆز  ئــۇ  پادىچــى، 

دېگــەن]5]].  ســورىلىدۇ«  توغرۇلــۇق  چاقىلىــرى( 

]5]]  سۈرە فۇرقان، 74 - ئايەت. 
]5]]  سۈرە ئەھزاب، 33 - ئايەتنىڭ بىر قىسمى. 

]5]]  سەھىيھۇل بۇخارىي، 844 - ھەدىس. 

يــاردەم  يولدىشــىغا ماددىــي جەھەتتىــن  ئايــال كىشــى  ئەگــەر 
قىلىــش ئۈچــۈن ئۆيــدە قــول ھۈنەرۋەنچىلىــك قىلســا ياكــى ئــەر 
- ئايــال ئارىلىشــىپ كەتمەيدىغــان خىزمــەت بولســا، ئىشلىســە 
بولىدۇ. بىراق، شــەرت شۇكى، ئائىلە ۋە بالىچاقىلارنىڭ ئىشلىرى 
ۋە تەربىيەســى ئاقســاپ قالماســلىقى كېــرەك. ئۇنــداق بولمىســا، 

ئائىلىنىــڭ چىقىمىنــى قامــداش ئەرنىــڭ مەســئۇلىيىتىدۇر.

پەيغەمبــەر  بىــرى  مەقســەتلىرىدىن  مۇھىــم  نىكاھنىــڭ   .3
پەيغەمبــەر  كۆپەيتىشــتۇر.  ئۈممىتىنــى  ئەلەيھىسســالامنىڭ 
ۋە  مۇھەببەتلىــك   - »مېھىــر  دېگــەن:  مۇنــداق  ئەلەيھىسســالام 
تۇغۇمچــان ئايالــار بىلــەن ئۆيلىنىــڭلار، چۈنكــى قىيامــەت كۈنى 
مــەن باشــقا ئۈممەتلــەر ئارىســىدا ســىلەرنىڭ كۆپلۈكــۈڭلار بىلەن 

پەخىرلىنىمــەن«]6]].

ھېچقانــداق  ئۈممىتىگــە  ئىســام  ئازايتىشــنىڭ  نەســىلنى 
پايدىســى يوق، نەســىلنى ئازايتىشــقا چاقىرغان تەشۋىقاتلارغا ئاۋاز 

قوشۇشــمۇ توغــرا ئەمەس.

4. نامراتلىقتىــن قورقــۇپ تۇغۇتنــى چەكلــەش توغــرا ئەمەس، 
چۈنكــى بــۇ، ئاللاھقــا يامــان گۇمــان قىلغانلىــق بولىــدۇ. ئالــاھ 

تائــالا مۇنــداق دەيدۇ:

ئۆلتۈرمــەڭلار.  بالىلىرىڭلارنــى  »كەمبەغەللىكتىــن قورقــۇپ 
ئۇلارنــى  بېرىمىــز،  بىــز  رىزقىڭلارنــى  ســىلەرنىڭ  ۋە  ئۇلارنىــڭ 

گۇناھتــۇر«]6]]؛ چــوڭ  ھەقىقەتــەن  ئۆلتــۈرۈش 

»پېقىرلىقتىــن قورقســاڭلار، ئاللاھ خالىســا ئــۆز پەزلى بىلەن 
ســىلەرنى باي قىلىدۇ. شۈبھىســىزكى، ئاللاھ )سىلەرگە پايدىلىق 
ئىشــارنى( بىلگۈچىدۇر، ھېكمــەت بىلەن ئىش قىلغۇچىدۇر«]6]].

يۇســۇف  پەيغەمبىــرى  ئاللاھنىــڭ  باشــقا،  ئۇنىڭدىــن 
ئەلەيھىسسالام بولسۇن ياكى ئۆمەر ئىبنى خەتتاب ۋە سالاھىددىن 

]6]]  سۈنەن ئەبى داۋۇد، 1754 - ھەدىس. 
]6]]  سۈرە ئىسرا، 31 - ئايەت. 

]6]]  سۈرە تەۋبە، 28 - ئايەتنىڭ بىر قىسمى. 

ئەييۇبىــي قاتارلىقــار بولســۇن، ھېچقايسىســىنىڭ ئاچارچىلىق 
يــۈز بەرگــەن دەۋرلىرىدىمــۇ تۇغــۇت چەكلىگــەن ئەھــۋال مەۋجــۇت 

ئەمەس.

5. بەزىبىــر يوللــۇق ئۆزرىلــەر تۈپەيلىدىــن تۇغــۇت ۋاقىتلىــق 
بالىغــا  ئانىدىــن  مەســىلەن،  دۇرۇس.  بــۇ  بولســا،  چەكلەنگــەن 
يۇقــۇپ قالىدىغــان خەتەرلىــك كېســەل؛  ئارقىلىــق  ئىرســىيەت 
يــۈرەك، بــۆرەك، ئۆپكــە، مېڭــە ۋە راك قاتارلىــق ئېغىر كېســەللەر؛ 
ئېمىتىۋاتقــان بالىســى بــەك كىچىــك بولغانلىقــى ئۈچــۈن، ئۇنى 
تولۇق ئېمىتىش مەزگىلىگىچــە كېچىكتۈرۈش؛ ئانىنىڭ بەدىنى 
بــەك ئاجىزلىشــىپ كەتكەنــدە، ئەســلىگە كېلىۋېلىــش قاتارلىــق 
بولىــدۇ.  چەكلەنســە  ۋاقىتلىــق  تۇغۇتتىــن  تۈپەيلــى  ســەۋەبلەر 
شــۇنداقتىمۇ، بۇ ئەھۋاللاردا تۆۋەندىكى شــەرتلەرگە رىئايە قىلىش 

كېرەك:

)1( ئەرنىــڭ رازىلىقــى بولــۇش كېــرەك، چۈنكــى بــۇ ئەرنىــڭ 
ھەققــى؛

)2( قوللىنىلغان ئۇسۇللار ئەر - ئايالغا زىيان يەتكۈزمەسلىكى 
كېرەك؛

)3( پۈتۈنلەي تۇغماس قىلىۋېتىش توغرا ئەمەس.

6. مەۋدۇدىــي رەھىمەھۇلــاھ »ھەرەكەتــۇ تەھدىيدىــن نەســل« 
مىســالنى  بىــر  مۇنــداق  بېتىــدە   -  52 كىتابىنىــڭ  ناملىــق 
 45 نوپۇســى  گېرمانىيەنىــڭ  يىلــى   -  1880 كەلتۈرگــەن: 
مىليــون بولۇپ، تۇرمــۇش قىيىنچىلىقــى تۈپەيلىدىــن ھەر يىلى 
كېتەتتــى. 1910  ئىشلەشــكە  چەتئەللەرگــە  كىشــى  مىڭلىغــان 
- يىلــى نوپــۇس 68 مىليونغــا يەتكەنــدە، ئىقتىســادىي ئەھۋالــى 
پۈتۈنلــەي ياخشــىلاندى. ئىشــلەپچىقىرىش ۋە رىزىــق مەنبەلىــرى 
ھەسسىلەپ ئاشــتى. ھەتتا ئىقتىســادىنىڭ نورمال راۋاجلىنىشى 
ئۈچــۈن، چەتئەلدىــن ئىشــچى قوبــۇل قىلىشــقا مەجبــۇر بولــدى. 
1910 - يىلــى گېرمانىيەگــە چەتئەلدىــن كەلگەن ئىشــچىلارنىڭ 
ســانى بىر مىليــون 300 مىڭغا يەتتى. بۇنىڭغا ئوخشــاش ئەھۋال 

گوللاندىيە، سەئۇدىي ئەرەبىستان ۋە باشقا دۆلەتلەردىمۇ يۈز بەردى. 
ئالــاھ تائالانىڭ: ‎‎»شــەيتان ســىلەرنى پېقىرلىقتىــن قورقىتىدۇ، 
بەرمەســلىككە(  زاكات  بېخىللىققــا،  )يەنــى  ئىشــارغا  يامــان 
بۇيرۇيــدۇ؛ ئالــاھ ســىلەرگە ئــۆز مەغپىرىتىنــى ۋە پەزلىنــى ۋەدە 
قىلىــدۇ. ئاللاھنىــڭ مەرھەمىتــى كەڭــدۇر، ئۇ ھەممىنــى بىلىپ 
ئويلىنىــپ  ياخشــى  ئۈســتىدە  ئايىتــى  دېگــەن  تۇرغۇچىــدۇر«]6]] 

باقايلى.

7. ھامىلىدارلىــق، تۇغــۇت ۋە بــالا ئېمىتىش قاتارلىق ئىشــار 
جانلاندۇرىدىغــان  ھورمۇنلىرىنــى  ئاياللىــق  كىشــىنىڭ  ئايــال 
جىســمانىي  ئايالنىــڭ  ئۈچــۈن،  شــۇنىڭ  ئامىلــاردۇر.  تەبىئىــي 
تــوي  ئەمەلىيەتتــە  بولۇشــى  مۇكەممــەل  جەھەتتىــن  روھىــي  ۋە 
قىلغاندىــن كېيىــن بولىــدۇ. قايتــا - قايتــا ھامىلىــدار بولــۇش 
ســەۋەبىدىن ئاجىزلىشــىپ كەتكەن ئايالنىڭ ئالاھىدە ئەھۋالىنى 
ئومۇمىــي  جەريانــار  تەبىئىــي  يۇقىرىقــى  ئالمىغانــدا،  نەزەرگــە 

ئەھۋالــدا ئانىنىــڭ ســاغلاملىقىغا زىيانلىــق ئەمــەس.

8. بىــز نېمــە ئۈچــۈن ئاللاھنىــڭ دەرگاھىدىكــى ئەجىرنــى ۋە 
بالىلارنى ياخشىلىق مىزانىغا قويۇشنى ئويلىمايمىز؟! ھالبۇكى، 
ئىكەنلىكىنــى،  ئېكىنزارلىقــى  ئاخىرەتنىــڭ  دۇنيانىــڭ  بىــز 
ئۆزىمىزنىــڭ مۇجاھىــد ئۈممــەت ئىكەنلىكىمىزنــى، ئالــاھ تائالا 
ئۆزىنىــڭ مۇئمىــن بەندىلىرىنــى زايــە قىلىۋەتمەيدىغانلىقىنــى، 
كــەڭ  ۋە  بەرىكــەت  ياخشــىلىق،  دەرگاھىدىكــى  ئاللاھنىــڭ 
ئارقىلىقــا  قىلىــش  ئىتائــەت  ئۇنىڭغــا  پەقــەت  رىزىققــا 

بىلىمىــز.  ياخشــى  ئېرىشــەلەيدىغانلىقىمىزنى 

]6]]  سۈرە بەقەرە، 268 - ئايەت. 

خاتا ئىدىيەلەرنى شەكىللەندۈرىدىغان چۈشەنچىلەر 

باھــا  بىلــەن  ئۆلچــەم  ماددىــي  نەرســىگە  ھەممــە  ھازىــر  بىــز 
ئەھۋالنىــڭ  خىــل  بــۇ  ھالبۇكــى،  قالــدۇق.  بولــۇپ  بېرىدىغــان 
يولدىــن  ئۇلارنــى  ۋە  بــۇزۇش  ئەخلاقىنــى  پەرزەنتلىرىمىزنىــڭ 
ئازدۇرۇشــتىكى تەســىرى ئالاھىــدە كۈچلۈك. ھەتتا كىشــىلەرنىڭ 
»ئۆزۈم تەرەققىي قىلســام بولدى، بــالام مۇھىم ئەمەس« دېگەندەك 
قاراشــلىرى ماددىزمچىلىقنىــڭ بىــر كۆرۈنۈشــى بولــۇپ، ئالــاھ 
ئــۆز  مەنپەئەتىنــى  )باشــقىلارنىڭ  »ئىيســار«  ماختىغــان  تائــالا 
مەنپەئىتىدىــن ئــەلا بىلىــش( ئۇقۇمىغــا پۈتۈنلــەي زىــت كېلىدۇ. 
ئالــاھ تائــالا بۇ ھەقتــە مۇنــداق دەيدۇ: »ئــۇلار موھتــاج تۇرۇقلۇق 
)مەنپەئەتــى(  ئۆزلىرىنىــڭ  مەنپەئىتىنــى(  )مۇھاجىرلارنىــڭ 
دىــن ئــەلا بىلىــدۇ، ئــۆز نەپســىنىڭ بېخىللىقىدىــن ســاقلانغانلار 
تۇرۇقلــۇق،  موھتــاج  »ئــۆزى  ئېرىشــكۈچىلەردۇر«]6]]؛  مەقســەتكە 

مىســكىنگە، يېتىمگــە ۋە ئەســىرگە تائــام بېرىــدۇ«]6]]. 

ماددىزىمچىلىــق باشــقىلارغا ياخشــىلىقنى راۋا كۆرۈشــكە زىت 
كېلىپــا قالماي، يەنە ھەدىســتە ســۆكۈلگەن شەخســىيەتچىلىك 
ئەلەيھىسســالام  پەيغەمبــەر  كۈچەيتىۋېتىــدۇ.  خاھىشــلىرىنىمۇ 
كۆرگەننــى  ياخشــى  ئۈچــۈن  ئــۆزى  »بىرىــڭلار  دېگــەن:  مۇنــداق 
مۇئمىــن  كامىــل  كۆرمىگۈچــە  ياخشــى  ئۈچۈنمــۇ  قېرىندىشــى 

بولالمايــدۇ«]6]]. 

 - ســىلە  بۇيرۇغــان  ئالــاھ  خاھىشــى  شەخســىيەتچىلىك 
تارقىتىشــقا  بۇزۇقچىلىــق  زېمىنــدا  ۋە  ئۈزۈشــكە  رەھىمنــى 
ســەۋەب بولىــدۇ. ئالــاھ تائــالا مۇنــداق دەيــدۇ: »ئاللاھقــا قــەرزى 
ھەســەنە بېرىــڭلار )يەنى ئاللاھنىــڭ رازىلىقى ئۈچۈن ياخشــىلىق 
يوللىرىغــا پۇل ـ مال ســەرپ قىلىڭلار(، ئــۆزۈڭلار ئۈچۈن )دۇنيادا( 
قايســىبىر ياخشــى ئىشــنى قىلســاڭلار، ئاللاھنىــڭ دەرگاھىــدا 
تېخىمــۇ ياخشــى، تېخىمــۇ كاتتــا ســاۋابقا ئېرىشىســىلەر )دۇنيــا 
بەندىلــەر  ياخشــى  باقىيــدۇر.  بولســا  ئاخىــرەت  پانىيــدۇر،  بولســا 

]6]]  سۈرە ھەشر، 9 - ئايەتنىڭ بىر قىسمى.
]6]]  سۈرە ئىنسان، 8 - ئايەت. 

]6]]  سەھىيھۇل بۇخارىي، 12 - ھەدىس؛ سەھىھ مۇسلىم، 63 - ھەدىس. 

ئۈچــۈن ئاللاھنىــڭ دەرگاھىدىكى ســاۋاب ھەممىدىــن ئارتۇقتۇر(. 
ئاللاھتىــن مەغپىــرەت تىلــەڭلار، ئالــاھ ھەقىقەتــەن ناھايىتــى 

مېھرىبانــدۇر«]6]].  ناھايىتــى  قىلغۇچىــدۇر،  مەغپىــرەت 

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
پەيغەمبــەر ئەلەيھىسســالام مۇنــداق دېگــەن: »ھەر كۈنى ســەھەردە 
ئىككــى پەرىشــتە زېمىنغــا چۈشــۈپ، بىــرى: ›ئــى ئاللاھ! ســەدىقە 
بەرگۈچىگــە ئۇنىــڭ بەرگىنىدىنمۇ ياخشــىراقىنى ئاتا قىلغىن!‹ 
دېســە؛ يەنــە بىــرى: ›ئــى ئالــاھ! ســەدىقە بەرمــەي، مېلىنــى چىڭ 
ســىقىمدىۋالىدىغان )پىخســىق( لارنىڭ مېلىنى يــوق قىلغىن!‹ 

دەپ دۇئــا قىلىــدۇ«]6]]. 

بــۇ ئايــەت ۋە ھەدىســلەر جاھىلىيــەت دەۋرىدىكــى ئەرەبلەرنىــڭ 
»قىــز بالىلارنــى كۆمۈۋېتىــش نومۇســتىن قۇتۇلۇشــتۇر« دېگــەن 
كۆرســىتىپ  ئىكەنلىكىنــى  خاتــا  قانچىلىــك  قاراشــلىرىنىڭ 
بېرىــدۇ. بۇنــداق قاراشــتا بولغــان كىشــىلەر قىــز پەرزەنتلىرىنــى 
قانداقمــۇ توغــرا تەربىيەلەلىســۇن؟! بۇنــداق كىشــىلەردىن قىــز 

بالىلارغــا ياخشــى مۇئامىلــە قىلىشــنى كۈتــۈش مۇمكىنمــۇ؟!

بۇ خىل چۈشــەنچە قۇرئان ۋە ســۈننەتتىكى نۇرغۇن دەلىللەرگە 
پۈتۈنلــەي زىــت كېلىــدۇ. ئەنــەس رەزىيەللاھــۇ ئەنھۇنىــڭ مۇنــداق 
ئەلەيھىسســالام:  »پەيغەمبــەر  قىلىنىــدۇ:  نەقىــل  دېگەنلىكــى 
باقســا،  يەتكۈچــە  بالاغەتكــە  ھەتتــا  قىزىنــى  ئىككــى  ›كىمكــى 
قىيامــەت كۈنــى ئــۇ مــەن بىلــەن مۇشــۇنداق بىللــە بولىــدۇ‹ دەپ 

كۆرســەتتى«.]6]] جۈپلــەپ  بارماقلىرىنــى 

ئىبنــى ئاببــاس رەزىيەللاھۇ ئەنھۇمادىن نەقىــل قىلىنىدۇكى، 
پەيغەمبــەر ئەلەيھىسســالام مۇنداق دېگــەن: »بالىلىرىڭلارغا بىرەر 
نەرســە بەرگەنــدە، ئوخشــاش بېرىــڭلار. ئەگــەر ئارتــۇق بېرىدىغــان 

بولســام ئىدىــم، ئەلۋەتتــە قىزلارغا ئارتــۇق بەرگــەن بولاتتىم«.]7]]

]6]]  سۈرە مۇززەممىل، 20 - ئايەتنىڭ بىر قىسمى. 
]6]]  سەھىيھۇل بۇخارىي، 1351 - ھەدىس؛ سەھىھ مۇسلىم، 1678 - ھەدىس. 

]6]]  سەھىھ مۇسلىم، 4765 - ھەدىس.
]7]]  ئىمام بەيھەقىي، 6 - توم، 177 - ھەدىس. 

ئىبنــى ئاببــاس رەزىيەللاھۇ ئەنھۇمادىن نەقىــل قىلىنىدۇكى، 
پەيغەمبــەر ئەلەيھىسســالام مۇنــداق دېگــەن: »بىر مۇســۇلماننىڭ 
قىلغــان  مۇئامىلــە  ياخشــى  قىزلىرىغــا  بولــۇپ،  قىــزى  ئىككــى 
بولســا، ئىككــى قىزى ئــۇ كىشــىنى جەننەتكــە كىرگۈزىــدۇ«]7]]. 

مۇنــداق  ئەلەيھىسســالام  پەيغەمبــەر  ھەدىســتە،  بىــر  يەنــە 
كىشــىدىنلا  بەختســىز  پەقــەت  شــەپقەت   - »مېھىــر  دېگــەن: 

 .[[7 [ تىۋېلىنىــدۇ« ر تا

قىلىنىدۇكــى،  نەقىــل  ئەنھۇدىــن  رەزىيەللاھــۇ  دەردائ  ئەبــۇ 
پەيغەمبــەر ئەلەيھىسســالام مۇنــداق دېگــەن: »مېنــى ئاجىزلارنىڭ 
ئارىســىدىن ئىــزدەڭلار، چۈنكــى ســىلەر ئىچىڭلاردىكــى ئاجىــزلار 

قازىنىســىلەر«]7]].  نۇســرەت  ۋە  رىزىقلىنىســىلەر  ســەۋەبلىك 

ئىدىيەســى ماددىزمچىلىققــا توشــۇپ كەتكــەن كىشــىلەرنىڭ 
نومۇســتىن  كۆمۈۋېتىــش  بالىلارنــى  »قىــز  خــۇددى  پىكــرى 
ئەرەبلەرنىــڭ  دەۋرىدىكــى  جاھىلىيــەت  دەيدىغــان  قۇتۇلۇشــتۇر« 
ئەھۋالىغــا ئوخشــاش بولۇپ، بۇ خىل زۇلۇمنى ئەكســىچە »گۈزەل 
ھاياتنىــڭ پىرىنســىپى« قىلىۋالغــان بۈگۈنكــى زامــان ئىســام 
ھالبۇكــى،  ياخشىلانســۇن؟!  قانداقمــۇ  ئەھۋالــى  ئۈممىتىنىــڭ 
ئالــاھ تائــالا بىزنــى: ‏»راســتتىنلا ئاللاھنىــڭ لەنىتــى زالىملارغا 
بولىــدۇ )يەنى ئاللاھ زالىملارنى رەھمىتىدىــن يىراق قىلىدۇ(«]7]] 

دەپ ئاگاھلاندۇرغان تۇرسا!؟

بــۇ خىــل خاتــا چۈشــەنچىلەرنىڭ خەتەرلىــك تەرىپــى شــۇكى، 
كىشــىلەر ئاللاھنىــڭ كىتابــى ۋە پەيغەمبىرىنىــڭ ســۈننىتىدىن 
غېرىــب  دەۋردىكىــدەك  دەســلەپكى  خــۇددى  ئىســام  يىراقــاپ، 
ئەكســىچە  پەيتتــە،  مۇھىــم  مۇشــۇنداق  قايتىۋاتقــان  ھالەتكــە 
ئەنھۇنىــڭ:  رەزىيەللاھــۇ  ئۆمــەر  كېتىۋاتىــدۇ.  تارقىلىــپ  كــەڭ 
»جاھىلىيــەت دەۋرىنىڭ ئەھۋالىنى بىلمىگەن كىشــى ئىســامغا 

]7]]  ئىمام بۇخارىي: »ئەدەبۇل مۇفرەد«، 77 - ھەدىس. 
]7]]  سۈنەن ئەبى داۋۇد، 4291 - ھەدىس. 

]7]]  سەھىيھۇل بۇخارىي، 2781 - ھەدىس. 
]7]]  سۈرە ھۇد، 18 - ئايەتنىڭ بىر قىسمى. 

زىيــان يەتكۈزىــدۇ« دېگــەن ســۆزى نېمىدېگــەن توغــرا - ھــە!

بېقىشــىمىز كېرەككــى، مۇشــۇنداق خاتــا  ئويلىنىــپ  شــۇنى 
چۈشــەنچىلەر ئىچىدە چوڭ بولۇۋاتقان بۈگۈنكى ئۆســمۈرلىرىمىز 

ئىســامغا قانداقمۇ پايــدا يەتكۈزەلىســۇن؟! 

ئىسلام ئويغىنىش ھەرىكىتى ۋە زامانىۋى كىرىزىسلار

ئىســام ئۈممىتى ۋەيران بولۇش ۋە دىندىن چىقىش گىردابىغا 
بېرىــپ قالغان، دىن دۈشــمەنلىرى بولســا ئىســامنى بىــر كۈندىلا 
يوقىتىۋېتىشــنى ئــارزۇ قىلىۋاتقان بۈگۈنكىــدەك قىيىن پەيتتە، 
ئاللاھنىــڭ پەزلى - ئىنايىتى بىلەن ئىســام ئۈممىتى تۇيۇقســىز 
تەرەپتــە،  بىــر  ئىســام  قايتتــى.  دىنىغــا  يېڭىدىــن  ئويغىنىــپ، 
مۇسۇلمانلار يەنە بىر تەرەپتە بولۇپ قالغان؛ كاپىرلار بولسا دىننى 
ئەمەلىيەتتىــن  ئەقىدىنــى  ۋە  ئاخىرەتتىــن  دۇنيانــى  دۆلەتتىــن، 
بىــر  خەتەرلىــك  تىرىشــىۋاتقان  تىنمــاي  ئۈچــۈن  ئايرىۋېتىــش 
پەيتتــە، نۇرغــۇن پىداكار ئــەر - ئايال، چوڭ - كىچىــك گۇرۇپپىلار 
بــۇ خەۋپكە قارشــى غەپلــەت ئۇيقۇســىدىن ئويغانــدى. قەلبلەرنىڭ 
ئىگىســى رەببىمىــز بىلــەن قەســەمكى، نۇرغۇن مۇســۇلمانلارنىڭ 
دىنىي چۈشەنچىســى شــۇ دەرىجىدە ئېچىنىشــلىق ھالغا چۈشۈپ 
قەلبــى  ياخشــى،  نىيىتــى  كىشــىنىڭ  »بىــر  ئــۇلار:  قالغانكــى، 
تــەرك قىلســىمۇ،  زاكاتنــى  نامــاز، روزا ۋە  پــاك بولســىلا، گەرچــە 
زىنــا ۋە ئوغرىلىــق قىلمىســىلا ياخشــى مۇســۇلمان بولىــدۇ« دەپ 

ئويلايدىغــان بولــۇپ قالغــان ئىدى. 

ئۇلارنىــڭ ئەڭ ياخشــى ئەھۋالى شــۇ بولدىكى، نامــاز ئوقۇيدۇ ۋە 
ھــەج قىلىــدۇ... ئەممــا، بۇ ئىبادەتلەرنى سىياســەت، ئىقتىســاد ۋە 
تىجارەتتىن پۈتۈنلەي ئايرىپ تاشلايدۇ. ئۇلارنىڭ ئەمەلىي ئەھۋالى 
ئاخىرەتلىكىڭلارنــى  پادىشــاھقا،  »دۇنيالىقىڭلارنــى  خــۇددى: 
ئاللاھقــا قايتــۇرۇڭلار« دەۋاتقانــدەكلا ئىــدى. ئــۇلار يەنــە نومــۇس 
بىلــەن  خــۇدا  بەزىــدە  ئۇسســۇل،  بىلــەن  داپ  »بەزىــدە  قىلمــاي: 
رەســۇل« دېيىشــىپ، ئۆزىگــە ئايرىغــان ســائەتتە بولســا پۈتۈنلەي 

شــەيتانىي ئىشــارغا بېرىلىپ، رەببىگە ئايرىغان سائەتتە قىلغان 
ئەمەللىرىنىــڭ ســاۋابىنىمۇ يوققــا چىقىرىشــتى.

بــۇ كەســكىن زىددىيەتلەر ئىككــى يۈزلىمىچى، ئىســام بىلەن 
ئالــاھ  شــۇنداقلا  ســىڭدۈرگەن،  تــەڭ  چۈشەنچىســىنى  كۇپــۇر 
ئۈچــۈن ياخشــى كــۆرۈش ۋە ئالــاھ ئۈچــۈن يامــان كــۆرۈش ئېڭــى 
شالغۇتلاشــقان بىــر ئەۋلادنــى مەيدانغــا كەلتــۈردى. ئۇلارنىــڭ بىر 
يــۈزى مەســجىدتە تەقۋادارلىــق ئالامەتلىرى بىلەن نامايان بولســا، 
يەنــە بىر يــۈزى مەيخانىلاردا ياكى ئۇسســۇل ســەھنىلىرىدە چاۋاك 
چېلىپ، ناخشــا ئېيتىشــتا ۋە ياكى ئالدامچىلىــق، يالغانچىلىق، 

جازانىخورلــۇق قىلمىشــلىرى بىلــەن نامايــان بولدى. 

ئويغىنىــش ھەرىكىتــى دەل مۇشــۇنداق كىرىزىســار  ئىســام 
ئىچىــدە مەيدانغــا كەلــدى. مەســىلەن، بىــز بىــر يــاش يىگىتنىڭ 
ئەممــا  قويغىنىنــى،  ســاقال  بويىچــە  ســۈننەت  ئوقــۇپ،  نامــاز 
دادىســىنىڭ قىمــار ئوينــاپ، ھــاراق ئىچىۋاتقانلىقىنــى كۆرىمىز. 
ئەممــا  ئۇيغــۇن ھىجابلانغانلىقىنــى،  شــەرىئەتكە  قىزنىــڭ  بىــر 
ئانىســىنىڭ گۈزەللىــك ســالونلىرىدىن كېلەلمــەي، بەدەنلىرىنى 
كــۆز - كــۆز قىلىــش بىلــەن ئــاۋارە ئىكەنلىكىنــى ئۇچرىتىمىــز. 

زامانىمىزدىكــى جاھىلىيەتنىــڭ تەســىرى چــوڭ - كىچىــك، 
ئــەر - ئايــال دېمەي ھەممىگە ســىڭىپ كىردى. ھەتتــا ئويغىنىش 
ھەرىكىتىنىــڭ ئەزالىرىمــۇ بۇنىڭدىن قۇتۇلــۇپ قالالمىدى. بۇنى 
كىشــىلەرنىڭ ســۆز - ھەرىكەتلىرىدىنمــۇ ئېنىــق كۆرۈۋالغىلــى 
بولىــدۇ. گەرچــە ئۇلارنىــڭ كۆپىنچىســى پــەرز - ۋاجىپلارنــى ئــادا 
قىلىۋاتقــان  ئەمــەل  بەلگىلىمىلىرىگــە  ئاللاھنىــڭ  قىلىــپ، 
پىرىنســىپلار  ئەخلاقىــي  ۋە  ئۇســۇللىرى  تەربىيــە  بولســىمۇ، 
جەھەتتــە يەنىــا يېتەرســىزلىكلەر مەۋجــۇت. بــۇ خىــل ھالەتتــە، 
ئــۇلار پەرزەنتلىرىگــە ئاللاھقا ئىتائەت قىلىشــنىڭ نەقەدەر گۈزەل 
ئىــش ئىكەنلىكىنــى قانــداق نامايــان قىلالايــدۇ؟! دىــن تولىمــۇ 
غېرىب ھالەتكە چۈشــۈپ قالغان بۇ زامانــدا، بالىلىرىنى قانداقمۇ 

ئىســامىي تەربىيــە بىلــەن چــوڭ قىلالايدۇ؟!

دۇرۇس، ئۇلارنىــڭ قەلبىــدە ھەقىقەتــەن ئىســامىي ھاياتنــى 

ئــۆزى  بۇنىــڭ  بىــراق  بــار،  ئارزۇســى  قىلىــش  بەرپــا  قايتىدىــن 
تــە!   – ئەمــەس  يېتەرلىــك 

زىددىيەتلىــك  بۇنــداق  ھاياتىدىكــى  كۈندىلىــك  بالىلارنىــڭ 
ئەھۋالنــى بىــر ئويلىنىپ باقايلى. مەســىلەن، دادا نامــاز ئوقۇيدۇ، 
بالىنىــڭ  ئەممــا،  قىلىــدۇ.  ســۆزلەرنى  ياخشــى  ۋە  تۇتىــدۇ  روزا 
ئەتراپىــدا ئىســامغا پۈتۈنلــەي يــات، باشــقا بىر دۇنيــا مەۋجۇت. بۇ 
ئەھۋالدا بالا ئەتراپىدىكى كىشــىلەردىن كاپىر بىلەن مۇسۇلماننى 
ئايرىيالمــاي، »بۇلارمــۇ مۇســۇلمان، ئىســام دېگەن مۇشــۇنداقراق 
بولىدىغان ئوخشــايدۇ« دەپ ئويــاپ زىددىيەتلىك مۇھىتقا كۆنۈپ 

قالىدۇ.

نۇرغۇن كىشــىلەر ئىســامنى پەقەت ئاتا - بوۋىلىرىدىن مىراس 
قالغــان ئەنئەنــە ســۈپىتىدىلا قوبــۇل قىلىــپ، ئۇنىــڭ ھەقىقىي 
تېپىــش  ھىدايــەت  ھازىــر  قالــدى.  چۈشــەنمەي  ماھىيىتىنــى 
ياكــى زالالەتكــە مېڭىشــنىڭمۇ تۈزۈكــرەك مەنتىقىلىــق تەرىپــى 
قالمىــدى. مۇشــۇنداق مۇرەككەپ ۋەزىيەت ۋە پىتنىلەر ســەۋەبلىك 
ھەتتــا ئەقىدىســى مۇســتەھكەم كىشــىلەرمۇ گاڭگىــراپ قالــدى. 
دىنىنــى چىــڭ تۇتماقچــى بولغانلارنىــڭ ھالــى خــۇددى قولىــدا 
چــوغ تۇتقــان كىشــىنىڭ ھالىــدەك قىيىــن بولۇپ قالــدى. ئۆزى 
ۋە پەرزەنتلىرىنىــڭ ئىمانىنــى ســاقلىماقچى بولغان كىشــىنىڭ 
ھالى خۇددى دېڭىزنىڭ دەھشــەتلىك دولقۇنلىرى ئىچىدە قالغان 
كېمىدىكــى نىجاتلىــق ئىزدەۋاتقــان يولۇچىغــا ئوخشــاپ قالــدى. 
رەببىمىزنىــڭ رەھمىتــى بولمىســا، ئۆزىمىــز ۋە بالىلىرىمىزنىڭ 

غــەرق بولــۇپ كېتىشــىنىڭ ئالدىنــى ئالالمايمىز. 

بالىلاردا كۆپ كۆرۈلۈۋاتقان بەزى مەسىلىلەر ۋە 
ھەل قىلىش چارىلىرى

ســەلبىي  ۋە  ھەرىكەتلــەر  بىنورمــال  ھاياتىــدا  بالىلارنىــڭ 
ۋە  ســەۋەبلىرى  مەلــۇم  بۇنىــڭ  كەتتــى.  كۆپىيىــپ  قىلمىشــار 
تۈرتكىلىــرى بولغىنىــدەك، ھەل قىلىــش چارىلىرىمۇ بــار. ئەگەر 
بــۇ مەســىلىلەرگە ۋاقتىــدا تەدبىــر قوللانمىســاق، ئاتــا - ئانىلارغا 
ئېلىــپ كېلىــدۇ. چۈنكــى،  ئېغىــر قىيىنچىلىقلارنــى  تېخىمــۇ 
كىچىــك بالىلارنىــڭ ئەقلىــي ۋە روھىــي يېتىلىشــى تېخى تولۇق 
بولمىغــان، يەنە كېلىــپ جەمئىيەتنىڭ ئەھۋالىمــۇ بىز يۇقىرىدا 
بايــان قىلغانــدەك قالايمىقــان بولغاچقــا، بالىلارنىــڭ تەبىئىــي 
خاراكتېــرى بۇزۇلــۇپ، مۇھىتنىڭ ناچــار تەســىرىگە ئۇچراۋاتىدۇ.

تۆۋەنــدە بىز بالىلاردا كۆپ كۆرۈلىدىغان مەســىلىلەرنى ۋە ھەل 
قىلىش چارىلىرىنــى بايان قىلىپ ئۆتىمىز:

1. تاجاۋۇزچىلىق ۋە زوراۋانلىق خاراكتېرى

بــۇ خىــل ســەلبىي خاراكتېر ئاساســەن ئــۈچ خىل ســەۋەبتىن 
مەســئۇلىيەت  ئارتــۇق  تاقىتىدىــن  بالىلارغــا  شــەكىللىنىدۇ: 
يۈكلــەش، ئۇلارنى ئۆزى قىزىققان ئىشــاردىن چەكلــەش ئارقىلىق 
مەھــرۇم قىلىــش ياكــى قائىــدە - تۈزۈملەرگــە ھەددىدىــن زىيــادە 
بېرەلمــەي،  بەرداشــلىق  بېســىمغا  بــۇ  بالىــار  مەجبــۇرلاش. 
نارازىلىقىنى ســەت گەپلەر، بۇزغۇنچىلىق ياكى تاماق يېمەســلىك 
ئاتــا -  قاتارلىــق يولــار بىلــەن ئىپادىلەيــدۇ. بۇنــداق ئەھۋالــدا، 
ئانىــار بالىلىرى بىلەن زىددىيەتلىشــىش ئورنىغا، ســەۋر - تاقەت 
ۋە مېھىــر - مۇھەببــەت بىلەن مۇئامىلە قىلىشــى كېرەك. بالىنى 
تەدرىجىي يېتەكلەش، توغرا ئادەتلەرنى ئاستا - ئاستا سىڭدۈرۈش، 
تەڭپۇڭلاشــتۇرۇش  قىلىشــنى  نەســىھەت  ۋە  رىغبەتلەنــدۈرۈش 

ئارقىلىــق ئىجابىــي نەتىجىلەرگــە ئېرىشــكىلى بولىــدۇ. 

ئانىــار   - ئاتــا  ئاساســەن،  ســۈننىتىگە  پەيغەمبىرىمىزنىــڭ 
»أعــوذ  چاغــاردا،  كەلگــەن  ئاچچىقــى  بالىلىرىغــا  ۋە  ئۆزلىــرى 
باللــه من الشــيطان الرجيم« دەپ، شــەيتاننىڭ ۋەسۋەسىســىدىن 

ئاللاھقا سىغىنىشــنى؛ تاھارەت ئېلىش، يۈز - قوللىرىنى يۇيۇش 
ئۆزىنــى  بىلــەن  ســەۋرچانلىق  ئارقىلىــق،  ئولتۇرۇۋېلىــش  ياكــى 
تىنچلاندۇرۇشــنى ئــادەت قىلىشــى كېــرەك. بــۇ تەربىيــە ئۇســۇلى 
بالىنىــڭ روھىــي ۋە ئەخلاقىــي يېتىلىشــىگە ئىجابىــي تەســىر 

كۆرســىتىدۇ.

2. ئوغرىلىق ئىللىتى

ياكــى  دوراش  باشــقىلارنى  ئادەتنــى  يامــان  خىــل  بــۇ  بالىــار 
خىــل  بــۇ  يۇقتۇرۇۋالىــدۇ.  ئارقىلىــق  ئۆگىتىشــى  باشــقىلارنىڭ 
كۆپىنچــە  ســەۋەبى  كۆرۈلۈشــىنىڭ  بالىــاردا  ئادەتنىــڭ  يامــان 
قېلىشــى،  مەھــرۇم  نەرســىلەردىن  كــۆپ  بالىنىــڭ  ئەھۋالــدا 
ئىگىلەش روھىنىڭ يۈكســەكلىكىدىن ئويۇنچۇق، تاتلىق - تۇرۇم 
ۋە قەلــەم دېگەنــدەك بالىلار ياخشــى كۆرىدىغان نەرســىلەرگە ئىگە 
بولــۇش خاھىشــىنىڭ يۇقىــرى بولۇشــى ھەمدە شــۇ نەرســىلەرنى 
ئېرىشكۈســى  ئۆزىنىڭمــۇ  كــۆرۈپ  قولىــدا  بالىلارنىــڭ  باشــقا 

چىقىــدۇ.  كېلىــپ  كەلگەنلىكتىــن 

بالىلار بۇ خىل يامان ئادەتنى كۆپىنچە ھالدا ئەتراپىدىكىلەرنى 
دوراش ياكــى باشــقىلارنىڭ ئۆگىتىشــى ئارقىلىــق يۇقتۇرۇۋالىدۇ. 
مەھــرۇم  ئېھتىياجلاردىــن  زۆرۈر  ســەۋەبلىرى:  ئاساســىي  بۇنىــڭ 
قوراللىرىغــا  ئوقــۇش  ياكــى  يېمەكلىــك  ئويۇنچــۇق،  قېلىــش؛ 
ئوخشــاش بالىلارنىــڭ ياخشــى كۆرىدىغــان نەرســىلەرگە بولغــان 
شــۇنداقلا  كۈچلۈكلۈكــى،  تۇيغۇســىنىڭ  ئىگىدارچىلىــق 
تەڭتۇشــلىرىنىڭ قولىدىكــى نەرســىلەرگە ھــەۋەس قىلىشــتىن 

ئىبــارەت.

تۆۋەندىكــى  ئانىــار   - ئاتــا  قىلىشــتا  ھــەل  مەســىلىنى  بــۇ 
كېــرەك: قوللىنىشــى  ئۇســۇللارنى 

بالىغا چەكسىز مېھىر - مۇھەببەت بىلەن مۇئامىلە قىلىش؛

ئەستايىدىل نازارەت قىلىش ۋە يېتەكچىلىك قىلىش؛

ھېكمەتلىك نەسىھەتلەر بىلەن تەربىيە قىلىش؛

ئاقىۋىتىنــى  يامــان  ئىشــارنىڭ  قىلغــان  ھــارام  ئالــاھ 
رۈش؛ چۈشــەندۈ

ئوغرىلىق قىلمىغانلىقى ئۈچۈن مۇناسىپ ھەدىيە بېرىش. 

ئەگــەر بالا خاتــا قىلمىشــىنى داۋاملاشتۇرســا، تەدرىجىي ھالدا 
تەربىيــەۋى جــازا قوللىنىشــقا بولىــدۇ. لېكىن، بۇ جــازا بالىنىڭ 
غۇرۇرىنــى دەپســەندە قىلماســلىقى ۋە ئۇنىــڭ روھىــي دۇنياســىنى 

كېرەك. زەخىملەندۈرمەســلىكى 

3. يالغانچىلىق ئادىتى

بــۇ خىــل يامــان ئىللــەت كۆپىنچــە ئىككــى خىــل ئەھۋالــدا 
ياكــى  چەكلىمــە  قاتتىــق  بــالا  بىرىنچىســى،  شــەكىللىنىدۇ: 
تەھدىتكــە ئۇچرىغانــدا؛ ئىككىنچىســى، ياشــاۋاتقان مۇھىتتىكى 
چوڭلارنىــڭ يالغــان - ياۋىــداق ســۆزلىرىنى ئاڭلىغاندىن كېيىن، 
ئۇلارنــى دوراش ئارقىلىــق. ھەتتــا بــەزى ئاتىــار ئۆزى ئۆيــدە تۇرۇپ 
بالىلىرىغــا: »بىــرەرى مېنــى ســوراپ قالســا، ›دادام ئۆيــدە يــوق‹ 
ۋەدىســىگە  بەرگــەن  باشــقىلارغا  ياكــى  ئۆگىتىــدۇ  دەپ  دېگىــن« 
خىلاپلىــق قىلىــش ئارقىلىــق، بالىلىرىغــا يامان ئۈلگــە بولىدۇ.

بــۇ ئادەتنــى تۈزىتىــش ئۈچــۈن، ئاتــا - ئانىــار ئالــدى بىلــەن 
بالىنىڭ يالغانچىلىق قىلىشــىغا تۈرتكە بولىدىغان ســەۋەبلەرنى 
يوقىتىشــى، راســتچىللىقنىڭ ئىســامىي پەزىلــەت ئىكەنلىكــى 
ۋە ئالــاھ تائالانىــڭ يالغانچىلارنــى ياخشــى كۆرمەيدىغانلىقىنــى 
ئۈلگىلىــك  ئىنســانلارنىڭ  راســتچىل  چۈشەندۈرۈشــى، 
راســتچىللىققا  ھەمــدە  بېرىشــى  ســۆزلەپ  ھېكايىلىرىنــى 

كېــرەك. رىغبەتلەندۈرۈشــى 

4. قورقۇنچاقلىق

بالىلاردىكــى قورقۇنچاقلىــق ئاساســىي جەھەتتىــن تۆۋەندىكى 
ئــۈچ خىــل ســەۋەبتىن بولىــدۇ: بىرىنچىدىــن، بالىلارغــا جىــن - 
شەيتان، ئالۋاســتى ۋە يىرتقۇچ ھايۋانلار ھەققىدىكى قورقۇنچلۇق 
ھېكايىلەرنــى ســۆزلەپ بېرىــش ياكــى تېلېفــون - تېلېۋىــزورلاردا 

قويــۇپ بېرىش؛ ئىككىنچىدىن، ئاتا - ئانىلارنىڭ قاتتىق قوللۇق 
قىلىشــى ۋە تەن جازاسى بېرىشى؛ ئۈچىنچىدىن، تەتقىقاتلار شۇنى 
كۆرســەتتىكى، ئاتــا - ئانا ئوتتۇرىســىدىكى جېــدەل - ماجىرالارمۇ 
بالىــاردا قورقۇنچاقلىــق ۋە كــۆپ يىغــاش قاتارلىــق ئەھۋاللارنى 
كەلتــۈرۈپ چىقىرىــدۇ. ئۇنىڭدىن باشــقا، كېســەل بالىلار ســاغلام 
بالىلارغــا قارىغانــدا، قىــزلار ئوغۇللارغــا قارىغانــدا قورقۇنچاقــراق 

كېلىدۇ.

ئانىــار   - ئاتــا  ئۈچــۈن،  قىلىــش  ھــەل  ئەھۋالنــى  خىــل  بــۇ 
تــەڭ  ســاغلاملىقىنى  روھىــي  ۋە  جىســمانىي  بالىلارنىــڭ 
ئۆستۈرۈشــكە ئەھمىيــەت بېرىشــى كېــرەك. مەســىلەن، ئاللاھقــا 
بولغــان ھەقىقىــي ئىمــان ۋە تەۋەككۈلچىلىــك چــوڭ - كىچىــك 
ھەممەيلەننىــڭ روھىغا كــۈچ - قۇۋۋەت ئاتا قىلىدۇ. شــۇنىڭدەك، 
بالىلارغــا ســاھابىلەرنىڭ قەھرىمانلىق قىسســىلىرىنى ســۆزلەپ 
بولۇشــقا  شــىجائەتلىك  ۋە  جەســۇر  ئۇلارنــى  ئارقىلىــق،  بېرىــش 
رىغبەتلەندۈرۈش؛ ئاللاھنىڭ ياردىمى ھەمىشە مۇئمىن بەندىلىرى 
بىلــەن بىللــە ئىكەنلىكــى ۋە ھەرقانــداق ئەزىيەتنىــڭ ئاللاھنىڭ 
تەقدىرىســىز يۈز بەرمەيدىغانلىقىغا ئىشــەندۈرۈش تولىمۇ مۇھىم.

ئــۇ  ئۈچــۈن،  قۇتۇلــدۇرۇش  قورقۇنچتىــن  بالىنــى  شــۇنداقلا 
پايدىلىــق.  يۈزلەنــدۈرۈش  بــارا   - بــارا  نەرســىلەرگە  قورقۇۋاتقــان 
مەســىلەن، ئۇلارنــى قورقىدىغان كىشــىلەر بىلەن كۆرۈشــتۈرۈش، 
ئادەتلىنىــش  چۈنكــى،  قاتارلىقــار.  مېڭىــش  بىللــە  قاراڭغــۇدا 

يوقىتىــدۇ.  قورقۇنچنــى 

يۇقىرىقى ئۇســۇللاردىن ســىرت، ئاتــا - ئانىــار بالىلىرىغا يەنە 
زىكىــر - دۇئالارنــى، بولۇپمــۇ ئايەتۇلكۇرســىي، بەقــەرە سۈرىســى، 
ئىخــاس، فەلــەق ۋە نــاس ســۈرىلىرىنى ئۆگىتىشــى، ھــەر ئىشــتا 
ئاللاھنىــڭ نامــى بىلــەن باشلاشــقا ۋە شــەيتاننىڭ يامانلىقىدىن 
پەيغەمبىرىمىــز  كېــرەك.  ئادەتلەندۈرۈشــى  تىلەشــكە  پانــاھ 
ھۈســەيىن  ۋە  ھەســەن  نەۋرىلىــرى  ئەلەيھىسســالام  مۇھەممــەد 
رەزىيەللاھــۇ ئەنھۇمالار ئۈچۈن مۇنداق دۇئــا قىلاتتى: »ئىككىڭلار 
ئۈچــۈن ئاللاھنىــڭ ئۇلــۇغ كەلىمىلىرىگە ســىغىنىپ ھەرقانداق 

شــەيتاندىن، خەتەرلىك مەخلۇقلاردىن ۋە ھەرقانداق يامان كۆزدىن 
تىلەيمەن«. پانــاھ 

شــەرىئەتكە ئۇيغۇن ۋە ســۈننەتكە مۇۋاپىق بولغان دەم سېلىش 
ئاللاھنىــڭ ئىزنــى بىلەن بۇ خىل ئەھۋالغا شــىپا بولىدۇ.

5. قورقۇنچلۇق چۈشلەر

ئــۈچ  چۈشــلەر  قىلىنغانــدەك،  بايــان  ھەدىســلەردە  ســەھىھ 
خىــل بولىــدۇ: ئاللاھتىــن كەلگــەن ۋەھىيگــە ئوخشــاش چــۈش، 
ئىنســاننىڭ  ۋە  چــۈش  ۋەسۋەســىلىك  كەلگــەن  شــەيتاندىن 
كۆپىنچــە  بالىــار  چــۈش.  كەلگــەن  خىياللىرىدىــن  كۈندىلىــك 
ئۇلارنــى  بولغاچقــا،  ھالــدا قورقۇنچلــۇق چۈشــلەرنى كۆرىدىغــان 
ســۈننەتكە ئۇيغــۇن ئۇخــاش ئەدەپلىرىگــە كۆنــدۈرۈش ناھايىتــى 
يېتىــش،  بېســىپ  ياننــى  ئــوڭ  قاتارىدىــن:  شــۇنىڭ  مۇھىــم. 
ئۇخلاشــتىن بۇرۇنقى دۇئالارنى ئوقۇش، دۈم ياتماســلىق )چۈنكى بۇ 
شــەيتانلارنىڭ يېتىش ئۇسۇلى(، ئۇخلاشــتىن بۇرۇن قورقۇنچلۇق 
شــۇنى  قاتارلىقــار.  كۆرمەســلىك  فىلىملارنــى  ۋە  ھېكايــە 
بىلىشــىمىز كېرەككــى، شــەيتان ئېتىــك ئىشــىكنى ئاچالمايدۇ، 
بەقەرە سۈرىســى ئوقۇلغان ئۆيگە كىرەلمەيدۇ، ئاللاھنىڭ ئىســمى 

تىلغــا ئېلىنمىغــان نەرســىلەرگە شــېرىك بولىــدۇ.

ئەمر ئىبنى شــۇئەيب دادىســىدىن، دادىســى بوۋىســىدىن نەقىل 
ئەلەيھىسســالام  پەيغەمبــەر  ئېيتىلىشــىچە،  ھەدىســتە  قىلغــان 
ئۈچــۈن  ســاقلىنىش  چۈشــتىن  قورقۇنچلــۇق  ســاھابىلەرگە 
ةِ مِنْ غَضَبِهِ  امَّ تۆۋەندىكــى دۇئانى ئۆگەتكەن: »أعَُــوذُ بِكَلِمَاتِ اللهِ التَّ
ــيَاطِينِ وَأنَْ يَحْضُــرُونِ« »ئاللاھنىڭ  وَشَــرِّ عِبَادِهِ، وَمِــنْ هَمَزَاتِ الشَّ
شــەيتانلارنىڭ  يامانلىقىدىــن،  بەندىلىرىنىــڭ  غەزىپىدىــن، 
ئاللاھنىــڭ  بولۇشــىدىن  ھازىــر  ئۇلارنىــڭ  ۋە  ۋەسۋەسىســىدىن 

تىلەيمــەن«.]7]] پانــاھ  مۇكەممــەل كەلىمىلىرىگــە ســىغىنىپ 

دۇئانــى  بــۇ  ئەنھۇمــا  رەزىيەللاھــۇ  ئۆمــەر  ئىبنــى  ئابدۇلــاھ 
چۈشــىنەلەيدىغان بالىلىرىغــا ئۆگىتەتتــى، كىچىــك بالىلىــرى 

]7]]  ئەبۇ داۋۇد ۋە تىرمىزىي رىۋايەت قىلغان. 

قوياتتــى.]7]] ئېســىپ  تامغــا  يېزىــپ،  ئۈچــۈن 

ئەبــۇ قەتــادە رەزىيەللاھــۇ ئەنھۇدىــن نەقىــل قىلىنغــان بىــر 
ھەدىســتە پەيغەمبــەر ئەلەيھىسســالام مۇنــداق دېگــەن: »ياخشــى 
چــۈش ئاللاھتىــن، يامان چۈش شــەيتاندىن بولىدۇ. كىمكى يامان 
چۈش كۆرۈپ قالســا، ســول تەرىپىگە ئۈچ قېتىم سۈفلىۋەتسۇن ۋە 
ئاللاھقــا ســىغىنىپ، شــەيتاننىڭ يامانلىقىدىن پاناھ تىلىســۇن 
الرجيــم‹ دېســۇن(. شــۇنداق  الشــيطان  باللــه مــن  ›أعــوذ  )يەنــى 

قىلســا، ئۇ چــۈش ئۇنىڭغــا زىيــان يەتكۈزەلمەيــدۇ«.]7]]

يەنــە بىــر ھەدىســتە: »ياتقان ئورنىدىــن يۆتكىلىپ كەتســۇن« 
دەپ قوشــۇپ رىۋايــەت قىلىنغان. 

يەنــە بىــر ھەدىســتە مۇنداق دېيىلگــەن: »ســىلەرنىڭ بىرىڭلار 
يامان چۈش كۆرۈپ قالســا، ھېچكىمگە ئېيتمىســۇن ۋە ئورنىدىن 

تۇرۇپ ناماز ئوقۇســۇن«.]7]] 

6. كۈندەشلىك مەسىلىسى

مەۋجــۇت،  ئىنســاندا  - كىچىــك ھەممــە  چــوڭ  كۈندەشــلىك 
زىيــادە  كۈندەشــلىكنىڭ  بالىلاردىكــى  تۇيغــۇ.  بىــر  تەبىئىــي 
بولۇشــىنىڭ ئاساســلىق ســەۋەبى، ئاتــا - ئانىنىــڭ پەرزەنتلىــرى 
ئوتتۇرىســىدىكى مۇئامىلىــدە ئادىــل بولماســلىقىدۇر. بــۇ خىــل 
ئەھــۋال كۆپىنچــە ھالــدا يېڭــى بــوۋاق تۇغۇلــۇپ، ئانىنىــڭ چوڭ 
ئانــا   - ئاتــا  كەتكەنلىكــى؛  ئازىيىــپ  بۆلۈشــى  كۆڭــۈل  بالىغــا 
بالىلىرىدىــن مەلــۇم بىرىگــە بەكــرەك ئامراق بولــۇپ كەتكەنلىكى 
ياكى مەلۇم بىر بالىغا ئالاھىدە مۇئامىلە قىلغانلىقى ســەۋەبىدىن 
كېلىــپ چىقىدۇ. بــۇ ئەھۋال قېرىنداشــار ئارىســىدا ئۆچمەنلىك 
ۋە ئــاداۋەت ئۇرۇقىنىڭ بىخلىنىشــىنى كەلتۈرۈپ چىقىرىدۇ. شــۇ 
ســەۋەبلىك، بالىــاردا گــەپ قىلغانــدا كېكەچلــەش، ئۇخلاۋاتقاندا 
ســىيىپ قويــۇش، قورقۇنچلــۇق چــۈش كــۆرۈش، بارماق شــوراش، 
ئۇششــۇقلۇق قىلىش ۋە گەپكە كىرمەسلىك قاتارلىق مەسىلىلەر 

]7]]  سۈنەن ئەبى داۋۇد، 3770 - ھەدىس، ئىمام تىرمىزىي: »بۇ ھەسەن« دېگەن.
]7]]  سەھىيھۇل بۇخارىي، 3049 - ھەدىس؛ سەھىھ مۇسلىم، 4197 - ھەدىس.

]7]]  سۈنەن تىرمىزىي، 2215 - ھەدىس.

كېلىپ چىقىدۇ. شــۇنىڭ ئۈچۈن، ســەلەف ســالىھلىرىمىز ھەتتا 
بالىلارنــى ســۆيۈش ۋە ئەركىلىتىشــتىمۇ ئادىل بولۇشــقا ئالاھىدە 
بەرگىنىــدەك،  تەلىــم  بىزگــە  شــۇلار  خــۇددى  قىلاتتــى.  رىئايــە 
بارلىــق پەرزەنتلەرگــە ئورتاق مۇھەببــەت ۋە كۆيۈمچانلىقنى ھېس 
قىلــدۇرۇش، ئۇلارنــى قانائەتچانلىققــا يېتەكلەش ۋە باشــقىلارنىڭ 
نېسىۋىســىگە كــۆز تىكمەســلىككە كۆنــدۈرۈش ھەمــدە كىچىــك 
باشــقا  دىققىتىنــى  بالىنىــڭ  چــوڭ  ئېمىتىۋاتقانــدا،  بالىنــى 

نەرســىلەرگە بــۇراش تولىمــۇ مۇھىمــدۇر. 

ئۇخلاۋېتىــپ  كېيىنمــۇ  ياشــتىن  ئــۈچ  بالىلارنىــڭ   .7
قويۇشــى ســىيىپ 

بۇ بىر كېســەللىك ئالامىتى بولۇپ، ئادەتتە ئۇنىڭ سەۋەبلىرى 
خالتىســى،  ســۈيدۈك  بىرىنچىســى،  بولىــدۇ:  تۈرلــۈك  ئىككــى 
ســوغۇق  ياكــى  ۋە  ياللۇغلىنىشــى  ئۈچەينىــڭ  يولــى،  ســۈيدۈك 
تېگىش قاتارلىق جىســمانىي ســەۋەبلەر؛ ئىككىنچىسى، قورقۇنچ 
ۋە كۈندەشــلىك قاتارلىــق پىســخولوگىيەلىك ئامىللار. شــۇڭا، بۇ 
مەســىلىنى ھــەل قىلىشــتا ھــەر ئىككى تەرەپنــى نــەزەردە تۇتۇش 

زۆرۈر.

داۋالاش تەدبىرلىرى:

كۆرۈنــۈپ،  دوختۇرغــا  مۇتەخەسســىس  قەدەمــدە  دەســلەپكى   ●
قويــدۇرۇش؛ دىياگنــوز  تېببىــي 

● بالىلارنىڭ كۆپ ســۇ ئىچىشــىگە ســەۋەب بولىدىغان تۇزلۇق 
بولۇپمــۇ  ســاقلىنىش،  ئىچمەكلەردىــن   - يېمــەك  ئاچچىــق  ۋە 

ئۇخلاشــتىن بــۇرۇن يېقىــن كەلتۈرمەســلىك؛

ئوخشــاش  ۋە كۈندەشــلىككە  قورقــۇش  پىسخىكىســىدىكى   ●
ئەھۋاللارغــا دىققــەت قىلىــپ، ئۇلارنــى يوقىتىشــقا تىرىشــىش؛

● بالىنــى ئاخشــىمى ھــەر تــۆت ســائەتتە بىــر قېتىــم تــەرەت 
ئويغىتىــش؛ سۇندۇرۇشــقا 

● ئۇخلاشتىن بۇرۇن سۇ ۋە چاي قاتارلىق سۈيدۈك ھەيدىگۈچى 

ئىچىملىكلەرنى كۆپ بەرمەسلىك.

تېخىمــۇ مۇھىمــى، ئىزچىــل ھالــدا مېھىــر - مۇھەببــەت ۋە 
ســەۋر - تاقــەت بىلــەن مۇئامىلــە قىلىــش، بالىنى جــازالاش ياكى 
تەھدىــت سېلىشــتىن ســاقلىنىش كېــرەك. بالىغا ئۇخلاشــتىن 
بۇرۇنقــى زىكىر - دۇئالارنى ئۆگىتىش ۋە روھىي خاتىرجەملىكىنى 

كۈچەيتىــش ئالاھىــدە ئەھمىيەتكــە ئىگە. 

8. سەت گەپ قىلىش

بۇ مەســىلىمۇ ئاتا - ئانىلارنــى، بولۇپمۇ جەمئىيەتتە ئابرۇيلۇق 
ياكــى دىندار كىشــىلەردىن بولۇپ قالغانلارنــى قاتتىق خىجالەتكە 
قويىدىغان بىر ئەھۋال. بالىلار ئاچچىقلانغاندا تىل – ئاھانەتلىك 
چۈشــەنمەيلا  مەنىســىنى  بەزىــدە  ياكــى  ســالىدۇ  دەپ  ســۆزلەرنى 
ئائىلىســىدىن  چوقــۇم  ســۆزلەرنى  بــۇ  ئــۇلار  ســالىدۇ.  ئېيتىــپ 
مەكتەپتىكــى  كوچىدىــن،  بەلكىــم  ئەمــەس،  شــەرت  ئاڭلىشــى 
دوســتلىرىدىن ياكى ئاممىۋى ســورۇنلاردىكى ناخشــىلاردىن ئاڭلاپ 
قالغــان بولۇشــى مۇمكىن. بالىغا بۇنداق ســۆزلەرنى قىلىشــنىڭ 
ئاللاھنىــڭ  كىشــىلەرنى  بــۇزۇق  ئاغــزى  ئىكەنلىكىنــى،  خاتــا 
ئەلەيھىسســالامنىڭ  پەيغەمبــەر  كۆرمەيدىغانلىقىنــى؛  ياخشــى 
ھېچكىمنــى تىللىمايدىغانلىقىنى، دەشــنام بەرمەيدىغانلىقىنى، 
لەنــەت قىلمايدىغانلىقىنــى ۋە ناچــار ســۆز قىلمايدىغانلىقىنــى 
چۈشــەندۈرۈش كېــرەك. شــۇنداقلا بالىغــا ئاللاھتىــن مەغپىــرەت 
تىلەشــنى ۋە تىللانغان كىشــىدىن كەچۈرۈم سوراشــنى ئۆگىتىش 
كېرەك. ئەگەر يەنىلا نەســىھەتنى ئاڭلىماي، ســەت گەپ قىلىشنى 
داۋاملاشتۇرۇۋەرســە، تەدرىجىــي ھالــدا يېنىــك جــازا بېرىشــكىمۇ 

بولىدۇ.

بەزىــدە بــالا تۇيۇقســىزلا ســەت گــەپ قىلىــپ قالســا، ئۇنىــڭ 
كېيىــن  چۈنكــى  كېــرەك،  قويماســلىق  قوزغــاپ  دىققىتىنــى 
ئاچچىقى كەلگەندە، شــۇ ســۆزنى قەســتەن ئىشــلىتىدىغان بولۇپ 
قېلىشــى مۇمكىــن. بۇنــداق ئەھۋالــدا ئاتــا - ئانىــار ئۆزلىرىنىڭ 
ئاچچىقىنى بېســىۋېلىپ، بالىنىڭ ســۆزىگە پەرۋا قىلماسلىقىمۇ 

. مۇھىم

9. جىمىغۇرلۇق ياكى خىيالچانلىق

ئادەتتــە بالىــار قۇشــتەك ئەركىن، شــوخ ۋە ئويۇن - تاماشــىغا 
ئامــراق كېلىــدۇ. بــۇ ئۇلارنىڭ تەبىئىــي خاراكتېرى. ئەگــەر بالىدا 
بۇنىــڭ ئەكســىچە ئەھــۋال كۆرۈلســە، چوقــۇم ئۇنىــڭ ســەۋەبىنى 
جىمىغــۇر  بالىلارنىــڭ  لازىــم.  چىقىــش  تەكشــۈرۈپ  تەپســىلىي 
بولۇپ قېلىشــى ئاساسلىقى تۇغۇلۇشــىدىن بەك ئەركە بېقىلىپ، 
كېيىــن بــارا - بــارا ئائىلىــدە چەتكــە قېقىلىش ۋە ياكى يەســلى - 
مەكتــەپ ۋە باشــقا ئورۇنــاردا يېتەرلىك كۆڭۈل بۆلــۈش ۋە مېھرى 
- مۇھەببەتكــە ئېرىشەلمەســلىك قاتارلىق ســەۋەبلەردىن كېلىپ 
چىقىدۇ. بۇنداق ئەھۋالدا بالىنىڭ روھىي دۇنياســىنى بېيىتىش، 
ئۇنىڭغا چوڭقۇر مېھىر - مۇھەببەت كۆرســىتىش، تەڭتۇشــلىرى 
ئىچىدىــن ئويۇنغا ئامــراق بالىلار بىلەن ئارىلاشــتۇرۇش ئىنتايىن 
مۇھىــم. شــۇنىڭ بىلــەن بىرگە، بــالا تەســەللى تاپىدىغــان دىنىي 
ۋە تەربىيــەۋى ئۇســۇللارنى قوللىنىــش، ئۇنــى ئىمانىــي تۇيغــۇلار 
ۋە زىكىــر -تەســبىھلەرگە كۆنــدۈرۈش كېــرەك. چۈنكــى، زىكىــر - 
تەســبىھلەر ۋە ســاغلام روھىــي تەربىيــە ئاللاھنىــڭ ئىزنــى بىلەن 

چــوڭ - كىچىــك ھەممىگــە شــىپا ۋە تەســەللى بولىدۇ.

»ئــى  بېســىۋالغاندا:  غــەم  ئەلەيھىسســالامنى  پەيغەمبــەر 
ئارقىلىــق راھەتلەندۈرگىــن!«]7]] دەيتتــى؛  نامــاز  بىــال! بىزنــى 
يەنــە: »مېنىــڭ كــۆز نــۇرۇم )كۆڭلۈمنىــڭ خۇشــاللىقى( نامــازدا 

دەيتتــى.  قىلىنــدى«]8]] 

يەنە بىر ھەدىســتە پەيغەمبەر ئەلەيھىسســالام ئىســتىغپارنىڭ 
پەزىلىتىنى بايان قىلىپ مۇنداق دېگەن: »ئىستىغپار ئېيتىشنى 
داۋاملاشــتۇرغان كىشــىگە ئالــاھ ھەرقانــداق قىيىنچىلىقتىــن 
ئاتــا  خۇشــاللىق  قايغۇدىــن   - غــەم  ھەرقانــداق  يولــى،  چىقىــش 

قىلىــدۇ ۋە ئويلىمىغــان يەردىــن رىزىق بېرىــدۇ«.]8]]

]7]]  سۈنەن ئەبى داۋۇد، 4333 - ھەدىس. 
]8]]  سۈنەن نەسائىي، 3879 - ھەدىس. 

]8]]  سۈنەن ئەبى داۋۇد، 1297 - ھەدىس. 

تۈرلۈك ئەھۋاللاردا ئوقۇلىدىغان بىر قىسىم زىكىرلەر

● قىيىنچىلىق ۋە غەمكىن ۋاقىتتا ئوقۇلىدىغان دۇئالار:

ئىبنــى ئاببــاس رەزىيەللاھــۇ ئەنھۇما مۇنداق دەيــدۇ: پەيغەمبەر 
دۇئــا  مۇنــداق  قالغانــدا  قىيىنچىلىقتــا  بىــرەر  ئەلەيھىسســالام 
 ُ ُ رَبُّ الْعَرْشِ الْعَظِيمِ لَ إِلَهَ إِلَّ اللَّ ُ الْعَظِيمُ الْلَِيمُ لَ إِلَهَ إِلَّ اللَّ قىلاتتى: »لَ إِلَهَ إِلَّ اللَّ
ــمَوَاتِ وَرَبُّ الَْرْضِ وَرَبُّ الْعَــرْشِ الْكَــرِيِم« »يېگانە ئاللاھتىن باشــقا  رَبُّ السَّ
ھېچبىــر ئىلاھ يوقتــۇر، ئاللاھ ئۇلۇغــدۇر، ناھايىتى كۆيۈمچاندۇر، 
ئۇنىڭدىــن باشــقا ھېچبىــر مەبــۇد بەرھــەق يوقتــۇر. ئــۇ بۈيــۈك 
ئەرشــنىڭ ئىگىســىدۇر، ئۇنىڭدىن باشــقا ھېچبىر ئىــاھ يوقتۇر. 

ئــۇ ئاســمانلارنىڭ، زېمىننىڭ ۋە ئۇلۇغ ئەرشــنىڭ رەببىــدۇر«.]8]]

دەيــدۇ:  مۇنــداق  ئەنھــۇ  رەزىيەللاھــۇ  مالىــك  ئىبنــى  ئەنــەس 
پەيغەمبــەر ئەلەيھىسســالامغا بىــرەر ئىــش قىيىــن كەلســە: »يَــا 
ــومُ بِرَحْمَتِكَ أسَْــتَغِيثُ« »ئى ھەمىشــە تىرىك تۇرغۇچى  حَــيُّ يَــا قَيُّ
ســېنىڭ  ئالــاھ!  قىلغۇچــى  ئىــدارە  مەخلۇقاتلارنــى  پۈتــۈن  ۋە 

دەيتتــى. تىلەيمــەن«]8]]  يــاردەم  يېلىنىــپ  رەھمىتىڭگــە 

ئەبــۇ ھۇرەيــرە رەزىيەللاھــۇ ئەنھــۇ مۇنــداق دەيــدۇ: پەيغەمبــەر 
ئەلەيھىسســالام بىــرەر ئىــش ســەۋەبلىك غەمگــە پېتىــپ قالســا، 
هِ الْعَظِيمِ« »ئۇلــۇغ ئاللاھنى بارچە  ئاســمانغا قاراپ: »سُــبْحَانَ اللَّ
نۇقســاندىن پــاك دەپ بىلىمــەن« دەيتتــى. دۇئانــى كــۆپ قىلغــان 
ومُ« »ئى ھەمىشــە تىرىــك تۇرغۇچى ۋە پۈتۈن  چاغــدا: »يَــا حَيُّ يَا قَيُّ

مەخلۇقاتلارنــى ئىــدارە قىلغۇچــى ئالــاھ!« دەيتتى.]8]]

ئابدۇلــاھ ئىبنــى جەئفــەر ئەلــى رەزىيەللاھۇ ئەنھۇدىــن نەقىل 
قىلىــپ مۇنــداق دەيــدۇ: »پەيغەمبــەر ئەلەيھىسســالام مــاڭا مۇنــۇ 
كەلىمىلەرنــى ئۆگىتىپ، قىيىنچىلىقتا قالغاندا ياكى بېشــىمغا 
ُ الْكَــرِيُم الْعَظِيــمُ ،  كــۈن چۈشــكەندە ئوقۇشــۇمغا بۇيــرۇدى: ›لَ إِلـَـهَ إِلَّ اللَّ
ُ رَبُّ الْعَــرْشِ الْعَظِيــمِ ، الْمَْــدُ لَِِّ رَبِّ الْعَالَمِــنَ‹ ›كەرەملىــك  سُــبْحَانهَُ تـبَـَـارَكَ اللَّ

]8]]  سەھىيھۇل بۇخارىي، 5869 - ھەدىس. 
]8]]  ســۈنەن تىرمىزىــي، 3446 - ھەدىــس، ئىمــام ھاكىــم: »بــۇ ھەدىســنىڭ ئىســنادى ســەھىھ« 

دېگەن. 
]8]]  سۈنەن تىرمىزىي، 3358 - ھەدىس. 

ۋە ئۇلــۇغ ئاللاھتىــن باشــقا ھېچبىــر ئىــاھ يوقتــۇر. ئــۇ پاكتۇر، 
ئۇلــۇغ ئەرشــنىڭ رەببــى ئاللاھنىــڭ بەرىكىتى ئۇلۇغــدۇر. بارلىق 
ھەمدۇســانا ئالەملەرنىڭ رەببــى ئاللاھقا خاســتۇر‹«.]8]] ئابدۇللاھ 
ئىبنــى جەئفەر بۇ دۇئانى قىزىتمىســى بارلارغــا ئۆگىتىپ قوياتتى 
ۋە مۇشــۇ دۇئالار بىلەن دەم ســالاتتى، ھەتتا يىــراق جايلارغا ياتلىق 

بولــۇپ كەتكــەن قىزلىرىغىمــۇ ئۆگىتىــپ قوياتتى.

قىلىنىدۇكــى،  نەقىــل  ئەنھۇدىــن  رەزىيەللاھــۇ  بەكــرە  ئەبــۇ 
»قىيىنچىلىقتــا  دېگــەن:  مۇنــداق  ئەلەيھىسســالام  پەيغەمبــەر 
قالغــان كىشــى مۇنۇ دۇئانى ئوقۇســۇن: ›اللَّهُــمَّ رَحْتَـَـكَ أَرْجُــو، فـَـاَ تَكِلْنِ 
إِلَ نـفَْسِــي طَرْفـَـةَ عَــنٍْ ، وَأَصْلِــحْ لِ شَــأْنِ كُلَّــهُ ، لَ إِلـَـهَ إِلَّ أنَـْـتَ‹ ›ئــى ئالــاھ! 
رەھمىتىڭنــى ئۈمىد قىلىمەن، مېنى كۆزنى يۇمۇپ ئاچقۇچىلىك 
ۋاقىتمۇ ئۆزۈمگە تاشــاپ قويمىغىن، ھەممە ئىشىمنى ياخشىلاپ 

بەرگىــن، ســەندىن باشــقا ھېچبىر ئىــاھ يوقتــۇر‹«.]8]]

دەيــدۇ:  مۇنــداق  ئەنھــا  رەزىيەللاھــۇ  ئۇمەيــس  بىنتــى  ئەســما 
پەيغەمبەر ئەلەيھىسسالام ماڭا مۇنداق دېدى: »سىزگە بېشىڭىزغا 
كــۈن چۈشــكەندە ئوقۇيدىغــان كەلىمىلەرنــى ئۆگىتىــپ قويايمۇ؟ 
ُ رَبِّ لَ أُشْــرِكُ بـِـهِ شَــيـئًْا‹ ›ئالــاھ مېنىــڭ رەببىمــدۇر، ئۇنىڭغــا ھېــچ  ›اللَّ

نەرســىنى شــېرىك كەلتۈرمەيمــەن‹«.]8]]

ئەبــۇ  خاتىرىلىنىشــىچە،  كىتابىــدا  ســۈننىينىڭ  ئىبنــى 
قەتــادە رەزىيەللاھــۇ ئەنھۇدىــن نەقىــل قىلىنىدۇكــى، پەيغەمبــەر 
ئەلەيھىسســالام مۇنداق دېگەن: »كىمكى بېشــىغا كۈن چۈشكەندە 
ئايەتۇلكۇرســىينى ۋە بەقــەرە سۈرىســىنىڭ ئاخىرقــى ئايەتلىرىنى 

ئوقۇســا، ئالــاھ ئۇنــى قىيىنچىلىقتىــن قۇتقۇزىــدۇ«.]8]]

بىــر  يەنــە  خاتىرىلەنگــەن  كىتابىــدا  ســۈننىينىڭ  ئىبنــى 
ھەدىســتە ســەئد ئىبنى ئەبۇ ۋەققاس رەزىيەللاھــۇ ئەنھۇ پەيغەمبەر 
ئەلەيھىسســالامنىڭ مۇنــداق دېگەنلىكىنى نەقىل قىلىدۇ: »مەن 

]8]]  مۇسنەدى ئەھمەد، 688 - ھەدىس. 
]8]]  سۈنەن ئەبى داۋۇد، 2644 - ھەدىس. 
]8]]  سۈنەن ئەبى داۋۇد، 1304 - ھەدىس. 

]8]]  ئىسنادى زەئىپ. 

شــۇنداق بىــر كەلىمىنــى بىلىمەنكــى، قىيىنچىلىققــا يولۇققان 
كۆتۈرۈلــۈپ  قىيىنچىلىقــى  ئوقۇســا،  ئۇنــى  كىشــى  ھەرقانــداق 
كېتىــدۇ. ئۇ بولســىمۇ قېرىندىشــىم يۇنۇس ئەلەيھىسســالامنىڭ 
نَكَ إِنِّ كُنتُ مِنَ ٱلظَّٰلِمِيَن﴾ ›ســەندىن  مۇنۇ دۇئاســىدۇر: ﴿لَّٓ إِلَٰهَ إِلَّٓ أنَتَ سُــبۡحَٰ
باشــقا ھېچبىــر ئىــاھ يوقتــۇر، ســېنى بارچــە نۇقســانلاردىن پاك 
دەپ ئېتىقــاد قىلىمــەن، مــەن ھەقىقەتــەن )گۇنــاھ ئۆتكــۈزۈپ ئۆز 

نەپســىمگە( زۇلــۇم قىلغۇچىلاردىــن بولۇپ قالدىــم‹]8]]«. 

ئىمــام تىرمىزىي رىۋايەت قىلغان يەنە بىر ھەدىســتە پەيغەمبەر 
ئەلەيھىسســالام مۇنداق دېگەن: »زۇننۇن )يۇنۇس ئەلەيھىسســالام( 
نَكَ  بېلىقنىڭ قارنىدا تۇرۇپ مۇنۇ دۇئانى ئوقۇغان: ﴿لَّٓ إِلَٰهَ إِلَّٓ أنَتَ سُبۡحَٰ
إِنِّ كُنتُ مِنَ ٱلظَّٰلِمِين﴾ ›ســەندىن باشــقا ھېچبىر ئىلاھ يوقتۇر، ســېنى 
بارچــە نۇقســانلاردىن پاك دەپ ئېتىقاد قىلىمــەن، مەن ھەقىقەتەن 
)گۇنــاھ ئۆتكــۈزۈپ ئــۆز نەپســىمگە( زۇلــۇم قىلغۇچىلاردىن بولۇپ 
قالدىــم‹. مۇســۇلمان كىشــى ھەرقانداق ئىشــتا بۇ دۇئانى قىلســا، 

ئاللاھ ئۇنىڭ دۇئاســىنى چوقــۇم ئىجابەت قىلىدۇ«.]9]] 

● قورقۇنچلۇق ئىش كۆرگەنــدە ياكى چۆچۈگەندە ئوقۇلىدىغان 
دۇئا:

ئەمر ئىبنى شــۇئەيب دادىســىدىن، دادىســى بوۋىســىدىن نەقىل 
قىلغان بىر ھەدىســتە ئېيتىلىشــىچە، پەيغەمبەر ئەلەيھىسســالام 
ئۈچــۈن  ســاقلىنىش  چۈشــتىن  قورقۇنچلــۇق  ســاھابىلىرىگە 
تۆۋەندىكــى دۇئانــى ئۆگىتىــپ قويغــان ئىكــەن: »أَعُــوذُ بِكَلِمَــاتِ اِلله 
ــيَاطِيِن وَأَنْ يَْضُرُونِ« »ئاللاھنىڭ  التَّامَّــةِ مِــنْ غَضَبـِـهِ وَشَــرِّ عِبـَـادِهِ، وَمِنْ هََزَاتِ الشَّ
شــەيتانلارنىڭ  يامانلىقىدىــن،  بەندىلىرىنىــڭ  غەزىپىدىــن، 
ئاللاھنىــڭ  بولۇشــىدىن  ھازىــر  ئۇلارنىــڭ  ۋە  ۋەسۋەسىســىدىن 

پانــاھ تىلەيمــەن«.]9]] مۇكەممــەل كەلىمىلىرىگــە ســىغىنىپ 

دۇئانــى  بــۇ  ئەنھۇمــا  رەزىيەللاھــۇ  ئۆمــەر  ئىبنــى  ئابدۇلــاھ 
چۈشــىنەلەيدىغان بالىلىرىغــا ئۆگىتەتتــى، كىچىــك بالىلىــرى 

]8]]  سۈرە ئەنبىيا، 87 - ئايەتنىڭ بىر قىسمى. 
]9]]  سۈنەن تىرمىزىي، 3427 - ھەدىس. 

]9]]  سۈنەن ئەبى داۋۇد ۋە سۈنەن تىرمىزىي. 

قوياتتــى.]9]] ئېســىپ  تامغــا  يېزىــپ،  ئۈچــۈن 

● غەم – قايغۇغا پېتىپ قالغاندا ئوقۇلىدىغان دۇئا: 

نەقىــل  ئەنھۇدىــن  رەزىيەللاھــۇ  ئەشــئەرىي  مۇســا  ئەبــۇ 
قىلىنىدۇكــى، پەيغەمبەر ئەلەيھىسســالام مۇنداق دېگەن: »كىمگە 
غــەم - قايغــۇ يەتســە، مۇنۇ كەلىمىلــەر بىلەن دۇئا قىلســۇن: ›اللَّهُمَّ 
إِنِّ عَبْــدُكَ، وَابـْـنُ عَبْــدِكَ ، وَابـْـنُ أَمَتـِـكَ، وَفِ قـبَْضَتـِـكَ، نَصِيـَـيِ فِ يَدَيـْـكَ، مَــاضٍ فَِّ 
حُكْمُــكَ، عَــدْلٌ فَِّ قَضَــاؤُكَ، أَسْــألَُكَ بـِـكُلِّ اسْــمٍ سََّيْــتَ بـِـهِ نـفَْسَــكَ ، أَوْ أنَـزَْلْتـَـهُ فِ 
كِتَابـِـكَ، أَوْ عَلَّمْتـَـهُ أَحَــدًا مِــنْ خَلْقِــكَ، أَوِ اسْــتَأْثـرَْتَ بـِـهِ فِ عِلْــمِ الْغَيْــبِ عِنْــدَكَ: أَنْ 
ـّـي‹ ›ئى ئاللاھ!  تَْعَــلَ الْقُــرْآنَ ربَيِــعَ قـلَْــيِ، وَنـُـورَ صَــدْرِي، وَجِــاَءَ حُــزْنِ، وَذَهَابَ هَِ
مــەن ســېنىڭ قۇلۇڭدۇرمەن، قۇلــۇڭ ۋە دېدىكىڭنىڭ ئوغلىمەن، 
مېنىــڭ كۇكــۇلام ســېنىڭ قولۇڭدىــدۇر. ســېنىڭ ھۆكمىڭ ماڭا 
يۈرگۈچىــدۇر، ھەققىمــدە چىقارغــان ھۆكمىــڭ مۇتلــەق ئادىلدۇر. 
مەخلۇقلىرىڭدىــن  ياكــى  قىلغــان  نازىــل  كىتابىڭــدا  ســەن 
قاتارىــدا  غەيبىــڭ  ئىلمىــي  شــۇنداقلا  بىلدۈرگــەن،  بىرەرســىگە 
ساقلاشــنى ئىــرادە قىلغــان، قىسقىســى، ســەن ئۆزۈڭنــى ئاتىغان 
ۋە ســاڭا مەنســۇپ بولغــان بارلىــق ئىســىملىرىڭ بىلــەن شــۇنى 
ســورايمەنكى، قۇرئاننــى قەلبىمنىــڭ باھــارى، دىلىمنىــڭ نــۇرى، 
داۋاســى  دەردلىرىمنىــڭ  ۋە  غــەم - قايغۇلىرىمنــى كەتكۈزگۈچــى 

قىلىــپ بەرگىــن‹«. 

شــۇ چاغــدا جامائــەت ئىچىدىــن بىــر كىشــى: »ئــى رەســۇلۇللاھ! 
سودىدا زىيان تارتقانلارمۇ مۇشۇ دۇئانى ئوقۇمدۇ؟« دەپ سورىغانىدى، 
پەيغەمبەر ئەلەيھىسســالام: »ھەئە، بۇ دۇئانى ئوقۇڭلار ۋە باشــقىلارغا 
بــۇ كەلىمىلەردىكــى مەنپەئەتلەرنــى ئۈمىــد  ئۆگىتىــڭلار. كىمكــى 
قىلىــپ تــۇرۇپ ئوقۇســا، ئالــاھ تائــالا ئۇنىــڭ غــەم - قايغۇســىنى 

كۆتۈرۈۋېتىــپ، خۇشــاللىق ئاتــا قىلىــدۇ«]9]] دېدى. 

10. قارىغۇلارچە تەقلىد قىلىش مەسىلىسى

تەقلىــد قىلىــش ۋە دورامچىلىــق قەدىمدىــن ھازىرغىچــە چوڭ 

]9]]  ئىمام تىرمىزىي: »بۇ ھەسەن ھەدىس« دېگەن؛ سۈنەن ئەبى داۋۇد، 3770 - ھەدىس. 
]9]]  ئىبنى سۈننىي رىۋايەت قىلغان. 

- كىچىــك ھەممەيلەنــدە كۆرۈلــۈپ كەلگەن ئىجتىمائىي ھادىســە 
كېلىــپ  ئەقىلســىزلىكتىن  ۋە  نادانلىــق  ئادەتتــە  بــۇ  بولــۇپ، 
يامانلىــق  تەرىپــى  خەتەرلىــك  قىلىشــنىڭ  تەقلىــد  چىقىــدۇ. 
مەســىلەن،  كۆرۈلىــدۇ.  روشــەن  تېخىمــۇ  بۇزۇقچىلىقــاردا  ۋە 
ســەت  ۋە  تىلــاش  چېكىــش،  تامــاكا  ئاتىســىدىن  بالىلارنىــڭ 

ئوخشــاش.  ئۆگىنىۋېلىشــىغا  گەپلەرنــى 

ھەممىمىزگە مەلۇمكى، كىچىك بالىلارنىڭ يادلاش ئىقتىدارى 
كۈچلــۈك بولىدۇ. ئۇلارنىــڭ بىلىم - مەلۇماتى پەقەت كۆزى بىلەن 
شــەكىللىنىدۇ.  ئاڭلىغانلىرىدىــن  بىلــەن  قۇلىقــى  ۋە  كۆرگــەن 
بالىــار ھــەر نەرســىنى ئويــاپ، مۇلاھىــزە قىلىــپ ئولتۇرمايــدۇ. 
شــۇڭا بىزنىــڭ ئەقلىيــە ســۆزلىرىمىزدە: »كىچىكلىكتــە ئالغان 
ئىلىــم تاشــقا ئويۇلغــان نەقىشــكە ئوخشــايدۇ« دېيىلگــەن. بىــز 
ھەرگىزمــۇ ئائىلــە، كوچــا - كويــار، مەكتەپ، رادىيــو - تېلېۋىزور، 
قولــۇم - قوشــنا ۋە ئــۇرۇق - تۇغقانلاردىكــى ئۆزگىرىشــلەرنىڭ ۋە 
بىنورمــال ئەھۋاللارنىــڭ بالىلارغــا بولغــان تەســىرىگە پەرۋاســىز 
بــالا چــوڭ بولغانــدا، بىــز ئۇنىڭغــا ئىبنــى  قارىســاق بولمايــدۇ. 
مەســئۇد رەزىيەللاھۇ ئەنھۇنىڭ: »ســىلەرنىڭ بىرىڭلار ئۆز دىنىدا، 
ئــۇ ئىمــان ئېيتســا ئېيتىدىغــان، كاپىر بولســا كاپىــر بولىدىغان 
بىر كىشــىگە قارىغۇلارچە ئەگەشمىســۇن« دېگەن سۆزىنى ئاسانلا 
چۈشــەندۈرەلەيمىز. ئەقىللىــق كىشــىگە باشــقىلارنى قارىغۇلارچە 
دوراش، ئــۇلار نېمــە قىلســا شــۇنى قىلىــش، ياخشــىلىق قىلســا 
ياراشــمايدۇ.  قىلىــش  يامانلىــق  قىلســا  يامانلىــق  ياخشــىلىق، 
ياخشــىلىق  قىلســا،  ياخشــىلىق  باشــقىلار  ئۆزىنــى  ئەكســىچە، 
قىلىشــقا؛ يامانلىق قىلســا، ئۇلاردىن يىراق تۇرۇشــقا كۆندۈرۈشــى 
كېــرەك. ئاتــا - ئانىــار پەرزەنتلىرىنى قۇرئان ۋە ســۈننەتكە ئەمەل 
قىلىدىغان تەربىيەلىشــى، ئائىلىســىگە دائىم نەســىھەت قىلىپ 
تۇرۇشــى ۋە ئاللاھنىــڭ پەزلــى - مەرھەمىتىنــى تىلىشــى لازىــم. 
بــۇ جەھەتتــە ئاتــا - ئانىلارنىــڭ رولى خــۇددى دېھقاننىــڭ زىرائەت 
تېرىــپ، ســۇغىرىپ، ئاپەتلەردىــن ســاقلاپ ۋە رەببىدىــن زىرائەتنى 
تىلىگىنىگــە  ساقلىشــىنى  ســەۋەبلەردىن  قىلغۇچــى  ۋەيــران 

ئوخشايدۇ. 

پاكىزلىققــا  ۋە  قاشــاش  بەدىنىنــى  توختىمــاي   .11
بەرمەســلىك ئەھمىيــەت 

بىز دۇنيادىكى بارلىق ئىشــارنى ئاللاھنىڭ دىنى بىلەن باغلاپ 
چۈشەندۈرۈشــىمىز، كىچىــك بالىلارغــا پاكىزلىقنىــڭ ئىماننىڭ 
بىــر قىســمى ئىكەنلىكىنى، ئالــاھ تائالانىڭ پــاك ئىكەنلىكى ۋە 
پاكلىقنــى ياخشــى كۆرىدىغانلىقىنى، شــۇنداقلا دىنىمىزنىڭ ھەر 
ۋاقىــت، ھەرقانــداق ئەھۋالدا پاكىــز بولۇشــقا بۇيرۇيدىغانلىقىنى 

چۈشەندۈرۈشــىمىز كېرەك.

پەيغەمبەر ئەلەيھىسســالام ئۈممىتىگە ئىچى ۋە تېشــى، ســۆز - 
ھەرىكەتلەرنــى قانداق پاكلاش كېرەكلىكىنى ئېنىق بايان قىلىپ 
بەرگــەن. شۇڭلاشــقا، بىــز كىچىــك بالىلارغــا كىيىــم - كېچــەك، 
ئــورۇن - كۆرپىلەرنــى پاكىز ۋە رەتلىك تۇتۇشــنى ئۆگىتىشــىمىز؛ 
باشــقىلارغا ناچار ۋە ئەدەپســىز ســۆز - ھەرىكەتلىرىنى قىلىشتىن 
ئاگاھلاندۇرۇشــىمىز؛ ئۇلارنــى تاھــارەت ئېلىشــقا، جۈمــە كۈنــى ۋە 
باشــقا كۈنلەردىكــى غۇســۇل ۋە شەخســىي تازىلىقلارنــى قىلىشــقا 
كۆندۈرۈشــىمىز؛ يــۈز - قوللىــرى ۋە بەدىنىنــى پاكىــز تۇتۇشــقا، 
رىغبەتلەندۈرۈشــىمىز  يۇيۇشــقا  قالغانــدا  كىرلىشــىپ  بولۇپمــۇ 
كۆرۈلســە،  ئەھۋالــى  قىچىشــىش  قاتتىــق  بالىــدا  ئەگــەر  لازىــم. 
ھالــدا  كۆپىنچــە  بــۇ  چۈنكــى  كېــرەك،  كۆرســىتىش  دوختۇرغــا 
كېســەللىك باكتېرىيەلىــرى ياكــى مەقئەتتــە پەيــدا بولىدىغــان 

قۇرتــار ســەۋەبىدىن كېلىــپ چىقىــدۇ. 

12. بارماق شوراش ئادىتى

ياكــى  قورقــۇش  كۆپىنچــە  ئادىتــى  شــوراش  بارمــاق  بالىــاردا 
نورمــال  ئــادەت  بــۇ  ئەگــەر  كۆرۈلىــدۇ.  ســەۋەبلىك  كۈندەشــلىك 
ۋە  قورقۇنچــاق  بالىنىــڭ  بــۇ  كۆرۈلســە،  داۋاملىــق  ۋاقىتلاردىمــۇ 
ئىــچ مىجــەز، ھەتتــا چــوڭ بولغانــدا پىسخىكىســى ئاجىــز بولۇپ 
ئادەتنــى  بــۇ  بولۇشــى مۇمكىــن. شــۇڭا  ئالامىتــى  قېلىشــىنىڭ 
يوقىتىشــنىڭ ســەۋەبلىرىنى ئىــزدەپ تېپىــش ۋە بالىنــى ئويــۇن 
پائالىيەتلــەر بىلــەن مەشــغۇل قىلىــپ،  ياكــى باشــقا پايدىلىــق 
دىققىتىنى باشــقا تەرەپكــە بۇراش كېرەك. ئەگەر بــۇ ئەھۋال يەنىلا 

داۋاملاشســا، مۇۋاپىــق ھالــدا كايىــپ قويۇشــقىمۇ بولىــدۇ.

13. گەپ قىلغاندا كېكەچلەش

ئوخشــاش  جەريانىنىــڭ  چىقىــش  تىلــى  بالىلارنىــڭ 
بولمايدىغانلىقــى ھەممىمىزگــە ئايــان. بــەزى بالىلارنىــڭ تىلــى 
چىقىشــى كېچىكىپ، ھەتتا ئۈچ ياشــتىن كېيىنمــۇ ئوبدان گەپ 
قىلالماســلىقى مۇمكىــن. بۇ ئەھــۋال داۋاملىشــىپ، كېكەچلەش 
ياكــى مەلــۇم قىيىن ھەرپلەرنــى تولۇق ئېيتالماســلىق ھالىتىدە 
نامايــەن بولىــدۇ. بــۇ ئەھــۋال يــا تۇغمــا ئىرســىيەت ســەۋەبىدىن، 
بــالا  بېرىــدۇ.  يــۈز  تۈپەيلىدىــن  كۈندەشــلىك  ۋە  قورقــۇش  ياكــى 
راۋان سۆزلىيەلمىگەنســېرى بىئــارام بولىدۇ ۋە باشــقا بالىلارنىڭ 
بــۇ  ئەپسۇســلىنارلىقى،  ئۇچرايــدۇ.  قىلىشــىغا  مەســخىرە 
ئەھــۋال خــۇددى پاتقاققــا ســۇ قۇيغانــدەك، مەســىلىنى تېخىمــۇ 

ئېغىرلاشــتۇرۇۋېتىدۇ.

ھېچقانــداق  مەســىلىدە  بــۇ  بالىنىــڭ  كىچىــك  ئېنىقكــى، 
گۇناھــى يــوق. ئــۇ ســۆزلەش ئۇســۇلىنى ئۆزگەرتىــپ، قايتىدىــن 
بالىغــا  ئانىــار   - ئاتــا  ئەھۋالــدا،  بۇنــداق  شــەكىللەندۈرەلمەيدۇ. 
قىلمــاي،  مەســخىرە  ئۇنــى  چــوڭلار  بېغىشلىشــى،  ئىشــەنچ 
ســەۋرچانلىق بىلــەن ئۇزۇنراق پاراڭلىشــىپ بېرىشــى ۋە بالىنىڭ 
بــۇ  كېــرەك.  ئىپادىلىشــى  چۈشــەنگەنلىكىنى  گەپلىرىنــى 
ئەھۋالنىــڭ ســەۋەبلىرىنى تېپىــپ چىقىــش ئىنتايىــن مۇھىــم. 
بــەزى ئەھۋالــاردا، بولۇپمــۇ بالىنىــڭ يېشــى چوڭىيىــپ قالغان، 
مۇناســىۋەتلىك  بولســا،  داۋاملاشــقان  كېكەچلىكــى  ئەممــا 

زۆرۈر. تەكشــۈرتۈش  كۆرســىتىپ،  مۇتەخەسسىســلەرگە 

بالىنىڭ تىل تەرەققىياتىغا مۇناسىۋەتلىك بەزى 
مۇھىم مەسىلىلەر

● بىرىنچى، ياخشى تەربىيە مۇھىتى

بالا مېھىر - مۇھەببەت ۋە رەھىم - شــەپقەت يۈكســەك بولغان، 
ســاغلام مۇھىتتــا تەربىيەلىنىشــى كېرەك. ئاللاھ تائــالا بۇ ھەقتە 
مۇنــداق دەيــدۇ: ‎»ئايالــار بىلــەن ئۇنســى - ئۈلپــەت ئېلىشــىڭلار 
تىپىڭلاردىــن  ئــۆز  ســىلەرنىڭ  ئۇلارنــى  )ئاللاھنىــڭ(  ئۈچــۈن 
ياراتقانلىقــى، ئــاراڭلاردا )يەنــى ئــەر - خوتــۇن ئارىســىدا( مېھىــر 
قۇدرىتىنــى  )كامالــى  ئاللاھنىــڭ  ئورناتقانلىقــى  مۇھەببــەت  ـ 
كۆرســىتىدىغان( ئالامەتلىرىدىنــدۇر، پىكىــر يۈرگۈزىدىغــان قەۋم 
ئۈچۈن، شــەك ـ شۈبھىســىزكى، بۇنىڭدا نۇرغۇن ئىبرەتلەر بار«]9]]. 

ئىنســان بەزىدە جەمئىيەتنىڭ ئىشــلىرىنى باشقۇرالماسلىقى 
ۋە ئۇنى ئۆزگەرتەلمەسلىكى مۇمكىن، ئەمما ئۆزى ۋە ئائىلىسىنىڭ 
ئىشــلىرىغا ئىگــە بولالايــدۇ. ئەگــەر ئائىلــە ئاللاھنىــڭ كىتابى ۋە 
رەسۇلۇللاھنىڭ سۈننىتى ئاساسىدا بەرپا بولسا، بالا بۇنداق ئۆيدە 
پەقەت ياخشــى ســۆزلەرنىلا ئاڭلايــدۇ، قۇلىقىغا تىــل - ئاھانەت ۋە 
ســەت گەپلــەر كىرمەيــدۇ. مېھىــر - مۇھەببەت، رەھىم - شــەپقەت 
ۋە تەۋھىــد ئەقىدىســى ھاكىــم بولغــان مۇھىتتــا تەربىيەلەنســە، 

بالىنىڭ تىــل تەرەققىياتىمۇ ســاغلام بولىدۇ. 

● ئىككىنچى، ئەر - ئايالنىڭ ئەخلاقى

ئەر - ئايال ئۆز ئەخلاقىنى داۋاملىق تەكشۈرۈپ تۇرۇشى، بولۇپمۇ 
ئەھمىيــەت  ئالاھىــدە  بۇنىڭغــا  ئانــا ھامىلىدارلىــق مەزگىلىــدە 
بېرىشــى كېــرەك. چۈنكى، مۇھىتنىڭ تەســىرى بــالا تۇغۇلغاندىن 
كېيىــن ئەمەس، بەلكــى ھامىلىدارلىق مەزگىلىدىلا باشــلىنىدۇ. 
ئانىنىــڭ ھامىلىدارلىق مەزگىلىدىكى روھىي كەيپىياتى ۋە ئىش 
كۆرســىتىدىغان  تەســىر  بىۋاســىتە  - ھەرىكەتلىــرى ھامىلىگــە 
بولغاچقــا، ھامىلىدارلىــق مەزگىلىــدە ئانىغــا خاتىرجــەم ۋە تىنچ 
قورســىقىدىكى  ئانىنىــڭ  بــالا  زۆرۈر.  تولىمــۇ  بولۇشــى  مۇھىــت 

]9]]  سۈرە رۇم، 21 - ئايەت. 

چاغــدا تىنــچ - خاتىرجەملىكنى ھېــس قىلغانــدەك، قاتتىق ئاۋاز 
ۋە كۈچلــۈك شــاۋقۇن - ســۈرەنلەرنىمۇ ھېس قىلالايــدۇ. بۇلارنىڭ 
ھەممىســى ئۇنىــڭ نېــرۋا سىستېمىســىغا تەســىر كۆرســىتىدۇ. 
ئەگــەر بىــز بالىنىــڭ جىســمانىي ۋە روھىــي جەھەتتىــن ســاغلام 
بولۇشــىنى ئۈمىد قىلســاق، ئاتــا - ئانا، بولۇپمۇ ئانا بۇ باســقۇچقا 

ئالاھىــدە كۆڭۈل بۆلۈشــى كېرەك. 

● ئۈچىنچى، ئاڭلاش سېزىمىنىڭ ئەھمىيىتى

ئــەڭ  ســېزىمى  ئــاڭلاش  ئىچىــدە  ئەزالىــرى  ســەزگۈ  بارلىــق 
دەســلەپتە خىزمەت قىلىشقا باشــايدۇ. يېڭى تۇغۇلغان بوۋاقنىڭ 
قۇلىقىغــا ئــەزان ئېيتىش ۋە ئېغىزلاندۇرۇشــنىڭ ســەۋەبىمۇ مانا 
شــۇ. ئالــاھ تائــالا مۇنــداق دەيــدۇ: »ئالــاھ ســىلەرنى ئاناڭلارنىڭ 
بىلــەن  ھالىتىــڭلار  بىلمەيدىغــان  نەرســىنى  ھېــچ  قارنىدىــن 
چىقــاردى. ئالــاھ ســىلەرگە شــۈكۈر قىلســۇن دەپ، قــۇلاق، كۆز ۋە 

يۈرەكلەرنــى ئاتــا قىلــدى«]9]]. 

نېــرۋا  ئەزالىــرى،  چىقىرىــش  ئــاۋاز  تۇغۇلغانــدا  ئىنســان 
چۈشــىنىش  تىلنــى  ۋە  ئىقتىــدارى  ســۆزلەش  سىستېمىســى، 
بــەزى  ئاچىــدۇ.  كــۆز  دۇنياغــا  ھالــدا  ئىگــە  قابىلىيىتىگــە 
تەتقىقاتچىلارنىــڭ دېيىشــىچە، بالىنىــڭ ئــاۋاز تونــۇش ســېزىمى 
تۇغۇلۇشــتىن ئــۈچ ئــاي بۇرۇنــا شەكىللىنىشــكە باشــايدىكەن. 
بــالا دۇنياغــا كەلگەنــدە تۇنجــى ئاڭلايدىغىنــى ئاللاھنىــڭ زىكرى، 
دۇنيادىــن كېتىۋاتقاندىكــى ئاخىرقــى ســۆزى كەلىمــە شــاھادەت 
بولســۇن ئۈچۈن، ئىســام دىنى بىزلەرنى بوۋاقنىڭ ئوڭ قۇلىقىغا 

بۇيرۇغــان.  ئېيتىشــقا  تەكبىــر  ئــەزان، ســول قۇلىقىغــا 

»فاتىمــە  دېگــەن:  مۇنــداق  ئەنھــۇ  رەزىيەللاھــۇ  رافىــئ  ئەبــۇ 
پەيغەمبــەر  مــەن  تۇغقانــدا،  ھەســەننى  ئەنھــا  رەزىيەللاھــۇ 
ئــەزان  نامازغــا  قۇلىقىغــا  ھەســەننىڭ  ئەلەيھىسســالامنىڭ 

ئىدىــم«.]9]] كۆرگــەن  ئېيتقانلىقىنــى  ئــەزان  ئېيتقانــدەك 

ئەبــۇ مۇســا رەزىيەللاھــۇ ئەنھــۇ مۇنــداق دەيــدۇ: »مېنىــڭ بىــر 

]9]]  سۈرە نەھل، 78 - ئايەت. 
]9]]  سۈنەن ئەبى داۋۇد، 4941 - ھەدىس؛ سۈنەن تىرمىزىي، 1436 - ھەدىس. 

بــالام تۇغۇلغانــدا، ئۇنــى پەيغەمبــەر ئەلەيھىسســالامنىڭ يېنىغــا 
ئېلىــپ باردىــم. پەيغەمبــەر ئەلەيھىسســالام ئۇنىڭغــا ئىبراھىــم 
دەپ ئىســىم قويــدى. ئاندىــن خورمــا چاينــاپ، ئۇنىــڭ تامغىقىغــا 
ســۈرۈپ ئېغىزلاندۇرغاندىن كېيىن، ئۇنىڭغــا بەرىكەت تىلەپ دۇئا 

قىلىپ، مــاڭا قايتــۇرۇپ بــەردى«.]9]]

ســەلەف ســالىھلار كىچىــك بالىنىــڭ تىلىنىــڭ ھەمدۇســانا 
كەلىمىلىــرى بىلــەن چىقىشــىنى، قۇلىقىغــا تۇنجــى كىرگــەن 
ئاۋازلارنىڭ تەكبىر، شــاھادەت ۋە ھەمدۇســانا سۆزلىرى بولۇشىنى 
ســاغلام  تىلىنىــڭ  بالىنىــڭ  ئارقىلىــق،  بــۇ  كۆرەتتــى.  ياخشــى 
چىقىشــى ۋە ســالىھ پەرزەنت بولۇپ ئۆســۈپ يېتىلىشــىنى ئۈمىد 

 . تتى قىلا

● تۆتىنچى، يىغلاش ۋە ۋارقىراشنىڭ پايدىسى

ۋارقىــراش  ۋە  يىغــاش  ئايــاردا  دەســلەپكى  تۇغۇلغــان  بــالا 
ۋاسىتىســىدۇر.  بىردىنبىــر  ئىپادىلەشــتىكى  ئۆزىنــى  بالىنىــڭ 
بۇنــداق ۋاقىتتــا، ئانــا ئىنچىكــە كۆزىتىــش ئارقىلىــق بالىنىــڭ 
يىغلاۋاتقانلىقىنــى  ئاغرىقتىــن  يەنــى  ســەۋەبىنى،  يىغىســىنىڭ 
ياكــى ئاچلىقتىــن يىغلاۋاتقانلىقىنــى ۋە ياكى ئەمگۈســى كېلىپ 
يىغلاۋاتقانلىقىنــى پــەرق ئېتەلەيدۇ. بولۇپمۇ بالىنىڭ ئەمگۈســى 
كېلىپ يىغلىشــى ئــاۋاز چىقىرىش ئەزالىرىنى چېنىقتۇرۇشــىغا، 
نەپەســنىڭ راۋانلىشىشــىغا پايدىلىــق. شۇڭلاشــقا، ئانــا ئۈچــۈن 
ســەۋەبىنى  يىغىنىــڭ  ۋە  كۆزىتىــش  يىغىســىنى  بالىســىنىڭ 
بىلىشــكە تىرىشــىش ئىنتايىــن مۇھىــم، چۈنكى يىغــا ئارقىلىق 
يەنــە بالىنىــڭ ئاڭلىيالماســلىق ياكــى گــەپ قىلالماســلىقتەك 
ياكــى  ھــەرپ  بالىنــى  بولىــدۇ.  بايقىغىلــى  مەســىلىلىرىنىمۇ 
ســۆزلەرنى دېيىشكە ئالدىراتماســلىق ھەمدە ۋارقىراپ - جارقىراپ 
ئارقىلىــق  ۋارقىــراش  چۈنكــى  لازىــم،  توسماســلىق  ئوينىســا 
بالىنىــڭ ئــاۋاز چىقىرىــش ئەزالىــرى تەرەققىــي قىلىــدۇ. ئاتــا - 
ئانــا، بولۇپمــۇ ئانا ئۆز بالىســىغا كــۆپ گەپ قىلىپ، مۇڭدىشــىپ 
يۈزىگــە  بالىنىــڭ  ۋە  ئاڭلىتىشــى  تەكــرار  ئاۋازلارنــى  بېرىشــى، 

]9]]  بىرلىككە كېلىنگەن ھەدىس. 

قــاراپ، خــۇش تەبەسســۇم قىلىــپ تۇرۇشــى كېــرەك. تەتقىقاتلاردا 
كۆرسىتىلىشــىچە، بالىنىــڭ تىلىنىــڭ چىقىشــى بىــر ياشــتىن 
ھالقىپ، ھەتتا 15 ئايغىچە ســوزۇلۇپ كېتىشــى مۇمكىن ئىكەن. 
شۇڭلاشــقا، بۇنىڭدىــن ئەندىشــە قىلىشــنىڭ ھاجىتى يــوق. يەنە 
كېلىپ، بالىنىڭ تىلىنىڭ چىقىشــى دەسلەپتە ئاستا، كېيىنچە 

تېــز تەرەققىــي قىلىدۇ. 

● بەشــىنچى، بوۋاقنى ئېمىتىش ئۇســۇلى ئارقىلىق ئىسلامىي 
تەلىمــات بېرىش ھەققىدىكى تەتقىقات

»بالىنىــڭ تىلــى« ناملىــق كىتابنىــڭ 25 - بېتىــدە دوكتــور 
ئىســامىي  بوۋاققــا  ئېمىۋاتقــان  خېلىلنىــڭ  ئەلــى  رەســمىييە 
تەلىمــات بېرىــش ھەققىدىكى تەتقىقاتى تىلغــا ئېلىنغان بولۇپ، 
مەزكۇر تەتقىقات نەتىجىســى ئۆز ساھەسىدە تولىمۇ مەنپەئەتلىك، 

مەزمۇنلــۇق ۋە ئەھمىيەتلىــك ئىلىم ھېســابلىنىدۇ.

تەتقىقاتنىڭ نەتىجىلىرى تۆۋەندىكىچە:

● ئېمىتىش ئانىنىڭ بالىســىغا ئىســامىي تەلىمات بېرىشنى 
باشلىشىغا ئەڭ ياخشــى پۇرسەت ھېسابلىنىدۇ.

● ئانــا بىلــەن بوۋاقنىڭ ئالاقىســىدە ئېمىتىشــتىن قالســىلا، 
بالىنىــڭ ئۇيقۇســى ئــەڭ مۇھىم ئورۇنــدا تۇرىدۇ. 

● بــوۋاق يىغلىغانــدا، ئانىمۇ بىرئــاز ئاۋازىنى كۆتــۈرۈپ قۇرئان 
ئوقۇســا، تىــاۋەت ئاۋازىنــى ئاڭلىغان بالا يىغىدىــن توختاپ ئويغا 

چۆمگــەن؛ ئاندىــن تىنچلىنىپ، چوڭقــۇر ئۇيقۇغا كەتكەن.

ئۇنىڭغــا  ئانــا  باشــلىغاندا،  چىقىشــقا  تىلــى  بوۋاقنىــڭ   ●
»ئاللاھــۇ ئەكبــەر« دېگەنگە ئوخشــاش ئاســان زىكىرلەر ۋە قىســقا 

قويالايــدۇ. ئۆگىتىــپ  دۇئالارنــى 

● ئانــا بالىلىرىغــا قــول يۇيــۇش، »بىســمىللاھ« دېيىش، ئوڭ 
قــول بىلــەن يېيىــش ۋە تاماقتىــن كېيىــن »ئەلھەمدۇلىلــاھ« 
دېيىــش قاتارلىــق داســتىخان ئەدەپلىرىنــى ئۆگىتىــپ قويالايدۇ.

● يەنە بىر تەرەپتىن، يۇقىرىقى ئۇســۇللار ئارقىلىق ئانىنىڭمۇ 
ئىسلامىي بىلىملىرى ئاشىدۇ.

دىققــەت  ئوقۇغانــدا  قۇرئــان  ئانىســى  بــوۋاق  ئېمىۋاتقــان   ●
بىلــەن تىڭشــايدۇ، ئېمىشــتىن توختاپ ئانىســىغا قــاراپ، ئاندىن 
نۇقتىدىــن  بــۇ  داۋاملاشــتۇرىدۇ.  ئېمىشــنى  بىلــەن  خۇشــاللىق 
ئېيتقانــدا، ئېمىتىــش ئانــا بىلــەن بــالا ئارىســىدىكى مۇكەممــەل 
بىــر مۇناســىۋەت بولــۇپ، ئانا ئۆز ســۈتى بىلــەن بىرگــە، مېھرى - 
مۇھەببىتىنىمۇ ئاتا قىلىدۇ ۋە شۇ ئارقىلىق گۈزەل ئەخلاقلارنىمۇ 
ســىڭدۈرىدۇ. بــۇ جەريان بالىنىــڭ تەۋەلىك تۇيغۇســى، مۇھەببەت 
رىشتىســى ۋە خاتىرجەملىكىنى كۈچەيتىشــتە ئىنتايىن ياخشــى 
نەتىجــە بېرىدىغــان باســقۇچ ھېســابلىنىدۇ. ئېمىتىــش جەريانــى 
ئانىنىــڭ پەرزەنــت تەربىيەســىدىكى رولــى ۋە ئىســامىي تەلىمات 
بېرىشــىنىڭ مۇھىملىقىنــى تېخىمــۇ ئايدىڭلاشــتۇرۇپ بېرىــدۇ.

يەنــە،  بىزگــە  نەتىجىلىــرى  تەتقىقــات  كىتابتىكــى  مەزكــۇر 
بوۋاقنىــڭ قــۇلاق، كۆز، قەلب ۋە تىلىنىــڭ ئۆگىنىش جەريانىنى؛ 
قۇرئــان  ھاياتــى  ئىككىيلەننىــڭ  بــالا   - ئانــا  قىلغانــدا  قانــداق 
بالىنىــڭ  ۋە  شــەكىللىنىدىغانلىقىنى  ئاساســىدا  ســۈننەت   -
ســۆز - ھەرىكەتلىرىگــە ئىســامىي ئــەدەپ - ئەخلاقلارنــى قانــداق 

بەرگــەن.  كۆرســىتىپ  ئېنىــق  كېرەكلىكىنــى  ســىڭدۈرۈش 

ئېمىتىشنىڭ پايدىلىرى

ئېمىتىــش بالىنــى كېســەللەردىن ساقلاشــنىڭ ئــەڭ مۇھىــم 
ســۈتىنىڭ  ئانــا  چۈنكــى  ھېســابلىنىدۇ،  بىــرى  ســەۋەبلىرىدىن 
تەركىبىــدە بوۋاقنىــڭ كېســەللىكلەرگە قارشــى تــۇرۇش كۈچىنى 
ئاشــۇرىدىغان ئانتىبىيوتىكلار بار. ئانا ســۈتىنىڭ ھەزىم بولۇشــى 
ئاســان ۋە ھايۋانلار ســۈتىگە قارىغاندا ئوزۇقلۇق قىممىتى يۇقىرى 
كېلىــدۇ. ئۇنــى ئىشلىتىشــتىن بــۇرۇن قاينىتىــش ھاجەتســىز، 
مىكروبلىنىــش خەۋپىمــۇ يوق. ئــۇ يەنە بوۋاقنىڭ ئىچى ســۈرۈش، 
سۇســىزلىنىش ۋە قىزىــپ قېلىــش قاتارلىــق مەســىلىلىرىنىڭ 
ســۈپىتىنى  ھەزىــم  ئاشــقازىنىنىڭ  ھەمــدە  ئالىــدۇ  ئالدىنــى 
ياخشــىلايدۇ. ئۇنىڭدىن باشــقا، ئانا ســۈتى بوۋاقنىــڭ ئاللېرگىيە 

ۋە ئوزۇقلانماســلىق مەســىلىلىرىگە شــىپا بولىــدۇ. ئالــاھ تائــالا 
بەندىلىرىگــە، بولۇپمــۇ بــوۋاق بالىغــا شــۇنچىلىك مېھرىبــان ۋە 
شــەپقەتلىككى، ئېمىتىۋاتقــان ئانــا ئۆزىدىــن ياكــى بالىســىدىن 
تۇتماســلىقىغا شــەرئىي جەھەتتىــن  روزا  رامىزانــدا  ئەنسىرىســە، 
رۇخســەت قىلىنغــان. ئانا ســۈتىنىڭ بىــز يۇقىرىدا بايــان قىلىپ 
بولالمىغــان ۋە بايقاشــقا ئاجىــز كەلگــەن پايدىلىــرى يەنــە كــۆپ 
بولۇپ، ھەتتا مىســىردا »ئانا ســۈتى دوســتلىرى« دېگەن نامدا بىر 

جەمئىيەتمــۇ قۇرۇلغــان. 

چەكلىنىــپ  بىلەنــا  بــالا  يالغــۇز  پايدىســى  ئېمىتىشــنىڭ 
قالمايدۇ. تەتقىقات نەتىجىســى شــۇنى ئىســپاتلاپ چىققانكى، بالا 
ئېمىتىدىغان ئاياللارغــا قارىغاندا بالا ئېمىتمەيدىغان ئاياللارنىڭ 
ئەمچــەك راكىغــا گىرىپتار بولۇش نىســبىتى يۇقىرى بولىدىكەن. 
ئېمىتىــش يەنە ئانىنىڭ ھامىلە بولۇشــىنى تەڭشــەپ، تېنىنىڭ 
تېــزراق ئەســلىگە كېلىشــىگە يــاردەم بېرىــدۇ. شــۇنداقلا ئــۇ يەنــە 
ئانىنىــڭ مېھىــر - مۇھەببــەت تۇيغۇلىرىنــى ئۇرغۇتىــدۇ. دېمەك، 
ئېمىتىشــنىڭ بالا تەربىيەســىگە بولغان تەســىرى ســەل قاراشــقا 

بولمايدىغــان دەرىجىــدە چوڭدۇر. 

● ئالتىنچــى، بالىنــى ئوينىتىش ۋە ئەركىلىتىشــنىڭ ئۇنىڭ 
نېرۋا سىستېمىســىغا بولغان تەســىرى

پەيغەمبــەر ئەلەيھىسســالام ھەســەن ۋە ھۈســەيننى ســۆيەتتى، 
مۇبــارەك دۈمبىســىگە مىنــدۈرۈپ ئوينىتاتتــى. زەينەبنىــڭ قىزى 
قولىغــا  تۇرغانــدا  قىيامــدا  كۆتۈرۈۋېلىــپ،  نامــازدا  ئۇمامەنىمــۇ 

ئېلىــپ، رۇكۇغــا بارغانــدا يەرگــە قوياتتــى. 

قايتىۋاتقانــدا  غازىتىدىــن  تەبــۇك  ئەلەيھىسســالام  پەيغەمبــەر 
دولىســىدا بــالا كۆتــۈرۈپ كېلىۋاتقانىــدى. بۇنــى كۆرگــەن ئەقرەئ 
ئىبنــى ھارىــس: »مېنىــڭ ئــون بــالام بــار، لېكىن مــەن ئۇلارنىڭ 
پەيغەمبــەر  دېگەنىــدى،  باقمىدىــم«  ســۆيۈپ  ھېچقايسىســىنى 
قىلمايدىغــان  شــەپقەت   - »مېھىــر  ئۇنىڭغــا:  ئەلەيھىسســالام 

كىشــىگە مېھىــر - شــەپقەت قىلىنمايــدۇ« دېــدى.]9]]

]9]]  سۈنەن تىرمىزىي، -1834ھەدىس. 

بالىنىــڭ كۆيۈنــۈش، ئەركىلىتىــش ۋە ســۆيگۈ - مۇھەببەتكــە 
ئېھتىياجىدىنمــۇ  بولغــان  ئويۇنغــا  ئېھتىياجــى  بولغــان 
يۇقىــرى بولىــدۇ. بالىنىــڭ ئويۇنغــا بولغــان قىزىقىشــى يېشــى 
بالىنــى  ئەسناســىدا  ئويــۇن  ئاشــىدۇ.  تېخىمــۇ  چوڭايغانســېرى 
مەلــۇم دەرىجىدە تەســىرلەندۈرۈش ۋە چارچىتىپ قويۇش ياخشــى، 
ھەتتــا ناخشــا ئېيتىپ بېرىشــكىمۇ بولىدۇ. لېكىن، ناخشــىنىڭ 
كېــرەك.  ســاقلىنىش  ناچىرىدىــن  تالــاش،  ياخشىســىنى 
تەتقىقــات نەتىجىلىرىنىڭ كۆرسىتىشــىچە، بۇنــداق كۆيۈنۈش ۋە 
ئەركىلىتىشــتىن مەھــرۇم قالغــان بالىنىــڭ خاراكتېــرى ناچــار، 
يامــان  باشــقىلارنى  ۋە  يالغۇزلۇققــا  بولــۇپ،  قوپــال  تەبىئىتــى 
كۆرۈشــكە مايىــل بولــۇپ قالىدىكــەن. بــۇ ئەھــۋال ئۇنىــڭ پۈتۈن 
ھاياتىغــا ســەلبىي تەســىر كۆرســىتىدۇ. بىلىشــىمىز كېرەككــى، 
پەيغەمبــەر ئەلەيھىسســالامنىڭ پەرزەنــت تەربىيەســىدىكى گۈزەل 
ئۆرنەكلىرىنى ئۆزىمىزگە تەتبىقلىشــىمىز بالىمىزنىڭ ئىســتىل 

- خاراكتېرىــدە چوڭقــۇر تەســىر قالدۇرىــدۇ.

بېشــارەت  خــۇش  قىيىنلاشــتۇرماڭلار؛  »ئاسانلاشــتۇرۇڭلار، 
بېرىــڭلار، ئۈركۈتۈۋەتمــەڭلار« دېگــەن ھەدىســنىڭ شەرھىســىدە، 
ھافىــز ئىبنــى ھەجــەر رەھىمەھۇلــاھ مۇنــداق دەيدۇ: »ھەدىســتە 
ئېيتىلغــان بــۇ ئاسانلاشــتۇرۇش ئەگــەر گۇنــاھ بولۇپلا قالمىســا، 
ئايالــار، كىچىــك بالىــار ۋە يېڭــى مۇســۇلمان بولغانلارغــا بــەك 

مۇۋاپىــق كېلىــدۇ«. 

● يەتتىنچى، تاشلىۋېتىلگەن بالىلار

ئائىلىســىدىن كۆيۈنــۈش ۋە كۆڭــۈل بۆلۈشــكە ئېرىشــكەن بالا 
پىســخىكا ۋە مىجەز - خاراكتېر جەھەتتىن ســاغلام چوڭ بولىدۇ. 
ئىلمىي ۋە ئەخلاق ساپاســى يۇقىــرى ياكى ئوتتۇراھال تەبىقىدىكى 
ئائىلىلــەردە چــوڭ بولغــان بالىلارنىــڭ تىــل تەرەققىياتــى تــۆۋەن 
بولىــدۇ.  تېــزراق  قارىغانــدا  بالىلىرىغــا  تەبىقىدىكىلەرنىــڭ 
بالىنىــڭ تىلىنىــڭ تەرەققىــي قىلىشــىدا مۇھىتنىــڭ تەســىرى 
ناھايىتى چوڭ. تەتقىقاتلاردا كۆرسىتىلىشــىچە، تاشلىۋېتىلگەن 
بالىلارنىــڭ تىلــى تەڭتۇشــلىرىدىن كېيىن چىقىدىكــەن، بۇنىڭ 

ئېرىشــەلمىگەنلىكىدىن  بۆلۈشــكە  كۆڭــۈل  يېتەرلىــك  ســەۋەبى 
ئىكــەن. شــۇنىڭدەك، بۇنــداق بالىلارنىڭ مېھىــر - مۇھەببەتتىن 
مەھــرۇم ھالــدا چــوڭ بولۇشــى ئــۇلاردا ئەتراپىدىكى كىشــىلەردىن 
ئىنتىقام ئېلىشــنى ئويلايدىغان خاراكتېرنى يېتىلدۈرۈپ قويىدۇ؛ 
جاھىللىــق،  قوپاللىــق،  قاتتىقلىــق،  تەبىئىتىگــە  ئۇلارنىــڭ 
بويسۇنماســلىق ۋە ئىســيانكارلىق ســىڭىپ كەتكــەن بولىــدۇ. بۇ 

ئىنتايىــن خەتەرلىــك ئەھۋال. 

يېتىملەرگــە  ئەلەيھىسســالام  پەيغەمبــەر  ئۈچــۈن،  شــۇنىڭ 
ئىبنــى  ســەھل  قىلغــان.  تەۋســىيە  قىلىشــنى  ياخشــىلىق 
ســەئد رەزىيەللاھــۇ ئەنھۇدىــن نەقىــل قىلىنىدۇكــى، پەيغەمبــەر 
ئەلەيھىسســالام مۇنداق دېگــەن: »يېتىمغا ئىگــە بولغۇچى بىلەن 
مەن جەننەتتە مانا مۇشــۇنداق يېقىن بولىمىز« دەپ، كۆرســەتكۈچ 
بارمىقــى بىلەن ئوتتــۇرا بارمىقىنى كۆرســىتىپ، ئىككىســىنىڭ 

ئارىلىقىنــى ئــازراق ئاچتــى.]9]]

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
پەيغەمبەر ئەلەيھىسسالام مۇنداق دېگەن: »ئۇرۇق - تۇغقانلىرىدىن 
ياكى باشــقىلاردىن بولســۇن، يېتىمغا ئىگە بولغۇچــى مەن بىلەن 
بــاش  دەپ،  بولىــدۇ«  ئوخشــاش  ئىككىســىگە  مۇشــۇ  جەننەتتــە 

بارمىقــى بىلــەن كۆرســەتكۈچ بارمىقىنى كۆرســەتتى.]10]]

جايلاردىكــى  ھەرقايســى  بــۇرۇن،  كېتىشــتىن  ئۆتــۈپ  ۋاقىــت 
قىلىشــقا  يــاردەم  كېلىشــىچە  قولىمىزدىــن  يېتىملەرگــە 
ۋە  خىرىستىيانلاشــتۇرۇش  بولمىســا،  كېــرەك.  ئالدىرىشــىمىز 
باھانىســىدە  يــاردەم  ماددىــي  تەشــكىلاتلىرى  دىنسىزلاشــتۇرۇش 
ئۇلارنىــڭ دىنىنى ئۆزگەرتىش ۋە ســاغلام تەبىئىتىنى بۇرمىلاشــقا 

تىرىشــىدۇ. 

● سەككىزىنچى، بالىنىڭ ئەقلىگە يارىشا مۇئامىلە قىلىش

نەرســىنى  ھەممــە  يەنــى  چــوڭلاردەك،  بالىلارغــا  كىچىــك 

]9]]  سەھىيھۇل بۇخارىي، 5546 - ھەدىس. 
]10]]  سەھىھ مۇسلىم، 5296 - ھەدىس. 

تۇتىدىغــان  چىــڭ  ســۈننەتلەرنى   - پــەرز  چۈشــىنىدىغان، 
ئۆتكۈزگــەن  خاتالىــق  چــوڭ  قىلســاق،  مۇئامىلــە  كىشــىلەردەك 
بولىمىــز. ئادەتتــە بالىــار بىــرەر ئىشــنى خاتــا قىلســا تىلــاپ، 
ئــۇرۇپ كېتىمىــز. بۇ ئەھــۋال، بالىنىڭ ئەقلىگە يارىشــا مۇئامىلە 
قىلىــش كېرەك بولغان بىر ۋاقىتتــا ئۇنىڭ بالىلىق تەبىئىتىنى 

بولىــدۇ.  چۈشــەنمىگەنلىك 

پەيغەمبــەر ئەلەيھىسســالام ئەبــۇ ئۇمەيــر ئىســىملىك بالىغــا 
چاقچــاق قىلىــپ: »ئى ئەبــۇ ئۇمەيــر! نۇغەير نېمــە قىلىۋاتىدۇ؟« 
دەيتتــى.]10]] نۇغەير شــۇ بالىنىــڭ ئوينايدىغان قۇشــقىچى ئىدى.

)مەلــۇم  ئەنەســنى  كىچىــك  ئەلەيھىسســالام  پەيغەمبــەر 
ئۇنىــڭ  قىلىــپ،  رەت  جازالاشــنى  ئۈچــۈن(  خاتالىقــى  بىــر 
تەقدىــر  ئاللاھنىــڭ  »قويۇۋېتىــڭلار،  ئائىلىســىدىكىلەرگە: 

دېگــەن.]10]] بولىــدۇ«  قىلغىنــى 

ئائىشــە  ئانىســى  مۇئمىنلەرنىــڭ  ئەلەيھىسســالام  پەيغەمبــەر 
رەزىيەللاھۇ ئەنھانىڭ كىچىك ۋاقتىدا مەســجىدتە ھەبەشــلەرنىڭ 
نەيزە ئويۇنىنى كۆرۈشــىگە رۇخســەت قىلىپ: »خالىســاڭ تاماشــا 
زېرىكمىســىلا،  ئەنھــا  رەزىيەللاھــۇ  ئائىشــە  دەيتتــى.  قىلغىــن« 
پەيغەمبەر ئەلەيھىسسالام زېرىكمەيتتى. پەيغەمبەر ئەلەيھىسسالام 
ئائىشــە رەزىيەللاھــۇ ئەنھــا: »ئويــۇن - تاماشــاغا ئامــراق، يېشــى 
قىلىــپ  پــەرەز  تۇرغىنىنــى  قانچىلىــك  قىزنىــڭ  كىچىــك 
بېقىــڭلار«]10]] دېيىــش ئارقىلىــق، ئۆزىنىڭ ئــۇزۇن تۇرغانلىقىنى 

ۋە ئۆزىنىــڭ بۇنىڭغــا ســەۋر قىلغانلىقىنــى بىلدۈرگــەن.

ئۇممــۇ خالىــد كىچىــك ۋاقتىــدا، پەيغەمبــەر ئەلەيھىسســالام 
ئۇنىڭغــا بىــر كۆڭلەك كىيگــۈزۈپ: »ئى ئۇممۇ خالىد! بۇ ســىنا« 
دېگەن.]10]] »ســىنا« ھەبەشــچە »ياخشــى« دېگەن مەنىــدە بولۇپ، 

ئۇممــۇ خالىد ھەبەشىســتاندا تۇغۇلغــان ئىدى.

]10]]  سەھىيھۇل بۇخارىي، 5664 - ھەدىس. 
]10]]  مۇسنەدى ئەھمەد، 12937 - ھەدىس. 

]10]]  سەھىيھۇل بۇخارىي، 897 - ھەدىس؛ سەھىھ مۇسلىم، 1482 - ھەدىس. 
]10]]  سەھىيھۇل بۇخارىي، 5397 - ھەدىس. 

تىلــدا  چۈشــىنەلەيدىغان  ئېنىــق،  بىلــەن  بــالا  كىچىــك 
پاراڭلىشــىش، ئۇنىــڭ كۈچــى يەتمەيدىغــان ياكــى يېشــىغا مــاس 
گەپنــى  بــالا  كېــرەك.  زورلىماســلىق  ئىشــارغا  كەلمەيدىغــان 
قايتــا  قىلىــپ  ئاددىيــراق  شــەكىلدە،  باشــقا  چۈشەنمىســە، 
چۈشــەندۈرۈش لازىــم. ئاتا - ئانىلار بالىنىڭ تىلىنى چۈشەنمىســە 
ســەل  چۈشەنمىســە،  ســوئالىنى  ئانىســىنىڭ   - ئاتــا  بــالا  ياكــى 
چۈشىنىشــكە  قويــۇپ  ســوئال  قايتــا  ئۇنىڭغــا  قارىماســتىن 
تىرىشىشــى كېــرەك. ســەل قاراشــنىڭ بالىغــا نىســبەتەن يامــان 
تەســىرى بــەك چوڭ بولىدۇ. بىــز بالىمىزنى بىــزدەك ئويلايدىغان، 
قىلىشــقا  قىلىدىغــان  ئىــش  بويىچــە  مەنتىقىســى  چوڭلارنىــڭ 
بۇنــداق قىلىــش  ئۇرۇنۇشــتىن ۋاز كېچىشــىمىز لازىــم، چۈنكــى 
بالىنــى بالىلىق دۇنياســىدىن چىقىرىۋەتكەنلىــك بولىدۇ. بالىلار 
بەزىــدە خىيالىــي دۇنيادا ياشــايدۇ. مەســىلەن، قولىدىكــى تاياقنى 
ماڭىدىغــان، توختايدىغان ۋە ســوقۇلۇپ كېتىدىغان ماشــىنا دەپ 
خىيــال قىلىــدۇ. بۇنى كــۆرۈپ بالىنى دېۋەڭ ياكى ئەقىلســىز دەپ 
قــاراش توغــرا ئەمەس. بالىدا تەرســالىق ۋە جاھىللىــق خاراكتېرى 
ھەربىــر  بالىنىــڭ  بىــز  ئۈچــۈن،  قالماســلىقى  شــەكىللىنىپ 
ئۆســۈش باســقۇچىنى ۋە پىكىر قىلىش ئالاھىدىلىكىنى ياخشــى 

مۇھىــم. چۈشىنىشــىمىز 

مەزكــۇر قىيىنچىلىقلاردىن چىقىش ئۈچــۈن يوليورۇق ۋە 
نەسىھەتلەر

مەخلۇقاتلىرىغــا تۈرلــۈك قانــۇن - ھۆكۈملەرنــى بېكىتكــەن 
ۋە  ھۆكمــى  ئاللاھنىــڭ  پاكتــۇر.  نۇقســانلاردىن  بارلىــق  ئالــاھ 
تەقدىرى بالا ئانىســىنىڭ قورســىقىدىكى ۋاقتىدىلا جارى بولىدۇ. 
بالا تۇغۇلغاندىن كېيىن، شــەرئىي مەســئۇلىيەت ئاتا - ئانىســىغا 
بــالا  يۈكلىنىــدۇ.  بولغانلارغــا  مەســئۇل  ئىشــىغا  ئۇنىــڭ  ياكــى 
بالاغەتكە يەتكەندە بولســا، دىنىــي مەجبۇرىيەتلەر بالىنىڭ ئۆزىگە 

. يۈكلىنىدۇ

ئەگــەر رەببىمىزنىــڭ رەھمىتى بولمىســا ئىدى، بــۇ دۇنيادا خار 
ۋە بەختســىز ياشــىغان، ئاخىرەتتــە قاتتىــق ئازابقــا دۇچــار بولغان 

ئىككــى  بىزگــە  بىلــەن  رەھمىتــى  ئــۆز  تائــالا  ئالــاھ  بولاتتــۇق. 
دۇنيالىــق بەخــت - ســائادەتنىڭ ئاچقۇچىنــى بەردى. ئۇ بولســىمۇ 
ئاللاھنىــڭ شــەرىئىتىگە چىــڭ ئېسىلىشــتۇر. ســەبىي بالىــار 
بىزگــە نىســبەتەن دىنىمىزنىــڭ ئامانىتــى بولغانلىقــى ئۈچــۈن، 
تەربىيەلىشــىمىز  ياخشــى  ئۇلارنــى  يېتىشــىچە  كۈچىمىزنىــڭ 
كېــرەك. ئەگــەر ئۇنــداق قىلمىســاق، بىلىشــىمىز كېرەككــى، بىز 
ۋە بالىلىرىمىزنىــڭ قەلبلىــرى ئاللاھنىــڭ مۈلكىدۇركــى، ئاللاھ 
ئــۆز پەزلــى ۋە ئادىللىقــى بىلــەن خالىغانچــە تەســەررۇپ قىلىــدۇ، 

بەندىلىرىگــە دۇنيــا ۋە ئاخىرەتتــە قىلچــە زۇلــۇم قىلمايــدۇ.

ئەگــەر بىز تىنــچ – خاتىرجــەم مۇھىت بەرپا قىلىشــنى، پۈتۈن 
ئىــش - ھەرىكىتىدە دىننــى ئالىي قىلىشــنى كۆزلەيدىغان، دىنى 
ئۈچــۈن قۇربانلىــق بېرەلەيدىغــان، دىنــى يولىــدا بارلىقىدىــن ۋاز 
يېتىشــتۈرمەكچى  ئــەۋلاد  مۇســۇلمان  ياراملىــق  كېچەلەيدىغــان 
پەيغەمبــەر  ۋە  كىتابىغــا  ئاللاھنىــڭ  بولىدىكەنمىــز، 
ئەلەيھىسســالامنىڭ ســۈننىتىگە قايتىشــتىن باشــقا يــول يــوق. 
بــۇ بىــز دۇچ كېلىۋاتقــان كىرىزىســارنى ھــەل قىلىــش ۋە  مانــا 

يولىــدۇر. يېگانــە  قۇتۇلۇشــنىڭ  قىيىنچىلىقلاردىــن 

بۇنىڭغــا يــاردەم بېرىدىغــان بىر قىســىم يوليــورۇق ۋە 
ر تلە سىھە نە

1. ئاللاھنى ئۇنتۇمىساڭ، ئاللاھمۇ سېنىڭ پەرزەنتلىرىڭنى 
ئۇنتۇمايدۇ.

ئىبنــى ئاببــاس رەزىيەللاھۇ ئەنھۇما مۇنداق دەيــدۇ: »بىر كۈنى 
مــەن پەيغەمبــەر ئەلەيھىسســالامنىڭ ئۇلىغىغا مىنگىشــىۋالغان 
مــەن  ئوغلــۇم!  ›ئــى  مــاڭا:  ئەلەيھىسســالام  پەيغەمبــەر  ئىدىــم. 
ســاڭا بىرنەچچــە ســۆزنى ئۆگىتىــپ قويــاي: ئاللاھنى يــاد ئېتىپ 
تۇرغىــن، ئاللاھمــۇ ســېنى يــاد ئېتىــدۇ. ئاللاھنــى يــاد ئەتســەڭ، 
ئۇنــى ئالدىڭدىــا تاپىســەن. بىــرەر نەرســە ســورىماقچى بولســاڭ، 
ئاللاھتىنلا ســورىغىن؛ يــاردەم تىلىمەكچى بولســاڭ، ئاللاھتىنلا 
بىــرەر  ســاڭا  ئىنســانلار  پۈتــۈن  بىلگىنكــى،  شــۇنى  تىلىگىــن. 
ياخشــىلىق قىلىــش ئۈچــۈن بىرلەشســىمۇ، ئــۇلار ئالــاھ ســاڭا 

پايــدا يەتكۈزەلمەيــدۇ. ئەگــەر  پۈتۈۋەتكەندىــن باشــقا ھېچقانــداق 
پۈتــۈن ئىنســانلار ســاڭا زىيــان يەتكــۈزۈش ئۈچۈن بىرلەشســىمۇ، 
زىيــان  ھېچقانــداق  باشــقا  پۈتۈۋەتكەندىــن  ســاڭا  ئالــاھ  ئــۇلار 
ســالالمايدۇ. قەلەملــەر كۆتۈرۈلــدى، ســەھىپىلەر قــۇرۇدى )يەنــى 

تەقدىــر ئاللىقاچــان پۈتۈلــۈپ بولــدى(‹ دېــدى«.]10]]

پەيغەمبــەر  ۋارىيانتىــدا  بىــر  يەنــە  ھەدىســنىڭ  بــۇ 
قىلىنغــان:  بايــان  دېگەنلىكــى  مۇنــداق  ئەلەيھىسســالامنىڭ 
»ئاللاھنىــڭ چەكلىمىلىرىگە بويســۇنغىنكى، ئاللاھنى ئالدىڭدا 
 - ئەمــر  )ئاللاھنىــڭ  پاراغــەت كۈنلىرىڭــدە   - راھــەت  تاپىســەن. 
تونۇســاڭ،  ئاللاھنــى  ئارقىلىــق(  قىلىــش  ئەمــەل  پەرمانلىرىغــا 
شــۇنى  تونۇيــدۇ.  ســېنى  ئاللاھمــۇ  كۈنلىرىڭــدە  قىيىنچىلىــق 
بىلگىنكــى، ســاڭا پۈتۈلمىگــەن ئىــش ھەرگىــز ســاڭا كەلمەيــدۇ، 
ســاڭا پۈتۈلگەن ئىش ســاڭا چوقۇم يەتمــەي قويمايدۇ. بىلگىنكى، 
ياردەم ســەۋر ئارقىلىق قولغــا كېلىدۇ، نىجاتلىــق قىيىنچىلىققا 
ئاســانچىلىق  كېيىــن  قىيىنچىلىقتىــن  كېلىــدۇ،  ئۇلىشــىپ 

بولىــدۇ«. 

 - ھــەق  چېگرالىرىنــى،   - چــەك  ئاللاھنىــڭ  كىمكــى 
مۇھاپىــزەت  ئىشــلىرىنى  توســقان  ۋە  بۇيرۇغــان  ھوقۇقلىرىنــى، 
ۋە  دۇنيــا  بالىلىرىنــى  ئۇنىــڭ  ۋە  كىشــى  ئــۇ  ئاللاھمــۇ  قىلســا، 
ئاخىرەتتــە مۇھاپىزەت قىلىــدۇ. مۇكاپات ئەمەلگە يارىشــا بولىدۇ. 

»مــەن  ئوغلىغــا:  رەھىمەھۇلــاھ  مۇســەييەب  ئىبنــى  ســەئد 
ســېنىڭ ئاللاھنىــڭ ھىمايىســىدە بولۇشــۇڭنى ئۈمىــد قىلىــپ 
نامازنــى كــۆپ ئوقۇيمــەن« دېگەندىــن كېيىــن، »ئۇلارنىــڭ ئاتــا ـ 
ئانىســى ياخشــى ئــادەم ئىــدى« دېگــەن ئايەتنــى تىــاۋەت قىلغان. 

ئانىلارنىــڭ   - »ئاتــا  ئايەتنــى  يۇقىرىقــى  مۇپەسســىرلەر 
تەقۋادارلىقــى ســەۋەبىدىن بالىــار ئالــاھ تائالانىڭ ھىمايىســىگە 
ئېرىشــىدۇ« دەپ تەپسىر قىلغان. ئۆمەر ئىبنى ئابدۇلئەزىز مەزكۇر 
ئايــەت ھەققىــدە: »مۇئمىــن كىشــى ۋاپــات تاپقاندىــن كېيىنمــۇ، 
ئالــاھ تائــالا ئۇنىــڭ پەرزەنتلىــرى ۋە نەۋرىلىرىنــى ئــۆز پاناھىــدا 

]10]]  سۈنەن تىرمىزىي، 2440 - ھەدىس. 

مۇنــداق  رەھىمەھۇلــاھ  مۇنكەدىــر  ئىبنــى  دېگــەن.  ســاقلايدۇ« 
دېگەن: »شۈبھىســىزكى، ئاللاھ ئۆز بەندىســىنىڭ ســالىھلىقى ۋە 
تەقۋالىقى ســەۋەبلىك، ئۇنىڭ بالىســى، نەۋرىســى، ئەۋرىسى، ھەتتا 
ئەتراپىدىكــى قولۇم - قوشــنىلىرىنى ئۆز پاناھىدا ســاقلايدۇ. ئۇلار 
دائىــم ئاللاھنىــڭ ھىمايىســى ۋە قوغدىشــى ئاســتىدا بولىــدۇ«. 

قاچانكــى بەنــدە ئاللاھقــا ئىتائــەت قىلىــش بىلــەن مەشــغۇل 
بولســا، ئالــاھ ئۇنى شــۇ ھالىتىدە مۇھاپىزەت قىلىــدۇ. بۇ قائىدە 
)دادىســى  ئوخشــاش  كەنئانغــا  ئوغلــى  ئەلەيھىسســالامنىڭ  نــۇھ 
مۇئمىــن، ئەممــا بالىســى كاپىــر بولــۇپ قالغــان( ئىستىســنائىي 
ئەھۋاللارنىــڭ بولۇشــىنى يوققــا چىقارمايــدۇ. رەببىڭگــە ئىتائەت 
قىلىــش ئۈچــۈن تىرىشــقىن، بولۇپمــۇ دىــن غېرىــب بولۇۋاتقــان 
بۈگۈنكــى كۈندە ھېچقانداق تىرىشــچانلىقىڭنى ئايىما! ســېنىڭ 
ئاللاھنىــڭ دىنىنــى مۇھاپىــزەت قىلغىنىــڭ ســەۋەبلىك ئالــاھ 

ســېنى ۋە بالىلىرىڭنــى ئــۆز پاناھىــدا ســاقلايدۇ. 

2. ئۆيلىنىشــتە ئېتىبارغا ئېلىنىدىغان دىن - دىيانەت، 
تەڭتۇش بولۇش ۋە ئۇنىڭ نىكاھقا بولغان تەســىرى

بىراۋنىــڭ دىــن - دىيانىتــى − نامــاز، تەقۋادارلىــق ۋە ئاللاھقــا 
ئىتائەت قىلىشــتىكى تىرىشــچانلىق بىلەن ئۆلچىنىدۇ. ئائىشــە 
رەزىيەللاھــۇ ئەنھا: »نىكاھ بىر باغلىنىشــتۇر، شــۇڭا ھەربىرىڭلار 
)ھىمايىســىگە(  قولىغــا  كىمنىــڭ  قىزىنــى  ئەزىــز  ئۆزىنىــڭ 

تاپشــۇرىدىغانلىقىغا دىققــەت قىلســۇن« دېگــەن. 

بىرەيلــەن ھەســەن رەزىيەللاھــۇ ئەنھۇدىــن: »قىزىمنى كىمگە 
نىكاھلاي؟« دەپ ســورىغاندا، ھەسەن رەزىيەللاھۇ ئەنھۇ: »تەقۋادار 
ۋە دىيانەتلىــك كىشــىگە نىكاھلىغىــن. چۈنكــى، تەقۋادار كىشــى 
قىزىڭنى ياخشــى كۆرســە ھۆرمەتلەيدۇ، ياقتۇرمىغــان تەقدىردىمۇ 
خارلىمايــدۇ. كىمكــى قىزىنــى پاســىق كىشــىگە بەرســە، ســىلە - 

رەھىمنــى ئۈزگــەن بولىدۇ« دەپ جــاۋاب بەرگەن.

بۇنىڭدىن شــۇنى چۈشىنىۋېلىشقا بولىدۇكى، كىمكى يىگىت 
تەرەپنىــڭ دىيانىتــى ۋە ئەخلاقىغــا قارىمــاي، پەقەت ئــۆي - ماكان 



97●      ●

ۋە مــال - مۈلكىگــە قاراپــا قىزىنــى پاســىق كىشــىگە نىكاھــاپ 
بەرســە، قىــزى ۋە كېيىنكــى ئەۋلادلىرىغــا ئېغىــر زىيــان ســالغان 

بولىدۇ. 

ئۆمــەر رەزىيەللاھــۇ ئەنھــۇ ۋالىيلىرىغا ئــادەم ئەۋەتىــپ مۇنداق 
دەيتتــى: »ســىلەرنىڭ نەزىرىڭلاردىكــى ئــەڭ مۇھىــم ئىــش نامــاز 
بولســۇن، چۈنكــى نامازنى زايــە قىلىدىغان كىشــىنىڭ ئىســامدا 
ھېچقانــداق نېسىۋىســى يوقتــۇر. كىمكــى نامازنــى زايــە قىلســا، 

باشــقا ئىبادەتلەرنــى تېخىمــۇ تېــز زايــە قىلىدۇ«. 

بالىلارنىــڭ  تۈپەيلىدىــن  پاســىقلىقى  ئاتىلارنىــڭ  ئۇنداقتــا، 
يولدىن چىقىپ كېتىشىنى يىراق سانامسىلەر؟! شۇنىڭ ئۈچۈن، 
پاســىق كىشى ســالىھ ۋە ئىپپەتلىك قىزنىڭ جورىسى بولالمايدۇ. 
كۆپچىلىك ئالىملار نىكاھلىنىدىغان قىزنىڭ جورىســى بولۇشقا 
ھەتتا نەســەبىنىڭ پاك بولۇشــىنىمۇ شــەرت قىلغــان. ئۇنىڭدىن 
باشــقا يەنە بىر قىســىم ئالىملارنىــڭ قارىشــىچە، ئەجەملەر ئەرەب 
قىزىنىــڭ جورىســى بولســا، قــۇل ھــۆر قىزنىڭ جورىســى بولســا، 
تۆۋەن تەبىقىدىكى كىشــى يۇقىرى تەبىقىدىكى قىزنىڭ جورىســى 
بولســا، كەمبەغــەل يىگىت باي قىزنىڭ جورىســى بولســا مۇۋاپىق 
بولمىغــان  تەڭتــۇش  ئۇنــى  رازىلىقىســىز  ئايالنىــڭ  بولمايــدۇ. 

كىشــىگە نىكاھلاپ بېرىــش ھارامدۇر. 

ئىمــام  قويۇلىــدۇ.  تەرەپكــە  يىگىــت  شــەرتى  تەڭتۇشــلۇق 
شــافىئىي رەھىمەھۇلــاھ مۇنــداق دېگــەن: »ئالىمــار، ســالىھلار 
تەڭتــۇش  قىزلىرىغــا  بۇلارنىــڭ  بولمىغانــار  مەشــھۇرلاردىن  ۋە 
قىزىغــا  ئالىمنىــڭ  ئەھلــى  كەســىپ  ئادەتتىكــى  بولالمايــدۇ، 

بولالمايــدۇ«. تەڭتــۇش 

ئۇنىــڭ  ۋە  رىغبەتلەنــدۈرۈش  كۆرۈشــكە  پەرزەنــت   .3
ھېكمىتــى

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
ۋاپــات  »ئىنســان  دېگــەن:  مۇنــداق  ئەلەيھىسســالام  پەيغەمبــەر 
تاپقاندىــن كېيىــن، مۇنــداق ئــۈچ خىــل ئەمەلدىــن باشــقا بارلىــق 

ئەمەللىرىنىڭ ســاۋابى توختاپ قالىدۇ: ســاۋابى ئۈزۈلمەي يېتىپ 
تۇرىدىغــان ســەدىقە )ســەدىقە جارىيە(، مەنپەئەتلىــك ئىلىم ۋە دۇئا 
قىلىپ تۇرىدىغان ســالىھ پەرزەنتنــى تەربىيەلەپ قويۇش«.]10]]

مېۋىســى  تىرىشــچانلىقىنىڭ  ئانىنىــڭ   - ئاتــا  پەرزەنتلــەر 
دەيــدۇ:  مۇنــداق  تائــالا  ئالــاھ  ھېســابلىنىدۇ.  ئىزباســارلىرى  ۋە 
»ئىنســان پەقەت ئۆزىنىڭ ئىشــلىگەن ئىشــىنىڭ نەتىجىســىنى 
كۆرىــدۇ«]10]]؛ »بىــز شۈبھىســىزكى، ئۆلۈكلەرنــى تىرىلدۈرىمىــز، 
ئۇلارنىــڭ )دۇنيــادا( قىلغــان )ياخشــى ـ يامــان( ئەمەللىرىنــى ۋە 
ئىشلىرىنى خاتىرىلەپ قويىمىز، ھەممە نەرسىنى روشەن دەپتەردە 

)يەنــى لەۋھۇلمەھپــۇزدا( تولــۇق خاتىرىلــەپ قويغانمىــز«]10]]. 

تەربىيەلىســە،  ياخشــى  پەرزەنتلىرىنــى  ئانىــار   - ئاتــا 
پەرزەنتلىرىنىــڭ قىلغــان ياخشــى ئەمەللىرىنىــڭ ســاۋابى ئاتــا - 
ئانىلارغىمۇ ئوخشــاش يېزىلىــدۇ، چۈنكى ئۇلار بۇ ياخشــىلىقنىڭ 
ســەۋەبكارىدۇر. ئەگــەر ئاتــا - ئانىــار مەســئۇلىيەتلىرىنى لايىقىدا 
ئــادا قىلغــان بولســىمۇ، پەرزەنــت يەنىــا يامان ئىشــارنى قىلغان 
بولســا، گۇنــاھ پەقــەت پەرزەنتنىــڭ ئۆزىگىــا يېزىلىــدۇ. ئالــاھ 
تائــالا مۇنــداق دەيــدۇ: »بىــر ئــادەم يەنە بىــر ئادەمنىــڭ گۇناھىنى 

ئالمايــدۇ«]10]].  ئۈســتىگە 

مانــا بۇ ئايەت ۋە ھەدىســلەردىن ســالىھ پەرزەنتنىــڭ قىممىتى 
ئايدىڭلىشــىدۇ. چۈنكــى، ئۇنىــڭ ياخشــى ئەمەللىرىنىــڭ ســاۋابى 
يېتىــپ  ئانىســىغىمۇ   - ئاتــا  چەكلەنمەســتىن،  بىلەنــا  ئــۆزى 
زەكەرىيــا  پەيغەمبىــرى  كەرىمــدە  قۇرئــان  تائــالا  ئالــاھ  تۇرىــدۇ. 
ئەلەيھىسســالامنىڭ قىسسىســىنى بايان قىلىــپ مۇنداق دېگەن: 
ۋاقتىــدا  ئــۆز  قىلغىــن(.  بايــان  )قىسسىســىنى  »زەكەرىيانىــڭ 
يالغــۇز  ۋارىسســىز(  )بالىســىز،  مېنــى  پەرۋەردىگارىــم!  ›ئــى  ئــۇ: 
قويمىســاڭ، ســەن ئەڭ ياخشــى ۋارىستۇرســەن )يەنــى ھەممە ئادەم 

]10]]  سەھىھ مۇسلىم، 3084 - ھەدىس. 
]10]]  سۈرە نەجم، 39 - ئايەت. 

]10]]  سۈرە ياسىن، 12 - ئايەت. 
]10]]  سۈرە ئىسرا، 15 - ئايەتنىڭ بىر قىسمى.

ئۆلىــدۇ، ســەنلا باقىــي قالىســەن(‹ دەپ نىــدا قىلــدى«]11]].

»ئۆيلىنىــڭلار،  دېگــەن:  مۇنــداق  ئەلەيھىسســالام  پەيغەمبــەر 
كۈنــى  قىيامــەت  مــەن  چۈنكــى،  كۆپەيتىــڭلار.  نەســلىڭلارنى 
بىلــەن  كۆپلۈكــۈڭلار  ســىلەرنىڭ  ئالدىــدا  ئۈممەتلــەر  باشــقا 
پەخىرلىنىمــەن«]11]]؛ »ئــەر كىشــى يېگــەن رىزىقنىــڭ ئــەڭ پــاك 
بولغىنــى ئــۆز ئەمگىكىدىن كەلگىنىــدۇر، ئۇنىــڭ پەرزەنتىمۇ ئۆز 

مەھســۇلىدۇر«]11]].  ئەمگىكىنىڭ 

ئۆمــەر رەزىيەللاھــۇ ئەنھــۇ: »مــەن ئاللاھقــا زىكىــر – تەســبىھ 
ئېيتىــپ تۇرىدىغــان پەرزەنت ئۈمىد قىلىپ تــۇرۇپ ئايالىم بىلەن 
يېقىنچىلىــق قىلىمــەن« دېگەندىــن كېيىن: »كــۆپ پەرزەنتلىك 
ســەۋەبلىك  پەرزەنتىــڭلار  قايســى  ســىلەر  چۈنكــى  بولــۇڭلار، 
نەســىھەت  دەپ  بىلمەيســىلەر«  رىزىقلىنىدىغانلىقىڭلارنــى 

قىلغــان.

ئىمــام ئەبــۇ ھەنىفــە رەھىمەھۇلــاھ مۇنــداق دېگــەن: »نىكاھ 
بىلەن مەشــغۇل بولۇش نەپلە ئىبادەت بىلەن مەشغۇل بولۇشتىن 
ئەۋزەلــدۇر، چۈنكى نىــكاھ، دۇنيانىڭ بەلگىلەنگــەن مۇددىتىگىچە 
گۈللىنىشــى ئۈچــۈن زۆرۈر بولغــان نەســىل قالدۇرۇشــقا ســەۋەب 
بولىــدۇ. پەرزەنتنىــڭ مەنپەئىتــى ۋە بەرىكىتــى ئاتــا - ئانىغــا ھەم 
ھاياتىــدا، ھــەم ۋاپاتىدىــن كېيىــن يېتىــپ تۇرىــدۇ، ھاياتلىقىــدا 
ياردەمچــى بولىــدۇ، ئېھتىياجــى چۈشــكەندە ياخشــىلىق قىلىدۇ؛ 
ۋاپاتىدىــن كېيىــن بولســا ئاتــا - ئانىســىنىڭ ھەققىــدە ســەدىقە 
بېرىــش، دۇئــا قىلىــش ۋە مەغپىــرەت تىلــەش ئارقىلىــق تۈرلــۈك 

ســاۋابلارغا مۇيەسســەر قىلىدۇ«. 

ئەبــۇ ھۇرەيرە رەزىيەللاھۇ ئەنھۇدىــن نەقىل قىلىنغان يەنە بىر 
ھەدىســتە مۇنداق دېيىلگــەن: »مېيىتنىڭ دەرىجىســى ۋاپاتىدىن 
كېيىنمــۇ كۆتۈرۈلــۈپ تۇرىــدۇ. ئاندىن ئۇ: ›ئى رەببىــم! بۇ مېنىڭ 
ئالــاھ ئۇنىڭغــا:  قايســى ئەمىلىــم ســەۋەبلىك؟‹ دەپ ســورايدۇ، 

]11]]  سۈرە ئەنبىيا، 89 - ئايەت. 
]11]]  ئابدۇراززاق »مۇسەننەف« ناملىق كىتابىدا نەقىل قىلغان. 

]11]]  سۈنەن ئىبنى ماجە، 2128 - ھەدىس؛ سۈنەن نەسائىي، 4373 - ھەدىس. 

›پەرزەنتىــڭ ســاڭا مەغپىــرەت تىلىدى‹ دەپ جــاۋاب بېرىدۇ«. 

4. »بالىلىرىڭلاردىن ســىلەرگە دۈشــمەن بولىدىغانلىرىمۇ بار، 
ئۇلاردىــن ئېھتىيات قىلىڭلار« دېگەن ئايەتنىڭ مەنىســى

پەرزەنتلــەر، بولۇپمــۇ ســالىھ پەرزەنتلــەر ئىنســان ھاياتىنىــڭ 
زىننىتىدۇر. ئاللاھ تائالا بۇ ھەقتە مۇنداق دەيدۇ: »ماللار ۋە بالىلار 
ئايەتتــە  بىــر  يەنــە  زىننىتىــدۇر«]11]].  دۇنيــا تىرىكچىلىكىنىــڭ 
بولســا، ئۇلارنىــڭ ئىنســان ئۈچــۈن ســىناق ئىكەنلىكىنــى بايــان 
قىلىــپ: »ئــى مۇئمىنلــەر! ئاياللىرىڭلاردىــن، بالىلىرىڭلاردىــن 
بــار، ئۇلاردىــن ئېھتىيــات  ســىلەرگە دۈشــمەن بولىدىغانلىرىمــۇ 

قىلىــڭلار«]11]] دەيــدۇ. 

ھەدىســتە مۇنــداق دېيىلگــەن: »بــالا ھەتتا دادىســىنى بېخىل 
قىلىــدۇ، قورقۇنچاق قىلىدۇ ۋە نــادان قىلىۋېتىدۇ«]11]]. يەنى دادا 
پەرزەنتىگە كۆپ خىراجەت قىلغانلىقى ســەۋەبلىك بېخىللىشىپ 
كېتىــدۇ، ئۇلارنىــڭ غېمىنــى يــەپ جىھادقا چىقالمايــدۇ ۋە ئىلىم 

ســەپىرىگە چىقالمــاي نادانلىقتا قالىدۇ.

ھېكمەتلىك ســۆزلەردىن بىرىدە مۇنــداق دېيىلگەن: »پەرزەنت 
تاپســا ھەســرەت -  ۋاپــات  بولســا جاپــا - مۇشــەققەت،  − ھايــات 

نادامەتتــۇر«. 

بىر كىشى بىر دانىشمەنگە: 

― پالانچى ئۆيلىنىپتۇ، ― دېگەندە، دانىشمەن: 

― ئۇ دېڭىز سەپىرىگە چىقىپتۇ، ― دېگەن ئىكەن. 

― بالىسى بوپتۇ، ― دېگەندە: 

دېگــەن   ― كېتىپتــۇ،  پارچىلىنىــپ  كېمىســى  دېڭىــزدا   ―
ئىكــەن.

]11]]  سۈرە كەھف، 46 - ئايەتنىڭ بىر قىسمى. 
]11]]  سۈرە تەغابۇن، 14 - ئايەتنىڭ بىر قىسمى. 

]11]]  سۈنەن ئىبنى ماجە، 3656 - ھەدىس. 

»بالىلىرىــڭ  ئەنھۇغــا:  رەزىيەللاھــۇ  ئۆمــەر  كىشــى  بىــر 
ئۇلارغــا  ئــۇ: »ئالــاھ مېنــى  دېگەنــدە،  خىزمىتىڭنــى قىلىــدۇ« 

ئىكــەن.  دېگــەن  قىلمىســۇن«  موھتــاج 

ئۆمــەر رەزىيەللاھــۇ ئەنھــۇ بالىســىنى بوينىغــا مىندۈرۈۋالغان 
بىــر كىشــىنى كۆرۈپ: 

― بۇ كىم بولىدۇ؟ ― دەپ سورىغاندا، ئۇ كىشى: 

― ئوغلــۇم، ― دەپ جــاۋاب بەرگــەن. ئاندىن ئۆمــەر رەزىيەللاھۇ 
ئەنھۇ: 

― بىلگىنكى، بالا ھاياتلىقىدا ســاڭا ســىناقتۇر، ۋاپات تاپســا 
ســاڭا قايغۇدۇر، ― دېگەن.

ھەســەن بەســرىي رەھىمەھۇللاھ مۇنداق دېگــەن: »ئاللاھ تائالا 
بىــر بەندىگــە ياخشــىلىقنى ئىرادە قىلســا، ئۇنى دۇنيــادا ئائىلە ۋە 

پەرزەنتلىــرى بىلەن مەشــغۇل قىلىــپ قويمايدۇ«. 

زەرار ئىبنــى ئەمرنىــڭ 13 ئوغلــى بــار ئىدى. ئــۇ: »پەرزەنتلىرى 
تەرەپتىن خۇشــاللىق تاپقان كىشى ئۆزى تەرەپتىن خاتىرجەملىك 

دەيتتى.  تاپالمايدۇ« 

زەيــد ئىبنــى ئەلى ئوغلىغا: »ئى ئوغلۇم! ئاللاھ ســېنى مەندىن 
ياخشــىلىق قىلىشــقا  مــاڭا  مەمنــۇن قىلمىــدى، شــۇڭا ســېنى 
بۇيــرۇدى. مېنــى ســەن ئارقىلىق مەمنۇن قىلدى، شــۇڭا ســەندىن 

ئــاگاھ بولۇشــۇمغا بۇيــرۇدى« دېگەن. 

ھەســەن بەســرىي رەزىيەللاھــۇ ئەنھۇنىڭ بىر ئوغلــى تۇغۇلۇپ، 
ياخشــىلىق  »ھەرقانــداق  ئــۇ:  تەبرىكلىگەنــدە،  ئۇنــى  كىشــىلەر 
ئۈچۈن ئاللاھقا چەكســىز ھەمدۇســانالار بولســۇن! ئاللاھ تائالادىن 
بىزگــە ھەربىــر نېمىتىنــى زىيــادە قىلىــپ بېرىشــىنى تىلەيمىز. 
لېكىــن، مــەن نامــرات بولســام جاپاغــا ســالىدىغان، بــاي بولســام 
ئەنسىرىتىدىغان؛ قانچىلىك تىرىشچانلىق كۆرسەتسەممۇ ۋە جاپا 
تارتســاممۇ، مېنىڭ غېمىمنى چۈشەنمەيدىغان؛ خۇشاللىقىمدىن 
خۇشــال بولالمايدىغــان؛ ھەتتــا ۋاپــات بولــۇش ئالدىدىمــۇ ئۇنىــڭ 

كەمبەغەل بولۇپ قېلىشــىدىن ئەنســىرەيدىغان بىر كىشىگە مەن 
خــۇش مۇبــارەك دېيەلمەيمــەن« دېگەن. 

دەپ  پەرزەنــت كۆرمەيســەن؟«  پەيلاســوپتىن: »نېمىشــقا  بىــر 
ســورالغاندا، ئــۇ: »پەرزەنتنى ياخشــى كۆرگەنلىكىــم ئۈچۈن« دەپ 

بەرگەن. جــاۋاب 

يەنــە بىرەيلەنگە: »ئەگەر ئۆيلەنگەن بولســاڭ، ســېنى ئەســلەپ 
تۇرىدىغــان پەرزەنتىــڭ بولاتتــى« دېيىلگەنــدە، ئــۇ: »مــەن دۇنيانى 
ئۆزۈمگــە راۋا كۆرمىگەن يەردە، قانداقمۇ باشــقىلارغا راۋا كۆرەي؟!« 

دەپ جاۋاب بەرگــەن ئىكەن. 

بىر ســەھرالىق كىشــىدىن: »نېمە ئۈچۈن توي قىلمايســەن؟« 
قىيىنچىلىقىغــا  تۇرۇشــنىڭ  »بويتــاق  ئــۇ:  ســورالغاندا،  دەپ 
ھىيلــە  دەپ  مەنپەئىتىنــى  بالىچاقىنىــڭ  بېرىــش  بەرداشــلىق 
ئىشلىتىشــتىن ياخشــىراق« دەپ جــاۋاب بەرگــەن ئىكــەن. يەنــە 
بىــر ســەھرالىق كىشــىدىن: »نېمىشــقا مۇشــۇنچە ياشــقىچە توي 
ئــۇ: »بــالام چــوڭ بولــۇپ مــاڭا  قىلمىدىــڭ؟« دەپ ســورالغاندا، 
ئاســىيلىق قىلىشــتىن بۇرۇن، مەن ئۇنى يېتىــم قويۇپ دۇنيادىن 

كەتمەكچــى بولــدۇم« دېگــەن ئىكــەن.

قارىســۇن،  قارىســا  دەپ  نېمــە  كىــم  بولســۇن،  بولســا  نېمــە 
ســۈننىتى،  ئەلەيھىسســالامنىڭ  پەيغەمبــەر  نىكاھلىنىــش 
ھەتتــا ئەڭ كۈچلــۈك ســۈننەتلىرىنىڭ بىرىــدۇر. ھەقكــە ئۇيغۇن 
نەرســە كىــم  بولغــان  زىــت  نەرســە قوبــۇل قىلىنىــدۇ،  كەلگــەن 
قىلىنىــدۇ.  رەت  قەتئىينــەزەر  بولۇشــىدىن  كەلگــەن  تەرەپتىــن 
ھــەق ― قۇرئــان - ســۈننەتكە ئۇيغۇن بولغىنىــدۇر. بىز بۇ ھەقتە 
ئاللاھنىــڭ پەزلىنــى تىلــەپ، ئاشــكارا ۋە يوشــۇرۇن پىتنىلەردىــن 

پانــاھ تىلىشــىمىز لازىــم. 

5. دۇئا ― نىجاتلىقنىڭ ئاچقۇچىدۇر

بىــز بارلىــق ئىــش - ھەرىكەتلىرىمىزنــى پەقــەت ئاللاھنىــڭ 
كــۈچ - قۇدرىتى بىلەنــا ئەمەلگە ئاشــۇرالايمىز. پەرزەنتلىرىمىزنى 
تەربىيىلەش ۋە ئۇلارنى ســالىھ مۇســۇلمان قىلىپ يېتىشــتۈرۈش 

يولىدىكــى تىرىشــچانلىقىمىز ئاللاھنىــڭ بىزگــە ئاتــا قىلغــان 
پەزلــى - مەرھەمىتىــدۇر. بــۇ تىرىشــچانلىقىمىزنىڭ كۆزلىگــەن 
نەتىجىنــى بېرىشــى ئۈچــۈن، ئاللاھنىــڭ تەۋپىقــى ۋە رەھمىتىگە 
ئاللاھنىــڭ  ئۆزىمىزنــى  بىــز  شــۇڭا،  موھتاجمىــز.  ۋاقىــت  ھــەر 
لازىــم،  تۇرۇشــىمىز  قىلىــپ  ھېــس  موھتــاج  ۋە  ئاجىــز  ئالدىــدا 
شــۇندىلا ئالــاھ تائالا بىزنىــڭ كەمچىلىكلىرىمىزنــى تولۇقلايدۇ، 
ئاجىزلىقىمىزغــا رەھىــم قىلىــدۇ، بىزنــى ۋە ئەۋلادلىرىمىزنى ئۆز 
ئالــاھ بىزنــى دۇئــا قىلىشــقا بۇيرۇغــان ۋە  پاناھىــدا ســاقلايدۇ. 
دۇئالىرىمىزنــى ئىجابــەت قىلىدىغانلىقىنــى ۋەدە قىلغان. ئاللاھ 
دۇئــا  ›مــاڭا  ئېيتىــدۇ:  »پەرۋەردىگارىــڭلار  دەيــدۇ:  مۇنــداق  تائــالا 
قىلىــڭلار، مەن )دۇئايىڭلارنى( قوبۇل قىلىمەن )تىلىگىنىڭلارنى 

بېرىمــەن(‹«]11]].

دۇئانىــڭ  »مــەن  دېگــەن:  مۇنــداق  ئەنھــۇ  رەزىيەللاھــۇ  ئۆمــەر 
ئىجابــەت بولمــاي قېلىشــدىن ئەنســىرىمەيمەن، بەلكــى جايىــدا 
دۇئــا قىلالمــاي قېلىشــتىن ئەنســىرەيمەن، چۈنكــى بىــر بەندىگە 
دۇئــا ئىلھــام قىلىنغانلا بولســا، ئىجابەت بولۇشــى مۇقــەررەردۇر«. 
ئىمانــدا  ۋە  مېڭىشــى  يولــدا  ھــەق  پەرزەنتلىرىڭلارنىــڭ  شــۇڭا، 
مۇســتەھكەم تۇرۇشــى ئۈچــۈن كۆپلــەپ دۇئــا قىلىــڭلار. مانــا بــۇ 
تەقــۋادار مۇئمىنلەرنىڭ دۇئاســىدۇر: »ئۇلار: ›ئــى پەرۋەردىگارىمىز! 
شــادلىق  ئارقىلىــق  ئەۋلادلىرىمىــز  ۋە  ئاياللىرىمىــز  بىزگــە 
بېغىشلىشــىڭنى )يەنــى بىزگــە ســاڭا ئىتائەتمــەن پەرزەنــت ئاتــا 
قىلىشــىڭنى( تىلەيمىــز، بىزنــى تەقۋادارلارنىڭ پېشۋاســى )يەنى 
قىلغۇچــى(  دەۋەت  ياخشــىلىققا  نەمۇنىســى،  تەقۋادارلارنىــڭ 

دەيــدۇ«]11]]. قىلغىــن‹ 

دۇئانىــڭ ئىجابــەت بولــۇش ســەۋەبلىرىگە ئەھمىيــەت بېرىــڭ. 
مەســىلەن، دۇئانــى قايتــا - قايتــا قىلىــش، ئاللاھقــا ســەمىمىي 
يىلىنىــپ، ھارمــاي ســوراش، دۇئانى ئالــاھ تائالاغا ھەمدۇســانا ۋە 
پەيغەمبەر ئەلەيھىسســالامغا دۇرۇد يوللاش بىلەن باشــاش، گۇناھ 
ۋە كەمچىلىكلىرىمىزنى ئېتىراپ قىلىش، دۇئادىن بۇرۇن ســەدىقە 

]11]]  سۈرە غافىر، 60 - ئايەت. 
]11]]  سۈرە فۇرقان، 74 - ئايەت. 

بېرىــش، ئىككى قولنى كۆتــۈرۈش، قىبلىگە يۈزلىنىش، بىچارە ۋە 
تولىمــۇ ئاجىــز ئىكەنلىكىمىزنــى ئىپادىلەش، يېمــەك - ئىچمەك 
ۋە كىيىــم - كېچەكلىرىمىزنىــڭ ھــالال بولۇشــىغا ئەھمىيــەت 
قاتارلىقــار.  قىلىــش  ئــادا  ھەقلىرىنــى  كىشــىلەرنىڭ  بېرىــش، 
شــۇنىڭدەك، ســەجدە، پەرز نامازدىن كېيىنكــى ۋاقىت، كېچىنىڭ 
ئاخىرقــى ئۈچتىــن بىرى، ئــەزان بىلەن تەكبىــر ئارىلىقى ۋە جۈمە 
كۈنىنىڭ ئاخىرقى ســائىتىدەك ئىجابــەت پەيتلىرىنى غەنىيمەت 

 . بىلىڭ

قىلىدىغانلىقىغــا  ئىجابــەت  دۇئالارنــى  تائالانىــڭ  ئالــاھ 
تــۇرۇڭ،  يىــراق  گۇناھلاردىــن  ئىشــىنىڭ.  قەلبىڭىزدىــن  چىــن 
»كۆڭلۈمــدە  ئۈزمــەڭ،  مۇناســىۋىتىنى  تۇغقانچىلىــق   - ئــۇرۇق 
توختــاپ  قىلىشــتىن  دۇئــا  قېلىــپ،  ئويــاپ  دەپ  بىلىمەنغــۇ« 
قالمــاڭ، چۈنكــى دۇئانىــڭ ئــۆزى ئىبادەتتــۇر. بىلىڭكــى، ئالــاھ 
تائــالا ھەتتــا مەخلۇقاتنىــڭ ئــەڭ رەزىلــى بولغان ئىبلىســنىڭمۇ 
دۇئاســىنى ئىجابــەت قىلغــان: »ئىبلىــس: ›پەرۋەردىگارىــم! مــاڭا 
خالايىقــار تىرىلدۈرۈلىدىغــان كــۈن )يەنى قىيامــەت كۈنى( گىچە 
ئالــاھ  دېــدى.  قالدۇرغىــن(‹  ھايــات  )مېنــى  بەرگىــن  مۆھلــەت 
ئېيتتــى: ›ســەن ھەقىقەتــەن )مۇئەييــەن ۋاقىتقىچــە( مۆھلــەت 

بېرىلگەنلەردىنســەن‹«]11]].

شــۇنى بىلىڭكــى، دۇئــا ― نىجاتلىقنىڭ ئاچقۇچىــدۇر، دۇئانى 
لازىــم تۇتقان كىشــى ھەرگىز زىيان تارتمايدۇ. ســالىھ پەرزەنتىڭىز 
بولۇشــىنى ئۈمىــد قىلســىڭىز، دۇئاغــا ھەرگىــز ســەل قارىمــاڭ، 

يۇقىرىــدا بايــان قىلىنغان ســۈننەتلەرگە ئەمــەل قىلىڭ.

نىكاھلانغۇچى ئوقۇيدىغان دۇئا

ئابدۇلــاھ ئىبنــى ئەمــر ئىبنــى ئــاس رەزىيەللاھــۇ ئەنھۇمادىن 
نەقىــل قىلىنىدۇكــى، پەيغەمبەر ئەلەيھىسســالام مۇنــداق دېگەن: 
»بىرىڭلار ئۆيلەنمەكچى بولســا ياكى بىر خىزمەتكار سېتىۋالســا: 

]11]]  سۈرە ھىجر، 36 - ئايەتتىن 38 - ئايەتكىچە. 

› ئــى ئالــاھ! ســەندىن ئۇنىــڭ ياخشــىلىقىنى ۋە ســەن ئۇنىــڭ 
تىلەيمــەن.  خىســلەتلەرنى  ياخشــى  ســىڭدۈرگەن  تەبىئىتىگــە 
ئۇنىــڭ يامانلىقىدىــن ۋە ســەن ئۇنىــڭ تەبىئىتىگە ســىڭدۈرگەن 
يامــان خىســلەتلەردىن ســاڭا ســىغىنىپ پانــاھ تىلەيمــەن‹ دەپ 
دۇئا قىلســۇن. ئەگەر تۆگە ســېتىۋالغان بولســىمۇ، لوككىسىدىن 

تۇتــۇپ تــۇرۇپ يۇقىرىقــى دۇئانى قىلســۇن«]11]].

ئەر - خوتۇنچىلىق مۇناسىۋىتىدىن بۇرۇن 
ئوقۇلىدىغان دۇئا

ئىبنــى ئاببــاس رەزىيەللاھۇ ئەنھۇمادىن نەقىــل قىلىنىدۇكى، 
پەيغەمبەر ئەلەيھىسســالام مۇنداق دېگــەن: »كىمكى ئايالى بىلەن 
وجنـِّـبِ  الشــيطانَ،  جَنِّبــي  اللَّهــمَّ   ، اللَّ ›بِســمِ  بولغانــدا:  بولماقچــى  بىرگــە 
الشــيطانَ مــا رزقَتَنــا‹ ›ئاللاھنىــڭ نامــى بىلەن باشــايمەن. ئــى ئاللاھ! 
قىلىــپ  رىزىــق  بىزگــە  ۋە  قىلغىــن  يىــراق  شــەيتاننى  بىزدىــن 
بەرگــەن پەرزەنتىمىزدىنمــۇ شــەيتاننى يىــراق قىلغىــن!‹ دېســە، 
شــۇ قېتىمقى بىللە بولۇشــتا ئالــاھ پەرزەنت ئاتا قىلىپ قالســا، 

شــەيتان ئــۇ بالىغا زىيــان ســالالمايدۇ«.]12]]

ھامىلىدارلىق مەزگىلىدە ئوقۇيدىغان دۇئا

ئالــاھ تائــالا مۇنــداق دەيــدۇ: »ئۇ ســىلەرنى بىر جاندىــن )يەنى 
ئــادەم ئەلەيھىسســالامدىن( ياراتتــى، )ئــادەم ئەلەيھىسســالامنىڭ( 
ئۇنســى ـ ئۈلپــەت ئېلىشــى ئۈچــۈن، خوتۇنىنــى )يەنــى ھەۋۋانــى( 
ئۇنىــڭ ئــۆز جىنســىدىن ياراتتــى. خوتۇنــى بىلــەن يېقىنچىلىــق 
كۆتــۈرۈپ  قورســاق  يېنىككىنــە  خوتۇنــى  كېيىــن،  قىلغاندىــن 
ئېغىــر بوي يــۈردى. ئۇ )بالىنىڭ قورســاقتا ئۆســۈپ چوڭىيىشــى 
بىلــەن( ئېغىرلاشــقاندىن كېيىــن، )ئــەر ـ خوتــۇن( ئىككىيلــەن 
پەرۋەردىــگارى ئاللاھقا: ›ئەگەر بىزگە )ئەزالىرى( بېجىرىم پەرزەنت 

]11]]  سۈنەن ئەبى داۋۇد، 1845 - ھەدىس. 
]12]]  سەھىيھۇل بۇخارىي، 5909 - ھەدىس؛ سەھىھ مۇسلىم، 2591 - ھەدىس. 

قىلغۇچىلاردىــن  شــۈكۈر  ئەلۋەتتــە  نېمىتىڭگــە  قىلســاڭ،  ئاتــا 
بولىمىــز‹ دەپ دۇئــا قىلــدى«]12]].

يېڭى تۇغۇلغان بوۋاققا بەرىكەت تىلەپ دۇئا قىلىش

ئەبــۇ مۇســا رەزىيەللاھــۇ ئەنھــۇ مۇنــداق دەيــدۇ: »مېنىــڭ بالام 
ئېلىــپ  يېنىغــا  ئەلەيھىسســالامنىڭ  پەيغەمبــەر  تۇغۇلغانــدا 
دەپ  ›ئىبراھىــم‹  ئۇنىڭغــا  ئەلەيھىسســالام  پەيغەمبــەر  كەلدىــم. 
ئىســىم قويــدى، خورما بىلــەن ئېغىزلانــدۇرۇپ، ئۇنىڭغــا بەرىكەت 

تىلــەپ دۇئــا قىلــدى، ئاندىــن مــاڭا بــەردى«.]12]]

ئائىشــە رەزىيەللاھــۇ ئەنھــا مۇنــداق دەيــدۇ: »يېڭــى تۇغۇلغــان 
ئېلىــپ  ھۇزۇرىغــا  ئەلەيھىسســالامنىڭ  پەيغەمبــەر  بوۋاقــار 
كېلىنەتتــى. پەيغەمبــەر ئەلەيھىسســالام ئۇلارغــا بەرىكــەت تىلەپ 

ئېغىزلاندۇراتتــى«]12]].  ۋە  قىلاتتــى  دۇئــا 

پەرزەنتلەرگە دۇئا قىلىش

ئىبنــى ئابباس رەزىيەللاھۇ ئەنھۇما مۇنــداق دەيدۇ: »پەيغەمبەر 
ئەلەيھىسســالام مېنى كۆكرىكىگە بېســىپ تۇرۇپ: ›ئى ئاللاھ! بۇ 

بالىغــا ھېكمەت ئاتا قىلغىــن‹ دەپ دۇئا قىلغان«]12]]. 

كىتابنــى  »بۇنىڭغــا  ئېيتىلىشــىچە:  نەقىلــدە  بىــر  يەنــە 
دېگــەن. ئۆگەتكىــن«  )قۇرئاننــى( 

ئەنــەس رەزىيەللاھــۇ ئەنھۇ مۇنداق دەيدۇ: »ئۇممۇ ســۇلەيم: ›ئى 
رەســۇلۇللاھ! خىزمەتكارلىرى ئەنەس ئۈچــۈن دۇئا قىلىپ قويغان 
بولســىلا‹ دېگەنــدە، پەيغەمبەر ئەلەيھىسســالام: ›ئى ئاللاھ! ئۇنىڭ 
مال - دۇنياســىنى ۋە پەرزەنتلىرىنى كۆپ قىلغىن ھەمدە بەرىكەت 

]12]]  سۈرە ئەئراف، 189 - ئايەت.
]12]]  بۇخارىي ۋە سەھىھ مۇسلىم. 

ۋە مۇســلىمنىڭ شــەرتى  ئالبانىــي »بۇخارىــي  داۋۇد، 4442 - ھەدىــس،  ئەبــى  ]12]]  ســۈنەن 
باھالىغــان. دەپ  ســەھىھ«  بويىچــە 

]12]]  سەھىيھۇل بۇخارىي، 3473 - ھەدىس. 

ئاتا قىلغىــن‹ دەپ دۇئا قىلغانىدى«]12]]. 

بولســا،  چىقماقچــى  ســەپەرگە  ئەلەيھىسســالام  پەيغەمبــەر 
ئەكبــەر«  »ئاللاھــۇ  قېتىــم:  ئــۈچ  بولــۇپ  مىنىــپ  تۆگىســىگە 
لنَـَـا  سَــخَّرَ  الّـَـذِي  »سُــبْحَانَ  قىلاتتــى:  دۇئــا  مۇنــداق  ئاندىــن  دەيتتــى، 
هَــذَا، وَمَــا كُنَّــا لـَـهُ مُقْرنِـِـنَ، وَإِنَّ إِلَ ربَنِّـَـا لَمُنـقَْلِبـُـونَ، اللهُــمَّ إِنَّ نَسْــألَُكَ فِ سَــفَرِنَ هَــذَا 
الـْـرَِّ وَالتّـَقْــوَى، وَمِــنَ الْعَمَــلِ مَــا تـرَْضَــى، اللهُــمَّ هَــوِّنْ عَلَيـنْـَـا سَــفَرَنَ هَــذَا، وَاطـْـوِ عَنَّــا 
ــفَرِ، وَالْلَِيفَــةُ فِ الَْهْــلِ، اللهُــمَّ إِنِّ أَعُــوذُ بـِـكَ  بـعُْــدَهُ، اللهُــمَّ أنَـْـتَ الصَّاحِــبُ فِ السَّ
ــفَرِ، وكََآبـَـةِ الْمَنْظـَـرِ، وَسُــوءِ الْمُنـقَْلـَـبِ فِ الْمَــالِ وَالَْهْــلِ« »بىزگــە  مِــنْ وَعْثـَـاءِ السَّ
بۇنــى بويســۇندۇرۇپ بەرگــەن زات پاكتــۇر، بىــز بۇنىڭغا مىنىشــكە 
قادىــر ئەمــەس ئىــدۇق. شۈبھىســىزكى، بىــز پەرۋەردىگارىمىزنىــڭ 
دەرگاھىغــا قايتقۇچىلارمىز. ئى ئاللاھ! بۇ ســەپىرىمىزدە ســەندىن 
ياخشــىلىق ۋە تەقۋادارلىق تىلەيمىز ھەمدە ســەن رازى بولىدىغان 
ئــى  ســورايمىز.  قىلىشــىڭنى  نېســىپ  قىلىشــنى  ئەمەللەرنــى 
ئاللاھ! بۇ ســەپىرىمىزنى ئاســان قىلغىــن ۋە يىراقلىقىنى يېقىن 
قىلىــپ بەرگىــن. ئى ئاللاھ! ســەن بــۇ ســەپىرىمىزدە ئىگىمىز ۋە 
ئائىلىمىزنىــڭ ھامىيسىدۇرســەن. ئــى ئالــاھ! ســەپەرنىڭ جاپا - 
مۇشــەققەتلىرىدىن، يامان كۆرۈنۈشــلەردىن، مــال - مۈلۈك، ئائىلە 
- تاۋابىئــات ۋە پەرزەنتلىرىمىزگە يېتىدىغان يامان ئاقىۋەتلەردىن 

ســاڭا ســىغىنىپ پانــاھ تىلەيمــەن«]12]].

بالىغا بەددۇئا قىلىشنىڭ خەتىرى
ئىجابەتتــۇر.  دۇئاســى  قىلغــان  پەرزەنتىگــە  ئانىنىــڭ   - ئاتــا 
ئېغىــر  قانچىلىــك  خاتالىقــى  پەرزەنتنىــڭ  ئۈچــۈن،  شــۇنىڭ 
بولۇشــىدىن قەتئىينــەزەر، ئۇنىڭغــا پەقــەت ياخشــىلىق تىلــەپ 
دۇئــا قىلىــش لازىم. ئەپسۇســكى، بەزى كىشــىلەر، بولۇپمــۇ ئانىلار 
بەددۇئا قىلىشــقا ئالدىراپ كېتىدۇ، نەتىجىــدە ھەم پەرزەنت زىيان 
تارتىــدۇ، ھەم ئۆزلىرى دەرد - ئەلەمگە قالىدۇ. خۇددى جۇرەيجنىڭ 
يولۇقمــاي  ئاياللارغــا  »پاھىشــە  ئوغلىغــا:  ئىبادەتگــۇي  ئانىســى 

]12]]  بىرلىككە كېلىنگەن ھەدىس.
]12]]  سەھىھ مۇسلىم، 2392 - ھەدىس. 

پەيغەمبــەر  قارغىغىنىــدەك.]12]]  دەپ  ئۆلمىگەيســەن«  تــۇرۇپ 
ئەلەيھىسســالام بالىلارغــا يامان دۇئا قىلىشــتىن توســۇپ مۇنداق 
دېگــەن: »ئۆزۈڭلارغــا، بالىلىرىڭلارغــا ۋە مــال - مۈلكۈڭلارنىــڭ 
زىيىنىغــا دۇئا قىلمــاڭلار. ئەگەر دۇئا ئىجابــەت بولىدىغان پەيتكە 
توغــرا كېلىپ قالســا، ئەمەلگە ئېشــىپ قېلىشــى مۇمكىن«.]12]]

بىــر ئــادەم ئابدۇلــاھ ئىبنــى مۇبارەكنىــڭ يېنىغــا كېلىــپ، 
بالىســىنىڭ ئۆزىنــى قاقشــىتىدىغانلىقىدىن شــىكايەت قىلدى. 

ئابدۇلــاھ ئىبنــى مۇبــارەك ئۇنىڭدىــن:

دەپ   ― باققانمىدىــڭ؟  قىلىــپ  بەددۇئــا  ئۇنىڭغــا  ســەن   ―
ســورىدى. ئــۇ كىشــى: 

― ھەئە، ― دېگەنىدى، ئابدۇللاھ ئىبنى مۇبارەك: 

― ئۇنى ئۆزۈڭ بۇزۇپتىكەنسەن، ― دېدى. 

شــۇنى بىلىشــىمىز كېرەككى، ھەتتــا كاپىرلارغىمــۇ ھىدايەت 
تىلــەپ دۇئــا قىلىشــقا بولىــدۇ. پەيغەمبــەر ئەلەيھىسســالام ئەبــۇ 
ھۇرەيــرە رەزىيەللاھــۇ ئەنھۇنىــڭ مۇشــرىك ئانىســى ئۈچــۈن: »ئى 
ئاللاھ! دەۋس قەبىلىســىنى ھىدايــەت قىلغىن ۋە ئۇلارنى بىزنىڭ 

ســېپىمىزگە قوشــقىن« دەپ دۇئــا قىلغان.

كاشــكى بالىلىرىمىزغا بەددۇئا قىلغۇچــە، ئۇلارنىڭ ھىدايىتى 
ۋە دۇنيــا - ئاخىرەتلىــك بەخــت - ســائادىتى ئۈچــۈن ياخشــى دۇئــا 
قىلســاقچۇ - ھــە! بــەزى دۇئالارنىــڭ ياخشــى - يامــان تەســىرى 

ئۆزىمىزگــە قايتىــپ كېلىدۇ.

]12]]  بــۇ ـــــ بەنــى ئىســرائىل قەۋمىــدە يــۈز بەرگــەن بىــر ۋەقــە بولــۇپ، ئــۇ ئىبادەتگــۇي يىگىــت 
مەســچىتتە نامــاز ئوقۇۋاتقانــدا ئانىســى كېلىــپ ئۇنــى چاقىرغــان. ئــۇ نامازنــى بۇزالمىغانلىقــى 
غەزەپلىنىــپ:  قاتتىــق  بۇنىڭدىــن  ئانىســى  قايتۇرالمىغــان.  جــاۋاب  ئانىســىغا  ســەۋەبلىك 
تــۇرۇپ  يولۇقمــاي  ئاياللارغــا  پاھىشــە  ئۈچــۈن،  قارىمىغانلىقىــڭ  چاقىرســام  جۇرەيــج!  »ئــى 
زىنــا  جۇرەيجگــە  ئايــال  پاھىشــە  بىــر  كېيىنچــە  قىلغــان.  بەددۇئــا  دەپ  ئۆلمىگەيســەن!« 
تۆھمىتــى چاپلىغــان بولــۇپ، ئــۇ بــۇ تۆھمەتتىــن تەســتە قۇتۇلغــان. بــەزى ئالىمــار بــۇ ھەدىســنى 
چۈشــەندۈرۈپ: »ئانىســى ئەگەر: ›يۈزىگە قارىغايســەن‹ دېمەي، ›شــۇ ئىشــقا چۈشــۈپ قالغايســەن‹ 

دەپ قارغىغــان بولســىمۇ، شــۇ قارغىشــى ئىجابــەت بولــۇپ كەتكــەن بولاتتــى« دېگــەن. 
]12]]  سۈنەن ئەبى داۋۇد، 1309 - ھەدىس. 

6. سالىھ ئايال تاللاش

نەقىــل  ئەنھۇمادىــن  رەزىيەللاھــۇ  ئۆمــەر  ئىبنــى  ئابدۇلــاھ 
قىلىنىدۇكــى، پەيغەمبــەر ئەلەيھىسســالام مۇنداق دېگــەن: »دۇنيا 
ۋاقىتلىــق نېئمەتتــۇر، دۇنيــا نېئمەتلىرىنىــڭ ئــەڭ ياخشىســى 

ئايالــدۇر«]12]]. ســالىھە 

قىلىنىدۇكــى،  نەقىــل  ئەنھۇدىــن  رەزىيەللاھــۇ  ئۇمامــە  ئەبــۇ 
كىشــى  »مۇئمىــن  دېگــەن:  مۇنــداق  ئەلەيھىسســالام  پەيغەمبــەر 
ئايالدىنمــۇ  قالســا، ســالىھە  تەقۋادارلىــق قىلىشــتىن  ئاللاھقــا 
ياخشــىراق بىــر نېئمەتكــە ئېرىشــەلمەيدۇ. مۇنــداق ئايــال ئېــرى 
قەلبىنــى  سالســا  نــەزەر  ئېــرى  قىلىــدۇ،  ئىتائــەت  بۇيرۇســا 
شــادلاندۇرىدۇ، ئېــرى قەســەم ئىچســە، ئۇنىــڭ قەســىمىنى ئىشــقا 
ئاشۇرۇشــىغا يــاردەم قىلىدۇ، ئېــرى يوق ۋاقىتــاردا ئىپپىتىنى ۋە 

ياخشــى ســاقلايدۇ«]13]]. - مۈلكىنــى  مــال  ئېرىنىــڭ 

يەنــە بىــر ھەدىســتە مۇنــداق دېيىلگــەن: »ئــۈچ نەرســە بەخــت 
ئالامىتىــدۇر: قارىســاڭ كۆڭلۈڭنــى خــۇش قىلىدىغان، ســەن يوق 
چاغــدا ئىپپەت - نومۇســىنى ۋە مــال - دۇنيايىڭنــى قوغدايدىغان 
ســالىھە ئايال؛ سېنى مەنزىلگە ئاســان يەتكۈزىدىغان يۇمشاقباش 
ئۇلاغ؛ كەڭ ۋە ئازادە ئۆي. ئەكســىچە، ئۈچ نەرســە بەختسىزلىكنىڭ 
ئالامىتىــدۇر: قارىســاڭ كۆڭلۈڭنــى غــەش قىلىدىغان، ســاڭا تىل 
ئۇزارتىدىغــان ۋە ســەن يــوق چاغدا ئىپپەت - نومۇســى ھــەم مال - 
مۈلكۈڭدىن خاتىرجەم بولالمايدىغان يامان ئايال؛ ئۇرســاڭ ســېنى 
يەتكۈزمەيدىغــان  مەنزىلگــە  ســېنى  ئۇرمىســاڭ  چارچىتىدىغــان، 

قاشــاڭ ئۇلاغ؛ تار ۋە قولايســىز ئــۆي«.]13]] 

ئايــال تاللىغانــدا تۆۋەندىكى خىســلەتلەرگە ئەھمىيەت بېرىش 
ئەۋزەلدۇر: قىز بولۇشــى، تۇغۇمچان بولۇشــى، ئېســىل نەســەبلىك 
ســاغلام  نەســىلنىڭ  بولۇشــى،  گــۈزەل  ۋە  ئەقىللىــق  بولۇشــى، 
بولۇشــى ئۈچــۈن يېقىــن تۇغقانلاردىــن بولماســلىقى. ئەممــا، بــۇ 

]12]]  سەھىھ مۇسلىم، 2667 - ھەدىس. 
]13]]  سۈنەن ئىبنى ماجە، 1848 - ھەدىس. 

]13]]  ھاكىم رىۋايەت قىلغان.

ياكــى  ســەۋەبلىك  مەيلــى  تېپىلمىســا،  بىــرەرى  ســۈپەتلەرنىڭ 
مۇھىمــى،  ئــەڭ  دۇرۇســتۇر.  نىكاھلىنىــش  بولســۇن  سەۋەبســىز 
ئايالنىڭ دىن - دىيانەتلىك بولۇشــىدۇر. ئەبۇ ھۇرەيرە رەزىيەللاھۇ 
ئەلەيھىسســالام  پەيغەمبــەر  قىلىنىدۇكــى،  نەقىــل  ئەنھۇدىــن 
مۇنــداق دېگــەن: »كىشــىلەر ئايال كىشــىگە مۇنداق تــۆت تەرەپنى 
جامالــى   - ھۆســن  نەســەبى،  مېلــى،  ئۆيلىنىــدۇ:  تۇتــۇپ  كــۆزدە 
شــۇنداق  تاللىغىــن،  ئايالنــى  دىيانەتلىــك  ســەن  دىيانىتــى.  ۋە 
قىلســاڭ، بەرىكــەت تاپىســەن«]13]]. گەرچە بۇ ھەدىســنىڭ يۈزەكى 
مەنىســى »ئۆيلەنمەكچــى بولغــان كىشــى مەزكۇر تۆت ســۈپەتنىڭ 
بولســىمۇ  دېگەنلىــك  دۇرۇس«  قىلســا  مەقســەت  قايســىبىرىنى 
)ئەلۋەتتــە ئايالنىــڭ مۇســۇلمان بولــۇش شــەرتى بىلــەن(، بىــراق 

ئــەڭ دىيانەتلىــك ۋە تەقۋادارراقىنــى تالــاش ئەۋزەلــدۇر.

ئاللاھقــا  ياراتقۇچــى  كېرەككــى،  بىلىــش  ياخشــى  شــۇنى 
ئىســتىخارە ســالغان ۋە تەجرىبىلىــك كىشــىلەردىن مەســلىھەت 
كىشــىنىڭ  ئايــال  تارتمايــدۇ.  زىيــان  ھەرگىــز  ئــادەم  ســورىغان 
ئالاھىــدە رولــى شــۇنىڭدىكى، ئــۇ كەلگۈســىدە بىــر ئانــا ۋە بىــر 
مەرىپەت ئوچىقىغا ئايلىنىدۇ. ســالىھە ئايال پەرزەنتلىرىگە ســۈت 
ئېمىتىشــتىن بۇرۇنــا ئۇلارغــا تەقۋادارلىــق ۋە گــۈزەل ئەخلاقنــى 
سىڭدۈرۈشــكە باشــايدۇ. مۇنــداق ئايــال رەببىنىــڭ، جۈپتىنىــڭ 
ۋە پەرزەنتلىرىنىــڭ ھــەق - ھوقۇقلىرىنــى چوڭقــۇر چۈشــىنىدۇ، 
ئــادا  ياخشــى شــەكىلدە  ئــەڭ  زىممىســىدىكى مەســئۇلىيەتلەرنى 
قىلىــدۇ. مانــا بــۇ، مۇســۇلمان ئــەۋلاد يېتىشــتۈرۈش ۋە ئىســام 
تۇرۇشــىنى  يېتىــپ  داۋاملىــق  ئەۋلادلارغــا  كېيىنكــى  نۇرىنىــڭ 
تۈۋرۈكلىرىدىــن  ئاساســىي  ئــەڭ  قىلىشــنىڭ  ئىگــە  كاپالەتكــە 

بىرىــدۇر.

پەزىلەتلىك ئانىلار

ئانىنىــڭ پەرزەنــت ھاياتىدىكى تەســىرى ناھايىتــى چوڭقۇر ۋە 
مۇھىمــدۇر. تارىــخ ســەھىپىلىرىگە نــەزەر سالســاق، ھــەر ســاھەدە 

]13]]  بىرلىككە كېلىنگەن ھەدىس.

يېتىشــىپ چىققــان نۇرغۇنلىغــان ئۇلۇغ شەخســلەرنىڭ كەينىدە 
بۈيــۈك ئانىلارنىــڭ بارلىقىنــى كۆرىمىــز. ئۇلارنىــڭ قىممەتلىــك 
ۋاقىتلىــرى كۆڭــۈل ئېچىــش، زامانىۋى مــودا، دېڭىز ســاياھىتى، 
بەلكــى  ئەمــەس،  ئىشــارغا  بىھــۇدە  باشــقا  ۋە  تىياتىــر   - كىنــو 
پەرزەنت تەربىيەســىگە بېغىشــانغان. شــۇ ئۈلگىلىك ئانىلارنىڭ 
بىــرى ھىنــدى بىنتــى ئۇتبــە رەزىيەللاھــۇ ئەنھــادۇر. ئۇ بىــر كۈنى 
ئوغلــى مۇئاۋىيەنى كۆتــۈرۈپ كېتىۋاتقانــدا، تۇغقانلىرىدىن بىرى: 
»مۇئاۋىيە ئۆمرى ئۇزۇن بولســا، قوۋمىنىڭ باشلامچىسى بولىدۇ« 
دېگــەن. ھىنــدى بۇنىڭغــا جاۋابــەن: »ئۇ پەقــەت ئــۆز قوۋمىنىڭلا 
ئەمــەس، پۈتكــۈل ئەرەبلەرنىــڭ رەھبىــرى بولمىســا، بۇنــداق بىــر 
ئوغلۇمنىــڭ بولــۇپ قالغىنىغــا ئۆكۈنــۈپ قالىمــەن« دەپ جاۋاب 
بەرگەن. شــۇنىڭ ئۈچــۈن، مۇئاۋىيــە رەزىيەللاھۇ ئەنھــۇ كېيىنكى 
كۈنلــەردە ئانىســىدىن پەخىرلەنگــەن ھالــدا: »مــەن ھىندىنىــڭ 

دەيتتى.  ئوغلىمــەن« 

ئانىلارنىــڭ  تەبىقىســىگە مەنســۇپ  جەمئىيەتنىــڭ ئۈســتۈن 
تەربىيەســى بىلــەن قۇل - دېدەكلەرنىڭ تەربىيەســى ئوتتۇرىســىدا 
زور پــەرق بــار. نۇرغــۇن ئــەۋلادلار مىللەتچىلىــك، پىرئەۋنچىلىــك، 
سوتســىيالىزم، ۋە دېموكراتىيەنىــڭ زەھەرلىك پىكىرلىرى بىلەن 
تەربىيەلەنگــەن. ئۇلار پەقەت تاماق پىشــۇرۇش ھۈنىرى ۋە ۋاقىتنى 
بىكار ئۆتكۈزۈشــتىن باشــقا، دىندىن ھېچبىر نەرسىنى بىلمەيدۇ. 
بۇنداق ئەھۋالدا ئۇلارنىڭ مەغلۇبىيەت دەردىنى تارتىشــى ۋە باشــقا 

مىللەتلەردىــن ئارقىدا قېلىشــى مۇقەررەر ئەمەســمۇ؟!

ســۇفيان  ئىمــام  ئۈچــۈن  مىســالى  تەربىيەنىــڭ  ئۈلگىلىــك 
ســەۋرىگە قــاراپ باقايلــى: بــەزى ئالىمــار ئۇنى »مۇســۇلمانلارنىڭ 
پېشۋاســى« دەپ تەرىپلىگــەن. ئىمام ئەۋزائىي ئۇنــى مەدھىيەلەپ: 
»ســۇفياندىن پۈتــۈن ئۈممەت بىردەك رازى بولغــان« دېگەن. ئىمام 
ئانىســى  نەقىــل قىلىشــىچە، ســۇفياننىڭ  ئەھمــەد ۋەكىئتىــن 
ئوغلىغــا: »ئــى ئوغلــۇم، ئىلىــم ئۆگەنگىــن، مــەن ســاڭا يىــپ - 
يىڭنــەم بىلــەن رىزىــق تېپىــپ بېرىمــەن« دەيتتــى. بىــر كۈنــى 
ئوغلىغــا نەســىھەت قىلىــپ: »ئــى جىگەر پــارەم، ھــەر قېتىم ئون 
ھــەرپ يازغىنىڭدا، قەلبىڭدە ئاللاھتىن قورقۇش، مۇلايىملىق ۋە 

تەمكىنلىكنىــڭ زىيادە بولغــان - بولمىغانلىقىغا قاراپ باققىن. 
ئەگــەر بۇنى ھېس قىلالمىســاڭ، بىلگىنكى، بۇ ئىلىم ســاڭا پايدا 

ئەمــەس، ئەكســىچە زىيــان يەتكۈزگۈچىــدۇر« دېگەن.

ھەقىقەتــەن ئۈممەتنىڭ ئالىملىــرى ۋە رەھبەرلىرىنىڭ ئالىي 
ھىممەتلىــك بولۇشــىدا نۇرغــۇن ســەۋەبلەر بــار بولۇپ، شــۇلاردىن 
ئەڭ مۇھىمى ئۇلارنىڭ ســالىھە ئانىلارنىڭ تەربىيەســىدە ئۆســۈپ 
ئۇســتازى  مالىكنىــڭ  ئىمــام  مەســىلەن،  يېتىلگەنلىكىــدۇر. 
رەبىيئەنىڭ ئانىســىنى ئالايلى: ئۇ ئوغلىنىڭ تەلىم - تەربىيەسى 
ئۈچــۈن، ئېــرى جىھادقــا چىقىــش ئالدىــدا قالــدۇرۇپ كەتكەن 30 
مىــڭ دىرھەمنــى خەجلىگــەن. ئېــرى كەتكــەن ۋاقىتتــا رەبىيئــە 
تېخى ئانىســىنىڭ قورســىقىدا ئىدى. ئاتىســى قايتىپ كەلگەندە، 
رەبىيئــە كاتتــا ئالىــم بولــۇپ يېتىشــىپ چىققــان، ھەتتــا ئۇنىڭ 
ئىلىم ســورۇنلىرىغا ئىمام مالىك، ھەسەن بەسرىي ۋە مەدىنىنىڭ 

نوپۇزلــۇق زاتلىرى قاتنىشــاتتى.

ۋە  كۆتۈرۈشــى  قــەد  ئۈممەتنىــڭ  بــۇ  بىــز  ئۈچــۈن،  شــۇنىڭ 
دىنىمىزنىــڭ ياخشــى مۇھاپىــزەت قىلىنىشــىنى ئارزۇ قىلســاق، 
قىز - ئاياللارنىڭ تەربىيەســىگە ئالاھىدە ئەھمىيەت بېرىشــىمىز 
زۆرۈر. مەيلــى قىــز بولســۇن ياكى ئايــال ۋە ئانا بولســۇن، ئۇلارنىڭ 
ئەھمىيــەت  ئالاھىــدە  تەربىيەســىگە  باســقۇچتىكى  ھەربىــر 

بېرىشــىمىز لازىــم.

7. ئائىلىدىكــى مېھىــر - مۇھەببەتنىــڭ بالىنىڭ خۇي 
- پەيلىگە كۆرســىتىدىغان تەسىرى

ئالــاھ ســۇبھانەھۇ ۋە تائــالا مېھىــر - مۇھەببــەت ۋە رەھىــم 
بــەردى.  قىلىــپ  مېۋىســى  شــېرىن  نىكاھنىــڭ  شــەپقەتنى   -
ئالــاھ تائــالا مۇنــداق دەيــدۇ: »ئاللاھنىــڭ ســىلەرنى تۇپراقتىــن 
ياراتقانلىقى، ئاندىن ســىلەرنىڭ ئىنســان بولۇپ زېمىندا تارىلىپ 
كۆرســىتىدىغان(  قۇدرىتىنــى  )كامالــى  ئاللاھنىــڭ  يۈرۈشــۈڭلار 
ئالامەتلىرىدىنــدۇر. ئايالــار بىلەن ئۇنســى - ئۈلپەت ئېلىشــىڭلار 
تىپىڭلاردىــن  ئــۆز  ســىلەرنىڭ  ئۇلارنــى  )ئاللاھنىــڭ(  ئۈچــۈن 
مېھــر  ئارىســىدا(  خوتــۇن   - ئــەر  )يەنــى  ئــاراڭلاردا  ياراتقانلىقــى، 

قۇدرىتىنــى  )كامالــى  ئاللاھنىــڭ  ئورناتقانلىقــى  مۇھەببــەت  ـ 
كۆرســىتىدىغان( ئالامەتلىرىدىنــدۇر، پىكىــر يۈرگۈزىدىغــان قەۋم 
ئىبرەتلــەر  نۇرغــۇن  بۇنىڭــدا  شۈبھىســىزكى،  ـ  شــەك  ئۈچــۈن، 

بــار«]13]]. 

قاچانكــى ئەر - ئاياللار ئاللاھنىڭ كىتابى ۋە رەســۇلۇللاھنىڭ 
ســۈننىتىگە چىڭ ئېســىلغاندىلا، بۇ ئىلاھىي نېئمەتلەر ئەمەلگە 
ئاشــىدۇ. بۇنىــڭ پەرزەنتلەرنىــڭ تەربىيەســىگە بولغــان تەســىرى 
ئىنتايىــن چوڭــدۇر. ئەقلــى يېتىلگــەن پەرزەنت ئۆز دادىســىنىڭ: 
»ســىلەرنىڭ ياخشــىلىرىڭلار ئايال - بالىلىرىغا ياخشى مۇئامىلە 
قىلغانــاردۇر. مــەن ئايــال - بالىلىرىغــا ئــەڭ ياخشــى مۇئامىلــە 
قىلىشــقا  ئەمــەل  ھەدىســكە  دېگــەن  قىلىدىغىنىڭلارمــەن«]13]] 
قىلىــدۇ.  دىققــەت  قاراۋاتقانلىقىغــا  ســەل  ياكــى  تىرىشــىۋاتقان 
شــۇنداقلا پەيغەمبــەر ئەلەيھىسســالامنىڭ ئاياللارغــا كۆيۈنۈشــنى 
مۇئامىلــە  ياخشــى  »ئاياللارغــا  ئېيتقــان:  قىلىــپ  ۋەســىيەت 
قىلىــڭلار! چۈنكــى، ئايالــار ئەگــرى قوۋۇرغىدىــن يارىتىلغانــدۇر، 
قوۋۇرغىنىڭ ئۈســتۈنكى قىســمى ئۇنىــڭ ئەڭ ئەگــرى تەرىپىدۇر. 
ئەگەر ئۇنى تۈزلەشــكە ئۇرۇنســاڭ، ســۇندۇرۇپ قويىســەن؛ شۇ پېتى 
تاشــاپ قويســاڭ، ئــۇ ئەگــرى پېتــى تۇرۇۋېرىــدۇ. شــۇڭا، ئاياللارغا 
ياخشــى مۇئامىلــە قىلىــڭلار«]13]] دېگــەن ھەدىســىگە قانچىلىك 

ئەمــەل قىلىۋاتقانلىقىدىــن ئۆرنــەك ئالىــدۇ.

قىلىنغــان  نەقىــل  ئەنھۇدىــن  رەزىيەللاھــۇ  ھۇرەيــرە  ئەبــۇ 
دېگــەن:  مۇنــداق  ئەلەيھىسســالام  پەيغەمبــەر  ھەدىســتە،  بىــر 
بولغىنــى  كامىــل  ئــەڭ  ئىمانــى  ئىچىدىكــى  »مۇئمىنلەرنىــڭ 
ئەخلاقى ياخشــى بولغانلىرىدۇر. ســىلەرنىڭ ئەڭ ياخشــىلىرىڭلار 

قىلغانلىرىــڭلاردۇر«]13]].  مۇئامىلــە  ياخشــى  ئاياللىرىغــا 

ئەبــۇ ھۇرەيرە رەزىيەللاھۇ ئەنھۇدىــن نەقىل قىلىنغان يەنە بىر 
ھەدىســتە، پەيغەمبەر ئەلەيھىسسالام مۇنداق دېگەن: »مۇئمىن ئەر 
مۇئمىــن ئايالنــى يامان كۆرمىســۇن، ئەگەر ئۇنىــڭ بىر قىلىقىنى 

]13]]  سۈرە رۇم، 20 − 21 - ئايەتلەر.
]13]]  سۈنەن تىرمىزىي.

]13]]  بىرلىككە كېلىنگەن ھەدىس. 
]13]]  سۈنەن تىرمىزىي، 1082 - ھەدىس. 

يامان كۆرســە، يەنە بىر خۇلقىدىــن رازى بولىدۇ«]13]].

پەيغەمبــەر  يەنــە  دادا  تۇتىدىغــان  لازىــم  ســۈننەتنى 
ئەلەيھىسســالامنىڭ: »بىــراۋ ئايالىنىڭ ئاغزىغا بىــر لوقما تاماق 
ســالغان بولســىمۇ، بۇنىــڭ ئۈچــۈن ئۇنىڭغــا ســاۋاب يېزىلىــدۇ« 
دېگــەن ھەدىســىگە ئەمــەل قىلىــپ، داۋاملىــق ئايالىغــا كۆڭــۈل 

تۇرىــدۇ. بېرىــپ  ھەدىيــە  ۋە  بۆلىــدۇ 

پەيغەمبــەر ئەلەيھىسســالامنى ئۆزىگــە ئۈلگــە قىلىدىغــان دادا 
باشــقىلارنى تىللىمايــدۇ، ھاقــارەت قىلمايــدۇ ۋە ناچــار ســۆزلەرنى 
ئاغزىغــا ئالمايــدۇ. ئــۇ ئۆيــدە مېھرىبــان، ســىرتتا مەردانــە بولۇپ، 
ئىشــنى  ھەممــە  قاتۇرمايــدۇ.  بــاش  ئىشــارغا  ئەھمىيەتســىز 
زىغىــرلاپ يۈرمەيــدۇ، چۈنكــى ھەربىــر ئىشــنى تەپتىــش قىلىــش 
بېخىل ۋە پىخســىق كىشــىلەرنىڭ خۇيىدۇر. تۇرمۇش ئىشــلىرىدا 
كەڭ قورســاق، كەچۈرۈمچان ۋە مۇلايىــم بولىدۇ. بىراق، دىن ۋە يۈز 
- ئابــرۇي مەســىلىلىرىدە، بولۇپمۇ پــەرز ئەمەللــەردە ئاللاھ ئۈچۈن 

تۇرىدۇ. پوزىتســىيەدە  قەتئىــي 

ئانىغــا  دادىنىــڭ  يېتىلىشــىدە  ئۆســۈپ  پەرزەنتنىــڭ ســاغلام 
ياخشــى مۇئامىلــە قىلىشــى ۋە ئاللاھتىــن قورقۇشــى، ئانىنىڭمۇ 
گۇنــاھ بولمايدىغــان ئىشــاردا ئېرىگــە ئىتائــەت قىلىشــى، ئېــرى 
ھەققىــدە ئاللاھتىن قورقۇشــى، ئېرىنىڭ ئىــززەت - ھۆرمىتىنى 
قىلىپ، ھەق - ھوقۇقلىرىنى ئادا قىلىشــى قاتارلىق ئىشــارنىڭ 
تەســىرى ئىنتايىــن چوڭــدۇر. ئەكســىچە، پەرزەنــت ئۆيــدە پەقــەت 
جېــدەل - ماجىــرا ۋە ھاقارەتلەرنىــا كۆرســە، ئەھــۋال پۈتۈنلــەي 
باشــقىچە تــۈس ئالىــدۇ. نەتىجىــدە ئائىلىنىــڭ ۋەيــران بولۇشــى، 
پەرزەنتلەرنىــڭ  ساقلىســۇن(  )ئالــاھ  ۋە  بۇزۇلۇشــى  نىكاھنىــڭ 
دۇنيا - ئاخىرەتتە بەختســىزلىككە دۇچار بولۇشــىغا قەدەر يېتىپ 

بارىدۇ.

8. ياخشىلىق قىل، ئاللاھمۇ ساڭا ياخشىلىق قىلىدۇ

مۇكاپــات ۋە جــازا ئەمەلگــە قــاراپ بولىــدۇ. ئاللاھ تائــالا مۇنداق 

]13]]  سەھىھ مۇسلىم، 2672 - ھەدىس. 

دەيــدۇ: ‏»كىمكى ياخشــى ئىش قىلىدىكــەن، پايدىســى ئۆزىگىدۇر، 
ئۆزىگىــدۇر.  زىيىنىمــۇ  قىلىدىكــەن  ئىــش  يامــان  كىمكــى 

ئەمەســتۇر«.]13]] قىلغۇچــى  زۇلــۇم  بەندىلەرگــە  پەرۋەردىگارىــڭ 

ئــەڭ  دۇنيــادا  ئۇلارغــا  قىلغىــن،  ياخشــىلىق  ئاناڭغــا   - ئاتــا 
شــۇنداق  ســېنى  تائــالا  ئالــاھ  قىلغىــن!  مۇئامىلىنــى  ياخشــى 
قىلىشــقا بۇيــرۇپ مۇنــداق دېگــەن: ‎»پەرۋەردىگارىڭ پەقــەت ئۇنىڭ 
ئۆزىگىــا ئىبــادەت قىلىشــىڭلارنى ۋە ئاتا - ئاناڭلارغا ياخشــىلىق 
ئىبــادەت  »ئاللاھقــا  قىلــدى«]13]]؛  تەۋســىيە  قىلىشــىڭلارنى 
قىلىــڭلار، ئۇنىڭغــا ھېــچ نەرســىنى شــېرىك كەلتۈرمــەڭلار، ئاتــا 
– ئاناڭلارغــا ياخشــىلىق قىلىــڭلار«]14]]؛ »پەرۋەردىگارىــڭ پەقــەت 
ئاناڭلارغــا  ـ  ئاتــا  ۋە  قىلىشــىڭلارنى  ئىبــادەت  ئۆزىگىــا  ئۇنىــڭ 
ياخشــىلىق قىلىشــىڭلارنى تەۋســىيە قىلدى. ئۇلارنىــڭ بىرى، يا 
ئىككىلىســى ســېنىڭ قول ئاســتىڭدا بولۇپ ياشــىنىپ قالســا، 
ئۇلارغــا: ›ئوھــوي!‹ دېمىگىــن )يەنــى مالاللىقنــى بىلدۈرىدىغــان 
شــۇنچىلىك ســۆزنىمۇ قىلمىغىــن(. ئۇلارنــى دۈشــكەللىمىگىن، 
ئۇلارغــا ھۆرمــەت بىلەن يۇمشــاق ســۆز قىلغىــن. ئۇلارغــا كامالىي 
مېھرىبانلىقتىــن ناھايىتــى كەمتەر مۇئامىلىــدە بولغىن ۋە: ›ئى 
پەرۋەردىگارىــم! ئــۇلار مېنــى كىچىكلىكىمــدە تەربىيەلىگىنىدەك 

ئۇلارغــا مەرھەمــەت قىلغىن‹ دېگىــن«]14]]. 

شــۇنى بىلگىنكى، كىمكى ئاتا - ئانىســىنى قاقشاتقان بولسا، 
كېيىــن بالىلىرىمــۇ ئۇنــى قاقشــىتىدۇ. ھېكايــە قىلىنىشــىچە، 
بىر ياش دادىســىنى قاتتىق ئۇرۇۋاتقاندا، كىشــىلەر ئارىغا چۈشــۈپ 
توســۇۋالماقچى بولغــان. دادىســى: »توختــاڭلار، مــەن دەل مۇشــۇ 

يــەردە دادامنــى ئۇرغان ئىدىــم« دېگەن.

بىــر كىشــى كــۆپ پەرزەنتلىك ئاكىســىغا: »بالىلىرىــڭ بىلەن 
كۆپــرەك بىللــە بولغىــن، لېكىن ئاتــا - ئانىمىزنىــڭ يېنىغا بەك 
›بىزنىــڭ  ســېنى  بالىلىرىــڭ  بولمىســا،  بېرىۋالمىغىــن.  كــۆپ 

]13]]  سۈرە فۇسسىلەت، 46 - ئايەت. 
]13]]  سۈرە ئىسرا، 23 - ئايەتنىڭ بىر قىسمى. 
]14]]  سۈرە نىسا، 36 - ئايەتنىڭ بىر قىسمى. 

]14]]  سۈرە ئىسرا، 23 − 24 - ئايەتلەر. 

قېلىشــى  ئويــاپ  دەپ  قىلمىــدى‹  ئــادا  تولــۇق  ھەققىمىزنــى 
مۇمكىــن« دەپ مەســلىھەت بەرگــەن. ئاكىســى: »ئاللاھ خالىســا، 
پەرزەنتلىرىــم مېنــى تاشــلىۋەتمەيدۇ، چۈنكــى ئــۇلار مېنىــڭ ئاتــا 
- ئانامغــا قانــداق ياخشــىلىق قىلىۋاتقانلىقىمنــى كــۆرۈپ چــوڭ 
بولۇۋاتىــدۇ« دەپ جــاۋاب قايتۇرغــان. مــەن بۇ ســۆھبەتكە شــاھىد 
بولغىنىمــدا، ئۇنىڭدىن ھەقىقەتەن چوڭقۇر تەســىرلەندىم. ئاللاھ 

بۇنــداق كىشــىنىڭ ئائىلىســىنى ئەلۋەتتــە زايــە قىلمايــدۇ.

ئــى ئاللاھنىــڭ بەندىســى! ئاتــا - ئاناڭغــا، بالىچاقىلىرىڭغــا، 
 - دوســت  قوشــنىلىرىڭغا،   - قولــۇم  تۇغقانلىرىڭغــا،   - ئــۇرۇق 
بۇرادەرلىرىڭگــە ۋە ئەتراپىڭدىكى بارلىق كىشــىلەرگە ياخشــىلىق 
قىلغىــن. مەيلــى ئۆيــدە، خىزمــەت ئورنۇڭــدا، بــازاردا ياكــى باشــقا 
ئىگىســىگە  ھــەق  ھەربىــر  قەتئىينــەزەر،  بولۇشــۇڭدىن  قەيــەردە 
ســېنىڭ  بىلگىنكــى،  قىلغىــن!  ئــادا  ھەققىنــى  تېگىشــلىك 
ۋە  ئائىلەڭنىڭمــۇ  ئۆزۈڭنىڭمــۇ،  رەببىڭنىڭمــۇ،  ئۈســتۈڭدە 
پەرزەنتلىرىڭنىڭمــۇ ھەققــى بــاردۇر. بالىلىرىــڭ كىچىك چېغىدا 
ئۇلارنــى رەنجىتىــپ قويــۇپ، چــوڭ بولغانــدا ئۇلارنىڭ جاپاســىنى 
تارتىشــتىن ھــەزەر ئەيلىگىــن! شــۇنى بىلگىنكى، بالاڭ ســېنىڭ 
كىشــىلەرگە  نەتىجىســىدۇر.  تىرىشــچانلىقىڭنىڭ  ۋە  ئەمىلىــڭ 
ياخشــىلىق قىلساڭ، ئاللاھمۇ ساڭا ياخشىلىق قىلىدۇ: »ياخشى 

ئىــش قىلغۇچــى پەقــەت ياخشــى مۇكاپاتقــا ئېرىشــىدۇ«.]14]]

9. بىرلەشــكەن دۆلەتلەر تەشكىلاتىنىڭ بالىلار ھوقۇقى 
خىتابنامىسى

بىرلەشــكەن دۆلەتلەر تەشكىلاتىنىڭ ئومۇمىي يىغىنى بالىلار 
ھوقۇقى خىتابنامىســىنى ماقۇللىــدى. مەزكۇر خىتابنامە مۇنداق 
ئون ئاساســىي پىرىنســىپنى ئۆز ئىچىگە ئالىدىغان بولۇپ، ئۇلار: 

● ئىسىم قويۇلۇش ھوقۇقى؛

● ئىجتىمائىي كاپالەت؛

● بېقىلىش ھوقۇقى؛

]14]]  سۈرە راھمان، 60 - ئايەت. 

● داۋالىنىش؛

● ئاتا - ئانىنىڭ پەرزەنت ئالدىدىكى مەسئۇلىيىتى؛

● مەجبۇرىي مائارىپ ھوقۇقى؛

● ئويۇن ئويناش؛

● تەنتەربىيە پائالىيەتلىرى بىلەن شۇغۇللىنىش؛

ئەخلاقســىزلىقتىن  ۋە  زوراۋانلىــق   - زۇلــۇم  كېســەللىك،   ●
ھوقۇقــى؛ قىلىنىــش  مۇھاپىــزەت 

● دۆلەت گىراژدانلىقى ھوقۇقى قاتارلىقلاردۇر.

بىــز مۇســۇلمانلار شــەرىئەتتە ئىنســانىي پەزىلــەت ۋە تەربىيــە 
پىرىنســىپلىرىنىڭ مۇكەممەل ئىكەنلىكىگە ھەمدە ھەربىر ھەق 
ئىگىســىگە تېگىشــلىك ھەققىنــى تولــۇق بېرىشــكە كاپالەتلىك 
قىلىدىغانلىقىغــا چىــن ئېتىقــاد قىلىمىــز. ئاللاھ تائــالا مۇنداق 
دەيــدۇ: »بۈگــۈن ســىلەرنىڭ دىنىڭلارنى پۈتۈن قىلدىم، ســىلەرگە 
نېمىتىمنــى تاماملىدىــم، ئىســام دىنىنــى ســىلەرنىڭ دىنىــڭلار 

تاللىدىم«]14]].  بولۇشــقا 

شــۇنىڭ ئۈچــۈن، بىرلەشــكەن دۆلەتلــەر تەشــكىلاتى ۋە ئۇنىڭ 
تارماق ئورگانلىرىنىڭ پىرىنسىپلىرى ۋە ھوقۇق چۈشەنچىلىرىنى 
ئاللاھنىــڭ كىتابــى ۋە پەيغەمبەر ئەلەيھىسســالامنىڭ ســۈننىتى 
زىــت  دىنىمىزغــا  زۆرۈردۇر.  دەڭســەش  سېلىشــتۇرۇپ،  بىلــەن 
كەلگەنلىرىنــى، گەرچــە ئۇلار »ھوقۇق« دەپ ئاتىۋالغان بولســىمۇ 
بىلــەن دىنســىزلىق  تەربىيــە  رەت قىلىمىــز. چۈنكــى، ئىمانىــي 
تەربىيەســى ئارىســىدا چوڭ پەرق بار. مەســىلەن، مۇسۇلمانلارنىڭ 
بىلــەن  تەربىيــە   - تەلىــم  بولغــان  ۋاجىــپ  پىرىنســىپىدىكى 
دىنســىزلار ۋە زىندىقلارنىــڭ ئىلمانىــي تۈزۈملىرىدىكى مەجبۇرىي 

مائارىپنــى سېلىشــتۇرۇپ كۆرەيلــى.

قىلىشــتىن  بايــان  ھەقلىرىنــى  ئىســامدىكى  بالىلارنىــڭ 

]14]]  سۈرە مائىدە، 3 - ئايەت. 

ئاتالغۇلارنــى  قىســىم  بىــر  قوللىنىلىۋاتقــان  كــەڭ  ئىلگىــرى، 
كېــرەك: بىلىۋېلىشــىمىز  ئېنىــق 

ياشــقا  باشــاپ ئىككــى  )تۇغۇلغاندىــن  بــوۋاق  ئېمىۋاتقــان   ●
كىرگۈچــە(؛

● ئــاق - قارىنــى پەرقلەندۈرەلمەيدىغــان بــالا )ئىككى ياشــتىن 
يەتتە ياشــقىچە(؛

)يەتتــە  بــالا  بولغــان  پەرقلەندۈرەلىگــۈدەك  قارىنــى   - ئــاق   ●
يەتكۈچــە(؛ بالاغەتكــە  ياشــتىن 

ئوتتــۇز  باشــاپ  يەتكەندىــن  )بالاغەتكــە  دەۋرى  ياشــلىق   ●
؛ ) شــقىچە يا

● ئوتتۇرا ياش )ئوتتۇزدىن باشلاپ ئەللىك ياشقىچە(؛

● قېرىلىق )ئەللىكتىن يەتمىش ياشقىچە(؛

● مويسىپىت )يەتمىش ياشتىن ئۆمۈرنىڭ ئاخىرىغىچە(؛

باســقۇچى  ئاخىرقــى  دەۋرىنىــڭ  بالىلىــق  يــاش  بــەش  ئــون 
. ۇ بلىنىد ھېســا

بالىلارنىڭ ئىسلامدىكى ھەقلىرى

بىز يۇقىرىدا تىلغا ئېلىپ ئۆتكەن مەسىلىلەرنى ھەل قىلىش 
بــالا دۇنياغا كېلىشــتىن ئىلگىرى ۋە كېيىن شــەرئىي ۋە تەبىئىي 
ئاشــىدۇ.  ئەمەلگــە  ئارقىلىــق  قىلىــش  رىئايــە  قانۇنىيەتلەرگــە 
پەيغەمبــەر ئەلەيھىسســالام كۆرســەتكەن ھەربىــر ســۈننەت، ھەتتا 
مۇســتەھەپ ئەمەللەرمــۇ بىــز ياشــاۋاتقان مۇھىتتىكــى ئەخلاقىي 
بۇزۇلــۇش ۋە يېتەرســىزلىكلەرنىڭ مەلــۇم تەرەپلىرىنــى تۈزىتىدۇ. 
شۇڭلاشــقا، پــەرز ئەمەللەرنــى تــەرك ئېتىــش ۋە ھــارام ئىشــارنى 
ئەمەللەرنــى  مۇســتەھەپ  ســىرت،  ساقلىنىشــتىن  قىلىشــتىن 
تاشــاش ۋە مەكرۇھ ئىشلارنى قىلىشتىنمۇ ھەزەر ئەيلەش كېرەك. 
چۈنكــى، بۇلارنىڭ يــاش - ئۆســمۈرلەرنىڭ ئەخلاقىي بۇزۇلۇشــىغا 
بولغــان تەســىرى ئىنتايىــن چــوڭ. ھەقىقەتكــى، ئالــاھ تائــالا بۇ 
دىننــى مۇكەممــەل قىلىــپ، نېمىتىنى تاماملاپ، ئىســامنى دىن 
قىلىشــقا رازى بولغاندىن كېيىن پەيغەمبەر ئەلەيھىسســالام ۋاپات 
بولــدى. پەيغەمبــەر ئەلەيھىسســالام ئۈممىتىگــە دىننــى ئوچۇق - 
ئاشــكارا يەتكــۈزۈپ، ئۇلارنى ھەتتا كېچىســىمۇ كۈنــدۈزدەك يورۇق 
بولغــان توغــرا يولغــا يېتەكلىــدى. بــۇ يولدىــن پەقــەت ھالاكەتنى 
خالايدىغانــارلا يــۈز ئۆرۈيــدۇ. چۈنكــى، پەيغەمبــەر ئەلەيھىسســالام 
مۇئمىنلەرگــە چەكســىز كۆيۈمچــان، مېھرىبــان ۋە ســەمىمىي زات 

ئىدى.

پەيغەمبەر ئەلەيھىسسالامنىڭ بالىلارغا مۇئامىلە قىلىش ۋە 
تەربىيەلەشتىكى يول - يورۇقلىرىدىن نەمۇنىلەر

بالىنىڭ تۇغۇلۇشتىن بۇرۇنقى ھەقلىرى

1. ئاتا - ئانا ئوتتۇرىسىدىكى شەرئىي نىكاھ

ئاتــا - ئانىســىنىڭ باغرىــدا، مېھىــر - مۇھەببــەت ۋە رەھىــم 
زىنــا  بىلــەن،  بــالا  ئۆســكەن  مۇھىتتــا  تولغــان  شــەپقەتكە   -
تۈپەيلىدىــن جەمئىيەتتىــن قوغلانغــان، چەتكــە قېقىلغــان ياكى 
تاشــلىۋېتىلگەن بــالا ئوتتۇرىســىدا يــەر بىلــەن ئاســماندەك چوڭ 
پــەرق بار. ئىســامىي تەربىيــە ۋە ئىمانىي تۇيغۇدىن يىراقلىشــىش 
نەتىجىســىدە، غــەرب ۋە ئامېرىــكا جەمئىيىتىــدە بۇزۇقچىلىــق ۋە 
روھىــي تەشــۋىش مۇقــەررەر ھالــدا ئــەۋج ئالــدى. تاشــلىۋېتىلگەن 
بالىلارنىــڭ ســانى كۆپىيىــپ كەتتــى. ھەيــران قالارلىقى شــۇكى، 
بالىنىــڭ  قارارلىرىــدا  تەشــكىلاتىنىڭ  دۆلەتلــەر  بىرلەشــكەن 
ئېلىنمىغــان.  تىلغــا  پەقــەت  بۇرۇنقــى ھەقلىــرى  تۇغۇلۇشــتىن 
چىرىگــەن  ۋە  يوقلۇقــى  ئىدراكنىــڭ  ســەۋەبى،  يېگانــە  بۇنىــڭ 
»شەخســىي ئەركىنلىــك« نامــى ئاســتىدا ھەممىنى تىزگىنســىز 

قويۇۋېتىشــتۇر.

2. ئاتا - ئانا ئوتتۇرىسىدىكى ئىمانىي رىشتە

دىنســىز كاپىــر ئايالغا ئۆيلىنىــش شــەرىئەتتە دۇرۇس ئەمەس. 
ئالــاھ تائــالا مۇنداق دەيدۇ:‏ »)ئى مۇســۇلمانلار!( مۇشــرىك ئاياللار 

ئىمــان ئېيتمىغىچە ئۇلارنــى نىكاھىڭلارغا ئالمــاڭلار«]14]].

لېكىــن، مۇســۇلمان ئــەر ئەھلــى كىتــاب ئايالنــى نىكاھىغــا 
ئالســا بولىدۇ. ئاللاھ تائالا مۇنداق دەيــدۇ: »مۇئمىنلەردىن بولغان 
ئىپپەتلىك ئاياللارنىڭ، ســىلەردىن ئىلگىرى كىتاب بېرىلگەنلەر 
ئىپپەتلىــك  بولغــان  دىــن  ناســارالار(  ۋە  يەھۇدىيــار  )يەنــى 
ئاياللارنىــڭ مەھرىنــى بەرســەڭلار، ئىپپەتلىــك بولغىنىــڭلار ۋە 
ئاشــكارا ـ يوشــۇرۇن پاھىشــىنى كۆزلىمىگىنىڭلار ھالدا )ئۇلارنى 

ئالســاڭلار(، ئــۇلار ســىلەرگە ھالالــدۇر«]14]]. 

ئەۋزەلــدۇر،  ئەلۋەتتــە  ئۆيلىنىــش  ئايالغــا  مۇســۇلمان  بىــراق، 
چۈنكــى مۇســۇلمان ھەرقانداق ياخشــىلىققا باشــقا دىندىكىلەرگە 
بىــردەك  ئالىملارنىــڭ  ئەممــا،  ھەقلىقتــۇر.  بەكــرەك  قارىغانــدا 
ئىتتىپاقــى بويىچــە، مۇســۇلمان ئايالنىــڭ ئەھلى كىتــاب ئەرگە 
ياتلىــق بولۇشــى دۇرۇس ئەمــەس، چۈنكــى، ئىســام ھــەر ۋاقىــت 
تائــالا  ئالــاھ  قىلىنمايــدۇ.  ئۈســتۈنلۈك  ئۇنىڭغــا  ئۈســتۈندۇر، 
مۇنــداق دەيــدۇ: »ئالــاھ كاپىرلارغــا ھەرگىز مۇئمىنلەرگە قارشــى 

يــول بەرمەيــدۇ«]14]]. 

مۇســۇلمان ئــەر ئەھلى كىتــاب بىر ئايالغــا ئۆيلەنگەن بولســا، 
ئــەر  ئايــال چوقــۇم ئىپپــەت - ھايالىــق بولۇشــى، شــۇنداقلا  ئــۇ 
ئۇنىــڭ باتىــل ئېتىقادىنى ياخشــى كۆرمىگەن ئاساســتا، ئۇنىڭغا 
يەنىــا ياخشــى مۇئامىلىــدە بولۇشــى، ئائىلىنىــڭ رەھبەرلىــك ۋە 
باشــقۇرۇش ھوقۇقىنــى ئەر ئۆز قولىــدا تۇتۇشــى، پەرزەنتلىرىنىڭ 
ئەقىدىســىنى ئايالىنىــڭ بۇزۇشــىغا قەتئىــي يــول قويماســلىقى 
لازىم. چۈنكى، پەرزەنتلەر ئىســام ئەقىدىســىدە ئۆسۈپ يېتىلىشى 
ئەھلــى كىتــاب  دادىنىــڭ  بىــر  ياۋروپــادا مۇســۇلمان  مــەن  زۆرۈر. 
ئايالغا ئۆيلىنىشــى ســەۋەبلىك دادىنىڭ ئىسلامدىن يىراقلىشىپ 
ۋە  قىلالمىغانلىقــى  رەھبەرلىــك  ئائىلىســىگە  كەتكەنلىكــى، 
ئانىلارنىــڭ پۈتۈنلــەي ئەركىــن بولــۇپ كەتكەنلىكــى؛ ئەگــەر ئۇلار 
ئاجرىشــىپ كەتســە، قانــۇن ئورگانلىرىنىــڭ بالىنــى بېقىۋېلىش 

]14]]  سۈرە بەقەرە، 221 - ئايەتنىڭ بىر قىسمى. 
]14]]  سۈرە مائىدە، 5 - ئايەتنىڭ بىر قىسمى. 

]14]]  سۈرە نىسا، 141 - ئايەت. 

ھوقۇقىنــى ئانىغــا بېرىشــى ســەۋەبلىك پەرزەنتلەرنىــڭ يەھۇدىــي 
ياكى خىرىســتىيان بولۇپ كېتىش خەۋپىگە دۇچ كەلگەنلىكىدەك 

نۇرغــۇن پاجىئەلىــك ئەھۋاللارغــا شــاھىت بولدۇم. 

3. قىزلارنى يامان كۆرۈش

قىزلارنــى يامــان كۆرۈش ۋە ئۇلارغــا نارازى بولــۇش جاھىلىيەت 
دەيــدۇ:  مۇنــداق  تائــالا  ئالــاھ  ئادەتلىرىدىنــدۇر.  ئەھلىنىــڭ 
تۇغقانلىــق  قىــز  )خوتۇنىنىــڭ(  بىرەرســىگە  »ئۇلارنىــڭ 
خۇشــخەۋىرى يەتكۈزۈلســە، چىرايــى ئۆزگىرىــپ، غەزەپنــاك بولۇپ 
كېتىــدۇ. يەتكۈزۈلگــەن يامــان خەۋەردىــن قورقــۇپ، ئــۆز قەۋمىگە 
كۆرۈنمــەي يوشــۇرۇنۇۋالىدۇ. ئاندىــن ئــۇ نومۇســقا چىــداپ قىزنــى 
ســاقلاپ قالامــدۇ ياكــى ئۇنــى توپــا ئاســتىغا )تىرىــك( كۆمەمــدۇ؟ 
)شــۇ ھەقتــە ئويلىنىــدۇ(. ئۇلارنىــڭ ھۆكمــى )يەنــى ئوغۇللارنــى 
ئۆزلىرىگە نىســبەت بېرىپ، قىزلارنى ئاللاھقا نىســبەت بېرىشــى( 

قەبىــھ!«]14]].  نېمىدېگــەن  ھەقىقەتــەن 

قاراشــلىرىنىڭ  باتىــل  خىــل  بــۇ  دەۋرىنىــڭ  جاھىلىيــەت 
يامــان  تەربىيەســىدىكى  ۋە  مۇئامىلــە  بولغــان  قىزلارغــا  مەســۇم 
تەســىرى ئىنتايىــن كۈچلۈك بولىــدۇ. ئاللاھ تائالا مۇنــداق دەيدۇ: 
»ئاســمانلارنىڭ ۋە زېمىننىــڭ پادىشــاھلىقى ئاللاھقــا خاســتۇر، 
ئالــاھ نېمىنــى خالىســا شــۇنى يارىتىــدۇ، خالىغــان ئادەمگە قىز 
پەرزەنــت ئاتــا قىلىــدۇ، خالىغــان ئادەمگــە ئوغــۇل پەرزەنــت ئاتــا 
قىلىــدۇ. ياكــى ئۇلارغــا ئوغــۇل، قىزنى ئارىــاش بېرىــدۇ، خالىغان 
ھەممىنــى  ھەقىقەتــەن  ئالــاھ  قىلىــدۇ،  تۇغمــاس  ئادەمنــى 
بىلگۈچىــدۇر، ھەممىگــە قادىــردۇر«]14]]؛ »تىرىــك كۆمۈۋېتىلگەن 
دەپ  ئۆلتۈرۈلــدۈڭ؟‹  بىلــەن  گۇنــاھ  قايســى  ›ســەن  قىزدىــن: 

چاغــدا«]14]]. ســورالغان 

قىزلىــرى كــۆپ بىــر كىشــى ئۇلارنىــڭ ئۆلۈمىنــى تىلىگەندە، 
غەزەپلىنىــپ:  قاتتىــق  ئەنھۇمــا  رەزىيەللاھــۇ  ئۆمــەر  ئىبنــى 

]14]]  سۈرە نەھل، 58 − 59 - ئايەتلەر. 
]14]]  سۈرە شۇرا، 49 − 50 - ئايەتلەر. 
]14]]  سۈرە تەكۋىر، 8 − 9 - ئايەتلەر. 

»ئۇلارنىــڭ رىزقىنى ســەن بىرەمتتىــڭ؟« دەپ، ئۇنىڭغا كايىغان. 

پەيغەمبــەر ئەلەيھىسســالامنىڭ ســۈننىتىدە قىزلارغــا كۆڭۈل 
مۇئامىلــە  ياخشــى  ۋە  بېرىــش  ئەھمىيــەت  ئىشــلىرىغا  بۆلــۈش، 
بولــۇپ،  كەلگــەن  كۆرســەتمىلەر  نۇرغــۇن  ھەققىــدە  قىلىــش 
نەقىــل  ئەنھۇدىــن  رەزىيەللاھــۇ  ئەنــەس  قاتارىدىــن:  شــۇلارنىڭ 
قىلىنغان ھەدىســتە، پەيغەمبەر ئەلەيھىسسالام: »كىمكى ئىككى 
قىزىنــى بالاغەتكــە يەتكۈچە بېقىپ تەربىيەلىســە، قىيامەت كۈنى 
مــەن ئۇنىــڭ بىلــەن مانــا مۇنــداق بىرگــە بولىمىــز« دەپ، ئىككى 

بارمىقىنــى جۈپلــەپ كۆرســەتكەن.]15]]

ئائىشــە رەزىيەللاھــۇ ئەنھا مۇنــداق دەيدۇ: »بىــر كۈنى يېنىمغا 
بىــر ئايــال ئىككى قىزىنــى يېتىلەپ كىردى ۋە مەندىن بىر نەرســە 
ســورىدى. يېنىمــدا بىــر تــال خورمىدىــن باشــقا ھېــچ نەرســە يوق 
ئىــدى، شــۇ خورمىنــى ئۇنىڭغــا بەردىــم. ئــۇ ئانــا خورمىنــى ئــۆزى 
تــۇرۇپ  بــەردى - دە، ئورنىدىــن  يېمــەي، ئىككــى قىزىغــا بۆلــۈپ 
چىقىــپ كەتتــى. كېيىــن پەيغەمبــەر ئەلەيھىسســالام كەلگەنــدە، 
ئەھۋالنــى ئېيتىــپ بەرگەنىدىم، پەيغەمبەر ئەلەيھىسســالام: ›قىز 
پەرزەنت ئاتا قىلىنغان كىشــى قىزلىرىنى ياخشــى تەربىيەلىگەن 
بولســا، قىيامــەت كۈنــى قىزلىرى ئۇنىــڭ ئۈچــۈن دوزاختىن پەردە 

دېــدى«.]15]]  بولىدۇ‹ 

مۇنــداق  ھەدىســتە  بىــر  قىلغــان  نەقىــل  مۇســلىم  ئىمــام 
دېيىلگــەن: »ھەقىقەتــەن ئالــاھ شــۇ ئانىنىڭ بــۇ مېھرىبانلىقى 
ئۇنــى  ياكــى  قىلــدى  ۋاجىــب  جەننەتنــى  ئۇنىڭغــا  ســەۋەبلىك 

قىلــدى«]15]]. ئــازاد  دوزاختىــن 

بۇ خىل مەزمۇندىكى ھەدىسلەر ئىنتايىن كۆپ. 

پېتــى  تىرىــك  قىزلارنــى  دەۋرىــدە  جاھىلىيــەت  ئىلگىرىكــى 
»ئايالــار  جاھىلىيــەت  زامانىمىزدىكــى  بولســا،  كۆمۈۋەتكــەن 
ئەركىنلىكــى« ۋە »ئــەر - ئايــال باراۋەرلىكــى« دېگــەن جەلپــكار 

]15]]  سەھىھ مۇسلىم، 4765 - ھەدىس. 
]15]]  سەھىيھۇل بۇخارىي، 1329 - ھەدىس. 

]15]]  سەھىھ مۇسلىم، 4764 - ھەدىس. 

ۋە  قەلبــى  ئۆســمۈرلىرىمىزنىڭ   - يــاش  ئاســتىدا،  شــوئارلار 
بۇرۇنقــى  بىــز  قىلىــپ،  شــۇنداق  كۆممەكتــە.  ئەقىللىرىنــى 
چېكىدىن ئاشۇرۇۋېتىشــتىن، بۈگۈنكــى بىپەرۋالىققا يۆتكەلدۇق. 
ئادىللىــق ۋە ئوتتۇراھاللىقنى ئەمەلىيلەشتۈرۈشــنىڭ بىردىنبىر 

قايتىشــتۇر. يولىغــا  نۇرلــۇق  ســۈننەتنىڭ  ۋە  قۇرئــان  يولــى 

4. بالا تۇغۇلۇشتىن بۇرۇنقى تەييارلىق

بــۇ تەييارلىــق: دۇئــا قىلىــش، ئىســتىغپار ئېيتىــش، »لَ حَــوْلَ 
« دېيىــش، تۇغــۇت جەريانىــدا ۋە تۇغۇتتىــن كېيىــن  ةَ إِلَّ بِللَِّ وَلَ قــُـوَّ
قىلىنىدىغان شــەرئىي ئەدەپ - قائىدىلەرنى ئۆگىنىش، شــۇنداقلا 
بــۇ تەييارلىــق جەريانىدا قىلىشــقا تېگىشــلىك ئىشــار ھەققىدە 
روشــەن چۈشــەنچىگە ئىگــە بولــۇش، ئاللاھتىــن باشــقىغا دۇئــا 
قىلىپ سېلىشــتىن ۋە بىدئەتلەردىن ســاقلىنىش ھەمدە ســالىھ 
ئەمەللەرنى قىلىشــقا تىرىشــىش ئارقىلىق بولىدۇ. چۈنكى، تائەت 
ئاسانلاشــتۇرۇپ،  قىيىنچىلىقلارنــى  ھاياتتىكــى  ئىبادەتلــەر   -
ئىككــى دۇنيالىــق بەخت - ســائادەتكە ئېرىشــتۈرىدۇ. ئالــاھ تائالا 
مۇنداق دەيــدۇ: ‏»كىمكى ئاللاھتىن قورقىدىكــەن، ئاللاھ ئۇنىڭغا 
چىقىــش يولى بېرىدۇ. ئالــاھ ئۇنىڭغا ئويلىمىغــان يەردىن رىزىق 

بېرىدۇ«]15]]. 

ئۇنىڭدىــن باشــقا، ئاللاھ تائــالا رىزىق قىلىپ بەرگــەن بۇ كاتتا 
نېئمــەت ئۈچــۈن ھەمدۇســانا ئېيتىش ۋە شــۈكۈر قىلىش كېرەك. 
پەرۋەردىگارىــڭلار:  ۋاقتىــدا  دەيــدۇ: ‏»ئــۆز  مۇنــداق  تائــالا  ئالــاھ 
›نېمىتىمگە شۈكۈر قىلســاڭلار، )ئۇنى( تېخىمۇ زىيادە قىلىمەن، 
ئەگــەر )كۇفرانــى نېئمــەت( قىلســاڭلار، مېنىڭ ئازابىــم، ئەلۋەتتە 
بەكمــۇ قاتتىــق بولىــدۇ‹ دەپ جاكارلىــدى«]15]]. دېمــەك، نېئمــەت 
شــۈكۈرنىڭ سەۋەبى، شــۈكۈر بولسا زىيادە بولۇشــنىڭ سەۋەبىدۇر. 
بەندىدىــن شــۈكۈر ئۈزۈلــۈپ قالمىســىلا، ئالــاھ تائالانىــڭ زىيــادە 

قىلىــپ بېرىشــىمۇ ئۈزۈلــۈپ قالمايدۇ. 

]15]]  سۈرە تالاق، 2 − 3 - ئايەتلەرنىڭ بىر قىسمى. 
]15]]  سۈرە ئىبراھىم، 7 - ئايەت. 

بالىنىڭ تۇغۇلغاندىن كېيىنكى ھەقلىرى

بــالا تۇغۇلغاندىــن كېيىــن، شــەرىئەتنىڭ بەلگىلىمىلىرىنــى 
ئۆگىتىــش ئاتــا - ئانىغــا ياكــى بالىنىــڭ ئىشــلىرىغا مەســئۇل 
ئاللاھنىــڭ  ئــۇلار  چۈشــىدۇ.  ئۈســتىگە  كىشــىنىڭ  بولغــان 
رازىلىقىغا ئېرىشــىش ۋە يېڭى تۇغۇلغان نارەســىدىگە ياخشــىلىق 
قىلىــش يۈزىســىدىن، تۆۋەندىكى ئەدەپ - ئەخلاق ۋە ســۈننەتلەرنى 
بالىنىــڭ ســاغلام ئۆســۈپ  بــۇلار  ئــادا قىلىشــى لازىــم. چۈنكــى، 
يېتىلىشــى، بەخت - ســائادىتى ۋە ھىدايەت يولىدا مېڭىشــىنىڭ 

ســەۋەبلىرىدىندۇر.

1. ئوڭ قۇلىقىغا ئەزان، سول قۇلىقىغا تەكبىر ئېيتىش

ئىمام ئەبۇ داۋۇد ۋە تىرمىزىينىڭ نەقىل قىلىشــىچە: »فاتىمە 
رەزىيەللاھــۇ ئەنھــا ھەســەننى تۇغقاندا، پەيغەمبەر ئەلەيھىسســالام 
ئۇنىــڭ قۇلىقىغــا ئــەزان ئوقۇغان«. بــۇ ئارقىلىق، نارەســىدىنىڭ 
قۇلىقىغــا تۇنجــى قېتىــم كىرگــەن ســادا تەۋھىــد ۋە ئىبادەتكــە 
نامازنــى  بولغــان  رۇكنــى  ئىككىنچــى  ئىســامنىڭ  چاقىرىــش، 
ئەســلىتىش بولىــدۇ. بۇنىــڭ يەنــە بىــر ھېكمىتــى شــۇكى، ئەزان 

شــەيتاننى بوۋاقتىــن يىراقلاشــتۇرىدۇ. 

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
ئــادەم  »ھەربىــر  دېگــەن:  مۇنــداق  ئەلەيھىسســالام  پەيغەمبــەر 
بالىســى تۇغۇلغانــدا شــەيتان ئۇنىڭغــا چېقىلىــدۇ - دە، بــوۋاق بۇ 
ســەۋەبلىك ۋارقىــراپ يىغلايــدۇ. پەقــەت مەريەم ۋە ئۇنىــڭ ئوغلىلا 
بۇنىڭدىــن مۇستەســنا«. ئاندىــن ئەبۇ ھۇرەيــرە رەزىيەللاھۇ ئەنھۇ: 
ئايەتنــى  مۇنــۇ  ۋە  دېــدى  ئوقــۇڭلار«  ئايەتنــى  بــۇ  »خالىســاڭلار 
تىــاۋەت قىلــدى: »)ئىمراننىــڭ ئايالــى ئېيتتىكــى(: ›مــەن ئۇنى 
مەريــەم دەپ ئاتىدىــم، مــەن ھەقىقەتــەن ئۇنىــڭ ئۈچــۈن، ئۇنىــڭ 
ئەۋلادلىرى ئۈچۈن ســاڭا ســىغىنىپ، قوغلاندى شــەيتاندىن پاناھ 

تىلەيمــەن‹]15]]«]15]]. 

]15]]  سۈرە ئال ئىمران، 36 - ئايەتنىڭ بىر قىسمى. 
]15]]  بىرلىككە كېلىنگەن ھەدىس. 

2. بالىنى ئېغىزلاندۇرۇش

ئەبــۇ مۇســا رەزىيەللاھۇ ئەنھــۇ مۇنداق دەيــدۇ: »مېنىڭ ئوغلۇم 
ئېلىــپ  يېنىغــا  ئەلەيھىسســالامنىڭ  پەيغەمبــەر  تۇغۇلغانــدا، 
دەپ  ›ئىبراھىــم‹  ئۇنىڭغــا  ئەلەيھىسســالام  پەيغەمبــەر  باردىــم. 

ئىســىم قويــدى ۋە خورمــا بىلــەن ئېغىزلانــدۇردى«.]15]]

ئىمــام بۇخارىــي رىۋايــەت قىلغان مەزكــۇر ھەدىســتە: »ئۇنىڭغا 
بەرىكــەت تىلــەپ دۇئــا قىلــدى ۋە مــاڭا قايتــۇرۇپ بــەردى« دېگــەن 

جۈملــە قوشــۇپ رىۋايــەت قىلىنغان.

ئائىشــە رەزىيەللاھــۇ ئەنھــا مۇنــداق دەيــدۇ: »يېڭــى تۇغۇلغــان 
ئېلىــپ  يېنىغــا  ئەلەيھىسســالامنىڭ  پەيغەمبــەر  بوۋاقــار 
كېلىنەتتــى. پەيغەمبــەر ئەلەيھىسســالام ئۇلارغــا بەرىكــەت تىلەپ 
دۇئــا قىلاتتــى ۋە ئۇلارنــى ئېغىزلاندۇراتتــى. بىر قېتىــم بىر بوۋاق 
كىيىمىگــە  ئەلەيھىسســالامنىڭ  پەيغەمبــەر  كەلتۈرۈلگەنــدە، 
ئەكەلــدۈرۈپ،  ســۇ  ئەلەيھىسســالام  پەيغەمبــەر  قويــدى.  ســىيىپ 

يۇيۇۋەتتــى«]15]]. ســۈيدۈكىنى  بوۋاقنىــڭ 

يېڭــى تۇغۇلغــان بوۋاقنــى ئېغىزلانــدۇرۇش پەقــەت پەيغەمبــەر 
ئەلەيھىسســالامغىلا خاس ئىــش ئەمەس. ھەرقانداق كىشــى يېڭى 
تۇغۇلغــان بالىســىنى تەقــۋادار ۋە ســالىھ كىشــىلەرنىڭ ئالدىغــا 
ئاپىرىــپ، شــۇلارغا ئېغىزلانــدۇرۇش ئارقىلىــق بــۇ ســۈننەتنى ئادا 

بولىدۇ. قىلســا 

ھەپتە ئىچىدىكى بىدئەت ۋە يامان ئادەتلەر

بــوۋاق دۇنياغا كەلگەندە، بەزى جاھىل كىشــىلەر تۇز چېچىش، 
ســېلىپ  ئەلگەككــە  ئۇنــى  ئايلىنىــش،  ئەتراپىــدا  بوۋاقنىــڭ 
ئەتراپىغــا شــام يېقىــش، قۇلىقىنىــڭ تۈۋىــدە ســاپايى چېلىــش، 
بوۋاقنىــڭ كىندىكىنــى ئېقىــن ســۇغا تاشــاش، ســېھىر ۋە كــۆز 

]15]]  بىرلىككە كېلىنگەن ھەدىس. 
]15]]  سەھىھ مۇسلىم، 430 - ھەدىس. 

كۆكرىكىگــە  بوۋاقنىــڭ  باھانىســىدە  ســاقلىنىش  تېگىشــتىن 
قۇرۇت ۋە تۇمارلارنى ئېســىپ قويۇش قاتارلىق ئىشــارنى قىلىشقا 
بىدئــەت ۋە خۇراپىــي  بارلىــق  بۇنــداق  بىــز  بولىــدۇ.  ھېرىســمەن 
ئادەتلەردىــن پۈتۈنلــەي يىــراق تۇرۇشــىمىز لازىم. بولمىســا، ئاللاھ 
دېگــەن  تېگىشەمســىلەر؟«]15]]  ناچارغــا  »ياخشــىنى   ‎:تائالانىــڭ
قالىمىــز.  چۈشــۈپ  ئىللەتكــە  ناچــار  ئاگاھلاندۇرغــان  ئايىتىــدە 
دېمــەك، بارلىــق ياخشــىلىق ســۈننەتكە ئەگىشــىش ۋە بىدئەتتىن 

يىــراق تــۇرۇش ئارقىلىــق قولغــا كېلىــدۇ.

3. يەتتىنچى كۈننىڭ سۈننەتلىرى

ئەقىقە قىلىش

ناملىــق  المــودود«  »تحفــة  رەھىمەھۇلــاھ  قەييىــم  ئىبنــى 
ئەســىرىدە مۇنداق دەيدۇ: »بارلىق مۇھەددىســلەر، فىقھىشۇناســار 
پەيغەمبــەر  ئەقىقىنىــڭ  ئەھلــى  ئىلىــم  كۆپلىگــەن  باشــقا  ۋە 
ئەلەيھىسســالامنىڭ ســۈننىتى ئىكەنلىكىــدە بىردەك قاراشــتا«. 
نەقىــل  زەببىيدىــن  ئامىــر  ئىبنــى  ســەلمان  ھەقتــە  بــۇ  ئــۇلار 
ھەدىســتە  بــۇ  بولــۇپ،  قىلغــان  دەلىــل  ھەدىســنى  قىلىنغــان 
پەيغەمبــەر ئەلەيھىسســالام مۇنــداق دېگــەن: »ئوغــۇل بــالا ئۈچۈن 
ئەقىقــە قىلىنىــدۇ، ئۇنىڭ ئۈچــۈن ئاللاھ يولىدا مــال بوغۇزلاڭلار 

چۈشــۈرۈڭلار«.]16]] چېچىنــى  ۋە 

نەقىــل  ئەنھۇدىــن  رەزىيەللاھــۇ  جۇنــدەب  ئىبنــى  ســەمۇرە 
قىلىنغــان ھەدىســتە، پەيغەمبەر ئەلەيھىسســالام مۇنــداق دېگەن: 
ئۆزىنىــڭ ئەقىقىســىگە گۆرۈگــە قويۇلغۇچىــدۇر.  بــالا  »ھەربىــر 
ئىســىم  بوغۇزلىنىــدۇ،  مــال  ئۈچــۈن  ئۇنىــڭ  كۈنــى  يەتتىنچــى 

چۈشــۈرۈلىدۇ«.]16]]  چېچــى  ۋە  قويۇلىــدۇ 

ئىبنــى ئابباس رەزىيەللاھۇ ئەنھۇما مۇنــداق دەيدۇ: »پەيغەمبەر 
ئەلەيھىسســالام نەۋرىلىرى ھەســەن ۋە ھۈســەيننىڭ ئەقىيقىســى 

]15]]  سۈرە بەقەرە، 61 - ئايەتنىڭ بىر قىسمى.
]16]]  سەھىيھۇل بۇخارىي، 5049 - ھەدىس. 

]16]]  ســۈنەن تىرمىزىــي، 1422 - ھەدىــس. بــۇ ھەدىســنى ســۈنەن ئەســەرلىرىنىڭ ھەممىســى 
نەقىــل قىلغــان بولــۇپ، ئىمــام تىرمىزىــي بــۇ ھەدىســنى »ھەســەن، ســەھىھ« دەپ باھالىغــان. 

ئۈچــۈن ئايرىم - ئايرىــم بىردىن قوچقــار بوغۇزلىغان«.]16]]

بويــاش  بىلــەن  قــان  بېشــىنى  بالىنىــڭ  ئەھمەدتىــن  ئىمــام 
بــۇ  چۈنكــى  ياقتۇرمايمــەن،  »بۇنــى  ســورالغاندا:  ھەققىــدە 
جاھىلىيەتنىــڭ قىلمىشــلىرىدىندۇر« دېگــەن. ئاندىــن ئــۇ يەنــە: 
»ئەقىيقــە قىلىــش ئىمكانىيىتــى بار تۇرۇپ قىلمىغان كىشــىنى 
كېــرەك.  قالدۇرماســلىق  ئەقىيقىســىز  بالىنــى  ياقتۇرمايمــەن. 
ئۆزىنىــڭ  بــالا  ›ھەربىــر  ئەلەيھىسســالام:  پەيغەمبــەر  چۈنكــى، 
بايــان  دەپ  دېگــەن«  قويۇلغۇچىــدۇر‹  گۆرۈگــە  ئەقىيقىســىگە 
قىلغاندىــن كېيىــن، بۇنــى ئەقىيقــە ھەققىدىكــى »ئــەڭ مۆتىۋەر 

قارىغــان.  دەپ  ھەدىــس« 

ئىمــام ئەھمــەد رەھىمەھۇلــاھ ســۆزىنى داۋام قىلىــپ مۇنداق 
دەيــدۇ: »كىمكــى ئەقىيقــە قىلىــش ئۈچــۈن قــەرز ئالغــان بولســا، 
ئالــاھ تائالانىــڭ ئۇنىــڭ قەرزىنــى تولۇقــاپ بېرىشــىنى ئۈمىــد 

قىلىمــەن، چۈنكــى ئــۇ بىــر ســۈننەتنى جانلاندۇرغــان بولىــدۇ«.

ئىبنــى قەييىــم رەھىمەھۇللاھ بايــان قىلغىنىــدەك، ئەقىيقە 
قىلىــش، ئۇنىــڭ بەدىلىگــە پــۇل ســەدىقە قىلىشــتىن ئەۋزەلــدۇر. 
ئەقىيقىگىمــۇ  مــال  چــارۋا  ھەرقانــداق  يارايدىغــان  قۇربانلىققــا 
ئىبادەتلــەر  قىلىنىدىغــان  ئــادا  بىلــەن  مــال  ئەقىيقــە  يارايــدۇ. 
قاتارىدىنــدۇر. ئەقىيقــە گۆشــىنى پىشــۇرۇش مۇســتەھەپ بولۇپ، 
خام پېتى تارقىتىش دۇرۇس ئەمەس. ئۇستىخانلىرىنى سۇندۇرۇش 
مەكرۇھ ھېســابلىنىدۇ. ئەقىيقىنىڭ قۇربانلىقتىن پەرقى بولســا 
ئەقىيقىــدە باشــقىلار بىلــەن شــېرىك بولۇشــقا بولمايــدۇ. ئۇنىڭ 
قىلىنىــدۇ.  ھەدىيــە  ۋە  قىلىنىــدۇ  ســەدىقە  يېيىلىــدۇ،  گۆشــى 
كىچىــك ۋاقتىــدا ئاتا - ئانىســى ئەقىيقــە قىلمىغان كىشــىنىڭ 
چــوڭ بولغانــدا ئــۆزى ئۈچــۈن ئەقىيقە قىلىشــى مۇســتەھەپتۇر. 

]16]]  ســۈنەن ئەبــى داۋۇد، 2458 - ھەدىــس. بــۇ ھەدىســنى نەســائىيمۇ نەقىــل قىلغــان بولــۇپ، 
نەســائىي رىۋايــەت قىلغــان ۋارىيانتىــدا: »ھەربىرىنىــڭ ئەقىقىســى ئۈچــۈن ئىككىدىــن قوچقــار 

بوغۇزلىغــان« دەپ كەلگــەن. 

چىرايلىق ئىسىم قويۇش

ئەبــۇ داۋۇد »ھەســەن ئىســناد« بىلــەن ئەبــۇ دەردائ رەزىيەللاھۇ 
ئەنھۇدىــن نەقىــل قىلىشــىچە، پەيغەمبەر ئەلەيھىسســالام مۇنداق 
دېگــەن: »قىيامــەت كۈنــى ســىلەر ئــۆز ئىســمىڭلار ۋە ئاتاڭلارنىڭ 
گــۈزەل  ئىســمىڭلارنى  شــۇڭا  چاقىرىلىســىلەر،  بىلــەن  ئىســمى 

قويــۇڭلار«.]16]] 

ئىبنــى ئۆمــەر رەزىيەللاھــۇ ئەنھۇمادىــن نەقىــل قىلىنىدۇكى، 
پەيغەمبــەر ئەلەيھىسســالام مۇنــداق دېگــەن: »ئالــاھ ئەڭ ياخشــى 

كۆرىدىغــان ئىســىم ئابدۇلــاھ ۋە ئابدۇرراھمانــدۇر«]16]].

بالىغــا تۇغۇلغــان كۈنىــا ئىســىم قويــۇش ياكــى يەتتىنچــى 
كېيىــن  ئۇنىڭدىــن  ھەتتــا  دۇرۇس،  كېچىكتــۈرۈش  كۈنىگىچــە 
بــار.  كەڭچىلىــك  دىنىمىــزدا  جەھەتتــە  بــۇ  بولىــدۇ.  قويســىمۇ 
ئىســام ئالىملىــرى ئاللاھتىــن باشقىســىغا قۇللۇق مەنىســىنى 
دېگەنگــە  قۇلــى(  )كەئبىنىــڭ  »ئابدۇلكەئبــە«  ئىپادىلەيدىغــان 
ئىكەنلىكىگــە  ھــارام  ئىســىمنىڭ  ھەرقانــداق  ئوخشــاش 
بىــردەك ئىتتىپاققــا كەلگــەن. »شاھىنشــاھ«، »ھاكىملارنىــڭ 
»مەخلۇقاتلارنىــڭ  ۋە  رەببــى«  »ئىنســانلارنىڭ  ھاكىمــى«، 
ئىگىســى« دېگەنــدەك ئىســىملارنى قويۇشــمۇ مۇتلــەق ھارامــدۇر. 
شــەيتانلارنىڭ ۋە پىرئەۋنلەرنىڭ ئىســىملىرىنى قويۇشــمۇ دۇرۇس 
ئىســمىنى ھەمــدە  پەرىشــتىلەرنىڭ  باشــقا،  ئۇنىڭدىــن  ئەمــەس. 
»جــەڭ«، »ئاچچىــق«، »ئىــت«، »يىــان« دېگەنــدەك، كىشــىلەر 
ياقتۇرمايدىغان، كۆڭۈلگىمۇ ياقمايدىغان مەنىدىكى ئىســىملارنى 

مەكرۇھتــۇر. قويــۇش 

قەبىلىلــەر  ماكانــار،  شەخســلەر،  ئەلەيھىسســالام  پەيغەمبــەر 
ۋە تاغلارنىــڭ ناچــار ئىســىملىرىنى ئىنتايىــن يامــان كۆرەتتــى. 
بىــر قېتىملىــق ســەپىرىدە ئىككــى تــاغ ئارىســىدىن ئۆتۈۋېتىــپ، 
»خــار  ۋە  بولغۇچــى«  »رەســۋا  ســورىغاندا،  نامىنــى  ئۇلارنىــڭ 
قىلغۇچــى« دەپ جــاۋاب بېرىلگــەن. شــۇنىڭ بىلــەن، پەيغەمبــەر 

]16]]  سۈنەن ئەبى داۋۇد، 4297 - ھەدىس. 
]16]]  سەھىھ مۇسلىم، 3975 - ھەدىس.

ئەلەيھىسســالام ئــۇ يەردىــن باشــقا يۆنىلىشــكە بۇرۇلــۇپ كەتكەن. 
ئالاھىــدە  مەسىلىســىگە  ئىســىم  ئەلەيھىسســالام  پەيغەمبــەر 

بېرەتتــى. ئەھمىيــەت 

ئىبنــى قەييىــم مۇنداق دەيدۇ: »ســۈننەتنى چوڭقــۇر مۇلاھىزە 
قىلغــان كىشــى، ئىســىملار بىلەن ئۇلارنىــڭ مەنىلىرى ئارىســىدا 
مەنىلــەر  گويــا  ئىكەنلىكىنــى،  مەۋجــۇت  مۇناســىۋەت  مۇھىــم 
ئىســىملاردىن ياكى ئىســىملار مەنىلەردىن تەبىئىي ھالدا كېلىپ 
چىققانــدەك تۇيغۇغــا كېلىــدۇ. پەيغەمبــەر ئەلەيھىسســالامنىڭ: 
غىفــار  قىلســۇن،  ســالامەت  ئالــاھ  قەبىلىســىنى  ›ئەســلەم 
قەبىلىســىنى ئالــاھ مەغپىــرەت قىلســۇن، ئۇســەييە قەبىلىســى 
ئاللاھقا ئاسىيلىق قىلدى‹ دېگەن سۆزى بۇنىڭ مىسالىدۇر«]16]]. 

ھۇدەيبىيــە كۈنــى ســۇھەيل ئىبنــى ئەمــر كەلگەنــدە، پەيغەمبــەر 
ئەلەيھىسســالام ئۇنىڭ ئىسمىدىكى »سەھل« )ئاسان( دېگەن مەنىگە 

ئىشــارەت قىلىپ: »ئىشــىڭلار ئەمــدى ئاسانلاشــتى« دېگەنىدى.

پەيغەمبەر ئەلەيھىسســالام بۇرەيدەدىن ئىســمىنى سورىغاندا، ئۇ 
»بۇرەيــدە« دەپ جــاۋاب بەرگەنىدى، پەيغەمبەر ئەلەيھىسســالام ئەبۇ 
بەكــرى رەزىيەللاھــۇ ئەنھۇغــا قــاراپ: »ئــى ئەبۇ بەكرى! ئىشــىمىز 
ســالقىنلىدى )يەنــى ئوڭۇشــلۇق بولــدى(« دېــدى. ئاندىــن ئۇنىڭ 
»ئەســلەم  ئــۇ:  ســورىغاندا،  ئىكەنلىكىنــى  جەمەتتىــن  قايســى 
جەمەتىدىــن« دېگەنىــدى، پەيغەمبــەر ئەلەيھىسســالام ئەبــۇ بەكرى 
رەزىيەللاھــۇ ئەنھۇغــا: »بىــز ســالامەت بولــدۇق« دېــدى. ئاخىرىــدا 
بۇرەيدەنىــڭ قايســى قەبىلىدىــن ئىكەنلىكىنــى ســورىغاندا، ئــۇ: 
بەرگەنىــدى،  جــاۋاب  دەپ  قەبىلىســىدىن«  )نېســىۋە(  »ســەھم 
پەيغەمبــەر ئەلەيھىسســالام بۇنــى ئــاڭلاپ: »مانــا ئەمــدى ياخشــى 
نېســىۋىگە ئېرىشــىدىغان بولــدۇق« دەپ خــۇش بېشــارەت بــەردى.

دېمەك، ئىمكانىيىتىمىز بولســىلا، ناچار ياكى ئاڭلاشــقا ســەت 
ئىســىمغا  بېشــارەتلىك  خــۇش  ۋە  ياخشــى  ئىســىملارنى  بولغــان 

ئۆزگەرتىــش مۇســتەھەپتۇر.

]16]]  سەھىيھۇل بۇخارىي، 3251 - ھەدىس. 

بوۋاقنىڭ چېچىنى چۈشۈرۈش ۋە چېچىنىڭ 
ئېغىرلىقى مىقدارىدا سەدىقە بېرىش

پەيغەمبــەر ئەلەيھىسســالام ئەقىيقــە توغرىســىدا: »بوۋاقنىــڭ 
چېچــى چۈشــۈرۈلۈپ، ئىســمى قويۇلىــدۇ« دېگــەن. بۇ ســۈننەتنى 

يەتتىنچــى كۈنــى ئــادا قىلىش مۇســتەھەپتۇر. 

ھەســەن رەزىيەللاھۇ ئەنھۇدىن پەيغەمبەر ئەلەيھىسسالامنىڭ: 
»بوۋاقتىــن ئەزىيەتلەرنــى يىراقلاشــتۇرۇڭلار« دېگــەن ســۆزىنىڭ 
مەقســەت  »بۇنىڭدىــن  ئــۇ:  ســورالغاندا،  توغرىســىدا  مەنىســى 
بوۋاقنىــڭ چېچىنــى چۈشۈرۈشــتۇر« دېگــەن. ئىمــام ئەھمەدمــۇ 

ئوخشــاش جــاۋاب بەرگــەن.

چۈشــۈرۈلگەن چاچنىڭ ئېغىرلىقى مىقدارىدا كۈمۈش ســەدىقە 
قىلىش ســۈننەتتۇر. چاچنىڭ بىر قىســمىنى چۈشۈرۈپ، يەنە بىر 
قىســمىنى قويــۇپ قويــۇش مەكرۇھتــۇر. بــۇ ھەقتە ئىبنــى ئۆمەر 
رەزىيەللاھــۇ ئەنھۇمــا مۇنداق دېگــەن: »پەيغەمبەر ئەلەيھىسســالام 
بىــر  يەنــە  چۈشــۈرۈپ،  قىســمىنى  بىــر  )چاچنىــڭ  قەزەئتىــن 

قىســمىنى قالدۇرۇشــتىن( توســقان«.]16]] 

خىــل  تــۆت  ئىشــنىڭ  بــۇ  رەھىمەھۇلــاھ  قەييىــم  ئىبنــى 
قىلغــان: بايــان  تەپســىلىي  شــەكلىنى 

)1( خــۇددى بۇلۇتنىــڭ پارچىلىرىــدەك، چاچنىــڭ ئــۇ يــەر - بۇ 
چۈشــۈرۈش؛ يەرلىرىدىن 

چاچنىــڭ  ئوخشــاش،  روھانىيلىرىغــا  خىرىســتىيان   )2(
قالــدۇرۇش؛ ئەتراپىنــى  چۈشــۈرۈپ،  ئوتتۇرىســىنى 

)3( خۇددى نۇرغۇن جېدەلخور كىشــىلەرگە ئوخشاش، چاچنىڭ 
ئەتراپىنى چۈشۈرۈپ، ئوتتۇرىسىنى قويۇپ قويۇش؛

)4( چاچنىــڭ ئالــدى تەرىپىنــى چۈشــۈرۈپ، كەينــى تەرىپىنــى 
قويۇش. قويــۇپ 

]16]]  سەھىيھۇل بۇخارىي، 5465 - ھەدىس. 

بــۇ تۆت خىل ئۇســۇلنىڭ ھەممىســى شــەرىئەتتە چەكلەنگەن، 
ۋەللاھــۇ ئەئلەم. 

خەتنە قىلىش

ئەبــۇ ھۇرەيــرە رەزىيەللاھــۇ ئەنھۇدىــن نەقىــل قىلىنىدۇكــى، 
پەيغەمبــەر ئەلەيھىسســالام مۇنــداق دېگــەن: »بــەش تۈرلــۈك ئىش 
قىلىــش،  خەتنــە  ســۈننەتتۇر:  ئۇيغــۇن  تەبىئىتىگــە  ئىنســان 
ئەۋرەتنىــڭ تۈكىنــى ئېلىــش، بۇرۇتنــى قىســقارتىش، تىرناقنــى 

يۇلــۇش«.]16]] ۋە قولتــۇق تۈكىنــى  ئېلىــش 

»ئىنســان  دەيــدۇ:  مۇنــداق  رەھىمەھۇلــاھ  قەييىــم  ئىبنــى 
بولىــدۇ: تۈرلــۈك  ئىككــى  ســۈننەتلەر  ئۇيغــۇن  تەبىئىتىگــە 

بولــۇپ،  بولغانلىــرى  مۇناســىۋەتلىك  قەلبكــە  بىرىنچىســى، 
ئــۇلار: ئاللاھنــى تونــۇش، ياخشــى كــۆرۈش ۋە ئۇنــى ھەممىدىــن 

ســۈننەتلەردۇر. ئوخشــاش  بىلىشــكە  ئۈســتۈن 

ئىككىنچىســى، ئەمەلىــي ھەرىكەتكــە مۇناســىۋەتلىك بولۇپ، 
ئوخشــاش  ســۈننەتكە  بــەش  ئېلىنغــان  تىلغــا  يۇقىرىــدا  ئــۇلار 

ئىشــاردۇر.

بىرىنچىســى روھ ۋە قەلبنى پاكلىســا، ئىككىنچىســى بەدەننى 
پاكلايــدۇ، بــۇ ئىككىســى بىــر - بىرىگــە كــۈچ قوشــىدۇ. بەدەننــى 
پاكلايدىغــان ســۈننەتلەرنىڭ ئــەڭ مۇھىمــى خەتنــە قىلىشــتۇر«.

كۈنــى  يەتتىنچــى  دەيــدۇ: »بوۋاقنــى  مۇنــداق  ئەھمــەد  ئىمــام 
خەتنــە قىلســا بولۇۋېرىــدۇ. ھەســەن بەســرىي رەزىيەللاھــۇ ئەنھــۇ 
يەھۇدىيلارغا ئوخشــاپ قېلىشتىن ساقلىنىش ئۈچۈن، يەتتىنچى 
كۈنــى خەتنــە قىلىشــنى ياقتۇرمىغــان بولســىمۇ، ئەمەلىيەتتــە 
بۇنىڭدا ھېچقانداق چەكلىمە يوق. خەتنە قىلىش ئەر - ئايال ھەر 
ئىككىســىگە يولغــا قويۇلغــان. پەيغەمبــەر ئەلەيھىسســالامنىڭ: 
›ئىككــى خەتنــە )خەتنــە قىلىنغــان ئــورۇن( ئۇچراشســا، غۇســلى 

]16]]  سەھىيھۇل بۇخارىي، 5439 - ھەدىس؛ سەھىھ مۇسلىم، 377 - ھەدىس.

قىلىــش ۋاجىپتــۇر‹ دېگەن ســەھىھ ھەدىســى ئايال كىشــىنىڭمۇ 
خەتنــە قىلىنىدىغانلىقىنــى كۆرســىتىدۇ، ئەممــا خەتنــە قىلىش 

ئەرلەرگــە تېخىمــۇ تەكىتلەنگــەن ســۈننەتتۇر«.]16]]

4. بالىنىڭ ئېمىش ھەققى

ئالــاھ تائــالا مۇنــداق دەيــدۇ: »ئانىــار )بالىلىرىنــى( كامىــل 
ئېمىتمەكچى بولســا، تولــۇق ئىككى يىل ئېمىتىشــى لازىم«]16]]. 
دېمــەك، تولۇق ئىككــى يىل ئېمىــش بالىنىڭ ھەققىــدۇر. ئاللاھ 
تائالانىڭ بۇ ئايەتتە »تولۇق« دېگەن ســۆزنى قوشــۇپ تەكىتلىشــى 
»ئىككــى يىــل« دېگــەن مۇددەتنىــڭ بىــر يىــل ياكــى ئۇنىڭدىــن 

كۆپــرەك دەپ چۈشــىنىلىپ قالماســلىقى ئۈچۈندۇر. 

ئانــا   - ئاتــا  ئەھۋالــدا،  بولمايدىغــان  زىيىنــى  بالىغــا  ئەگــەر 
ئىككىيلەن مەسلىھەتلىشــىپ، بالىنى ئىككــى يىلدىن بۇرۇنراق 
ئايرىۋەتســىمۇ بولىدۇ. ئەگەر ئانا بالىنى ئېمىتىشــنى خالىمىسا، 
ئاتــا - ئانــا ئىككىيلــەن باشــقا بىــر ئېنىكئانــا تېپىپ بەرســىمۇ 
زىيــان  ئانىغــا  ياكــى  بالىغــا  قىلىــش  بۇنــداق  ئەممــا،  بولىــدۇ. 

يەتكۈزىدىغــان بولســا، ئۇنــداق قىلىشــقا بولمايــدۇ.

ئىككــى  ئانــا  ئېيتقانــدەك،  رەھىمەھۇلــاھ  قەييىــم  ئىبنــى 
داۋاملاشــتۇرماقچى  بالىســىنى ئېمىتىشــنى  يىلدىــن كېيىنمــۇ 
بولســا، ئىككى يېرىم ياش، ھەتتا ئۈچ ياشــقىچە ئېمىتسە بولىدۇ. 
ئىمــام ئەھمــەد مۇنــداق دەيــدۇ: »بالىنى ئېمىشــتىن ئايرىشــنىڭ 
ئــەڭ مۇۋاپىــق پەيتــى ھــاۋا مۆتىدىــل بولغــان مەزگىل بولــۇپ، بۇ 
چاغــدا بالىنىڭ چىشــلىرى ئاساســەن تولــۇق چىقىــپ، يېمەك - 
ئىچمەكنــى چايناپ يېيەلىگــۈدەك بولىدۇ. ئەتىيــازدا ئايرىغاندىن 
كــۈزدە ئايرىــش ياخشــىراق، چۈنكى كۈزدىــن ئــۇزۇن ئۆتمەيلا قىش 
كېلىپ، ھاۋا ســوۋۇپ كېتىــدۇ - دە، بەدەننىــڭ تەبىئىي ھارارىتى 

ئېشــىپ، بالىنىــڭ ئىشتىھاســىمۇ ئېچىلىدۇ«.

ئېمىتىۋاتقان ئانا بالىســىنى ئېمىشــتىن ئايرىماقچى بولســا، 
بىراقلا ئەمەس، تەدرىجىي ھالدا، ئاســتا - ئاســتا ئايرىشــى كېرەك. 

]16]]  مۇسنەدى ئەھمەد، 6383 - ھەدىس.
]16]]  سۈرە بەقەرە، 233 - ئايەتنىڭ بىر قىسمى.

»نەســەب  ئەلەيھىسســالامنىڭ:  پەيغەمبــەر  نۇقتــا،  بىــر  يەنــە 
ھــارام  بىلەنمــۇ  ئېمىلداشــلىق  ئىشــار  بولغــان  ھــارام  بىلــەن 
بولىدۇ«]17]] دېگەن ھەدىســىگە ئاساسەن، بالا ئىككى ياش ئىچىدە 
بــەش قېتىــم ئەمگــەن بولســا، ئېمىتكــەن ئايــال ئۇنىڭ ئانىســى 
ئورنىــدا بولىــدۇ. شــۇنىڭ ئۈچــۈن، ئــۆز ئانىســىغا قىلىنىدىغــان 
ياخشــىلىقلار ئوخشاشــا ئېنىكئانىســىغىمۇ قىلىنىشــى لازىــم. 
بــالا چوڭ بولغاندا ئېنىكئانىســى ياكى ئۇنىڭ پەرزەنتلىرى بىلەن 
ئۆيلىنەلمەيــدۇ، چۈنكــى ئــۇلار ئۇنىڭ ئېمىلداش بىــر تۇغقانلىرى 

ھېسابلىنىدۇ. 

پاسىق ۋە مۇشرىك ئاياللارغا ئېمىتىش مەسىلىسى

مۇنــداق  كىتابىــدا  ناملىــق  »ئەلمۇغنىــي«  قۇدامــە  ئىبنــى 
دېگــەن: »ئەبــۇ ئابدۇلــاھ بوۋاقنــى پاســىق ۋە مۇشــرىك ئاياللارغــا 
ئېمىتىشــنى يامــان كۆرەتتــى. ئۆمــەر ئىبنــى خەتتــاب ۋە ئۆمــەر 
ئىبنــى ئابدۇلئەزىــز رەزىيەللاھــۇ ئەنھۇمــالار: ›ســۈت ئىنســاننىڭ 
خاراكتېرىگە تەســىر كۆرســىتىدۇ، شــۇڭا يەھۇدىي، خىرىســتىيان 
ئەمــەس‹  توغــرا  ئەمــدۈرۈش  ســۈتىنى  ئاياللارنىــڭ  زىناخــور  ۋە 
دېگــەن. ئەھلــى زىممــە ئاياللارغــا ئېمىتىشــمۇ ئوخشــاش، چۈنكى 
پاســىق ئايالنىڭ ســۈتى بالىنى پاســىقلىقتا ئۆزىگە ئوخشــىتىپ 
قويۇشــى، ئېمىــش ســەۋەبلىك ئۇ ئايــال بالىنىڭ ئانىســى ئورنىدا 
بولــۇپ قېلىــپ، كېيىــن جەمئىيــەت تەرىپىدىــن ئەيىبلىنىشــى 
ۋە بالىنىــڭ خۇلــق - مىجــەزى ناچــار بولــۇپ قېلىشــى مۇمكىن. 
مۇشــرىك ئايالغــا ئېمىتســىمۇ، ئــۇ بوۋاقنىــڭ ئانىســى ئورنىــدا 
بولــۇپ قالىــدۇ - دە، بــۇ ســەۋەبلىك بــالا كېيىــن ئۇنىــڭ دىنىغــا 
مايىــل بولــۇپ قېلىشــى مۇمكىــن. ئۇنىڭدىــن باشــقا، ئەقلــى - 
ھوشــى جايىدا بولمىغان ئايالغا ئېمىتىشــمۇ مەكرۇھتۇر، چۈنكى 
›ســۈت مىجــەز - خاراكتېرنــى ئۆزگەرتىدۇ‹ دېگەن قــاراش بار«]17]]. 

5. بالىنىڭ تۇغما تەبىئىتىنى قوغداش ھەققى

بــوۋاق   پەيغەمبــەر ئەلەيھىسســالام مۇنــداق دەيــدۇ: »ھەربىــر 

]17]]  سەھىيھۇل بۇخارىي، 4838 - ھەدىس؛ مۇسنەدى ئەھمەد، 2360 - ھەدىس.
]17]]  ئىبنى قۇدامە: »ئەلمۇغنىي«، 7 – جىلد، 562 – بەت.

فىتــرەت )ســاغلام تەبىئەت( ئۈســتىدە تۇغۇلىدۇ«. بۇ ھەدىســنىڭ 
يەنــە بىــر ۋارىيانتىــدا مۇنــۇ جۈملــە ئارتــۇق رىۋايــەت قىلىنغــان: 
»بىــراق، ئۇنىڭ ئاتا - ئانىســى ئۇنى يەھۇدىي، خىرىســتىيان ياكى 

ئاتەشــپەرەس قىلىۋېتىــدۇ«]17]]. 

ئىكرىمــە رەھىمەھۇلــاھ مۇنــداق دەيــدۇ: »بــۇ ھەدىــس ئــادەم 
ئورتاقتــۇر.  ئىنســانلارغا  بارلىــق  كېيىنكــى  ئەلەيھىسســالامدىن 
پەيغەمبەر ئەلەيھىسســالام بۇ ھەدىســتە ›ياكى مۇسۇلمان قىلىدۇ‹ 
دېمىگــەن. چۈنكى، ھەربىر بوۋاق ســاغلام تەبىئەت بىلەن، ئىســام 
ئۈســتىدە تۇغۇلىدۇ. باشــقا دىنلار بولسا ســاغلام تەبىئەتكە دەخلى 

– تــەرۇز قىلىدۇ«. 

ئىمــام نــەۋەۋى »ســەھىھ مۇســلىمنىڭ شەرھىســى«دە مۇنداق 
دەيــدۇ: »بــەزى ئالىملارنىڭ قارىشــىچە، مۇشــرىكلارنىڭ بالىلىرى 
ئوغلــى  ئەلەيھىسســالام  پەيغەمبــەر  چۈنكــى  بولىــدۇ،  جەننەتتــە 
ئىبراھىمنــى ۋە باشــقىلارنىڭ بالىلىرىنــى جەننەتتــە كۆرگــەن. 
لېكىــن، بــۇ ھۆكــۈم بالاغەتكــە يېتىشــتىن بــۇرۇن ۋاپــات تاپقــان 

بالىلارغــا قارىتىلغــان«.

ھەدىــس قۇدســىيدا مۇنــداق دېيىلگــەن: »ئاللاھ تائــالا مۇنداق 
دەيدۇ: ›مەن بەندىلىرىمنى ســاغلام تەبىئەتتە )ئىســام ئۈســتىگە( 
ياراتتىــم، كېيىــن شــەيتانلار كېلىپ ئۇلارنــى دىنىدىن ئــازدۇردى. 
مــەن ھــالال قىلغــان نەرســىلەرنى ھــارام قىلــدى ۋە ھېچقانــداق 

دەلىلســىز ماڭا شــېرىك كەلتۈرۈشــكە بۇيــرۇدى‹«]17]]. 

ۋە  ئىنســان  بۇزۇلۇشــى  تەبىئىتىنىــڭ  ســاغلام  بالىنىــڭ 
كېلىــپ  ۋەسۋەسىســىدىن  شــەيتانلارنىڭ  بولغــان  جىنلاردىــن 
 ― يولــى  يېگانــە  ساقلاشــنىڭ  تەبىئەتنــى  ســاغلام  چىقىــدۇ. 
پەيغەمبەرلــەر ۋە ئاللاھنىــڭ ئەلچىلىــرى دەۋەت قىلغــان ئىســام 
دىنــى ئۈســتىدە مۇســتەھكەم تۇرۇشــتۇر. بــۇ ھەقتــە ئالــاھ تائالا 
مۇنــداق دەيــدۇ: »ھەقىقەتــەن ئاللاھنىــڭ نەزىرىــدە مەقبــۇل دىــن 
ئىســام )دىنــى( دۇر«]17]]؛ »كىمكــى ئىســام )دىنىدىــن( غەيرىــي 

]17]]  سەھىيھۇل بۇخارىي، 1270 - ھەدىس؛ سەھىھ مۇسلىم، 2803 - ھەدىس.
]17]]  سەھىھ مۇسلىم، 5109 - ھەدىس. 

]17]]  سۈرە ئال ئىمران، 19 - ئايەتنىڭ بىر قىسمى. 

دىننــى تىلەيدىكــەن، ھەرگىــز ئــۇ )يەنــى ئۇنىــڭ دىنــى( قوبــۇل 
تارتقۇچىــدۇر«]17]]. زىيــان  ئاخىرەتتــە  ئــۇ  قىلىنمايــدۇ، 

ھەرىكەتلەردىــن   - ســۆز  يامــان  بالىلارنــى  ئۈچــۈن،  شــۇنىڭ 
ئىشــار  بۇنــداق  چۈنكــى  كېــرەك،  تۇتــۇش  يىــراق  مۇمكىنقــەدەر 

قويىــدۇ.  بۇلغــاپ  تەبىئىتىنــى  ســاغلام  ئۇلارنىــڭ 

كەلىمىســىنى  تەۋھىــد  قىلىــپ  تۇنجــى  بالىغــا   .6
گىتىــش ئۆ

ئىبنــى ئاببــاس رەزىيەللاھۇ ئەنھۇمادىن نەقىــل قىلىنىدۇكى، 
پەيغەمبەر ئەلەيھىسســالام مۇنداق دېگەن: »بالىلىرىڭلارغا تۇنجى 
بولــۇپ ›لا ئىلاھــە ئىللەلــاھ‹ كەلىمىســىنى ئۆگىتىــڭلار. جــان 
ئۈزۈش ئالدىدىمۇ ›لا ئىلاھە ئىللەللاھ‹ كەلىمىســىنى ئېيتىشــقا 

رىغبەتلەندۈرۈڭلار«.]17]]

ئابــدۇراززاق ســەنئانىي مۇنــداق دەيدۇ: »ســەلەف ســالىھلارنىڭ 
بالىلىــرى يېڭــى تىلــى چىقىشــقا باشــلىغاندا، ئۇلارغــا ›لا ئىلاھە 
ئىللەللاھ‹نــى يەتتــە قېتىــم تەكرارلىتىشــنى ياخشــى كۆرەتتــى. 
شــۇنىڭ بىلــەن بالىنىــڭ تۇنجــى ســۆزلىگەن ســۆزى ›لا ئىلاھــە 

ئىللەلــاھ‹ بولاتتــى«.

ناملىــق  المــودود«  »تحفــة  رەھىمەھۇلــاھ  قەييىــم  ئىبنــى 
ئەســىرىدە مۇنداق دەيدۇ: »بالىلارنىڭ تىلى چىقىشقا باشلىغاندا، 
رەســۇلۇللاھ‹نى  مۇھەممــەدۇن  ئىللەلــاھ،  ئىلاھــە  ›لا  ئۇلارغــا 
ئۆگىتىــڭلار. ئۇلارنىــڭ قۇلىقىغــا تۇنجــى ســىڭىدىغان ســۆزلەر 
ئاللاھنــى تونــۇش، يەككە - يېگانــە دەپ بىلىش، شــۇنداقلا ئاللاھ 
ســۆزلىرىنى  تۇرىدىغانلىقــى،  كۆزىتىــپ  بەندىلىرىنــى  تائالانىــڭ 
ئــاڭلاپ تۇرىدىغانلىقــى ۋە ئــۇلار قەيەردە بولۇشــىدىن قەتئىينەزەر، 
بىلىملــەر  ھەققىدىكــى  بولىدىغانلىقــى  ياردىمىــدە  ئاللاھنىــڭ 
بولســۇن. بەنــى ئىســرائىل بالىلىرىغــا ›ئەمما نوۋېل‹ )مەنىســى: 
ئىلاھىمىــز بىــز بىلەن بىرگــە( دېگەن ســۆزنى كــۆپ ئاڭلىتاتتى. 

]17]]  سۈرە ئال ئىمران، 85 - ئايەت. 
]17]]  ھاكىم رىۋايەت قىلغان. 

شــۇنىڭ ئۈچــۈن، ئالــاھ تائــالا ئەڭ ياخشــى كۆرىدىغان ئىســىملار 
›ئابدۇلــاھ‹ ۋە ›ئابدۇرراھمــان‹دۇر. بــالا ئىدراك يېشــىغا يەتكەندە، 
ئۆزىنىڭ ئاللاھنىڭ بەندىســى ئىكەنلىكى ۋە ئاللاھنىڭ ئۆزىنىڭ 

رەببــى ئىكەنلىكىنــى بىلىــپ يېتىدۇ«. 

7. ئىمانىي تەربىيە

بالىلارغا كىچىكىدىن باشــاپ ئىماننىڭ ئاساســلىرىنى، يەنى 
ئاللاھقــا، پەرىشــتىلەرگە، ســاماۋى كىتابلارغــا، پەيغەمبەرلەرگــە، 
قىيامەت كۈنىگە، بارچە ياخشــىلىق ۋە يامانلىقلارنىڭ ئاللاھنىڭ 
تەقدىرى بىلــەن بولىدىغانلىقىغا ئىمان كەلتۈرۈشــنى ئۆگىتىش 
زۆرۈردۇر. شــۇنىڭدەك، ئىســامنىڭ تۈۋرۈكلىــرى بولغــان كەلىمــە 
بالىنىــڭ چۈشــىنىش  ۋە ھەجنــى  زاكات  روزا،  نامــاز،  شــاھادەت، 
سەۋىيەســىگە مــاس ھالدا ئاددىيلاشــتۇرۇپ ئۆگىتىــش كېرەك. بۇ 
ئارقىلىق، بالىلار ئىمانىي چۈشــەنچىلەرنى قەلبىگە ســىڭدۈرۈپ، 
قۇدرىتــى،  ئاللاھنىــڭ  ھادىســىلەرنى  بارلىــق  كائىناتتىكــى 
رەھمىتــى ۋە نېئمەتلىــرى بىلەن باغلاشــنى ئۆگىنىدۇ. نەتىجىدە، 
بالىــار ئالــاھ تائالانى چىن دىلىدىن ياخشــى كــۆرۈپ، ئۇنى دائىم 
يــاد ئېتىدىغان، ئالــاھ تائالا بەندىســىنىڭ ھەربىــر ھەرىكىتىنى 
بولــۇپ  قىلىدىغــان  ھېــس  چوڭقــۇر  تۇرىدىغانلىقىنــى  كــۆرۈپ 
يېتىلىــدۇ. شــۇنىڭ ئۈچۈن، ئاللاھقا ئاســىيلىق قىلماي ئىتائەت 
قىلىــش، تۇزكورلــۇق قىلمــاي شــۈكۈر قىلىش، غەپلەتتــە قالماي 
بۇنىــڭ  يېتىــدۇ.  چۈشــىنىپ  كېرەكلىكىنــى  قىلىــش  زىكىــر 
نەتىجىســىدە، بالىدا يوشــۇرۇن ياكى ئاشــكارا بولســۇن ئاللاھتىن 
ئاللاھقــا  ئەھۋالــدا  بارلىــق  ۋە  ئەيمىنىدىغــان  قورقىدىغــان، 
ســەمىمىي ئىخــاس قىلىدىغــان، ئېســىل خىســلەت يېتىلىدۇ. 

ئىبنــى ئاببــاس رەزىيەللاھۇ ئەنھۇما مۇنداق دەيــدۇ: »بىر كۈنى 
پەيغەمبــەر ئەلەيھىسســالامنىڭ ئۇلىغىغا مىنگىشــىۋالغانىدىم، 
ئــۇ: ›ئــى ئوغلۇم! مەن ســاڭا بىرقانچــە كەلىمە ئۆگىتىــپ قوياي: 
ئاللاھنــى يــاد ئېتىــپ تۇرغىنكــى، ئاللاھمــۇ ســېنى يــاد ئېتىدۇ؛ 
ئاللاھنى ھەمىشــە ياد ئەتسەڭ، ئاللاھنى كۆز ئالدىڭدىلا تاپىسەن. 
بىــر نەرســە ســورىماقچى بولســاڭ، ئاللاھتىنــا ســورىغىن؛ ياردەم 



138●      ●

تىلىمەكچى بولســاڭ، ئاللاھتىنــا تىلىگىن. بىلىپ قويغىنكى، 
بارلىــق كىشــىلەر ســاڭا پايــدا يەتكــۈزۈش ئۈچــۈن بىرلەشســىمۇ، 
ئاللاھ ســاڭا پۈتۈۋەتكەندىن باشقا ھېچقانداق پايدا يەتكۈزەلمەيدۇ؛ 
ئۈچــۈن  يەتكــۈزۈش  زىيــان  ســاڭا  كىشــىلەر  بارلىــق  ئەگــەر 
بىرلەشســىمۇ، ئالــاھ ســاڭا پۈتۈۋەتكەندىــن باشــقا ھېچقانــداق 
زىيــان يەتكۈزەلمەيدۇ. قەلەملــەر كۆتۈرۈلدى، ســەھىپىلەر قۇرۇدى 

)يەنــى تەقدىرلــەر ئاللىقاچــان پۈتۈلــۈپ بولدى(‹ دېــدى«.]17]]

پەيغەمبــەر  بىــر ھەدىســتە  يەنــە  توپلىغــان  تىرمىزىــي  ئىمــام 
قىلىنغــان:  بايــان  دېگەنلىكــى  مۇنــداق  ئەلەيھىسســالامنىڭ 
»ئاللاھنىــڭ )بۇيــرۇق ۋە چەكلىمىلىرىگــە( رىئايــە قىلغىنكــى، 
ئۇنى ئالدىڭدىلا تاپىســەن. راھەت – پاراغەتلىك پەيتلەردە ئاللاھنى 
تونۇغىنكــى،  ئارقىلىــق(  ئورۇنــاش  پەرمانلىرىنــى   - )ئەمىــر 
قىيىنچىلىقتــا قالغىنىڭــدا ئاللاھمــۇ ســېنى تونۇيــدۇ. شــۇنى 
بىلگىنكــى، ســاڭا پۈتۈلگــەن ئىــش چوقــۇم بېشــىڭغا كەلمــەي 
كېلىــپ  ســاڭا  ھەرگىــز  ئىشــمۇ  پۈتۈلمىگــەن  ســاڭا  قالمايــدۇ، 
قالمايــدۇ. ھەقىقەتــەن، غەلىبــە ســەۋر ئارقىلىــق قولغــا كېلىدۇ، 
نىجاتلىق قىيىنچىلىققا ئۇلىشــىپ كېلىــدۇ، قىيىنچىلىقتىن 

كېيىــن ئاســانچىلىق بولىــدۇ«.

بالىلارغا ئۆگىتىلىشــى كېرەك بولغــان ئىمانىي مەزمۇنلارنىڭ 
يەنــە بىــرى، پەيغەمبــەر ئەلەيھىسســالامنىڭ ســۈننىتى ۋە ئىــش 
ســەمىمىي  شــىجائىتى،  پەيغەمبىرىمىزنىــڭ  ئىزلىرىــدۇر.   -
كىشــىگە  ھەممــە  ســەۋرچانلىقى،  مۇلايىملىقــى،  ســاداقىتى،   -
ئىشــەنچلىك ئىكەنلىكــى ۋە ئىخلاســمەنلىكى قاتارلىــق گــۈزەل 
خىســلەتلىرى چــوڭ - كىچىــك ھەركىمنىــڭ قەلبىگــە ئاســانلا 
ۋە  ھۆرمەتلــەش  بىلىــش،  ســۈننەتلەرنى  كىرىــدۇ.  ســىڭىپ 
ئۇنىڭدىكــى ئــەدەپ - ئەخــاق، ھــالال - ھــارام پىرىنســىپلىرىغا 
ئەمەل قىلىش ئىنســاننى مۇھاپىزەت قىلىدۇ. مانا بۇ ســەۋەبتىن، 
پەيغەمبــەر ئەلەيھىسســالام تاماق يېگەندە قولىنى داســتىخاننىڭ 
ھــەر تەرىپىگــە ئۇزىتىۋاتقان بىــر بالىنى كۆرگەندە: »ئــى ئوغلۇم! 
ئــوڭ قولــۇڭ بىلــەن، ئۆزۈڭنىــڭ ئالدىدىــن  ›بىســمىللاھ‹ دەپ، 

يېگىــن!« دەپ ئــەدەپ - قائىــدە ئۆگەتكــەن.

]17]]  سۈنەن تىرمىزىي، 2516 - ھەدىس. 

8. بالىنى پەزىلەتلىك ئىشلارغا ئادەتلەندۈرۈش

ناملىــق  المــودود«  »تحفــة  رەھىمەھۇلــاھ  قەييىــم  ئىبنــى 
كىتابىنىــڭ 240 - بېتىــدە مۇنــداق دەيــدۇ: »پەرزەنــت ئەخلاقىــي 
تەربىيەگــە بەكمــۇ موھتــاج. ئاچچىقــى يامانلىــق، تارتىنچاقلىق، 
ئىــش  ئويلىمــاي  يەڭگىلتەكلىــك،  ئالدىراڭغۇلــۇق،  تەرســالىق، 
قىلىــش، شەخســىيەتچىلىك ۋە ئــاچ كۆزلۈك قاتارلىــق ئىللەتلەر 
كۆپىنچــە ھالدا تەربىيەچىنىــڭ بالىنى كىچىــك چېغىدا قانداق 
بــۇ  بولــۇپ،  شــەكىللىنىدىغان  ئاساســەن  يېتەكلىگەنلىكىگــە 
خىــل خۇي - مىجەزلەر كىچىكىدە تەبىئىتىگە ســىڭىپ قالســا، 
چــوڭ بولغاندا ئۆزگەرتىش تەســكە توختايدۇ. گەرچــە بۇ ئىللەتلەر 
چوقــۇم  ئۇلارنــى  قالســىمۇ،  ئايلىنىــپ  مىجەزىگــە  بالىنىــڭ 
تۈزىتىــش كېــرەك. ئىزچىل كۆڭۈل بۆلۈنســە، بىر كۈنــى ئەلۋەتتە 
ئۆزگەرتكىلى بولىدۇ. ســىز ئۇچراتقان نۇرغۇن كىشىلەرنىڭ ناچار 
خــۇي - پەيلــى كۆپىنچــە ئەھۋالــدا ئۇلارنىڭ كىچىــك ۋاقتىدىكى 

تەربىيەســىنىڭ ياخشــى بولمىغانلىقــى ســەۋەبلىكتۇر«.

بالىنــى ئويــۇن - تاماشــا، ناخشــا - مۇزىــكا، باتىــل ۋە خۇراپىي 
بولىدىغــان  ھەرىكەتلــەر   - ســۆز  ناچــار  ۋە  بىدئــەت  ئەقىدىلــەر، 
مۇھىتتىــن يىراق تۇتۇش كېرەك. كىچىكىدە قۇلىقىغا ســىڭىپ 
قالغان نەرســىلەردىن چوڭ بولغاندا قۇتۇلــۇش ئىنتايىن قىيىن، 
تەربىيەچىنىڭمــۇ بالىنــى بۇنىڭدىــن خــالاس قىلىشــى خېلىــا 
تەســكە توختايــدۇ. بۇنــى ھــەل قىلىشــنىڭ ئاســان يوللىرىدىــن 
بىــرى، ئادەتكــە ئايلىنىــپ قالغــان ئىللەتنىڭ ئورنىغــا يېڭى بىر 

ئادەتنى سىڭدۈرۈشــتۇر. ياخشــى 

نەرســە  بىــر  باشــقىلاردىن  ھەمىشــە  بالىنــى  تەربىيەچــى 
تەمــە قىلىشــقىلا ئەمــەس، بەلكــى باشــقىلارغا خەيــر - ئېھســان 
قىلىشــقىمۇ ئادەتلەندۈرۈشــى لازىم. بالا پەقەت ئېلىشــقىلا كۆنۈپ 
قالســا، بۇ ئۇنىڭ تەبىئىتىگە ســىڭىپ، نەپسانىيەتچى ۋە بېخىل 
بولــۇپ يېتىلىــدۇ. تەربىيەچــى باشــقىلارغا بىــر نەرســە بەرمەكچى 
بولســا، بالىنىــڭ قولى بىلەن بېرىپ، ســېخىيلىقنىڭ ھۇزۇرىنى 
ھېــس قىلدۇرۇشــى كېرەك. يەنە كېلىپ، بالىنــى يالغانچىلىق ۋە 

خىيانەتتىن خۇددى زەھەردىن ســاقلىغاندەك يىراق تۇتۇشى لازىم. 
بالا بۇ ئىككى ئىللەتكە كۆنۈپ قالسا، ئۇنىڭ دۇنيا - ئاخىرەتلىك 
بەختىنــى ۋەيــران قىلىــدۇ ۋە ھەرقانــداق ياخشــىلىقتىن مەھرۇم 

قالىدۇ.

ۋە  بىكارچىلىــق  ھۇرۇنلــۇق،  بالىنــى  تەربىيەچــى 
راھەتپەرەســلىكتىن يىــراق تۇتــۇپ، ئەمگەككە ۋە تىرىشــچانلىققا 
ئېلىشــقىلا  دەم  بولغــان  زۆرۈر  پەقــەت  كېــرەك.  يۈزلەندۈرۈشــى 
لازىــم،  كۆندۈرۈشــى  تۇرۇشــقا  تەييــار  ئىشــقا  قىلىــپ،  رۇخســەت 
چۈنكــى ھۇرۇنلــۇق ۋە بىكارچىلىقنىــڭ ئاقىۋىتــى ۋەيرانچىلىــق، 
نەتىجىســى پۇشــايماندۇر. تىرىشــچانلىق ۋە جاپالىــق ئەمگەكنىڭ 
ھــەر  ياكــى  ئاخىرەتتــە  مەيلــى  دۇنيــادا،  مەيلــى  مېۋىســى 
ئىككىلىســىدە بولســۇن، تولىمــۇ شــېرىن بولىــدۇ. دۇنيــادا ئــەڭ 
راھــەت ياشــىغانلار ئاخىرەتتــە ئــەڭ جاپــا تارتقۇچىــاردۇر، دۇنيــادا 
جاپــا تارتقان مۇســۇلمانلار ئاخىرەتتە ئەڭ راھــەت كۆرگۈچىلەردۇر. 
دۇنيــا - ئاخىرەتنىــڭ ئېســىل مەرتىۋىلىرى پەقەت ئالــاھ يولىدا 
تىرىشــىش، پىداكارلىــق كۆرســىتىش، شــۇنداقلا ئالــاھ رازىلىقى 
ئۈچــۈن قىلىنغــان ياخشــى ئەمەللەر ســەۋەبلىك ئۆزىگــە كەلگەن 
مۇســىبەت ۋە جاپــا - مۇشــەققەتلەرگە ســەۋر قىلىــش ئارقىلىقــا 

قولغــا كېلىــدۇ.

يەھيــا ئىبنى ئەبۇ كەســىر شــۇنداق دەيــدۇ: »بەدەننــى راھەتكە 
كۆنــدۈرۈپ ئىلىمگــە ئېرىشــكىلى بولمايــدۇ. بالىنــى كېچىنىــڭ 
ئاخىرقــى پەيتىنــى غەنىيمــەت بىلىشــكە ئادەتلەنــدۈرۈش كېرەك، 
چۈنكــى بۇ ۋاقىت ئىلاھىــي غەنىيمەتلەر تەقســىم قىلىنىدىغان، 
ۋاقىتــاردۇر.  بەرىكەتلىــك  تارقىتىلىدىغــان،  نېئمەتلــەر 
كىشــىلەرنىڭ ئارىســىدا بۇنىڭدىن ئــاز ئالىدىغانلىرىمــۇ بار، كۆپ 
ئالىدىغانلىرىمــۇ بــار، ھەتتا پۈتۈنلەي مەھــرۇم قالىدىغانلارمۇ بار. 
كىچىكىدىن بۇ ۋاقىتنى قەدىرلەشــكە كۆنــۈپ ئادەتلەنگەن بالىغا 

چــوڭ بولغانــدا ئاســان توختايدۇ.

تەربىيەچىلەر بالىنى يېمەك - ئىچمەك، سۆز - ھەرىكەت، ئۇيقۇ 
ۋە كىشــىلەر بىلەن ئارىلىشىشــتا چەكتىن ئېشــىپ كېتىشــتىن 

توسۇشــى كېرەك. بۇنداق چېكىدىن ئېشــىش ئىنساننىڭ دۇنيا ۋە 
ئاخىرەتلىــك مەنپەئەتلىرىنى نابۇت قىلىدۇ. شــۇنىڭدەك، بالىنى 
قورســاق ۋە شــەھۋانىي ھەۋەســلەرگە مۇناســىۋەتلىك ئىشــاردىن 
مۇتلەق يىراق تۇتۇشــى لازىم. ئەگەر دەسلەپتە بۇنداق ئىشلارغا يول 
قويۇلســا، كېيىــن ئوڭشــىغىلى بولمايدىغــان دەرىجىــدە بۇزۇلۇپ 
كېتىــدۇ. نۇرغۇن كىشــىلەر يۈرەك پارىســى بولغــان پەرزەنتلىرىنى 
تەربىيەلەشــكە ســەل قاراش، نەپسى - خاھىشــلىرىغا يول قويۇش، 
ھەتتــا قولــاپ - قۇۋۋەتلەش ئارقىلىق ئۇلارنــى دۇنيا ۋە ئاخىرەتتە 
بەختســىز قىلىــپ قويىــدۇ. ئۇلارنىڭ ›بالىمىزنــى ھۆرمەتلىدۇق‹ 
ئەمەلىيەتتــە  قىلىقــى،  نامۇۋاپىــق  بــۇ  ئويلىۋالغــان  دەپ 
دەپ  كۆرســىتىۋاتىمىز‹  ›مېھرىبانلىــق  خارلاشــتۇر؛  بالىســىنى 
باھانــە كۆرســىتىۋاتقان بــۇ ئەقىلســىز قىلمىشــى، ئەمەلىيەتتــە 
ئۆســۈپ  بولــۇپ  يارىمــاس  ئۇنىــڭ  زۇلــۇم،  بالىســىغا قىلىنغــان 
يېتىلىشــىگە ھەسســە قوشۇشــتۇر. بالىلاردىكى بۇزۇقچىلىقنىڭ 
تــۈپ يىلتىزىنــى ئىزدىســەك، كۆپىنچــە ئەھۋالــدا دادىلارنىڭ خاتا 

تەربىيەســىدىن كېلىــپ چىقىۋاتقانلىقىنــى بايقايمىز«.

9. بالىنى يامان ئىش - ھەرىكەتلەردىن توسۇش

ئىبنــى قەييىــم رەھىمەھۇللاھ مۇنداق دەيدۇ: »بالىنى مەســت 
چېكىملىكلەردىــن،  زەھەرلىــك  ۋە  ئىچىملىكلــەر  قىلغۇچــى 
شــۇنداقلا ئەخلاقىنــى بۇزىدىغــان كىشــىلەر بىلــەن ئارىلىشــىش، 
ئــۇلار بىلــەن سۆھبەتلىشــىش ۋە ئۇلارنىــڭ تەســىرىگە ئۇچــراپ 
ھەممىســى  بۇلارنىــڭ  كېــرەك.  ســاقلاش  قەتئىــي  كېتىشــتىن 
بۇنــداق  ئىشــاردۇر.  باشــايدىغان  ھالاكەتكــە  پەرزەنتلىرىمىزنــى 
ئىشــارغا يول قويۇلســا، بالىنىڭ دىنىي تۇيغۇســى سۇسلىشىپ، 
كىشــىگە  نومۇسســىز  ئاجىــزلاپ،  ئېڭــى  كۈندەشــلىك  ۋە  غــۇرۇر 

ئايلىنىــپ قالىــدۇ. بۇنــداق كىشــى جەننەتكــە كىرەلمەيــدۇ.

ســەۋەبىدىن،  بىپەرۋالىقــى  ۋە  غاپىللىقــى  ئاتىلارنىــڭ  كۆپىنچــە 
بالىــار خــۇددى كىيىم ئارىســىغا چۈشــكەن ئوت ئۇچقۇنــى كىيىمنى 
ئــۆز  ئاتىــار  نۇرغــۇن  ھەتتــا  بۇزۇلىــدۇ.  تېــز  كۆيدۈرگەندىنمــۇ 
پەرزەنتلىرىگە خۇددى دۈشــمەنگە ئوخشــاش قاتتىق مۇئامىلە قىلىدۇ.

ئاخىرەتنىــڭ  ۋە  دۇنيــا  پەرزەنتلىرىنــى  ئاتىــار  نۇرغــۇن  يەنــە 
ياخشــىلىقلىرىدىن مەھــرۇم قىلىــپ، ئۇلارنــى ئىككىــا ئالەمــدە 
ھالاكەتكە دۇچار قىلماقتا. بۇنىڭ سەۋەبى، ئاتىلارنىڭ ئاللاھنىڭ 
زايــە  ئۇلارنــى  قىلىۋاتقانلىقــى،  بىپەرۋالىــق  بەلگىلىمىلىرىگــە 
قىلىشــتىن قورقمىغانلىقى، ئاللاھ ئۇلارغا پەرز قىلغان پايدىلىق 
ئىلىــم ۋە ســالىھ ئەمەللەردىــن يــۈز ئۆرۈگەنلىكىدىنــدۇر. بۇنىــڭ 
بولالمايۋاتىــدۇ،  بەھرىمــەن  بالىلىرىدىــن  ئاتىــار  نەتىجىســىدە، 

بالىلارمــۇ دادىلىرىنىــڭ ياخشــىلىقىدىن مەھــرۇم قېلىۋاتىــدۇ.

ھــاراق  كىيىــش،  كىيىــم  يىپــەك  بالىلارنــى  تەربىيەچىلــەر 
ئىچىــش، ئوغرىلىــق ۋە يالغانچىلىقتىــن قەتئىي يىراق تۇتۇشــى 
لازىــم. چۈنكــى، يىپــەك كىيىــم ئوغــۇل بالىنىــڭ خاراكتېرىنــى 
بــۇزۇپ، خېنىم مىجەز قىلىپ قويىدۇ. پەيغەمبەر ئەلەيھىسســالام 
بــۇ ھەقتــە مۇنــداق دېگــەن: ›يىپــەك ۋە ئالتــۇن ئۈممىتىمنىــڭ 

ئەرلىرىگــە ھــارام، ئاياللىرىغــا ھــالال قىلىنــدى‹]17]]. 

بالىلارنىــڭ يىپــەك كىيىــم كىيىشــىنىڭ توغــرا ياكــى خاتــا 
ئىكەنلىكىــدە ئۆلىمــالار ئارىســىدا ئىككــى خىل قــاراش مەۋجۇت 
بولــۇپ، ئــەڭ كۈچلۈكى يۇقىرىقى قاراشــتۇر. گەرچە بــالا بالاغەتكە 
يەتمىگەن بولســىمۇ، تەربىيەچى ئۇنى ھارام ئىشلاردىن چەكلەشكە 
مەســئۇلدۇر، چۈنكى بــالا كىچىك ۋاقتىدا بۇزۇق ئىشــارغا كۆنۈپ 

قالســا، كېيىن ئۇنــى ئۆزگەرتىشــى ئىنتايىن مۈشــكۈل بولىدۇ. 

كىيىملەرنــى  يىپــەك  بالىنىــڭ  ›كىچىــك  ئالىمــار:  بــەزى 
كىيىشــى ھارام ئەمەس‹ دەپ قارايــدۇ. ئۇلارنىڭ دەلىلى: ›بالا تېخى 
بالاغەتكــە يەتمىگــەن، خــۇددى ئۇلاغنىــڭ يىپــەك كىيىشــى ھــارام 
بولمىغانــدەك، بالىنىــڭ كىيىشــىمۇ ھــارام ئەمــەس‹ دېگەندىــن 
ئىبــارەت. بــۇ ئىنتايىــن خاتــا سېلىشــتۇرما. چۈنكــى، بــالا ھازىــر 
بالاغەتكە يەتمىگەن بولسىمۇ، بالاغەتكە يېتىش ئالدىدا تۇرۇۋاتىدۇ. 
شــۇڭا، بالا تاھارەتســىز، يالىڭاچ ياكى ناپاك ھالەتتە ناماز ئوقۇســا 
بولمىغانــدەك، ئۇنىــڭ ھاراق ئىچىشــى، قىمار ئوينىشــى ۋە باشــقا 

ناشــايان قىلمىشــارنى قىلىشــى دۇرۇس ئەمــەس«. 

]17]]  سۈنەن تىرمىزىي، 1642 - ھەدىس؛ سۈنەن نەسائىي، 5053 - ھەدىس.

يامان ئىشلارنى توسۇشتا مەنپەئەتكە رىئايە 
قىلىش پىرىنسىپى

ئەھكاملىرىغــا  شــەرىئەت  تېخــى  بــالا  يەتمىگــەن  بالاغەتكــە 
مۇكەللــەپ بولمىغانلىقــى ئۈچۈن، ھــاراق ئىچىش، يىپەك كىيىم 
كىيىــش ياكى ئالتــۇن زىبۇزىننەت تاقاش قاتارلىق ئىشــار گۇناھ 
يامــان قىلمىشــار  بــۇ ئىشــار يەنىــا  ھېســابلانمايدۇ. لېكىــن، 
قاتارىدىــن بولغانلىقى ئۈچۈن، ئاتا - ئانىســى ياكى تەربىيەچىســى 
ئۇنــى بۇلاردىــن قەتئىــي چەكلىشــى لازىــم. ئەگــەر چەكلىمىســە، 
گۇنــاھ بالىغــا ئەمــەس، بەلكــى ئۇنىــڭ تەربىيەســىگە مەســئۇل 
بولغان كىشــىلەرگە بولىدۇ. يامان ئىشلاردىن توسۇش مەنپەئەتنى 
پىرىنســىپىغا  قىلىــش  دەپئــى  زىياننــى  ۋە  كەلتــۈرۈش  قولغــا 
ئۇيغــۇن بولۇشــى كېــرەك. بۇنىــڭ ئۈچــۈن، ياخشــىلىققا بۇيرۇپ، 
يامانلىقتىــن توســۇش پىرىنســىپلىرىنى چۈشــىنىش ۋە ئۇنىــڭ 
ئــەدەپ - قائىدىلىرىگــە رىئايە قىلىش تەلــەپ قىلىنىدۇ. ئالىملار 
قۇرئــان ۋە ســۈننەتتىكى دەلىللەردىــن بــۇ ھەقتــە تۆۋەندىكىــدەك 

مۇھىــم قائىدىلەرنــى يەكۈنلىگــەن:

● زىياننىڭ ئالدىنى ئېلىش مەنپەئەتنى قولغا كەلتۈرۈشــتىن 
ئەۋزەل.

● ئىككــى مەنپەئــەت توقۇنۇشــۇپ قالغاندا ۋە ئىككىلىســىنى 
قولغــا كەلتــۈرۈش مۇمكىــن بولمىغانــدا، كىچىــك مەنپەئەتنــى 

قۇربــان قىلىــپ، چــوڭ مەنپەئەتنــى قولغــا كەلتــۈرۈش مۇھىــم.

دەپئــى  ئىككىلىســىنى  كەلگەنــدە،  دۇچ  زىيانغــا  ئىككــى   ●
قىلىــش مۇمكىن بولمىســا، چوڭــراق زىياننىــڭ ئالدىنى ئېلىش 

ئۈچــۈن، كىچىــك زىياننــى تالــاش كېــرەك.

● زىيانلىــق ئىشــارنىڭ ئالدىنــى ئېلىــش ئۈچــۈن، زۆرۈرىيــەت 
رۇخســەت  ۋاقىتلىــق  ئىشــارغا  چەكلەنگــەن  بــەزى  تۈپەيلىدىــن 

قىلىنىــدۇ.

● زۆرۈرىيەت − مەجبۇرلانغان دائىرىدىلا چەكلىنىدۇ.

شــەرىئەت قانــۇن - پىرىنســىپلىرىغا رىئايــە قىلىــش چــوڭ - 
مەنپەئەتلىرىنــى  ئاخىرەتلىــك  ۋە  دۇنيــا  ھەركىمنىــڭ  كىچىــك 
روياپقــا چىقىرىدۇ. ناۋادا يامان قىلمىشــار ئــەۋج ئېلىپ، ۋەزىيەت 
كونترول قىلغۇســىز ھالەتكە يېتىــپ، نۇرغۇن قىيىنچىلىقلارنى 
كەلتــۈرۈپ چىقارغــان بولســا، بۇنــداق ئەھۋالدا بىر يامان ئىشــنى 
ئۇنىڭدىنمــۇ چــوڭ يامانلىــق بىلەن توسماســلىقىمىز، شــۇنداقلا 
ئاقىۋەتلەرنــى  ئېغىــر  تېخىمــۇ  ھەرىكەتلەرنىــڭ   - ئىــش  يامــان 
شــەرئىي  لازىــم.  ساقلىنىشــىمىز  چىقىرىشــىدىن  كەلتــۈرۈپ 
جەھەتتىن مەنپەئەتســىز ئىشــار ئۈچۈن ئۆزىمىزنى ئاۋارە قىلىش 
ۋە  تۇغقانلىرىمىــز   - ئــۇرۇق  دەپ  توســتۇم«  »يامانلىقنــى  ياكــى 
ئەمــەس.  توغــرا  بېرىــش  ئــازار  قېرىنداشــلىرىمىزغا  مۇســۇلمان 
بالىلارنــى ياكــى چوڭلارنــى يامان ئىشــاردىن توسۇشــتا جۇشــقۇن 
ھېسســىيات ياكــى ياخشــى نىيەتكىــا تايىنىۋېلىشــقا بولمايدۇ. 
بۇنىــڭ ئۈچــۈن يەنە ســەمىمىي نىيــەت، توغرا ئۇســۇل ۋە ئىزچىل 
نــازارەت قىلىــش ئــەڭ مۇھىــم. شۇڭلاشــقا، بــۇ مەســئۇلىيەتنى 
لايىقىدا ئادا قىلىش ئۈچۈن، ئىســامىي تەربىيە پىرىنسىپلىرىنى 
تەرەپلىمــە مەزمۇنلىرىنــى  ھــەر  ئۇنىــڭ  ۋە  چوڭقــۇر چۈشــىنىش 

تولــۇق ئىگىلــەش لازىم.

10. بالىلارغا ئەدەپ - ئەخلاق ئۆگىتىشنىڭ ۋاجىپلىقى

ئالــاھ تائــالا مۇنــداق دەيــدۇ: »ئــى مۇئمىنلــەر! ئۆزۈڭلارنــى ۋە 
بالىچاقاڭلارنــى ئىنســان ۋە تاشــار يېقىلغــۇ بولىدىغــان، رەھىــم 
بولغــان  مۇئەككــەل  پەرىشــتىلەر  قــول  قاتتىــق  قىلمايدىغــان 

ســاقلاڭلار«]17]]. دوزاختىــن 

ئەلــى رەزىيەللاھۇ ئەنھۇ مۇنداق دەيــدۇ: »بالىلىرىڭلارغا ئىلىم 
ۋە ئــەدەپ - ئەخلاق ئۆگىتىڭلار«. 

ھەســەن بەســرىي رەزىيەللاھۇ ئەنھــۇ مۇنداق دەيــدۇ: »بالىلارنى 
ئاللاھقا ئىتائەت قىلىشقا بۇيرۇڭلار ۋە ياخشىلىق ئۆگىتىڭلار!«. 

پەيغەمبــەر ئەلەيھىسســالام مۇنــداق دېگــەن: »بالىلىرىڭلارنــى 

]17]]  سۈرە تەھرىم، 6 - ئايەتنىڭ بىر قىسمى.

يەتتــە يېشــىدا نامازغا بۇيرۇڭلار، ئون يېشــىدا ئوقۇمىســا ئۇرۇڭلار 
ۋە ئۇلارنىــڭ ياتاقلىرىنــى ئايرىۋېتىــڭلار«]18]]. 

»دادا  دەيــدۇ:  مۇنــداق  رەھىمەھۇلــاھ  ســەۋرىي  ســۇفيان 
لازىــم،  قىلىشــى  تەرغىــپ  ئۆگىنىشــكە  ســۈننەتنى  پەرزەنتىنــى 
چۈنكــى دادا بالىســىغا مەســئۇلدۇر. ســۈننەت ئۇلــۇغ شــەرەپتۇر. 
كىمكــى ســۈننەت ئارقىلىق دۇنيانى كۆزلىســە دۇنياغا، ئاخىرەتنى 

ئېرىشــىدۇ«. ئاخىرەتكــە  كۆزلىســە 

مۇنــداق  ئەنھۇمــا  رەزىيەللاھــۇ  ئۆمــەر  ئىبنــى  ئابدۇلــاھ 
تەكىتلىگــەن: »پەرزەنتىڭگــە ئەدەپ ئۆگەتكىــن، چۈنكى قىيامەت 
كۈنــى ســەن ئۇنىڭغا قانــداق ئەدەپ - ئەخــاق ۋە ئىلىم - مەرىپەت 
ئۆگەتكەنلىكىڭدىــن سورىلىســەن. ئوغلۇڭ بولســا ســاڭا قىلغان 

ياخشــىلىقى ۋە ئىتائىتىدىــن ســورىلىدۇ«.

بــەزى ئالىمــار مۇنــداق نەســىھەت قىلغــان: »ئوغلۇڭغــا ھــەر 
كۈنــى يەتتــە قېتىــم ئوينىشــىپ بەرگىــن، يەتتــە قېتىــم ئــەدەپ 

ئۆگەتكىــن ۋە يەتتــە قېتىــم ھەمــراھ بولغىــن!«.

ســەئىد ئىبنى مەنســۇرنىڭ نەقىل قىلىشــىچە، ھەزم ئۇنىڭغا 
مۇنداق دېگەن: ھەســەن بەسرىيدىن ئاڭلىشــىمچە، كەسىر ئىبنى 

ئۇنىڭدىن: زىياد 

ۋە  ئاياللىرىمىــز  بىزگــە  پەرۋەردىگارىمىــز!  ›ئــى  »ئــۇلار:   ―
ئەۋلاتلىرىمىــز ئارقىلىــق شــادلىق بېغىشلىشــىڭنى )يەنى بىزگە 
ســاڭا ئىتائەتمــەن پەرزەنــت ئاتــا قىلىشــىڭنى( تىلەيمىــز، بىزنى 
نەمۇنىســى،  تەقۋادارلارنىــڭ  )يەنــى  پېشۋاســى  تەقۋادارلارنىــڭ 
دېگــەن  دەيــدۇ«]18]]  قىلغىــن‹  قىلغۇچــى(  دەۋەت  ياخشــىلىققا 
ياكــى  كۆرســىتەمدۇ  دۇنيادىكىنــى  بــۇ  »شــادلىق«  ئايەتتىكــى 
بەســرىي  ھەســەن  ســورىغاندا،  دەپ   ― ئاخىرەتتىكىنىمــۇ؟ 

ئەنھــۇ: رەزىيەللاھــۇ 

― ئــۇ مۇشــۇ دۇنيادىكــى شــادلىقنى كۆرســىتىدۇ. مۇســۇلمان 

]18]]  مۇسنەدى ئەھمەد، 6402 - ھەدىس؛ سۈنەن ئەبى داۋۇد، 418 - ھەدىس.
]18]]  سۈرە فۇرقان، 74 - ئايەت. 

كىشىگە نىســبەتەن پەرزەنتى، ئاتىسى، دوستى ۋە قېرىندىشىنىڭ 
ئاللاھقا ئىتائەت قىلىۋاتقانلىقىنى كۆرۈشتىنمۇ خۇشاللىنارلىق 
ئىش يوق. بۇ شــادلىق ئۇ كىشــىگە ئايالى، قېرىندىشــى ۋە دوســت 
- يارەنلىرىنىــڭ ئاللاھقا ئىتائەتمەنلىكىنى كۆرسىتىشــىدۇر، ― 

دەپ جــاۋاب بەرگەن. 

ئىبنــى ئۆمــەر رەزىيەللاھــۇ ئەنھۇمادىــن نەقىــل قىلىنىدۇكى، 
پەيغەمبــەر ئەلەيھىسســالام مۇنــداق دېگــەن: »ئــاگاھ بولۇڭلاركى، 
ســىلەرنىڭ ھەممىــڭلار پادىچــى، ھەممىڭلار ئــۆز پادىلىرىڭلاردىن 
پادىچــى  نىســبەتەن  ئــۆز خەلقىگــە  ئەمىــر  بېرىســىلەر.  ھېســاب 
بولۇپ، ئۇلار ھەققىدە ھېســاب بېرىدۇ؛ ئەر كىشــى ئۆز ئائىلىسىگە 
نىســبەتەن پادىچى بولۇپ، ئۇمۇ ئۆز ئائىلىســىدىن ھېساب بېرىدۇ؛ 
ئايال كىشى ئېرىنىڭ ئۆيى ۋە بالىسىغا نىسبەتەن پادىچى بولۇپ، 
ئۇمۇ ئۆز پادىســىدىن ھېســاب بېرىدۇ؛ قۇلمــۇ خوجايىنىنىڭ مال 
- مۈلكىگــە مەســئۇل بولــۇپ، ئۇمــۇ ئۇنىڭدىــن ھېســاب بېرىــدۇ. 
ئــاگاھ بولۇڭلاركــى، ســىلەرنىڭ ھەممىــڭلار پادىچــى، ھەممىڭلار 

ئۆز پادىلىرىڭلاردىن ھېســاب بېرىســىلەر«]18]]. 

ۋە  گــۈزەل  ئىســمىنى  پەرزەنتلىرىمىزنىــڭ  ئۈچــۈن،  شــۇنىڭ 
مەنىلىك قويۇش، ئۇلارغا ئېســىل ئەدەپ - ئەخلاقلارنى ئۆگىتىش 
ۋە بالاغەتكــە يەتكەنــدە نىكاھلىنىشــىغا ياردەم قىلىــش قاتارلىق 

مۇھىــم مەســئۇلىيەتلەرنى ئــادا قىلىــش ئاتىلارغــا ۋاجىپتۇر.

ئەدەپ - ئەخلاق ۋە تەربىيە ھەققىدىكى ھېكمەت 
دۇردانىلىرى

ئىســام تولىمــۇ غېرىــب ھالغــا چۈشــۈپ قالغــان بۈگۈنكــى 
كۈندە كىشــىلەرنىڭ ئىدىيە ۋە پىكىرلىرىدىمۇ دۇنيا ئىشــلىرنىڭ 
ئاخىرەت ئىشــلىرىدىن ئايرىۋېتىلىشــى ئەدەپ - ئەخلاق ۋە تەربىيە 
روھىنىڭ يوقىلىشىغا سەۋەب بولماقتا. نەتىجىدە، تەربىيەچىلەر 
ئــەدەپ - ئەخــاق ئىلمــى ۋە پىســخولوگىيە پەنلىرىنــى ئۆگەنگەن 

]18]]  بىرلىككە كېلىنگەن ھەدىس. 

تەقدىردىمۇ، ئاللاھنىڭ كىتابى ۋە پەيغەمبەر ئەلەيھىسســالامنىڭ 
ســۈننىتىدە كەلگــەن نۇرغۇن تەربىيە پىرىنســىپلىرىدىن بىخەۋەر 
قالــدى. ئــۆز رەببىنىــڭ ئەخــاق ئۆلچىمىدىــن يىراق روھقــا ئىگە 

ئــادەم قانداقمۇ تەربىيەچى بولالىســۇن!؟ 

شۇنىڭ ئۈچۈن، بەزى تەربىيەچىلەردىن: 

ھەققىدىكــى  تەربىيەســى  نەپــس  ئارســتوتىلنىڭ  ســەن   ―
ئــۇلار: ســورالغاندا،  دەپ   ― ئوقۇدۇڭمــۇ؟  كىتابلىرىنــى 

)پەيغەمبــەر  ئابدۇلــاھ  ئىبنــى  مۇھەممــەد  مــەن  يــاق،   ―
ئەلەيھىسســالام( نىــڭ نەپــس تەربىيەســى ئىلمىنــى ئوقــۇدۇم، ― 

بەرگــەن. جــاۋاب  دەپ 

بىزگــە  ئەلەيھىسســالامنىڭ  پەيغەمبــەر  شۈبھىســىزكى، 
ئەخــاق   - ئــەدەپ  ۋە  تەربىيەســى  نەپــس  كەتكــەن  قالــدۇرۇپ 
ھەققىدىكــى ئۈگۈتلىــرى ئــەڭ مۇكەممــەل ئىلىمــدۇر. بــۇ ھەقتــە 
ئالــاھ تائــالا مۇنداق دەيــدۇ: »)ئــى مۇھەممەد!( ســەن ھەقىقەتەن 
بۈيــۈك ئەخلاققــا ئىگىســەن«]18]]؛ »)ئــۇ( ئــۆز نەپســى خاھىشــى 
بويىچە ســۆزلىمەيدۇ. پەقەت ئۇنىڭغــا نازىل قىلىنغان ۋەھىينىلا 

ســۆزلەيدۇ«]18]]. 

ئۇلارغــا  ۋە  ســاھابىلىرى  ئەلەيھىسســالامنىڭ  پەيغەمبــەر 
ياخشــىلىق بىلــەن ئەگەشــكەنلەر مۇشــۇ قۇرئــان ۋە ســۈننەتتىن 
پازىللارمــۇ  كېيىنكــى  ئىچكــەن،  بۇلاقتىــن  ســۈزۈك  ئىبــارەت 
بالىلىرىنــى مۇشــۇ ئاساســتا تەربىيەلەشــكە تىرىشــىپ كەلگــەن. 
ۋە  ئۇســۇللىرى  تەربىيــە  قوللانغــان  ئۇلارنىــڭ  شۈبھىســىزكى، 
قىلغــان  ئۈســتىدە  ھايۋانــار  پەيلاســوپلارنىڭ  پىرىنســىپلىرى 
تەجرىبىلەردىــن چىقىرىلغــان نەزەرىيەلىرىدىــن كــۆپ ئەۋزەلــدۇر.

بۇ جەھەتتە نەقىل قىلىنغان بىرقانچە ئۆرنەكلەر:

)1( ئۇقبــە ئىبنى ئەبۇ ســۇفيان رەزىيەللاھــۇ ئەنھۇما ئوغلىنى 
ئۇســتازغا تاپشــۇرغاندا مۇنداق دېگەن ئىكەن: »ئوغلۇمنى ئىســاھ 

]18]]  سۈرە قەلەم، 4 - ئايەت. 
]18]]  سۈرە نەجم، 3 − 4 - ئايەتلەر. 

قىلىشــىڭنىڭ تۇنجى قەدىمى ئۆزۈڭنى ئىســاھ قىلىش بولسۇن. 
چۈنكــى، ئۇلارنىــڭ كــۆزى ســېنىڭ كۆزۈڭگــە تىكىلگەندۇر. ســەن 
ياخشــى دەپ قارىغان نەرســە ئۇلارنىڭ نەزىرىدە ياخشى، سەن يامان 
دەپ قارىغــان نەرســە ئۇلارنىــڭ نەزىرىــدە يامــان بولىــدۇ. ئۇلارغــا 
دانالارنىــڭ ھېكايىلىرىنى ۋە ئەخلاق - پەزىلەتلىك كىشــىلەرنىڭ 
خىســلەتلىرىنى ئۆگەتكىن. مېنىڭ نامىمنى تىلغا ئېلىپ تۇرۇپ 
ئۇلارنــى ئاگاھلاندۇرغىــن، ئەمما مەن يــوق يەردە مۇۋاپىق رەۋىشــتە 
ئەدەپلــەپ قويغىــن. ئۇلارغــا نىســبەتەن كېســەلنى ئېنىقلىمــاي 
تــۇرۇپ دورا بەرمەيدىغــان تېۋىپقــا ئوخشــاش بولغىن. مــاڭا باھانە 
كۆرســىتىمەن دەپ يۈرمىگىن، چۈنكى مەن ســاڭا ئىشــىنىمەن«.

ئۇســتازغا  ئەمىننــى  مۇھەممــەد  ئوغلــى  رەشــىد  ھــارۇن   )2(
تاپشــۇرغاندا مۇنداق دېگــەن ئىكەن: »ئى ئەھمــەر! مۇئمىنلەرنىڭ 
ئەمىــرى ســاڭا ئۆزىنىڭ جىگەر پارىســى ۋە قەلبىنىڭ مېۋىســىنى 
ئــۇ  يۈرگۈزگىــن،  ھوقۇقۇڭنــى  ئــۆز  ئۇنىڭغــا  ســەن  تاپشــۇردى. 
ســاڭا ئىتائــەت قىلســۇن. مۇئمىنلەرنىــڭ ئەمىرىنىــڭ ئۈمىدىنى 
ۋەقەلەرنــى  تارىخىــي  ئۆگەتكىــن،  قۇرئــان  ئۇنىڭغــا  ئاقلىغىــن، 
تەلىــم  ســۈننەتلەردىن  يادلاتقۇزغىــن،  شــېئىر  چۈشــەندۈرگىن، 
بەرگىن، سۆز قىلىشنىڭ ئورنى ۋە پەيتىنى كۆرسەتكىن، ئورۇنسىز 
مەنپەئەتلىــك  ئۇنىڭغــا  ۋاقتىڭنــى  ھــەر  توســقىن،  كۈلۈشــتىن 
ئىلىــم ئۆگىتىش بىلەن ئۆتكۈزگىــن، ئەمما زېھنىنى چارچىتىپ 
قويماســلىق ئۈچــۈن، ھەددىدىــن زىيــادە يۈكلىمىگىــن، بەك كەڭ 
ســەمىمىيلىك  ۋە  مۇلايىملىــق  كەتمىگىــن،  بولــۇپ  قورســاقمۇ 
بىلــەن مۇئامىلــە قىلغىــن. ئەگــەر بۇنــداق ياخشــى مۇئامىلىگــە 

بويۇنتاۋلىــق قىلســا، قاتتىــق قــول بولغىــن!«.

)3( ئابدۇلمەلىــك ئىبنى مەرۋان ئوغلىنىڭ ئۇســتازىغا مۇنداق 
دېگــەن: »شــاگىرتلىرىڭغا قۇرئاننــى قانــداق ئۆگەتكەن بولســاڭ، 
ئەخلاقلارغــا  گــۈزەل  ئۆگەتكىــن!  شــۇنداق  راســتچىللىقنىمۇ 
تەرغىــب  مەردلىككــە  ۋە  جەســۇرلۇق  ئۇلارغــا  يېتەكلىگىــن. 
ۋە  كىشــىلەر  مۆتىــۋەر  يادلاتقۇزغىــن.  شــېئىرلارنى  قىلىدىغــان 
ئىلىــم ئەھلىلىــرى بىلــەن ســۆھبەتداش قىلغىــن. ئەخلاقســىز، 
ھــۇرۇن ۋە لايغــەزەل كىشــىلەردىن يىــراق تۇتقىــن، چۈنكــى ئــۇلار 

شــاگىرتلىرىڭنى  كىشــىلىرىدۇر.  ناچــار  ئــەڭ  جەمئىيەتنىــڭ 
نەســىھەت  قالغانــدا  يالغــۇز  ئىززەتلىگىــن،  ئالدىــدا  كىشــىلەر 
قىلغىــن، يالغــان سۆزلىســە جازالىغىــن. چۈنكــى، يالغانچىلىق 

باشــايدۇ«.  دوزاخقــا  بولســا  پاســىقلىق  پاســىقلىققا، 

)4( دانىشــمەنلەرنىڭ بىرى ئوغلىنىڭ ئۇستازىغا: »بالىلار بىر 
ئىلىمنــى پۇختــا ئىگىلىمەي تــۇرۇپ، ئۇلارنى باشــقا بىر ئىلىمگە 
يۆتكىمىگىــن، چۈنكــى بىــر ۋاقىتتــا بىرقانچە خىــل ئىلىمنىڭ 
چۈشىنىشــنى  تىقىلىشــى  زېھنىگــە  ۋە  قۇيۇلۇشــى  قۇلاققــا 

قىيىنلاشــتۇرىدۇ« دېگــەن.

)5( بەزىلــەر ئوغــۇل بالىنىــڭ تەربىيەســى ھەققىــدە مۇنــداق 
دېگــەن: »بــالا مەكتەپتــە ئەخــاق - پەزىلىتــى گــۈزەل، ئادەتلىــرى 
ئــۆز  بــالا  چۈنكــى  بولســۇن،  بىرگــە  بىلــەن  بالىــار  ياخشــى 
ئــۆز  قارىغانــدا  چوڭلارغــا  يۇقتۇرىــدۇ،  تېــزرەك  تەڭتۇشــلىرىدىن 
تەڭتۇشــلىرىنىڭ تەســىرىگە بەكــرەك ئۇچرايــدۇ ۋە شــۇلار بىلــەن 

ئورنىتىــدۇ«. مۇناســىۋەت  يېقىــن  تېخىمــۇ 

ئۇســتازى  ئوغلىنىــڭ  ئابدۇلمەلىــك  ئىبنــى  ھىشــام   )6(
ســۇلايمانغا مۇنــداق دېگــەن: »بــۇ ئوغلــۇم كۆزۈمنىــڭ قارچۇغــى، 
يۈرىكىمنىڭ پارىســىدۇر. ئۇنىڭ تەربىيەســىنى ســاڭا تاپشــۇردۇم. 
تەقۋادارلىقنــى لازىــم تۇتقىــن، ئامانەتنــى ياخشــى ئــادا قىلغىــن. 
تۇنجــى تەۋســىيەم شــۇكى، ئۇنىڭغا قۇرئــان كەرىمنــى ئۆگەتكىن، 
ئېســىل  ئــەڭ  كىشــىلەرنىڭ  ئەخلاقلىــق  ۋە  ســالىھ  ئاندىــن 
قەبىلىلىــرى  ئــەرەب  ئۇنــى  يادلاتقۇزغىــن.  شــېئىرلىرىنى 
ئارىســىدا تەربىيەلىگىــن. فىقھــى، دەۋەت قىلىــش ماھارىتــى ۋە 

بەرگىــن«. تەلىــم  جەڭنامىلەردىــن 

)7( بىــر دانــا ئانــا قىزىغــا مۇنــداق دېگــەن: »ئى قىزىم! شــۇنى 
بايلىقــى  ئانىســىنىڭ   - ئاتــا  ئايــال  بىــرەر  ئەگــەر  بىلگىنكــى، 
ســەۋەبلىك نىكاھتىــن بىھاجەت بولالىغان بولســا، مــەن تامامەن 
ئۈچــۈن،  ئەرلــەر  ئايالــار  بىــراق،  بولاتتىــم.  بولغــان  بىھاجــەت 
ئــون  ئــى قىزىــم! ســاڭا  يارىتىلغــان.  ئۈچــۈن  ئايالــار  ئەرلەرمــۇ 
خىســلەتنى تەۋســىيە قىلىمــەن، بۇلارنــى مەڭگۈلــۈك بايلىقىــڭ 

ســاقلىغىن: قىلىــپ 

بىرىنچــى، قانائەتچان بولغىن، ئاددىي – ســاددا تۇرمۇشــقا رازى 
بولۇپ ياشاشــنى ئۆگەنگىن!

ئــاڭلاپ،  بىلــەن  دىققــەت  ســۆزىنى  ئېرىڭنىــڭ  ئىككىنچــى، 
قىلغىــن! ئىتائــەت  ئۇنىڭغــا 

ئۈچىنچــى، ئېرىڭنىــڭ كــۆزى چۈشــىدىغان جايلارغــا ئالاھىدە 
دىققەت قىلغىن، ئۇ ســاڭا قارىغاندا سەندىن پەقەت گۈزەللىكنىلا 

كۆرسۇن!

تۆتىنچــى، ئۆزۈڭنــى پاكىــز تۇتقىــن، ئېرىــڭ ســەندىن پەقــەت 
خــۇش پۇراقنىــا ھىدلىســۇن!

بەشــىنچى، ئېرىڭنىڭ تامــاق ۋاقتىغا رىئايە قىلغىن، تاماقنى 
ھەمىشــە ئۇنىــڭ ئادىتى بويىچە تەييــارلا. چۈنكــى، ئاچلىق غەزەپ 

تۇتاشتۇرىدۇ. ئوتىنى 

ھۆرمــەت  قەتئىــي  ۋاقتىنــى  ئۇيقــۇ  ئېرىڭنىــڭ  ئالتىنچــى، 
قىلغىــن، ئۇنىــڭ راھــەت ئۇخلىشــى ئۈچــۈن ئىشــىڭنى ۋاقتىــدا 
تۈگەتكىــن. چۈنكــى، ئۇيقۇســىزلىق كۆڭۈلســىزلىك ۋە جېدەل - 

مەنبەســىدۇر. ماجىرانىــڭ 

يەتتىنچــى، ئېرىڭنىــڭ مــال - مۈلكىنــى كــۆز قارىچۇقۇڭدەك 
قويۇشــتىن  ســېلىپ  زىيــان  ۋە  ئىســراپچىلىقتىن  ئاســرىغىن، 

ســاقلانغىن!

چىــن  تاۋابىئاتلىرىغــا   - ئائىلــە  ئېرىڭنىــڭ  ســەككىزىنچى، 
كۆڭلۈڭدىــن مېھرىبانلىــق كۆرســەتكىن، ھۆرمــەت قىلغىــن ۋە 

ياخشــى مۇئامىلىــدە بولغىــن!

ئۇنىڭغــا  بويســۇنغىن،  بۇيرۇقىغــا  ئېرىڭنىــڭ  توققۇزىنچــى، 
چۈنكــى،  تاكاللاشــما.  قايتــۇرۇپ  گــەپ  ۋە  چىقمــا  قارشــى 

غەزەپلەندۈرىــدۇ. ئۇنــى  ئىتائەتســىزلىك 

باشــقىلارغا  زىنھــار  ســىرلىرىنى  ئېرىڭنىــڭ  ئونىنچــى، 

تىنمىغىن. ئەگەر ســىرلىرىنى ســىرتقا يېيىۋەتســەڭ، رەنجىتىپ 
ئايالــار   - ئــەر  ئاشــكارىلاش  ســىرىنى  ئېرىنىــڭ  قويىســەن. 
ئارىســىدىكى ســاداقەتنى دەز كەتكۈزىدۇ ۋە ئائىلىدىكى ئىشــەنچنى 

يوقىتىــدۇ«.

ئۇنىــڭ  ۋارىيانتىــدا: »ســەن  بىــر  يەنــە  نەســىھەتنىڭ  مۇشــۇ 
ســاداقىتىڭگە  ســېنىڭ  ئــۇ  بولغىــن،  دېدىكىــدەك خىزمىتىــدە 

دېيىلگــەن.  بولســۇن«  مەھلىيــا 

لوقمــان  يەكۈنلەيدىغىنــى  گــۈزەل  ئــەڭ  تەۋســىيەلەرنى  بــۇ 
تائــالا  ئالــاھ  نەســىھىتىدۇر.  قىلغــان  ئوغلىغــا  ھەكىمنىــڭ 
قۇرئــان كەرىمــدە مۇنــداق دەيــدۇ: »ئۆز ۋاقتىــدا لوقمــان )ھەكىم( 
ئوغلىغــا نەســىھەت قىلىپ: ›ئــى ئوغۇلچىقىم، ئاللاھقا شــېرىك 
كەلتۈرمىگىــن، شــېرىك كەلتــۈرۈش ھەقىقەتــەن زور گۇناھتــۇر‹ 
دېــدى«]18]]. ئايەتنىــڭ داۋامىــدا يەنــە مۇنــداق دەيــدۇ: »)لوقمــان 
ئېيتتــى(: ›ئــى ئوغۇلچىقىــم! قىلمىشــىڭ قىچا چاغلىق نەرســە 
بولــۇپ، ئــۇ ئۇيــۇل تاشــنىڭ ئىچىــدە )يەنى ئــەڭ مەخپىــي جايدا( 
يــا ئاســمانلارنىڭ قېتىــدا ياكــى زېمىننىــڭ ئاســتىدا بولســىمۇ، 
ئالــاھ ئۇنــى ھازىــر قىلىــدۇ )ئۇنىــڭ ھېســابىنى ئالىــدۇ(. ئاللاھ 
ھەقىقەتــەن ئىنچىكە كۆزەتكۈچىــدۇر، ھەممىدىن خەۋەرداردۇر. ئى 
ئوغۇلچىقىــم! نامازنى )ۋاقتىدا تەئدىل ئــەركان بىلەن( ئوقۇغىن، 
)كىشــىلەرنى( ياخشــىلىققا بۇيرۇغىــن، يامانلىقتىــن توســقىن، 
ســاڭا يەتكــەن كۈلپەتلەرگــە ســەۋر قىلغىــن )چۈنكــى ھەقىقەتكە 
ھەقىقەتــەن  بــۇ  ئۇچرايــدۇ(،  ئەزىيەتلەرگــە  قىلغۇچــى  دەۋەت 
قىلىــش ئۈچــۈن ئىــرادە تىكلەشــكە تېگىشــلىك ئىشــاردىندۇر. 
كىشــىلەردىن مەنسىتمەســلىك بىلەن يــۈز ئۆرۈمىگىــن، زېمىندا 
غادىيىــپ ماڭمىغىــن، ئالــاھ ھەقىقەتــەن ھــاكاۋۇر، ئۆزىنى چوڭ 
تۇتقۇچىلارنــى دوســت تۇتمايــدۇ. ئوتتۇرھــال ماڭغىــن، ئاۋازىڭنــى 
ھەقىقەتــەن  زېرىكەرلىكــى  ئــەڭ  ئاۋازلارنىــڭ  پەســلەتكىن، 

ئاۋازىــدۇر‹«]18]]. ئېشــەكلەرنىڭ 

]18]]  سۈرە لوقمان، 13 - ئايەت. 
]18]]  سۈرە لوقمان، 16 - ئايەتتىن 19 - ئايەتكىچە. 

ئۇســۇل  باســقۇچلۇق  ئەدەپلەشــتە  پەرزەنتنــى   .11
للىنىــش قو

خاتالىــق  بالىلىــرى  كىشــىلەر  بــەزى  تەربىيەســىدە  پەرزەنــت 
ئۆتكۈزگــەن ھامان ئۇرۇش، ئوت بىلەن قورقۇتۇش ياكى كۆيدۈرۈش 
قاتارلىــق قوپــال ئۇســۇللارنى قوللىنىــدۇ. چوڭلارغىمــۇ مۇۋاپىــق 
كىچىــك  يۇمــران  قەلبــى  قىلمىشــار  خىــل  بــۇ  كەلمەيدىغــان 
بېرىــش  تەربىيــە  شــۇڭا،  كەلســۇن!؟  مــاس  قانداقمــۇ  بالىلارغــا 
زۆرۈرىيىتــى تۇغۇلغانــدا، چوقۇم تەرتىپلىك، باســقۇچلۇق ئۇســۇل 
چۈشــەندۈرۈش،  خاتالىقىنــى  بالىنىــڭ  دەســلەپتە  قوللىنىــش، 

ئاندىــن ئەمەلىــي تۈزىتىــش لازىــم.

بــۇ ھەقتــە پەيغەمبــەر ئەلەيھىسســالام بىزگــە ئــەڭ توغــرا ۋە 
ئەبــۇ  كەتكــەن.  قالــدۇرۇپ  ئۇســۇللىرىنى  تەربىيــە  نەمۇنىلىــك 
ئىبنــى  »ھەســەن  دەيــدۇ:  مۇنــداق  ئەنھــۇ  رەزىيەللاھــۇ  ھۇرەيــرە 
ئەلــى رەزىيەللاھــۇ ئەنھۇمــا بىر تال ســەدىقە خورمىســىنى ئېلىپ 
ئېغىزىغــا ســالغان ئىــدى، پەيغەمبــەر ئەلەيھىسســالام ھەســەنگە: 
يېمەيدىغانلىقىمىزنــى  ســەدىقە  بىزنىــڭ  تۈكــۈر!  ›تۈكــۈر، 

دېــدى«]18]]. بىلمەمســەن؟‹ 

ئابدۇرراھمــان ئىبنــى ئەبــۇ ئەلقەمە رەھىمەھۇللاھ دادىســىدىن 
)دادىســى پارســلىق بىــر ئازادگەردە ئىــدى( نەقىل قىلىــپ مۇنداق 
دەيــدۇ: »مــەن پەيغەمبــەر ئەلەيھىسســالام بىلــەن ئۇھــۇد غازىتىغا 
قاتناشــقان ۋاقىتتــا، مۇشــرىكلاردىن بىرىنــى ئۆلتــۈرۈپ، ئاندىــن 
پــارس  مــەن  قويــۇڭلار،  كــۆرۈپ  ›مېنــى  ھالــدا:  پەخىرلەنگــەن 
يىگىتىمــەن!‹ دېگەنىدىــم، پەيغەمبەر ئەلەيھىسســالام ماڭا قاراپ: 
›ئۇنــداق دېمــەي، مەن ئەنســارىي يىگىتمەن، دېگەن بولســاڭچۇ؟!‹ 

دېدى«]18]].

دەيــدۇ:  مۇنــداق  ئەنھــۇ  رەزىيەللاھــۇ  خۇدرىــي  ســەئىد  ئەبــۇ 
»پەيغەمبەر ئەلەيھىسســالام قوي سويۇشــنى ياخشــى بىلمەيدىغان 
بىــر بالىنىــڭ يېنىدىــن ئۆتــۈپ كېتىۋېتىــپ: ›بۇياققــا ئۆتــۈپ 

]18]]  سەھىيھۇل بۇخارىي، 1396 - ھەدىس؛ سەھىھ مۇسلىم، 2743 - ھەدىس.
]18]]  سۈنەن ئەبى داۋۇد، 4458 - ھەدىس.



153●      ●

تېــرە  قولىنــى  دەپ،  قويــاي‹  كۆرســىتىپ  ســاڭا  مــەن  تۇرغىــن، 
بىلــەن گۆشــنىڭ ئارىلىقىغا كىرگــۈزۈپ، قولتۇقىغىچە ســويۇپ 
نامــاز  ئاندىــن كېيىــن بېرىــپ جامائەتكــە  كۆرســىتىپ قويــدى. 

ئوقــۇپ بــەردى، قايتــا تاھــارەت ئالمىــدى«.]18]]

قىلىشــنى  ھــەل  مەســىلىنى  بولــۇپ،  ئۆگىنىــپ  بــالا 
چۈشــەنگەندىن كېيىنمــۇ خاتالىقىنــى داۋاملاشتۇرســا، ئۇنىڭغــا 
قامچىنــى كۆرســىتىپ ئاگاھلاندۇرۇشــقا بولىــدۇ. ئىمــام بۇخارىي 
»ئەدەبۇل مۇفرەد« ناملىق ئەســىرىدە، ئىبنــى ئابباس رەزىيەللاھۇ 
ئەنھۇمادىن نەقىل قىلىشــىچە، »پەيغەمبەر ئەلەيھىسسالام ئۆيگە 

قامچــا ئېســىپ قويۇشــقا بۇيرۇغــان«. 

شــۇنىڭدەك، قۇلىقىنــى تارتىــپ ئاگاھلاندۇرۇشــقىمۇ بولىدۇ. 
بــۇ ھەقتــە ئابدۇلــاھ ئىبنى بۇســر ئەلمازىنىــي رەزىيەللاھۇ ئەنھۇ 
ئەلەيھىسســالامغا  پەيغەمبــەر  مەندىــن  »ئانــام  دەيــدۇ:  مۇنــداق 
بىــر ســاپ ئــۈزۈم ئەۋەتكەنىــدى، مــەن ئۇنــى يەتكۈزۈپ بېرىشــتىن 
پەيغەمبــەر  بارغىنىمــدا  يېتىــپ  يەۋالدىــم.  ئــازراق  يولــدا  بــۇرۇن 
ئەلەيھىسســالام قۇلىقىمدىــن يېنىككىنــە تارتىــپ تــۇرۇپ: ›ئــى 

قويــدى«.]19]] دەپ  ئالدامچــى!‹ 

يانمىســا،  خاتالىقىدىــن  بىلەنمــۇ  ئۇســۇللار  بــۇ  بــالا  ئەگــەر 
بىــراق،  بولىــدۇ.  ئۇرۇشــقا  دەرىجىــدە  زەخىملەندۈرمەيدىغــان 
ئۇرۇشــنىڭ ســۈننەتتە بايان قىلىنغان قائىدە - پىرىنسىپلىرىغا 

زۆرۈر: قىلىــش  رىئايــە 

● بالىنى ئۇرۇش ئون ياشتىن كېيىن باشلىنىشى؛

● ئەڭ كۆپ بولغاندا ئون قامچا ئۇرۇش؛

● يۈز، باش ۋە ئەۋرىتىگە ئۇرماسلىق؛

● ئۇرۇش نورمال چەكتىن ئېشىپ كەتمەسلىكى؛

● تىللاش ۋە ھاقارەتلەشتىن ساقلىنىش؛

]18]]  سۈنەن ئەبى داۋۇد، 157 - ھەدىس.
]19]]  ئىبنى سۈننىي رىۋايەت قىلغان.

● ئــۇرۇش نورمال بولۇشــى، بەدىنىدە زەخىم ياكى ســۇنۇق پەيدا 
قىلماسلىقى؛

● بــالا ئاللاھنــى زىكىــر قىلســا، ئۇرۇشــتىن دەرھــال توختاش 
كېرەك.

بــۇ ھەقتــە ئەبۇ ســەئىد خۇدرىــي رەزىيەللاھۇ ئەنھۇدىــن نەقىل 
مۇنــداق  ئەلەيھىسســالام  پەيغەمبــەر  ھەدىســتە  بىــر  قىلىنغــان 
ئۇرۇۋاتقانــدا،  خىزمەتچىســىنى  بىرىــڭلار  »ســىلەردىن  دېگــەن: 
ئەگــەر ئــۇ ئاللاھنــى تىلغــا ئېلىــپ قالســا، دەرھــال قولۇڭلارنــى 

يىغىــڭلار«.]19]]

ئــۇرۇش ھەرگىزمــۇ دەردىنــى چىقىرىۋېلىــش ياكــى ئىنتىقــام 
ئېلىــش ئۈچــۈن ئەمــەس، بەلكى توغــرا يولغا باشــاش ۋە ئەدەپلەپ 
بەدەننــى  ياكــى  كۆيــدۈرۈش  ئوتتــا  شــۇڭا،  ئۈچۈنــدۇر.  قويــۇش 
مېيىــپ قىلىۋېتىــش قاتارلىق ئېغىــر زىيانكەشــلىكلەر قەتئىي 
رەھىمســىز  بۇنــداق  ئەلەيھىسســالام  پەيغەمبــەر  چەكلىنىــدۇ. 

توســقان. قاتتىــق  مۇئامىلىلەردىــن 

12. بالا ھاياتىنىڭ قوغدىلىش ھەققى

بــالا دۇنياغــا كەلگەندىن تارتىــپ، تاكى بالاغەتكــە يەتكۈچە ئاتا 
- ئانىلارنىــڭ ئۇنــى قوغــداش ۋە تۈرلــۈك زىيــان - زەخمەتلەردىــن 
ســاقلاش مەجبۇرىيىتــى بــار. بــۇ مەجبۇرىيــەت يالغــۇز بالىنىــڭ 
روھىــي  ئۇنىــڭ  بەلكــى  ئەمــەس،  ســاغلاملىقىنىلا  جىســمانىي 
بــۇ ھەقتــە شــەرىئەتتە  ئالىــدۇ.  ئــۆز ئىچىگــە  ســاغلاملىقىنىمۇ 

نۇرغــۇن دەلىللــەر كەلگــەن:

ئالــاھ تائــالا مۇنــداق دەيدۇ: »ئايالــار بىلەن ئۇنســى - ئۈلپەت 
ئــۆز  ســىلەرنىڭ  ئۇلارنــى  )ئاللاھنىــڭ(  ئۈچــۈن  ئېلىشــىڭلار 
تىپىڭلاردىــن ياراتقانلىقى، ئاراڭلاردا )يەنى ئەر - خوتۇن ئارىســىدا( 
مېھىــر ـ مۇھەببەت ئورناتقانلىقــى ئاللاھنىڭ )كامالى قۇدرىتىنى 
كۆرســىتىدىغان( ئالامەتلىرىدىنــدۇر، پىكىــر يۈرگۈزىدىغــان قەۋم 

]19]]  سۈنەن تىرمىزىي، 1873 - ھەدىس.

ئۈچۈن، شەك ـ شۈبھىسىزكى، بۇنىڭدا نۇرغۇن ئىبرەتلەر بار«]19]]؛ 
ئۆلتۈرمــەڭلار.  بالىلىرىڭلارنــى  قورقــۇپ  »كەمبەغەللىكتىــن 
ئۇلارنــى  بېرىمىــز،  بىــز  رىزقىڭلارنــى  ســىلەرنىڭ  ۋە  ئۇلارنىــڭ 
»)كىملەركــى(  گۇناھتــۇر«]19]]؛  چــوڭ  ھەقىقەتــەن  ئۆلتــۈرۈش 
بولــۇپ،  بالىلىــرى  كىچىــك  قالىدىغــان  قېلىــپ  ئۆزلىرىدىــن 
باشــقىلارنىڭ  بولســا،  قىلىدىغــان  ئەندىشــە  قانــداق  ئۇلاردىــن 
قېلىــپ قالغــان كىچىــك بالىلىــرى ئۈچۈنمــۇ شــۇنداق ئەندىشــە 
قىلســۇن، )يېتىملەرنىڭ ئىشــىدا( ئاللاھتىن قورقســۇن ۋە توغرا 

ئېيتســۇن«]19]].  ســۆزنى 

نەقىــل  ئەنھۇمادىــن  رەزىيەللاھــۇ  ئەمــر  ئىبنــى  ئابدۇلــاھ 
دېگــەن:  مۇنــداق  ئەلەيھىسســالام  پەيغەمبــەر  قىلىنىدۇكــى، 
)خىراجىتىنــى(  كىشــىلەرنىڭ  قاراشــلىق  ئۆزىگــە  »بىراۋنىــڭ 

گۇناھتــۇر«.]19]] يېتەرلىــك  قويۇشــى  قىســىپ 

مــەن  دەيــدۇ:  مۇنــداق  ئەنھۇمــا  رەزىيەللاھــۇ  ئۆمــەر  ئىبنــى 
پەيغەمبــەر ئەلەيھىسســالامنىڭ مۇنــداق دېگەنلىكىنــى ئاڭلىغان 
ئىدىــم: »ســىلەرنىڭ ھەممىــڭلار پادىچــى ۋە ئــۆز پادىلىرىڭلاردىن 

بېرىســىلەر«.]19]]  ھېســاب 

ئەبۇ سەئىد خۇدرىي رەزىيەللاھۇ ئەنھۇدىن نەقىل قىلىنىدۇكى، 
پەيغەمبــەر ئەلەيھىسســالام مۇنــداق دېگــەن: »كىمنىــڭ ئــۈچ قىز 
ئىككــى  ياكــى  قىــز  ئىككــى  ياكــى  ۋە  ھەمشىرىســى  ئــۈچ  ياكــى 
ھەمشىرىســى بولــۇپ، ئۇلارغا ياخشــى مۇئامىلە قىلســا، ئۇلارنىڭ 
ھەققىــدە  ئــۇلار  ۋە  قىلســا  ســەۋر  ئېغىرچىلىقلىرىغــا  تۈرلــۈك 

ئاللاھتىــن قورقســا، جەننەتكــە كىرىــدۇ«.]19]]

بــالا ئاغرىــپ قالســا، ئاتا - ئانىلارنىڭ ئۇنى داۋالىتىشــقا ســەل 

]19]]  سۈرە رۇم، 21 - ئايەت. 
]19]]  سۈرە ئىسرا، 31 - ئايەت. 

]19]]  سۈرە نىسا، 9 - ئايەت. 
]19]]  سۈنەن ئەبى داۋۇد، 1442 - ھەدىس. 

]19]]  بىرلىككە كېلىنگەن ھەدىس.
]19]]  سۈنەن تىرمىزىي، 1839 - ھەدىس، ئىمام ئەھمەد باشقا شەكىلدە رىۋايەت قىلغان.

قارىماسلىقى ۋە بالىنىڭ ساغلام ئۆسۈپ يېتىلىشىگە كاپالەتلىك 
قىلىشــىمۇ، بالىنىــڭ ئاتــا - ئانىســى ئۈســتىدىكى ھەققىــدۇر. 
بــالا  ياراتقانىكــەن،  ھــەر كېســەلنىڭ شىپاســىنى  تائــالا  ئالــاھ 
ئاغرىــپ قالغاندا داۋالاتماســلىق شــەرىئەت بەلگىلىگــەن پەرزەنت 
پەيغەمبــەر  ھېســابلىنىدۇ.  قىلغانلىــق  دەپســەندە  ھوقۇقىنــى 
بەندىلىــرى!  ئاللاھنىــڭ  »ئــى  دەيــدۇ:  مۇنــداق  ئەلەيھىسســالام 
داۋالىنىــڭلار. ئاللاھ قانداق بىر كېســەلنى بەرگەن بولســا، ئۇنىڭ 

شىپاســىنىمۇ قوشــۇپ بەرگــەن«]19]]. 

يەنــە بىــر ھەدىســتە، پەيغەمبەر ئەلەيھىسســالام مۇنــداق دەيدۇ: 
چوڭلىرىمىزنــى  ۋە  قىلمىغــان  رەھىــم  »كىچىكلىرىمىزگــە 

ئەمــەس«]19]].  بىزدىــن  ھۆرمەتلىمىگەنلــەر 

ۋە  دىنغــا  كەلگۈســىدە  پەرزەنتلەرنىــڭ  باشــقا،  ئۇنىڭدىــن 
ئاتــا  مۇســۇلمانلارغا مەنپەئەتلىــك ئۆســۈپ يېتىلىشــى ئۈچــۈن، 
- ئانىلارنىــڭ ئۇلارنــى جىســمانىي ۋە روھىــي جەھەتتىــن ســاغلام 
ۋە كۈچلــۈك قىلىــپ تەربىيەلىشــىمۇ بالىنىــڭ ئاتــا - ئانىســى 
ئەنھۇدىــن  رەزىيەللاھــۇ  ھۇرەيــرە  ئەبــۇ  ھەققىــدۇر.  ئۈســتىدىكى 
نەقىــل قىلىنغــان ھەدىســتە، پەيغەمبــەر ئەلەيھىسســالام مۇنداق 
دېگــەن: »كۈچلــۈك مۇئمىــن ئاجىــز مۇئمىندىــن ياخشــىراق ۋە 

ســۆيۈملۈكرەكتۇر«]20]]. ئاللاھقــا 

شــۇنداقلا بالىنــى قوغداشــنىڭ ئــەڭ مۇھىــم ئامىللىرىدىــن 
قىلىشــقا  ئــادا  ئىبادەتلەرنــى  ۋە  ئەمەللــەر  پــەرز  ئۇلارنــى  بىــرى، 
كۆندۈرۈشــتۇر. ئالــاھ تائــالا مۇنــداق دەيــدۇ: »)ئــى مۇھەممــەد!( 
ئائىلەڭدىكىلەرنــى )ۋە ئۈممىتىڭنى( نامازغــا بۇيرۇغىن، ئۆزۈڭمۇ 
ئۇنى ئادا قىلىشــقا چىداملىق بولغىن. ســەندىن بىز رىزىق تەلەپ 
قىلمايمىــز، ســاڭا بىــز رىزىــق بېرىمىــز. ياخشــى ئاقىــۋەت پەقەت 

تەقۋادارلارغــا خاســتۇر«]20]]. 

]19]]  مۇسنەدى ئەھمەد، 17727 - ھەدىس؛ سۈنەن ئىبنى ماجە، 3427 - ھەدىس. 
]19]]  سۈنەن تىرمىزىي، 1844 - ھەدىس. 

]20]]  سەھىھ مۇسلىم، 4816 - ھەدىس؛ سۈنەن ئىبنى ماجە، 76 - ھەدىس. 
]20]]  سۈرە تاھا، 132 - ئايەت. 

13. بالىنىڭ پەرۋىش، كاپالەت ۋە ۋەسىيەت ھەقلىرى

بالىنىــڭ ھەقلىــرى ناھايىتــى كــۆپ بولــۇپ، بۇ ھەقلــەر ئۇنى 
ئېھتىياجلىرىنــى  بالىنىــڭ  قورغانــدۇر. كىچىــك  قوغدايدىغــان 
قامــداش، بېقىــپ چوڭ قىلىــش ۋە ئۇنىڭغا كۆڭــۈل بۆلۈش ئاتا - 
ئانىنىــڭ مەجبۇرىيىتىدۇر. ئەگەر ئاتا - ئانا ئاجرىشــىپ كېتىش، 
ۋاپــات بولۇش ياكى ســەپەر تۈپەيلىدىــن ئايرىلىپ كەتكەن بولســا، 
بالىنىــڭ پەرۋىــش ھەققــى تاكى ئانا باشــقا ئەرگــە تەگكەنگە قەدەر 
ھەر ئىككىلىســىنىڭ ئۈستىگە چۈشــىدۇ. بالا چوڭ بولۇپ، ئايال 
كىشــىنىڭ پەرۋىشــىگە موھتــاج بولمايدىغــان يېشــىغا يەتكەندە، 
بېرىشــنى  يېنىغــا  دادىســىنىڭ  ياكــى  تــۇرۇش  بىلــەن  ئانىســى 
تالــاش ئىختىيارلىقــى بېرىلىــدۇ. دادىمــۇ ئۆزىنىڭ ئىقتىســادىي 
ئىمكانىيىتىگە ئاساسەن، بالىســىنىڭ تەڭتۇشلىرىغا مۇناسىپ 
كېلىدىغــان دەرىجىــدە نورمال چىقىملىرىنى ئۈســتىگە ئېلىشــى 
ۋاجىپتــۇر. بــۇ ھەقتــە ئالــاھ تائــالا مۇنــداق دەيــدۇ: »ئەگــەر ئۇلار 
تۇرمــۇش  ئۇلارنىــڭ  قــەدەر  يەڭگىگەنگــە  بولســا،  ھامىلىــدار 

خىراجىتىنــى بېرىــڭلار«]20]].

بالىنىڭ بېقىلىشــى، داۋالىنىشى ۋە تەربىيەلىنىشى قاتارلىق 
بارلىــق زۆرۈر ئېھتىياجلىرىنــى دادا مەســئۇل بولــۇپ ئۈســتىگە 
ھەققــى  كاپالــەت  بالىنىــڭ  ئەھۋالــدا،  بولمىغــان  دادا  ئالىــدۇ. 
مىــراس تەرتىپــى بويىچــە ئــەڭ يېقىن ئــەر تۇغقانلىرى )بوۋىســى، 
بالاغەتكــە يەتكــەن ئاكىلىــرى، تاغىســى، تاغىســىنىڭ ئوغۇللىرى 
قاتارلىقــار( غــا ئۆتىــدۇ. بالىنــى ھىمايىســىگە ئالغۇچــى كىشــى 
بالىنىــڭ تەمىناتــى، تەلىــم - تەربىيەســى، داۋالىنىشــى ۋە قىــز 
بالىنــى نىكاھلاپ بېرىــش ھوقۇقىغا ئىگە بولىدۇ. شــۇنداقتىمۇ، 
ئىگە چىققۇچى كىشــىنىڭ مۇســۇلمان، بالاغەتكە يەتكەن، ئەقلى 
- ھوشــى جايىدا، پەم - پاراســەتلىك ۋە مەســئۇلىيەتچان بولۇشــى 
تەلــەپ قىلىنىدۇ. مۇســۇلمان بالىغــا كاپىرنىــڭ ئىگىدارچىلىق 

قىلىشــى شــەرىئەتتە رۇخســەت قىلىنمايدۇ.

كىچىــك بالىنىڭ مال - مۈلكىنى ســاقلاپ بەرگۈچى بۇ مال - 

]20]]  سۈرە تالاق، 6 - ئايەت.

مۈلۈككە خىيانەت قىلماســتىن ياخشــى ســاقلاپ بېرىشــى، ھەتتا 
ھــالال ئىشــارغا دەســمايە ســېلىپ قويــۇش ئارقىلىــق ئاۋۇتــۇپ 
بېرىشــى، ئۇنــى ســەدىقە قىلىــپ تۈگىتىۋېتىش ياكــى ناھەق يول 
بىلــەن يەۋېلىشــتىن ساقلىنىشــى لازىــم. ئالــاھ تائالا بــۇ ھەقتە 
مۇنــداق دەيــدۇ: »زۇلــۇم قىلىــپ يېتىملەرنىــڭ مــال - مۈلكىنــى 
)ناھــەق( يەۋالىدىغانــار شۈبھىســىزكى، قورســىقىغا )قىيامــەت 
كۈنــى يېنىــپ تۇرىدىغــان( ئوتنى يەۋالغــان بولىدۇ، ئــۇلار يېنىپ 

تۇرغــان ئوتقــا )يەنــى دوزاخقا( كىرىــدۇ«]20]]. 

بالىنىڭمــۇ مىــراس ئېلىــش ۋە مۈلۈككە ئىگــە بولۇش ھەققى 
بــار. ئۇنىــڭ كىچىكلىكىنــى باھانــە قىلىــپ، ھــەق - ھوقۇقىغا 
چېقىلىشــقا بولمايدۇ. ئاللاھ تائالا مۇنداق دەيدۇ: »ئى مۇئمىنلەر! 
بىــر ـ بىرىڭلارنىــڭ ماللىرىنــى )ئوغرىلىــق، خىيانــەت قىلىــش، 
بــۇلاش، جازانىخورلــۇق، قىمــار ئوينــاش قاتارلىــق( ناھــەق يــول 

يەۋالمــاڭلار«]20]]. بىلەن 

دادا پەرزەنتىنىڭ ئىشــلىرىنى باشــقۇرۇش ئۈچۈن بىر كىشىنى 
ۋەســىيەت قىلغان بولســا ياكى مەھكىمە بىر كىشىنى تەيىنلەپ، 
بــالا بۇنىڭغــا رازى بولغان بولســا، بۇ كىشــى ئىگىدارنىــڭ ئورنىدا 
بولىــدۇ - دە، بالىنــى نازارەت قىلىــش، ئۇنىڭغا ياخشــى مۇئامىلە 
قىلىــش ۋە ئۇنىــڭ ھــەق - ھوقۇقلىرىنــى زايــە قىلىۋېتىشــتىن 
ســاقلىنىش مەجبۇرىيىتــى ئۇنىڭ ئۈســتىگە يۈكلىنىــدۇ. ئاللاھ 
تائالا مۇنداق دەيدۇ: »شۈبھىســىزكى، ئاللاھ سىلەرنى ئامانەتلەرنى 
ئىگىســىگە قايتۇرۇشــقا، كىشــىلەر ئارىســىدا ھۆكــۈم قىلغانــدا 

ئادىل ھۆكۈم قىلىشــقا بۇيرۇيــدۇ«]20]]. 

14. پەرزەنتلەرنىــڭ ھەقلىرىدىن بىــرى ئائىلىدە ئادىل 
ئېرىشىش مۇئامىلىگە 

پەرزەنتلەر ئارىســىدا دۇنيالىق نەرســىلەرنى تەقســىم قىلىشــتا 
ئوغــۇل – قىزلارغــا بــاراۋەر مۇئامىلــە قىلىــش ۋاجىپتــۇر، ئەممــا 

]20]]  سۈرە نىسا، 10 - ئايەت.
]20]]  سۈرە نىسا، 29 - ئايەتنىڭ بىر قىسمى.
]20]]  سۈرە نىسا، 58 - ئايەتنىڭ بىر قىسمى.

ئەقلــى  مەســىلەن،  مۇستەســنا.  بۇنىڭدىــن  ســەۋەبلەر  ئالاھىــدە 
ئىقتىــدارى تــۆۋەن ياكــى ئىســراپخور بالىغــا بەرمەســلىك، ئــۇزۇن 
بالىغــا  كېســەل  ئېغىــر  ئېھتىياجلىــق  داۋالىنىشــقا  مــۇددەت 
كۆپــرەك خىراجــەت قىلىــش ۋە ياكــى قېرىنداشــلىرىغا قارىغانــدا 
چىقىــم  ئارتۇقــراق  پەرزەنتىگــە  ئۆگىنىۋاتقــان  ئىلىــم  كۆپــرەك 
قىلىــش دېگەندەك. بىراق، مىراس تەقســىماتىدا ئاللاھ تائالانىڭ: 
»بىــر ئەرگــە ئىككــى ئايالنىــڭ ھەسسىســى تېگىــدۇ«]20]] دېگەن 

ئايىتىگــە ئەمــەل قىلىنىــدۇ.

بــۇ ھەقتــە شــەرىئەتتە نۇرغــۇن دەلىللــەر كەلگەن. مەســىلەن، 
ۋە  »مۇســنەد«  ئەھمەدنىــڭ  ئىمــام  كىتابلىــرى،  ســۈنەن 
نەقىــل  كىتابلىرىــدا  ناملىــق  »ســەھىھ«  ھىبباننىــڭ  ئىبنــى 
قىلىنىشــىچە، نۇئمان ئىبنى بەشىر رەزىيەللاھۇ ئەنھۇ پەيغەمبەر 
ئەلەيھىسســالامنىڭ: »پەرزەنتلىرىــڭلار ئارىســىدا ئادىل بولۇڭلار، 
پەرزەنتلىرىــڭلار ئارىســىدا ئادىل بولــۇڭلار!«]20]] دەپ قايتا - قايتا 

تەكىتلىگەنلىكىنى رىۋايەت قىلغان. 

»ســەھىھ مۇســلىم«دا كەلگەن ھەدىســتە بايان قىلىنىشىچە، 
بەشــىرنىڭ ئايالى يولدىشىغا: 

بۇنىڭغــا  ۋە  بەرگىــن  خىزمەتــكار  بىــر  ئوغلۇمغــا   ―
رەســۇلۇللاھنى گۇۋاھچــى قىلغىــن، ― دېدى. بەشــىر پەيغەمبەر 

كېلىــپ:  يېنىغــا  ئەلەيھىسســالامنىڭ 

بېرىشــىمنى  بىــر خىزمەتــكار  ئوغلىغــا  ئايالىــم  پالانچــى   ―
ئۈمىــد  بولۇشــۇڭنى  ۋە ســېنىڭ گۇۋاھچــى  تەلــەپ قىلىۋاتىــدۇ 

ئەلەيھىسســالام:  پەيغەمبــەر  دېــدى.   ― قىلىدىكــەن، 

― بۇنىڭدىــن باشــقا بالىلىرىڭ بارمۇ؟ ― دەپ ســورىغانىدى، 
: ئۇ

― ھەئە، بار، ― دېدى. پەيغەمبەر ئەلەيھىسسالام:

]20]]  سۈرە نىسا، 11 - ئايەتنىڭ بىر قىسمى.
]20]]  مۇســنەدى ئەھمــەد، 17693 - ھەدىــس؛ ســۈنەن نەســائىي، 3627 - ھەدىــس؛ ســۈنەن ئەبــى 

داۋۇد، 3062 - ھەدىــس.

― ھەممىســىگە مۇشــۇنداق بەردىڭمۇ؟ ― دەپ ســورىغانىدى، 
: ئۇ

― ياق، ― دەپ جاۋاب بەردى. پەيغەمبەر ئەلەيھىسسالام:

― ئۇنداقتــا، مېنــى بۇنىڭغــا گۇۋاھچــى قىلمىغىــن، چۈنكى 
مــەن ناھــەق ئىشــقا گۇۋاھچــى بولمايمــەن، ― دېدى.

بــۇ ھەدىســنىڭ ئىمــام ئەھمــەد نەقىــل قىلغــان تېكىســتىدە 
مۇنــداق دېيىلگەن: »مېنى ناھەقچىلىككە گۇۋاھچى قىلمىغىن، 
چۈنكــى پەرزەنتلىرىڭنىــڭ ســېنىڭ ئۈســتۈڭدىكى ھەقلىرىدىــن 

بىــرى — ئۇلارغــا ئادىــل مۇئامىلە قىلىشــىڭدۇر«. 

ئىمــام مۇســلىم مەزكــۇر ھەدىســنى »ســوۋغات بېرىشــتە بــەزى 
بابتــا  دېگــەن  مەكرۇھلىقــى«  كۆرۈشــنىڭ  ئالاھىــدە  بالىلارنــى 
كەلتۈرگــەن بولــۇپ، ئىمام مۇســلىم نەقىــل قىلغان تېكىســتتە 
قورقــۇڭلار!  »ئاللاھتىــن  ئاياغلاشــقان:  مۇنــداق  ھەدىــس  بــۇ 

بولــۇڭلار!«]20]].  ئادىــل  ئارىســىدا  بالىلىرىــڭلار 

كىشــى  »بىــر  دەيــدۇ:  مۇنــداق  ئەنھــۇ  رەزىيەللاھــۇ  ئەنــەس 
پەيغەمبەر ئەلەيھىسســالامنىڭ يېنىــدا ئولتۇراتتى. ئوغلى يېنىغا 
كېلىۋىــدى، ئۇنى ســۆيۈپ، قۇچىقىدا ئولتۇرغــۇزدى؛ ئاندىن قىزى 
كېلىۋىــدى، ئۇنــى يېنىــدا ئولتۇرغــۇزۇپ قويــدى. بۇنــى كۆرگــەن 
پەيغەمبەر ئەلەيھىسســالام: ›ئۇلارغــا ئادىللىق قىلمىدىڭ‹ دېدى«. 

ئادىــل  سۆيۈشــتىمۇ  پەرزەنتلەرنــى  ســالىھلىرىمىز  ســەلەف 
بولغــان  پەرزەنتلەرگــە  دېمــەك،  كۆرەتتــى.  ياخشــى  بولۇشــنى 
مۇھەببــەت، مۇئامىلــە، ســوۋغا - ھەدىيە ۋە پايدىلىــق ئىلىملەرنى 

زۆرۈردۇر. قىلىــش  مۇئامىلــە  ئوخشــاش  ئۆگىتىشــتە 

15. ئىسلامىي يەسلى ۋە مەكتەپلەرنىڭ ئەھمىيىتى

ئىســامىي يەسلى ۋە مەكتەپلەر ئىلمانىي ۋە دىنسىزلاشتۇرۇش 
مائارىپىغــا قارشــى تۇرالايدىغــان ئــەڭ مۇۋاپىق تاللاشــتۇر. بۇنداق 
مەكتەپلەرنــى كۆپلــەپ قــۇرۇش، ئوقــۇش پۇرســىتىنى كېڭەيتىش 

]20]]  سەھىھ مۇسلىم، 3061 - ھەدىس.

كــۆپ  تېخىمــۇ  ئارقىلىــق  ياخشــىلاش  شــارائىتىنى  ئوقــۇش  ۋە 
ئوقۇغۇچىلارنىڭ ئىســامىي تەربىيەدە ئۆســۈپ يېتىلىشــىگە يول 
ئېچىــش كېرەك. شــۇنداقلا مەجبۇرىــي يولغا قويۇلغــان ئىلمانىي 
كەلتــۈرۈپ  پائالىيەتلــەر  دىنســىز  تۈرلــۈك  ۋە  پىروگراممىــار 
چىقىرىۋاتقــان قىيىنچىلىقلارنى يېڭىش ئۈچۈن، بۇ مەكتەپلەرنى 
مۇتەخەسسىســلەر  يېتىشــكەن  ســاھەلەردە  شــەرئىي  ۋە  ئىلمىــي 

ئارقىلىــق كۈچەيتىــش كېرەك.

تەجرىبىســى  قۇرۇلۇۋاتقــان،  يېڭــى  ھازىرچــە  مەكتەپلــەر  بــۇ 
چەكلىــك، ســانى ئــاز ھــەم ئوقــۇش ھەققــى يۇقىــرى بولغانلىقــى 
مەكتەپلــەردە  بــۇ  پەرزەنتلىــرى  مۇســۇلمان  نۇرغــۇن  ئۈچــۈن، 
ئوقــۇش پۇرســىتىدىن مەھــرۇم قالماقتــا. شــۇنداقتىمۇ، بۇ يېڭى 
نەتىجىلەرنــى  مۇۋەپپەقىيەتلىــك  بــەزى  تەشــەببۇس  باشــانغان 
قولغا كەلتۈرۈپ، جەمئىيەتتىكى بۇزۇقچىلىق ۋە پاســاتچىلىقنى 
بىــر قەدەر تىزگىنلىــدى. يەنە كېلىپ، بۇنىــڭ ئۆزىمۇ ئاللاھنىڭ 
ئەمرىگە بويســۇنغانلىقتۇر، چۈنكــى بۇ مەكتەپلەر بالىلارنى قۇرئان 
كەرىم ۋە ســۈننەت بىلەن بولغان مۇناســىۋىتىنى چىڭىتىپ، خاتا 
ئىدىيەلەرنى تۈزىتىشــتە مۇھىــم رول ئوينىماقتا. بۇ مەكتەپلەرنى 
باشــقۇرغۇچىلارنىڭ ئاللاھنىــڭ دىنىغــا ۋە ھەقىقىي مۇســۇلمان 
ئــەۋلاد يېتىشتۈرۈشــكە بولغــان ســەمىمىي غەيرىتــى ســەۋەبلىك، 
ياخشــى ئۈلگە بولــۇش ســۈپىتىنى نامايان قىلماقتــا. ئاللاھتىن 
ئۇلارغــا مــول ئەجىــر - ســاۋاب ئاتــا قىلىشــىنى تىلەيمىــز. ئــۇلار 
ھەقىقەتــەن غايەت زور توســالغۇلارغا قارشــى كــۈرەش قىلىۋاتىدۇ. 
»ئــۇلار )يەنــى مۇشــرىكلار، يەھۇدىيــار ۋە ناســارالار( ئاللاھنىــڭ 
نۇرىنى )يەنى ئىســام دىنىنى( ئېغىزلىــرى )يەنى يالغان ـ ياۋىداق 
بوھتانلىــرى( بىلــەن ئۆچۈرمەكچــى بولىــدۇ، ئالــاھ ئــۆز نۇرىنــى 
كۆرگــەن  يامــان  )بۇنــى(  كاپىــرلار  قالمايــدۇ،  قىلمــاي  ئۈســتۈن 

تەقدىردىمــۇ«]20]]. 

ئى مۇسۇلمان ئانا! ئۆيىڭىز سېنىڭ سەلتەنىتىڭىزدۇر

ئــى مۇســۇلمان ئانــا! ئۆيىڭىزگــە قايتىــڭ، چۈنكــى ســىزنىڭ 

]20]]  سۈرە تەۋبە، 32 - ئايەتنىڭ بىر قىسمى.

تالــاش  بــۇ  شــۇنداقلا  ئۆيىڭىــزدۇر،  ســەلتەنىتىڭىز  ھەقىقىــي 
ســىز ۋە بالىلىرىڭىــز ئۈچــۈن ئــەڭ پايدىلىقتــۇر. يەنــە كېلىــپ، 
شــەرىئەت ســىز ئۈچــۈن ئــەڭ مۇۋاپىــق ئورۇننى ئېنىــق بەلگىلەپ 
بەرگــەن. ئاللاھ تائــالا مۇنداق دەيــدۇ: »ئۆيلىرىــڭلاردا ئولتۇرۇڭلار، 
ياســىنىپ  ئاياللارنىــڭ  دەۋرىدىكــى  جاھىلىيــەت  ئىلگىرىكــى 

چىقمــاڭلار«]21]].  ياســىنىپ  چىققىنىــدەك 

پەيغەمبــەر ئەلەيھىسســالام مۇنــداق دېگــەن: »ئايــال كىشــىمۇ 
 - بــالا  ۋە  مۈلكــى   - ئــۆي  )ئېرىنىــڭ  پادىســى  ئــۆز  ئــۇ  پادىچــى، 

ســورىلىدۇ«]21]].  توغرۇلــۇق  چاقىلىــرى( 

ھازىــر بىــز نۇرغــۇن ئانىلارنىڭ خىزمەت باھانىســىدە ســىرتتا 
يــۈرۈپ، دادىلارمۇ ئائىلە چىقىمى ۋە قىيىنچىلىقلىرىنىڭ كويىدا 
ســەۋەبلىك  قاراۋاتقانلىقــى  ســەل  تەربىيەســىگە  بالىلىرىنىــڭ 
كېتىۋاتقانلىقىغــا  بولــۇپ  زايــە  قانــداق  پەرزەنتلەرنىــڭ  گــۆدەك 
شــاھىت بولماقتىمىز. پەرزەنتلىرىمىز ئاتا - ئانىسىنىڭ مېھرى، 
ئــۆز  بىــز  قالماقتــا.  مەھــرۇم  يېتەكچىلىكىدىــن  ۋە  ئۈلگىســى 
ئىزباســارلىرىمىزنى تېلېۋىــزور، كوچــا - كويلاردىكى بۇزۇقچىلىق 

ۋە يامــان نىيەتلىــك كىشــىلەرگە تاشــاپ بەرمەكتىمىــز. 

كىتابىنــى  رەببىمىزنىــڭ  پەرزەنتلىرىڭىزگــە  ھالبۇكــى، 
يادلىتىــش، ئۇلارنىڭ قەلبىنى ئىمانىــي ئەخلاقلار بىلەن بېزەش، 
پەيغەمبــەر ئەلەيھىسســالامنىڭ ھاياتــى ۋە قۇرئــان قىسســىلىرى 
زۆرۈر  ئۈســتىدىكى  ئانىنىــڭ  بېرىــش  ئــوزۇق  روھىــي  ئارقىلىــق 
ســىزدىن  ۋەزىپــە  شــەرەپلىك  ۋە  ئۇلــۇغ  بــۇ  مەجبۇرىيەتتــۇر. 
پەرزەنتىڭىــز ئۈچــۈن يېتەرلىــك ۋاقىــت ســەرپ قىلىشــىڭىزنى 
تەلــەپ قىلىــدۇ. بالىلىرىڭىز ســىز ئۈچــۈن تەڭداشســىز نېئمەت 
ۋە بايلىقتــۇر. بۇ بايلىقنىڭ مەنپەئەتى ســىز ئۈچۈن پەقەت مۇشــۇ 
ئاخىرەتكىچــە  بەلكــى  قالماســتىن،  بىلەنــا چەكلىنىــپ  دۇنيــا 
داۋاملىشــىدۇ. ســىز يەنە شــۇنىمۇ تونــۇپ يېتىشــىڭىز كېرەككى، 
سىزنىڭ بۇ »بايلىقىڭىز« بىھۇدە سورۇنلار ۋە كىيىم - كېچەككە 

]21]]  سۈرە ئەھزاب، 33 - ئايەت.
]21]]  سەھىيھۇل بۇخارىي، 844 - ھەدىس. 

ســەرپ قىلىدىغــان پۇللىرىڭىزدىــن ئەلۋەتتــە قىممەتلىكتــۇر.

ســىزنىڭ بالىلىرىڭىزغــا ئاجراتقــان ۋاقتىڭىــز، ئەمەلىيەتتــە 
ســېلىنغان  ســائادىتىڭىزگە   - بەخــت  ئاخىرەتلىــك   - دۇنيــا 
مەبلەغــدۇر. شــۇنىڭ ئۈچــۈن، ئۆزىڭىــز ۋە بالىلىرىڭىــز ھەققىــدە 
ئاللاھتىــن قورقۇڭ، ئۇلار ئالدىدىكى مەســئۇلىيىتىڭىزنى تولۇق 
ئادا قىلىشــقا تىرىشــىڭ. ئاللاھ تائالا مۇنداق دەيدۇ: »بىز ئەلۋەتتە 
تەبلىــغ  )پەيغەمبەرلــەر  ئۈممەتلەردىــن  ئەۋەتىلگــەن  پەيغەمبــەر 
ســورايمىز،  دەپ(  بەردىــڭلار؟  جــاۋاب  قانــداق  ســىلەر  قىلدىمــۇ؟ 
پەيغەمبەرلەردىنمــۇ ئەلۋەتتــە )ئالــاھ تاپشــۇرغان ۋەزىپىنــى ئــادا 
ئۇلارنىــڭ  كۈنــى  )قىيامــەت  ســورايمىز.  دەپ(  قىلدىڭلارمــۇ؟ 
ئېيتىــپ  ئاساســىدا  بىلىــش  ھەقىقىــي  ئۇلارغــا  ئەھۋالىنــى( 
ئۇلارنىــڭ  )يەنــى  ئىــدۇق  ئايرىلمىغــان  ئۇلاردىــن  بىــز  بېرىمىــز، 
بەندىلەرنىــڭ  كۈنــدە  بــۇ  خەۋەرداردۇرمىــز(.  ئەھۋالىدىــن  ھەممــە 
ھەقتــۇر.  ئۆلچىنىدىغانلىقــى  ئەمەللىرىنىــڭ(  يامــان  )ياخشــى 
ياخشــى ئەمەللىــرى ئېغىر چىققانــار نىجات تاپقۇچىــاردۇر«]21]]. 

ئۆگىتىشــنىڭ  ھەدىــس  ۋە  قۇرئــان  پەرزەنتلەرگــە   .16
ھمىيىتــى ئە

ئىلمىي تەتقىقاتلار شــۇنى ئىســپاتلىدىكى، بالىنىڭ تەپەككۇر 
قابىلىيىتى بەش ياشــقا كىرىشتىن بۇرۇنلا ئالاھىدە تېز تەرەققىي 
قىلىدىكــەن. بــۇ مۇھىــم باســقۇچتا بېرىلگــەن تەلىــم - تەربىيــە 
كېيىنكــى ھاياتىغا چوڭقۇر تەســىر كۆرســىتىدىغانلىقى ئۈچۈن، 
بــۇ دەۋردىكــى بالىلارغــا ئالاھىــدە ئەھمىيەت بېرىش كېــرەك. ئەڭ 
مۇھىمــى، ئۇلارغا رەببىمىزنىڭ مۇقــەددەس كالامى بولغان قۇرئان 
كەرىمنــى ئۆگىتىشــكە ئالاھىدە ئەھمىيەت بېرىــش تولىمۇ زۆرۈر.

ئىمــام ســۇيۇتى بــۇ ھەقتــە مۇنــداق دەيــدۇ: »بالىلارغــا قۇرئــان 
ئۆگىتىــش ئىســامنىڭ ئاساســلىق تۈۋرۈكلىرىدىــن بىرىــدۇر. بۇ 
ئارقىلىــق، بالىلار ســاغلام تەبىئەت ئاساســىدا ئۆســۈپ يېتىلىدۇ؛ 
مەســىيەتنىڭ   - گۇنــاھ  ۋە  خاھىــش   - نەپســى  قەلبلىرىگــە 
بۇلاقلىرىدىــن  ھېكمــەت  بــۇرۇن،  سىڭىشــتىن  داغلىــرى  قــارا 

]21]]  سۈرە ئەئراف، 6 - ئايەتتىن 8 - ئايەتكىچە.

ســۇغۇرۇلىدۇ«.

ئىبنــى ئاببــاس رەزىيەللاھــۇ ئەنھۇمــا مۇنــداق دەيــدۇ: »نىســا 
ئۇنــى  مــەن  چۈنكــى  ســوراڭلار،  مەندىــن  ھەققىــدە  سۈرىســى 

كەلگەنمــەن«]21]].  ئوقــۇپ  باشــاپلا  كىچىكىمدىــن 

قانچىلىــك  قەلبىگــە  بالىلارنىــڭ  كىچىــك  قۇرئاننىــڭ 
ھەدىســتە  تۆۋەندىكــى  كۆرســىتىدىغانلىقى  تەســىر  چوڭقــۇر 
ئەنھۇمــا  رەزىيەللاھــۇ  ئاببــاس  ئىبنــى  ئىپادىلەنگــەن.  ئېنىــق 
مۇنــداق دەيــدۇ: ئالــاھ تائالا: »ئــى مۇئمىنلــەر! ئۆزۈڭلارنــى ۋە بالا 
رەھىــم  بولىدىغــان،  يېقىلغــۇ  تاشــار  ۋە  ئىنســان  ـ چاقاڭلارنــى 
بولغــان  مۇئەككــەل  پەرىشــتىلەر  قــول  قاتتىــق  قىلمايدىغــان 
قىلغانــدا،  نازىــل  ئايەتنــى  دېگــەن  ســاقلاڭلار«]21]]  دوزاختىــن 
پەيغەمبەر ئەلەيھىسســالام بۇ ئايەتنى ســاھابىلەرگە ئوقۇپ بەردى. 
شــۇ چاغــدا بىر يــاش يىگىــت ئايەتنىــڭ ھەيۋىتىدىن ھوشــىدىن 
كېتىــپ يىقىلــدى. پەيغەمبــەر ئەلەيھىسســالام قولىنــى ئۇنىــڭ 
كۆكرىكىگــە قويــۇپ، يۈرىكىنىــڭ ھېلىھــەم ســوقۇۋاتقانلىقىنى 
ھېــس قىلىــپ، ئۇنىڭغــا: »ئــى يىگىــت! ›لا ئىلاھــە ئىللەلــاھ‹ 
دېگىــن« دېــدى. يــاش يىگىــت كەلىمــە شــاھادەتنى ئېيتقاندىــن 
كېيىــن، پەيغەمبەر ئەلەيھىسســالام ئۇنىڭغا جەننەت بىلەن خۇش 
بېشــارەت بــەردى. ســاھابىلەر ھەيــران قېلىــپ: »ئى رەســۇلۇللاھ! 
ئارىمىــزدا مۇشــۇ يىگىتتەك جەننەتكە ھەقلىق كىشــىمۇ بارمۇ؟« 
دەپ ســورىغاندا، پەيغەمبەر ئەلەيھىسســالام: »ھەئە، ســىلەر ئاللاھ 
تائالانىــڭ: ›بــۇ )يەنى غەلىبــە( مېنىڭ ئالدىمدا تۇرۇشــتىن )يەنى 
ســوراققا تارتىلىشــتىن( ۋە ئازابىمدىــن قورققانلار ئۈچۈنــدۇر‹]21]] 

دېــدى.  ئاڭلىمىدىڭلارمــۇ؟!«]21]]  دېگەنلىكىنــى 

شــۇنى بىلىــش كېرەككى، چوڭلارنىڭ دەل ئەكســىچە، كىچىك 

]21]]  ئىمــام ھاكىــم رىۋايــەت قىلغــان ۋە: »مەزكــۇر ھەدىــس بۇخارىــي ۋە مۇســلىمنىڭ شــەرتىگە 
ئاساســەن ســەھىھ« دېگــەن.

]21]]  سۈرە تەھرىم، 6 - ئايەتنىڭ بىر قىسمى.
]21]]  سۈرە ئىبراھىم، 14 - ئايەت.

]21]]  ئىمــام ھاكىــم رىۋايــەت قىلغــان ۋە: »مەزكــۇر ھەدىــس بۇخارىــي ۋە مۇســلىمنىڭ شــەرتىگە 
ئاساســەن ســەھىھ« دېگــەن.

قابىلىيىتىدىــن  چۈشــىنىش  قابىلىيىتــى  يــادلاش  بالىنىــڭ 
كۈچلــۈك بولىــدۇ. شــۇنىڭ ئۈچــۈن، بــۇ قىممەتلىك پۇرســەتتىن 
پايدىلىنىــپ، پەرزەنتلىرىمىزگــە قۇرئــان ۋە پايدىلىق ئىلىملەرنى 
كۆرسىتىشــىمىز  تىرىشــچانلىق  ۋە  ئالدىرىشــىمىز  يادلىتىشــقا 
تولــۇق  قۇرئاننــى  تۇرۇپــا  كىرمــەي  ياشــقا  ئــون  تېخــى  لازىــم. 
ســەلەف  ۋە  ســاھابە  كــۆردۇق.  بالىلارنــى  نۇرغــۇن  يادلىۋالغــان 
بىرگــە،  بىلــەن  يــادلاش  قۇرئاننــى  پەرزەنتلىــرى  ســالىھلارنىڭ 
مەســىلىلەرنى  فىقھىــي  ئۇنىڭدىكــى  ۋە  يادلاشــقا  ھەدىســلەرنى 
ئۆگىنىشــكە ئالاھىــدە كۆڭــۈل بۆلەتتــى. ئــۇلار ھەدىــس ئىلمىنى 
ئۆگىنىــش ئۈچــۈن داڭلىــق ئالىملارغــا شــاگىرتلىققا كىرەتتــى، 
ھەتتــا ھەدىــس ئۆگىنىــش ئۈچــۈن يىــراق ســەپەرلەرگە چىقاتتى. 
بىــر قىســىم ئاتىلار پەرزەنتلىرىنــى ھەدىــس يادلىغانلىقى ئۈچۈن 
پەيغەمبــەر  بىزمــۇ  كاشــكى،  مۇكاپاتلايتتــى.  رىغبەتلەنــدۈرۈپ 
ئەلەيھىسســالام ۋە ئۇنىڭ ســاھابىلىرى تۇتقان يولغا قايتساقچۇ!

ياخشىلىقتۇر ئەمەلدە سەلەفلەرگە ئەگىشىش،

ھالاكەتتۇر مۇئمىنگە بىدئەتلەرگە ئىشىنىش.

17. جىسمانىي تەربىيە

ئۆمــەر رەزىيەللاھــۇ ئەنھــۇ مۇنــداق دەيــدۇ: »پەرزەنتلىرىڭلارغــا 
ئاتقــا  ئۇلارنــى  ئۆگىتىــڭلار،  ئېتىشــنى  ئــوق  ۋە  ئــۈزۈش  ســۇ 
ســەكرەپلا مىنەلەيدىغــان قىلىپ يېتىشــتۈرۈڭلار«. بــۇ تەلىماتتا 
كۆرســىتىلگەن جىســمانىي تەربىيــە تۈرلىرى ھازىرقــى دەۋردىكى 
كۆرۈشــكە  تېلېۋىــزور  ۋە  ئوينــاش  ئويۇنچــۇق  ئېلېكتىرونلــۇق 
ئوخشــاش ئىشــاردىن كۆپ ئــەۋزەل. تولىمۇ ئەپسۇســكى، ھازىرقى 
زامانــدا ســۇ ئــۈزۈش ۋە ئــوق ئېتىش قاتارلىقــار باشــقا تەنتەربىيە 
تۈرلىرىگــە قارىغانــدا خېلىلا قىممــەت بولغاچقا، پەقــەت ھاللىق 
ئۆگىنەلەيدىغــان  پەرزەنتلىرىــا  ئائىلىلەرنىــڭ  ســەۋىيەدىكى 

ھەشــەمەتلىك تەنتەربىيەگــە ئايلىنىــپ قالــدى.

پەيغەمبەر ئەلەيھىسســالام ئوق ئېتىشــنى مەشــىق قىلىۋاتقان 
بىر قىســىم ياشــارنىڭ يېنىدىن ئۆتۈپ كېتىۋېتىپ: »ئېتىڭلار، 

ئــى ئىســمائىل ئەۋلادلىرى! ئاتاڭلارمۇ ماھىــر مەرگەن ئىدى« دەپ 
رىغبەتلەندۈرگەن.  ئۇلارنى 

ئەلــى ئىبنى ئەبۇ تالىب رەزىيەللاھۇ ئەنھۇ ئىنتايىن چەبدەس، 
رەزىيەللاھــۇ  ئەكــۋەئ  ئىبنــى  ســەلەمە  ئىــدى.  يۈگــۈرۈك كىشــى 
ئەنھۇمــۇ ئــات بىلــەن بەسلىشــىپ قالســا، ئاتنىڭ ئالدىغــا ئۆتۈپ 

كېتەتتى. 

تارىختا كېلىشــىچە، ھەججاج ئۆز بالىلىرىنىڭ مۇئەللىمىگە: 
ئۈزۈشــنى  ســۇ  بــۇرۇن  ئۆگىتىشــتىن  يېزىشــنى  خــەت  »ئۇلارغــا 
ئۆگەتكىــن، چۈنكــى خەت يېزىپ بەرگۈچىنى ھــەر يەردىن تاپقىلى 
بولىــدۇ، ئەمما ســۇ ئۈزگۈچىنى تېپىش تــەس« دەپ جېكىلىگەن. 

پەيغەمبەر ئەلەيھىسســالامنىڭ ســۆيۈملۈك نەۋرىلىرى ھەسەن 
ئەركىــن  يېنىــدا  ئۇنىــڭ  ئەنھۇمــالار  رەزىيەللاھــۇ  ھۈســەين  ۋە 
ئوينايتتى، ھەتتا ناماز ئوقۇۋاتقاندا پەيغەمبەر ئەلەيھىسسالامنىڭ 

مۈرىســىگە مىنىۋالســىمۇ توسمايتتى. 

»ئاللاھنىــڭ  دەيــدۇ:  مۇنــداق  ئەنھــۇ  رەزىيەللاھــۇ  ئەنــەس 
پەيغەمبىــرى ئىنســانلارنىڭ ئــەڭ ياخشىســى ئىدى. ئــۇ بىر كۈنى 
بىلــەن  ›ئالــاھ  كۆڭلۈمــدە:  مــەن  ئەۋەتتــى،  يەرگــە  بىــر  مېنــى 
يــۇ،   - ئويلىدىــم  دەپ  بارمايمــەن‹  يەرگــە  ئــۇ  مــەن  قەســەمكى، 
بىــراق كاللامغــا: ›پەيغەمبەر ئەلەيھىسســالامنىڭ مــاڭا بۇيرۇغان 
ئىشــىنى قىلىشــىم كېــرەك‹ دېگــەن خىيــال كېلىــپ، دەرھــال 
يولغــا چىقتىم. يولــدا كېتىۋېتىپ، كوچىــدا ئويناۋاتقان بىر توپ 
بالىلارنــى كــۆرۈپ، ئولتــۇرۇپ قالدىــم. ئــۇزۇن ئۆتمــەي، پەيغەمبەر 
ئەلەيھىسســالام مېنىڭ كەينىمدىن كېلىپ گەدىنىمنى ســىلىق 
تۇتتــى. بۇرۇلــۇپ قارىســام، پەيغەمبەر ئەلەيھىسســالام مــاڭا قاراپ 

تــۇرۇپ: كۈلۈپ 

دەپ   ― باردىڭمــۇ؟  يەرگــە  بۇيرۇغــان  مــەن  ئەنــەس،  ئــى   ―
مــەن: ســورىدى، 

― ئى ئاللاھنىڭ پەيغەمبىرى، ھازىر بارىمەن، ― دېدىم«]21]]. 
]21]]  سەھىھ مۇسلىم، 2310 - ھەدىس.

بالىنىڭ قىزىقىشىنى بايقاش ۋە توغرا يۆنىلىشتە 
يېتىلدۈرۈش

تەلىــم  مۇنــداق  ھەقتــە  بــۇ  رەھىمەھۇلــاھ  قەييىــم  ئىبنــى 
بەرگــەن: »بالىنىــڭ تەبىئىتىنى، ئۇنىڭ قايســى ســاھەگە مايىل 
ۋە قايســى ئىشــارغا قىزىقىدىغانلىقىنى دىققەت بىلەن كۆزىتىش 
لازىــم. بــۇ ئارقىلىــق بالىنىــڭ قايســى ســاھە ئارقىلىــق دىــن ۋە 
مىللەتكــە تۆھپــە قوشــالايدىغانلىقى نامايــان بولىدۇ. شــەرىئەتتە 
قىزىقمايدىغــان  ئــۆزى  بالىنــى  ئىشــاردا  قىلىنغــان  رۇخســەت 
ئىشــقا زورلىماســلىق لازىم. ئەگەر بالا ئــۆزى قىزىقمايدىغان يولغا 
مەجبۇرلانســا، ئۇ ســاھەدە مۇۋەپپەقىيەت قازىنالمايلا قالماستىن، 
بەلكــى ئــۆزى قىزىقىدىغــان ۋە ماھىر بولغان ســاھەدىنمۇ مەھرۇم 
ئۆتكــۈر، ئىدراكــى  زېھنــى  بالىنىــڭ  ئەگــەر  قېلىشــى مۇمكىــن. 
كۈچلــۈك، يــادلاش قابىلىيىتــى يۇقىرى بولســا، بــۇ ئۇنىڭ ئىلىم 
تەھســىل قىلىشــقا تەييار ئىكەنلىكىنىڭ ئالامىتىدۇر. بۇ ئۇنىڭ 
ئىلىم تەھســىل قىلىشــقا تولىمۇ لايىق ئىكەنلىكىنىڭ روشــەن 
ئىپادىســىدۇر. مۇنــداق بالىغا تېخى قەلبى پــاك، كۆڭلى دۇنيانىڭ 
ئارزۇ - ھەۋەســلىرىگە بەند بولۇپ كەتمىگەن دەســلەپكى مەزگىلدە 
ئىلىــم ئۆگىتىشــكە ئالدىــراش لازىــم. بــۇ مەزگىلــدە ئۆگەنگــەن 
ئىلىــم ئۇنىــڭ قەلبىــدە مۇســتەھكەم يىلتىز تارتىپ، كۈنســېرى 

بىخــاپ، كەلگۈســىدە مول مېــۋە بېرىدۇ.

يەنــە بــەزى بالىلارنىــڭ تەبىئىتــى بۇنىــڭ ئەكســىچە بولــۇپ، 
ئــۇلار چەۋەندازلىــق ۋە ئۇنىــڭ تەقەززالىــرى بولغــان ئــات مىنىش، 
ئــوق ئېتىــش ۋە نەيزىۋازلىققــا مايىــل بولىــدۇ. مۇنــداق بالىلارنى 
ئىلىــم تەھســىل قىلىشــقا زورلىســاق، ياخشــى نەتىجــە ھاســىل 
خاراكتېــرى  تۇغمــا  ئۇنىــڭ  چۈنكــى  مۇمكىــن،  قىلالماســلىقى 
بۇنىڭغــا ماس كەلمەيــدۇ. ئۇنداق ئەھۋالدا، بــۇ تىپتىكى بالىلارغا 
مەشــىقلەرنى  مۇناســىۋەتلىك  ســاھەگە  شــۇ  ۋە  چەۋەندازلىــق 
قىلىشــقا شارائىت يارىتىپ بېرىش كېرەك. ئۇ مۇشۇ قابىلىيىتى 
ئارقىلىــق پەقــەت ئۆزىگىلا ئەمــەس، ھەتتا ئىســام ئۈممىتىگىمۇ 

پايــدا يەتكۈزەلەيدۇ. يەنىــا 

ھــەر  قابىلىيەتلەرنىــڭ  يۇقىرىقــى  بالىــاردا  بــەزى  يەنــە 
ئىككىلىســى تېپىلمــاي، بەلكىــم مەلــۇم بىر ھۈنەر - كەســىپكە 
جەمئىيەتكــە  كەســىپ  بــۇ  ئەگــەر  مۇمكىــن.  بولۇشــى  مايىــل 
پايدىلىق ۋە شــەرىئەتتە رۇخســەت قىلىنغان بولســىلا، ئۇلارنى شۇ 
كەســىپنى ئۆگىنىشكە پۇرســەت يارىتىپ بېرىش ئاقىلانە تاللاش 
ھېســابلىنىدۇ. ئەلۋەتتە، بۇ ئىشــارنىڭ ھەممىسى بالىغا دىنىدا 
بولغاندىــن  ئــەڭ مۇھىــم بىلىملەرنــى ئۆگىتىــپ  بولغــان  زۆرۈر 
كېيىــن ئەمەلگــە ئاشــۇرۇلىدۇ. دىننىڭ ئاساســلىق بىلىملىرىنى 
ئىگىلەش ھەممە كىشــىگە ئاســان قىلىنغان بولۇپ، بۇ ئارقىلىق 
ئاللاھنىڭ بەندىلەر ئۈســتىدىكى ھۆججىتى تۇرغۇزۇلىدۇ، چۈنكى 
ئاللاھنىــڭ مۇكەممەل نېمىتى بولغانــدەك، كامىل ھۆججىتىمۇ 

باردۇر«. 

بالىنىڭ قىزىقىشــىنى چۈشىنىش، بولۇپمۇ ئۇ قانچە كىچىك 
بولســا، ئۇنىڭ قىزىقىشــىغا شــۇنچە ئەھمىيەت بېرىش ۋە ئۇنىڭ 
كەيپىياتىنى خۇشــال قىلىشقا تىرىشىش — كۆپىنچە ئەھۋاللاردا 
ئىجابىــي تەربىيــە ئۇســۇلى ھېســابلىنىدۇ. بۇ نۇقتىنــى ئەھنەف 
پەرزەنــت  ئەنھۇنىــڭ  رەزىيەللاھــۇ  مۇئاۋىيــە  قەيســنىڭ  ئىبنــى 
تەربىيەســى ھەققىدىكى ســوئالىغا بەرگــەن تۆۋەندىكى جاۋابىدىن 
تېخىمۇ ئېنىق چۈشــىنىۋالالايمىز: »ئــى مۇئمىنلەرنىڭ ئەمىرى! 
بالىــار بىزنىڭ كــۆز قارىچۇقىمىــز ۋە يــۈرەك پارىلىرىمىزدۇر. بىز 
ئۇلارغــا نىســبەتەن خــۇددى مۇنبــەت تۇپراق ۋە ســايە تاشــلىغۇچى 
ئاســمانغا ئوخشــايمىز. ھەرقانداق مۈشــكۈل ئىشــاردا ئۇلار بىلەن 
بىرلىكتــە كۈچ چىقىرىمىــز. ئۇلارنىڭ تەلەپلىرىنــى ئۇرۇندىغىن، 
كۆڭلى يېرىم بولســا، تەســەللى بەرگىن. شــۇنداق قىلســاڭ، ئۇلار 
ســاڭا چىن دىلىدىن مېھىر باغلاپ، ســېنى پۈتــۈن ۋۇجۇدى بىلەن 
بولــۇپ قالمىغىنكــى،  يــۈك  ئارتۇقچــە  ئۇلارغــا  ياخشــى كۆرىــدۇ. 
يېنىڭغــا  تىلــەپ،  ئۆلۈمىڭنــى  زېرىكىــپ،  ھاياتلىقىڭدىــن 

كېلىشــنى خالىمايدىغــان بولۇپ قالمىســۇن!«.

بالىنىڭ قەلبىنى مەسچىتكە باغلاش

بالىنىــڭ قەلبىنى مەســچىتكە باغــاش تەلىــم - تەربىيەنىڭ 
ئــەڭ ئۈنۈملــۈك ئۇســۇللىرىدىن بىرىــدۇر. مەســچىت ئاللاھنىــڭ 
ئۆيــى بولــۇپ، ئــۇ يــەردە ئاللاھقــا بولغــان مۇھەببىتــى چوڭقــۇر، 
يامانلىقتىــن  بۇيــرۇپ،  ياخشــىلىققا  ئىبادەتگــۇي،  ئىخلاســمەن، 
مۇھاپىــزەت  پەرمانلىرىنــى   - ئەمــر  ئاللاھنىــڭ  ۋە  توســقۇچى 
بىلــەن  كىشــىلەر  بۇنــداق  بولىــدۇ.  جــەم  كىشــىلەر  قىلغۇچــى 
ھەمســۆھبەت بولــۇپ تۇرغــان ھەرقانــداق كىشــى مەنىــۋى بەخــت 
- ســائادەتكە ئېرىشــىدۇ. ئاللاھنىــڭ كىتابىنى تىــاۋەت قىلىپ، 
ئۆزئــارا دەرس قىلىشــىدىغان بــۇ مۇبــارەك ســورۇنلارغا ئاللاھنىــڭ 
رەھمىتــى ۋە خاتىرجەملىكــى چۈشــىدۇ، رەھمــەت پەرىشــتىلىرى 
ئــوراپ تۇرىــدۇ ۋە ئالــاھ تائــالا ئــۆز دەرگاھىدىكــى پەرىشــتىلەرگە 
ئۇلارنــى ماختــاپ بېرىدۇ. مانــا مۇشــۇنداق پەزىلەتلەر ســەۋەبىدىن، 
ســاھابىلەر پەرزەنتلىرىنــى مەســچىتكە ئېلىپ بېرىشــقا ئالاھىدە 

ئەھمىيــەت بېرەتتــى. 

رۇبەييىــئ بىنتــى مۇئەۋۋىــز رەزىيەللاھــۇ ئەنھــا مۇنــداق دەيدۇ: 
»پەيغەمبەر ئەلەيھىسســالام ئاشــۇرا كۈنى ســەھەردە ئەنســارلارنىڭ 
مەھەللىلىرىگــە جاكارچــى ئەۋەتىپ: ›كىمكى بۈگــۈن روزىدار تاڭ 
ئاتقۇزغــان بولســا، روزىســىنى داۋاملاشتۇرســۇن؛ كىمكى روزىســىز 
تــاڭ ئاتقۇزغــان بولســا، كۈننىــڭ قالغان قىســمىدا روزا تۇتســۇن‹ 
ۋە  تۇتاتتــۇق  روزا  بىــز  كېيىــن،  شــۇنىڭدىن  جاكارلايتتــى.  دەپ 
بالىلىرىمىزنىمــۇ روزا تۇتقۇزاتتــۇق؛ ئۇلارنــى مەســچىتكە ئېلىــپ 
بېرىــپ، يۇڭدىــن ئويۇنچــۇق ياســاپ بېرەتتــۇق. ئەگــەر بىــرەر بــالا 
ئاچلىقىنــى  ۋاقتىغىچــە  ئىپتــار  قالســا،  يىغــاپ  ئاچلىقتىــن 
بېســىپ تۇرۇشــى ئۈچۈن ئــازراق يەيدىغان نەرســە بېرەتتــۇق«]21]]. 

ســاھابىلەر ھېيت نامازلىرىغىمــۇ بالىلىرىنى ئېلىپ باراتتى، 
بالىــار ئەرلەرنىــڭ ســەپلىرىنىڭ كەينىــدە تۇراتتــى. »پەيغەمبــەر 
ئەلەيھىسســالام جامائــەت نامىزىدا ئەرلەرنى ئــەڭ ئالدىغا، كىچىك 
بالىلارنــى ئۇلارنىــڭ كەينىگــە، ئاياللارنــى بالىلارنىڭمــۇ كەينىگە 

]21]]  بىرلىككە كېلىنگەن ھەدىس.

تۇرغۇزاتتى«]21]].

پەيغەمبــەر ئەلەيھىسســالام ناماز ئەسناســىدا كىچىك بالىنىڭ 
يىغا ئاۋازىنى ئاڭلاپ قالســا، نامازنى قىســقا ئوقۇيتتى. ھەدىســتە 
بولــۇپ  ئوقۇماقچــى  ئــۇزۇن  نامازنــى  دېيىلگــەن: »مــەن  مۇنــداق 
باشــايمەن، ئەمما كىچىك بالىنىڭ يىغا ئاۋازىنى ئاڭلاپ قالســام، 
ئۇنىڭ يىغىســىدىن ئانىســىنىڭ بىئــارام بولۇپ قالمىســۇن دەپ 

نامازنى قىســقىراق ئوقۇيمــەن«]22]].

ئىبنــى تەيمىيــە رەھىمەھۇلــاھ مۇنــداق دەيــدۇ: »ئانــا نامــاز 
ئوقۇۋاتقانــدا بالىســىنى كۆتۈرۈۋالســىمۇ بولىدۇ، ھەتتــا بالىنىڭ 
كىيىمــى پاك بولمىســىمۇ ھېچقىســى يوق، چۈنكــى كىچىك بالا 

نىجاســەتتىن خالىــي بولالمايدۇ«. 

پەيغەمبەر ئەلەيھىسســالام ناماز ئوقۇۋاتقانــدا زەينەبنىڭ قىزى 
رۇكۇغــا  كۆتــۈرۈپ،  تۇرغانــدا  قىيامــدا  كۆتۈرۈۋالاتتــى،  ئۇمامەنــى 

چۈشــكەندە يەرگــە قويــۇپ قوياتتى.

كىچىــك بالىلارنى مەســچىتتىن چەكلەش ياكــى ئۇلارغا قوپال 
مۇئامىلــە قىلىش شــەرىئەتكە خىلاپتــۇر. »مەســچىتلىرىڭلاردىن 
كىچىــك بالىلارنى ۋە ســاراڭلارنى يىراق تۇتــۇڭلار« دېگەن رىۋايەت 
ھەدىســلەرگە  ســەھىھ  كەلگــەن  ئەلەيھىسســالامدىن  پەيغەمبــەر 
زىتتــۇر. ئەگــەر بىــز بالىلارنــى مەســچىتتىن چەكلىســەك، ئــۇلار 

قەيــەردە دىنىــي تەربىيــە ئالىدۇ؟

ئادەتلەندۈرۈش يولى

ئىلگىــرى بايــان قىلىــپ ئۆتكىنىمىــزدەك، كىچىــك بالىغــا 
شــەرىئەت تەرىپىدىــن ھېچقانــداق تەكلىــپ يۈكلەنمەيــدۇ )يەنــى، 
كىچىــك بــالا مۇكەللــەپ ئەمــەس(. بىــراق، بــۇ ئەھــۋال ئۇلارنــى 
 - ئەخــاق  ئېســىل  ۋە  ئىبادەتلەرگــە  ئەمەللەرگــە،  پەزىلەتلىــك 

]21]]  مۇسنەدى ئەھمەد، 21836 - ھەدىس.

]22]]  سەھىيھۇل بۇخارىي، 666 - ھەدىس.

پەزىلەتلەرگــە ئادەتلەندۈرمىســىمۇ بولىدىغانلىقىنى بىلدۈرمەيدۇ. 
بالىــاردا كىچىكىدىــن باشــاپ ياخشــى ئادەتلــەر يېتىلدۈرۈلســە، 
چــوڭ بولغاندا بۇ ئىشــارنى ئــادا قىلىش ئۇلارغا ئاســان تۇيۇلىدۇ. 
يەتتــە  ئەلەيھىسســالام: »بالىلىرىڭلارنــى  پەيغەمبــەر  مەســىلەن، 
ياشــقا كىرگەنــدە ناماز ئوقۇشــقا بۇيــرۇڭلار، ئون ياشــقا كىرگەندە 

نامــاز ئوقۇمىســا ئــۇرۇڭلار« دېگــەن.]22]]

رەزىيەللاھــۇ  ھەســەن  نەۋرىســى  ئەلەيھىسســالام  پەيغەمبــەر 
ئــەزان  ياشــارغىمۇ  ئۆگەتكەنــدەك،  دۇئاســىنى  قۇنــۇت  ئەنھۇغــا 

ئۆگەتكــەن. توۋلاشــنى 

ســاھابە رەزىيەللاھــۇ ئەنھۇملارمۇ پەيغەمبەر ئەلەيھىسســالامغا 
ئەگىشــىش يۈزىســىدىن، پەرزەنتلىرىگــە تاھــارەت ئېلىــش ۋە ناماز 
مەســچىتلەرگە  بالىلىرىنــى  )ئۇلارنىــڭ  ئۆگىتەتتــى.  ئوقۇشــنى 
ۋە ھېيــت نامازلىرىغــا قانــداق ئېلىــپ بارغانلىقىنــى يۇقىرىــدا 
پــەرز  پەرزەنتلىــرى  ســاھابىلەرنىڭ  ئۆتتــۇق.(  قىلىــپ  بايــان 
ئــادا  نامازلىرىنــى  تەھەججــۇد  ۋە  نەپلــە  ئەمــەس،  نامازلارنىــا 
قىلىشــقىمۇ ئادەتلىنەتتى. ئىمام بۇخارىــي رەھىمەھۇللاھ ئىبنى 
ھەدىســتە  قىلغــان  نەقىــل  ئەنھۇمادىــن  رەزىيەللاھــۇ  ئاببــاس 
ئېيتىلغىنىــدەك، ســاھابىلەر كىچىك بالىلارنى روزا تۇتۇشــقىمۇ 
ئادەتلەندۈرەتتــى. ئەگــەر ئــۇلار قورســاق ئاچلىقىغــا چىدىيالمــاي 
ئويۇنچــۇق  ئۈچــۈن  ئۇنتۇلــدۇرۇش  ئاچلىقنــى  كەتســە،  يىغــاپ 
روزىغــا  بــالا  ئۇســۇلىنى  تەربىيــە  بــۇ خىــل  ئەلۋەتتــە،  بېرەتتــى. 
چىدىيالايدىغــان ۋە ئۇنىڭغــا بەك ئېغىر كەلمەيدىغــان ئەھۋالدىلا 

بولىــدۇ. قوللىنىشــقا 

پەيغەمبــەر ئەلەيھىسســالام »رەۋھــا« دېگــەن جايدا بىــر كارۋان 
بىلــەن ئۇچرىشــىپ قېلىپ:

― سىلەر كىم؟ ― دەپ سورىدى. ئۇلار: 

― بىز مۇسۇلمانلار، ― دەپ جاۋاب بەرگەندىن كېيىن: 

]22]]  سۈنەن ئەبى داۋۇد، 3061 - ھەدىس؛ سۈنەن تىرمىزىي، 1844 - ھەدىس.

― سەن كىم؟ ― دەپ سورىدى. پەيغەمبەر ئەلەيھىسسالام: 

― مەن ئاللاھنىڭ ئەلچىســى، ― دېگەنىــدى، بۇنى ئاڭلىغان 
بىــر ئايال كىچىك بالىســىنى كۆتۈرۈپ: 

― ئى رەســۇلۇللاھ! بۇ بالىنىڭ ھەج قىلىشــى دۇرۇســمۇ؟ ― 
دەپ ســورىدى. پەيغەمبەر ئەلەيھىسسالام: 

― ھەئە، ساۋابى ساڭا بولىدۇ، ― دەپ جاۋاب بەردى.]22]] 

ســاھابىلەر بالىلىرىنىــڭ پىتىــر سەدىقىســىنى ئــادا قىلاتتى. 
ئۇنىڭدىــن باشــقا، كىچىــك بالىنىــڭ شەخســىي مــال - مۈلكــى 
زاكات نىســابىغا يېتىــپ، بىــر يىل ئۆتســە، ئۇلارنىــڭ مېلىدىنمۇ 
بالىلىرىغــا  يەنــە  ســاھابىلەر  بولىــدۇ.  ۋاجىــپ  بېرىــش  زاكات 
تىجارەت قائىدىلىرىنى، ھاجەتمەنلەرگە ياردەم قىلىشــنى ۋە سالام 
بېرىــش ئەدەبىنى ئۆگىتەتتــى. ئەنەس رەزىيەللاھــۇ ئەنھۇ كىچىك 
بالىلارنىــڭ يېنىدىــن ئۆتكەندە، ئۇلارغا ســالام بېرىپ: »پەيغەمبەر 

ئەلەيھىسســالام مۇشــۇنداق قىلاتتــى« دەيتتى]22]]. 

قىزلارنــى يەنــە شــەرئىي ھىجابقىمــۇ ئادەتلەنــدۈرۈش كېــرەك. 
ئەھمىيــەت  تېخىمــۇ  يېقىنلاشــقاندا  يېشــىغا  بالاغــەت  بولۇپمــۇ 
مۇھىــم  بارلىــق  بالىلارغــا  باشــقا،  ئۇنىڭدىــن  لازىــم.  بېرىــش 
ئىشــلىرىدا ئىســتىخارە سېلىشــنى ئۆگىتىــش تولىمــۇ ياخشــى، 
چۈنكــى ئاللاھقــا ئىســتىخارە ســېلىش بىلــەن بىرگــە، ئۆزىدىــن 
ســورىغان  مەســلىھەت  كىشــىلەردىنمۇ  تەجرىبىلىــك  ۋە  چــوڭ 

تارتمايــدۇ. زىيــان  كىشــى ھېچقاچــان 

18. بالىلارنى ئىسلامىي ئەخلاق بىلەن تەربىيەلەش

ئىلىــم  ئاندىــن  ئــەدەپ،  »ئــاۋۋال  ئەنھــۇ:  رەزىيەللاھــۇ  ئۆمــەر 
دەيتتــى. ئۆگىنىــڭلار« 

نەخەئىــي مۇنــداق دەيــدۇ: »ســەلەف ســالىھلار بىــر كىشــىدىن 
ئىلىــم ئېلىشــتىن بــۇرۇن، ئۇنىڭ مىجــەز - خاراكتېــرى، نامىزى 

]22]]  سەھىھ مۇسلىم، 2377 - ھەدىس.
]22]]  سەھىيھۇل بۇخارىي، 5778 - ھەدىس؛ سەھىھ مۇسلىم، 4031 - ھەدىس.

ۋە ئومۇمىــي ئەھۋالىغــا قارايتتــى«. ئىبنــى ئاببــاس رەزىيەللاھــۇ 
ئەنھۇمــا مۇنــداق دەيــدۇ: »ئــەدەپ - ئەخلاقلىــق بولۇشــقا ئالاھىدە 
ئەھمىيــەت بەرگىــن، چۈنكى ئۇ ئەقىلنى كۈچەيتىدۇ، كىشــىلىك 
ھەمــراھ،  يالغۇزلۇقتــا  ســاڭا  ئــۇ  ياخشــىلايدۇ.  مۇناســىۋەتنى 

غېرىبلىقتــا مۇڭــداش ۋە يوقســۇللۇقتا بايلىقتــۇر«. 

ئەخلاقــى  ئۆگىنىشــنىڭ  »ئىلىــم  دەيــدۇ:  مۇنــداق  بەلخىــي 
مۇبــارەك  ئىبنــى  ئابدۇلــاھ  كۆپتــۇر«.  ئۆزىدىنمــۇ  ئىلىمنىــڭ 
رەھىمەھۇلــاھ مۇنــداق دەيــدۇ: »ئىنســان ئىلمىنى ئــەدەپ بىلەن 
ئــۇ  يېتەلمەيــدۇ«.  مەرتىۋىســىگە  ئۇلۇغلــۇق  زىننەتلىمىگۈچــە، 
يەنــە مۇنــداق دەيدۇ: »مەن ئىلىــم تەلەپ قىلغىنىمــدا، ئۇنىڭدىن 
نېســىۋە ئالدىــم. كېيىن ئەدەپ ئىزدىگىنىمــدە، ئەدەپ ئەھلىنىڭ 
تولىمــۇ  بايقــاپ  كەتكەنلىكىنــى  ئۆتــۈپ  دۇنيادىــن  ئاللىقاچــان 

ئەپسۇســاندىم«.

بەزى دانالار مۇنداق دېگەن: »ئەقىلسىز ئەدەپ، ئەدەپسىز ئەقىل 
بولمايــدۇ. ئــەدەپ ― ياردەمچىســىز كىشــىنىڭ تايانچىســىدۇر«. 
ئالىملار مۇنداق دەيدۇ: »ئىمان ― جەزمىيەت، ئىخلاس، پەرزلەرنى 
ۋە ســۈننەتلەرنى ئــادا قىلىــش، ئــەدەپ - ئەخلاقنــى ساقلاشــتىن 
ئىبــارەت بــەش قورغــان ئارقىلىــق مۇســتەھكەملىنىدۇ. كىمكــى 
ئازدۇرۇشــتىن  ئۇنــى  شــەيتان  تۇتســا،  لازىــم  ئەخلاقنــى   - ئــەدەپ 
ئۈمىدىنى ئۈزىدۇ؛ كىمكى ئەدەپ - ئەخلاقنى تەرك ئەتســە، شەيتان 
ئۇنى دەســلەپتە ســۈننەتتىن، ئاندىن پەرزدىن، كېيىن ئىخلاستىن 

ۋە ئــەڭ ئاخىرىــدا جەزمىيەتتىن ئايرىۋېتىشــكە ئۇرۇنىدۇ«.

شــۇنىڭ ئۈچۈن، پەرزەنتلىرىمىزگە ئەدەپ - ئەخلاق ئۆگىتىش، 
پەزىلەتلىــك خۇلــق - مىجــەز، خالىــس نىيــەت ۋە ھايــا – نومــۇس 
ئېڭــى يېتىلــدۈرۈش ئىنتايىــن مۇھىمدۇر. بۇ ھەم شــەرىئەتنىڭ، 
ھــەم ئىجتىمائىــي ئــۆرپ - ئادەتلىرىمىزنىــڭ تەلىپىدۇر. ســەئىد 
ئىبنــى ئــاس رەزىيەللاھۇ ئەنھۇدىــن نەقىل قىلىنغان ھەدىســتە، 
پەيغەمبەر ئەلەيھىسسالام مۇنداق دېگەن: »ئاتا - ئانىلار پەرزەنتىگە 

گۈزەل ئەخلاقتىنمۇ ئېســىلراق ســوۋغات بېرەلمەيدۇ«.]22]] 

]22]]  سۈنەن تىرمىزىي، 1875 - ھەدىس.

ئىمــام بۇخارىينىــڭ ئۇســتازى ئەلــى ئىبنــى مەدىنىــي مۇنداق 
دېگــەن: »بالىلارغــا ئــەدەپ - ئەخلاقنــى مىــراس قالــدۇرۇش مال - 
دۇنيــا مىــراس قالدۇرۇشــتىن ئەۋزەلــدۇر، چۈنكى ئــەدەپ - ئەخلاق 
قېرىنداشــارنىڭ  ۋە  شــەرەپ   - ئابــرۇي  دۇنيــا،   - مــال  ئۇلارغــا 
 - بەخــت  ئاخىرەتنىــڭ  ۋە  دۇنيــا  قىلىــپ،  ئاتــا  مۇھەببىتىنــى 

بېرىــدۇ«. ســائادىتىنى جۇغــاپ 

بىــز ئەڭ ئەدەپلىك مۇئامىلە قىلىشــقا تېگىشــلىك زات ئاللاھ 
قەلبىمىزدىــن  كەلتــۈرۈپ،  ئىمــان  چىــن  ئۇنىڭغــا  تائالادۇركــى، 
ســەمىمىي مۇھەببــەت باغلاپ، ئۇنىــڭ ئەمر –پەرمانلىرىنى باشــقا 
ھەرقانداق بۇيرۇقتىن ئۈســتۈن بىلىشــىمىز، بىزگــە ئاتا قىلغان 
سانســىز نېئمەتلىرىگە شــۈكۈر قىلىشــىمىز ھەمدە كائىناتتىكى 
مۆجىزىلىرىنــى ۋە مەخلۇقاتــار ئۈســتىدىكى قۇدرىتىنــى چوڭقۇر 
تونــۇپ يېتىشــىمىز لازىــم. شــۇنىڭ بىلــەن بىرگــە، ئاشــكارا ۋە 
يوشــۇرۇن ئەمەللىرىمىزنىــڭ ھەممىســىدە جەننــەت ۋە دوزاخنىڭ 
ئىگىســى، زىكىــر - تەســبىھ، شــۈكۈر - مەدھىيــە ۋە ئىبادەتكــە 
رازىلىقىنىــا  تائالانىــڭ  ئالــاھ  رەببىمىــز  بولغــان  لايىــق  ئــەڭ 

لازىم. كۆزلىشــىمىز 

قىلىشــىمىز  مۇئامىلــە  بىلــەن  ئــەدەپ  كەرىمگــە  قۇرئــان 
لازىمكــى، قۇرئــان ئالــاھ تائالانىــڭ ئــۆز پەيغەمبىــرى مۇھەممــەد 
ئەلەيھىسســالامغا نازىل قىلغان ۋە تىلاۋەت قىلىپ تۇرۇشىمىزنى 
بىزگــە ئىبــادەت قىلىپ، بەلگىلەپ بەرگەن ئۇلــۇغ كالامىدۇر. بىز 
ئۇنــى تىلاۋەت قىلىــش بىلەن بىرگــە، مەنىلىرىنى چۈشىنىشــكە 
تىرىشىشــىمىز؛ ھــالال دەپ بەلگىلــەپ بەرگىنىنــى ھــالال، ھارام 
دەپ بەلگىلەپ بەرگىنىنى ھارام دەپ ئېتىقاد قىلىشــىمىز ھەمدە 

تىــاۋەت قىلىنغانــدا قۇلاق ســېلىپ، ئاڭلىشــىمىز زۆرۈردۇر. 

پەيغەمبەر ئەلەيھىسسالامغا ئەدەپ بىلەن مۇئامىلە قىلىشىمىز 
لازىمكــى، ئــۇ مەخلۇقاتلارنىــڭ ئــەڭ ئەۋزىلــى ۋە ھۆرمەتلىكىــدۇر. 
ئۇنى چىن قەلبىمىزدىن ســەمىمىي ياخشــى كۆرۈشــىمىز، بۇيرۇق 
- كۆرســەتمىلىرىگە بويسۇنۇپ، ھۆكۈملىرىگە ئەمەل قىلىشىمىز 

ۋە ســۈننەتلىرىنى چىڭ تۇتۇشــقا تىرىشىشىمىز كېرەك. 

ئۇنىڭدىــن قالســا، ســاھابىلەر ۋە ئۇلارغــا ياخشــىلىق بىلــەن 
تەقەززاســى  ئىمانىمىزنىــڭ  كــۆرۈش  ياخشــى  ئەگەشــكەنلەرنى 
قىسســىلىرىنى  ئىبرەتلىــك  ۋە  ھاياتــى  پــاك  ئۇلارنىــڭ  بولــۇپ، 
بېرىــدۇ. كۆرســىتىپ  يولىنــى  ســائادەت  بىزگــە  ئۆگىنىشــىمىز 

ۋە  قەدىرلــەش  ئۆلىمالىرىنىمــۇ  ئۈممەتنىــڭ  شــۇنىڭدەك، 
ئــۇلار  لازىمكــى،  قىلىشــىمىز  مۇئامىلــە  بىلــەن  ئــەدەپ  ئۇلارغــا 
پەيغەمبەرلەرنىــڭ ۋارىســلىرىدۇر، بــۇ ئىلىمنى ھــەر دەۋرنىڭ ئادىل 
كىشــىلىرى ئۆز ئۈســتىگە ئېلىپ، ھەققىنى ئادا قىلىپ كەلگەن. 

ئۇنىڭدىــن باشــقا، پەرزەنتلىرىمىزگــە چوڭلارنــى ھۆرمەتلەش، 
كىچىكلەرگــە مېھىر - شــەپقەت كۆرســىتىش، قولۇم - قوشــنا ۋە 
قېرىنداشلارنىڭ ھەق - ھوقۇقلىرىغا رىئايە قىلىش، چوڭلارنىڭ 
قېشــىغا كىرگەندە رۇخسەت سوراش ۋە داســتىخان ئەدەپلىرىنىمۇ 

كېرەك. ئۆگىتىشىمىز 

كىچىــك  ســالىھلار  ســەلەف  ۋە  ئەلەيھىسســالام  پەيغەمبــەر 
بالىــاردا پەزىلەتلىــك خىســلەتلەرنى، جۈملىدىــن راســتچىللىق، 
ســىر ســاقلاش، ئامانەتدارلىــق ۋە قەلبنــى ھەســەت - ئاداۋەتتىــن 
پــاكلاش قاتارلىق ئېســىل پەزىلەتلەرنــى يېتىلدۈرۈشــكە ئالاھىدە 

ئەھمىيــەت بېرەتتــى.

ئابدۇلــاھ ئىبنــى ئامىر رەزىيەللاھۇ ئەنھۇ مۇنــداق دەيدۇ: »بىر 
كۈنــى ئانام مېنــى چاقىــردى. پەيغەمبــەر ئەلەيھىسســالام بىزنىڭ 
ئۆيــدە ئولتۇراتتــى. ئانــام: ›كــەل، ســاڭا بىر نەرســە بېــرەي‹ دېدى. 
پەيغەمبــەر ئەلەيھىسســالام: ›ئۇنىڭغا نېمە بەرمەكچىســەن؟‹ دەپ 
ســورىغانىدى، ئانــام: ›خورمــا‹ دەپ جــاۋاب بەردى. شــۇنىڭ بىلەن، 
ھېچنېمــە  ئۇنىڭغــا  ســەن  ›ئەگــەر  ئەلەيھىسســالام:  پەيغەمبــەر 
گۇناھــى  ســۆزلىگەننىڭ  يالغــان  ســاڭا  بولســاڭ،  بەرمىگــەن 

يېزىلغــان بولاتتــى‹ دەپ ئاگاھلانــدۇردى«.]22]] 

ئابدۇلــاھ ئىبنــى جەئفــەر رەزىيەللاھــۇ ئەنھۇ كىچىــك ۋاقتىدا 
يــۈز بەرگەن بىر ئىشــنى بايــان قىلىپ مۇنداق دەيــدۇ: »پەيغەمبەر 
ئەلەيھىسســالام بىــر كۈنــى مېنى ئۇلىغىغــا مىندۈرۈپ، مــاڭا بىر 

]22]]  سۈنەن ئەبى داۋۇد، 4339 - ھەدىس.

ســىر ئېيتتــى. مــەن بــۇ ســىرنى ھاياتىــم بويىچــە ھېچكىمگــە 
ئاشــكارىلىمىدىم...«.]22]]

پەيغەمبــەر ئەلەيھىسســالام ئەنەس رەزىيەللاھــۇ ئەنھۇغا مۇنداق 
نەســىھەت قىلغــان: »ئــى ئوغلــۇم! ئەگــەر قەلبىڭــدە ھېچكىمگە 
ئۆتكــۈزۈش قولۇڭدىــن  بىــر كۈننــى  ســاقلىماي  ئــاداۋەت  قارىتــا 

كەلســە، چوقۇم شــۇنداق قىلغىــن«]22]]. 

ئاتا قاتتىق قوللۇقتىن، ئانا ساختا كۆيۈمچانلىقتىن 
ساقلىنىش

بۇنــداق نامۇۋاپىــق تەربىيــە ئۇســۇلى پەرزەنتنىــڭ ئاتىســىدىن 
يىراقلىشــىپ، پەقەت ئانىســىنىڭ ھىمايىسىگە تايىنىۋېلىشىغا 
ســەۋەب بولىــدۇ، نەتىجىدە بالىنــى توغرا يۆنىلىشــتە تەربىيەلەش 
ســەل  مەســئۇلىيەتكە  بالىــدا  شــۇنداقلا  تەسلىشــىدۇ.  تېخىمــۇ 
قــاراش ۋە مەســئۇلىيەتتىن قېچىشــقا باھانــە ئىزدەش خاھىشــى 
پەيــدا قىلىــپ قويىــدۇ. ھەتتــا قىلمىشــلىرىنى ئاقــاپ، جازادىن 
قۇتۇلۇپ قېلىــش ئۈچۈن يالغانچىلىققا ئادەتلىنىپ قېلىشــىمۇ 
مۇمكىــن؛ بولۇپمــۇ ئاتــا - ئانىنىــڭ بــۇ خىل زىت پوزىتسىيەســى 
ئۇزۇنغــا داۋاملاشســا، ئەھــۋال تېخىمــۇ ئېغىرلىشــىپ كېتىشــى 
ئوتتۇراھــال  تەربىيەســىدە  پەرزەنــت  ســەۋەبتىن،  شــۇ  مۇمكىــن. 
بولــۇش تولىمــۇ زۆرۈر. بالىغا ئاتا - ئانىنىــڭ چىن مۇھەببىتى ۋە 
ســەمىمىي مېھىــر - شــەپقىتىنى ھېس قىلــدۇرۇش، ئۇنى گۈزەل 
ئەخــاق - پەزىلەتكــە يېتەكلــەش، پەزىلەتلىــك ئىشــارغا ئۈندەپ، 
ناچــار ئىللەتلەردىــن يىــراق تۇتــۇش ئىنتايىن مۇھىــم. تەربىيەدە 
 – ســىلىق  ۋە  ســەۋرچان  مۇلايىــم،  ســاقلىنىپ،  قوپاللىقتىــن 
ســىپايە بولۇش كېــرەك. پەيغەمبەر ئەلەيھىسســالام مۇنداق دەيدۇ: 
»ئالــاھ ھەلىــم زاتتۇر، بەندىســىنىڭمۇ بارلىق ئىشــاردا ئېغىر - 

بېســىق بولۇشــىنى ياخشــى كۆرىدۇ«]22]]. 

]22]]  سەھىھ مۇسلىم، 518 - ھەدىس.
ــۇ ھەدىســكە »ھەســەن، غەرىــب« دەپ  ــي ب ــي، 2602 - ھەدىــس، تىرمىزى ]22]]  ســۈنەن تىرمىزى

باھــا بەرگــەن.
]22]]  سەھىيھۇل بۇخارىي، 6415 - ھەدىس؛ سەھىھ مۇسلىم، 4697 - ھەدىس.

يۇمشــاق،  ئۆگىتىشــتە  ئىبادەتلەرنــى  باشــقا  ۋە  نامــاز  بالىغــا 
ئەپچىل ۋە باســقۇچلۇق ئۇســۇلنى قوللىنىــش ئىنتايىن مۇھىم. 
بويىچــە، شــەرىئەتكە  ئەلەيھىسســالامنىڭ ســۈننىتى  پەيغەمبــەر 
خىــاپ بولمىســىلا، ھەمىشــە ئاســانراق يولنــى تالــاش كېــرەك. 
خىــل  بــۇ  قىلغانــدا،  مۇئامىلــە  بالىلارغــا  كىچىــك  بولۇپمــۇ 
پىرىنســىپقا تېخىمــۇ رىئايــە قىلىــش لازىــم. تەربىيــە جەريانىــدا 
ســاقلىنىش  قاتتىــق  غەزەپلىنىشــتىن  ۋە  بولــۇش  ســەۋرچان 
كېــرەك، چۈنكــى غــەزەپ ئىنســاننىڭ ئەقلىنــى يوقىتىپ، ھېس 
- تۇيغۇســىنى كونتــرول قىلىشــتىن مەھــرۇم قويىــدۇ. شــۇنىڭ 
ئۈچۈن، بىر كىشــى پەيغەمبەر ئەلەيھىسســالامغا: »ماڭا نەسىھەت 
ئۇنىڭغــا:  ئەلەيھىسســالام  پەيغەمبــەر  دېگەنــدە،  قىلغىــن« 
»غەزەپلەنمــە« دېگــەن. ئــۇ ئادەم بۇ ســۆزىنى يەنــە بىرقانچە قېتىم 
تەكرارلىغانــدا، پەيغەمبەر ئەلەيھىسســالام ھــەر قېتىمدا ئۇنىڭغا: 

دېگــەن.]22]]  »غەزەپلەنمــە« 

قىلىنغــان  ئۇســلۇبتا  جەلپــكار  ۋە  پەيــت  مۇۋاپىــق  بالىغــا 
ھېكمەتلىــك نەســىھەت ئۇنىڭ قەلبىگە چوڭقۇر تەســىر قىلىدۇ. 
زۆرۈر تېپىلغاندا، مۇھىم مەسىلىلەرنى قايتا - قايتا تەكىتلەشمۇ 
بالىغــا ناھايىتــى پايدىلىــق. ئىبنــى مەســئۇد رەزىيەللاھــۇ ئەنھــۇ 
چۈنكــى  كۆنــدۈرۈڭلار،  ياخشــىلىققا  »بالىلارنــى  دەيــدۇ:  مۇنــداق 
ياخشــىلىق ئادەتكــە ئايلىنىــدۇ«. بــالا بىلــەن ئوينىشــىش، ئۇنــى 
چىرايلىــق چاقىرىــش ۋە كۆڭلىنى ئېلىش ئاتا - ئانىســىغا ۋاپادار 
تۈرتكــە  يېتىلىشــىگە  ئۆســۈپ  بولــۇپ  ئاڭلايدىغــان  ســۆزىنى  ۋە 
بولــۇش بىلەن بىرگە، گەدەنكەشــلىك ۋە ئاســىيلىق خاھىشــىنى 
يوقىتىــدۇ. پەيغەمبــەر ئەلەيھىسســالام بەزىــدە كىچىــك بالىلارنى 
لەقىمــى بىلــەن چاقىرىــپ: »ئــى ئەبــۇ ئۇمەيــر! نۇغەيــر )كىچىك 
بەزىــدە  دەيتتــى.]23]]  قانداقــراق؟«  ئەھۋالــى  نىــڭ  قۇشــقىچىڭ( 
ئۇلارنىــڭ بالىلىقىغا مۇناســىپ ھالدا: »ئى بــالام! تاماق يېگەندە 
›بىســمىللاھ‹ دېگىــن، ئــوڭ قولۇڭ بىلــەن، ئالدىڭدىــن يېگىن« 

]22]]  سەھىيھۇل بۇخارىي، 5651 - ھەدىس.
]23]]  سەھىيھۇل بۇخارىي، 5664 - ھەدىس. 

دەيتتــى.]23]] يەنــە بەزىدە مېھرىبانلىق بىلەن: »ئــى ئوغلۇم، ئۆيگە 
كىرگەندە ســالام بېرىشــنى ئۇنتۇما!« دەپ ئەسكەرتەتتى.]23]] ئۆمەر 
رەزىيەللاھــۇ ئەنھــۇ ئىبنــى ئاببــاس رەزىيەللاھــۇ ئەنھۇماغــا: »ئى 
قېرىندىشــىمنىڭ ئوغلــى، ئۆزۈڭنــى كىچىــك ســانىما!« دەيتتى. 
ۋاقىتلىرىدىمــۇ  ئەنھۇمــا كىچىــك  رەزىيەللاھــۇ  ئاببــاس  ئىبنــى 
ســاھابىلەرنىڭ  پېشــقەدەم  قاتنىشــىپ،  ســورۇنلىرىغا  ئىلىــم 
ھۇزۇرىدىمــۇ ســۆز قىلاتتــى. ئاللاھ ئۇلارنىــڭ ھەممىســىدىن رازى 

بولسۇن!

پەرزەنت تەربىيەسىدە شەرئىي ۋە تەبىئىي 
قانۇنىيەتلەرگە رىئايە قىلىش

شۈبھىســىزكى، پەيغەمبەر ئەلەيھىسســالامنىڭ سۈننەتلىرىگە 
ۋە  ياخشــىلىق  كىشــىگە  ھەممــە  كىچىــك   - چــوڭ  ئەگىشــىش 
بەرىكەت ئېلىپ كېلىدۇ. جۈملىدىن، مىســۋاك ياكى مۇشــۇنىڭغا 
ئوخشــاش چىشــنى تازىلايدىغان باشــقا نەرســىلەرنى ئىشــلىتىش 
مۇشــۇ ســۈننەتلەرنىڭ جۈملىســىدىندۇر. بــۇ ھەقتە ئەبــۇ ھۇرەيرە 
رەزىيەللاھــۇ ئەنھۇدىــن نەقىــل قىلىنغــان ھەدىســتە، پەيغەمبــەر 
ئەلەيھىسســالام مۇنــداق دېگــەن: »ئۈممىتىمگــە ئېغىــر كېلىــپ 
قېلىشــىدىن ئەنسىرىمىگەن بولســام، ئۇلارنى ھەر نامازدا مىسۋاك 
تىرنــاق  شــۇنىڭدەك،  بولاتتىــم«]23]].  بۇيرۇغــان  ئىشلىتىشــكە 
ئېلىشــمۇ ســەھىھ ھەدىســتە بايان قىلىنغىنىدەك، ئەمەلىيەتتە 

ئىنســان تەبىئىتىدىكــى خىســلەتلەرنىڭ جۈملىســىدىندۇر.

بولۇپمــۇ  ئەدەپلىرىنــى،  يېيىــش  تامــاق  بالىلارغــا  كىچىــك 
يېيىــش  ئېلىــپ  ئالدىدىــن  ئــۆز  ۋە  دېيىــش  »بىســمىللاھ« 
ئــەدەپ - قائىدىلىرىنــى ســىڭدۈرۈش كېــرەك. ھەدىســتە مۇنــداق 
دېيىلگــەن: »ئادەم ئەۋلادى قورســىقىدىنمۇ يامانــراق بىر قاچىنى 
تولــدۇرۇپ باققىنــى يــوق. ئەمەلىيەتتە، ئــادەم بالىســىغا قەددىنى 
نــاۋادا  كۇپايىــدۇر.  يېمــەك  لوقمــا  بىرقانچــە  رۇســلىيالىغۇدەك 

]23]]  سەھىھ مۇسلىم، 2022 - ھەدىس. 
]23]]  سۈنەن تىرمىزىي، 2622 - ھەدىس. 

]23]]  سەھىھ مۇسلىم، 370 - ھەدىس.

قورســىقىنىڭ  بولســا،  ئىــش  بولمايدىغــان  يېمىســە  كۆپــرەك 
ئۈچتىــن بىرىگــە تامــاق، ئۈچتىــن بىرىگە ســۇ، قالغــان ئۈچتىن 

قالدۇرســۇن«]23]].  بــوش  ئۈچــۈن  نەپەســلىنىش  بىرىنــى 

پەيغەمبەر ئەلەيھىسســالام بىر نەرســە ئىچكەندە »بىسمىللاھ« 
دەيتتــى، ئــۈچ قېتىمغــا بۆلــۈپ ئىچەتتــى ۋە قاچىنىڭ ســىرتىغا 
تىناتتــى. ئەنــەس رەزىيەللاھــۇ ئەنھــۇ مۇنــداق دەيــدۇ: »پەيغەمبەر 
ئەلەيھىسســالام بىــر نەرســە ئىچىــپ قالســا، ئــۈچ قېتىــم تىنىپ 
ئىچەتتــى«.]23]] مەزكــۇر ھەدىســنىڭ تىرمىزىــي نەقىــل قىلغــان 
ۋارىيانتىدا: »بۇنداق ئىچىش ئۇســۇلى تېخىمۇ ياخشــى قاندۇرىدۇ، 
ســالامەتلىككە پايدىلىق ھەم سىڭىشلىك بولىدۇ« دېگەن جۈملە 

قوشــۇپ رىۋايــەت قىلىنغان.

تەرىپىنــى  ئــوڭ  ئۇخلىغانــدا  ئەلەيھىسســالام  پەيغەمبــەر 
ئەنھۇدىــن  رەزىيەللاھــۇ  ئازىــب  ئىبنــى  بــەرا  ياتاتتــى.  بېســىپ 
نەقىــل قىلىنىدۇكــى، پەيغەمبەر ئەلەيھىسســالام مۇنــداق دېگەن: 
»ئۇخلىماقچــى بولغىنىڭــدا خــۇددى نامازغــا تاھــارەت ئالغاندەك 
تاھــارەت ئالغىــن، ئاندىــن ئــوڭ يېنىڭنى بېســىپ يېتىــپ: ›اللَّهُمَّ 
هْــتُ وَجْهِــي إِليَْــكَ وَفـوََّضْــتُ أَمْــرِي إِليَْــكَ وَأَلْـَـأْتُ ظَهْــرِي  أَسْــلَمْتُ نـفَْسِــي إِليَْــكَ وَوَجَّ
إِليَْــكَ رَغْبـَـةً وَرَهْبـَـةً إِليَْــكَ لَ مَلْجَأَ وَلَ مَنْجَــا مِنْكَ إِلَّ إِليَْكَ آمَنْتُ بِكِتَابِكَ الَّذِي أنَـزَْلْتَ 
وَبنَِبِيِّكَ الَّذِي أَرْسَــلْتَ‹، ›ئى ئاللاھ! ئۈمىد قىلغان ۋە ســەندىن قورققان 
ھالــدا ئۆزۈمنــى ســاڭا تاپشــۇردۇم، ســاڭا يۈزلەندىم، ئىشــلىرىمنى 
ســاڭا ھاۋالە قىلدىم ۋە ســاڭا تاياندىم. سەندىن باشقا پاناھگاھىم 
يــوق، قۇتۇلدۇرغۇچىممــۇ يــوق. ســەن نازىــل قىلغــان كىتابقــا ۋە 
ئەۋەتكــەن پەيغەمبەرگــە ئىمــان ئېيتتىــم‹ دېگىــن ھەمــدە بۇ دۇئا 

ســېنىڭ كۈندىلىــك ئــەڭ ئاخىرقى ســۆزۈڭ بولســۇن!«.]23]] 

كىچىــك بالىلارنــى خۇپتــەن نامىزىدىــن كېيىــن ئۇخلاشــقا، 
ئۇخلىمــاي  كېچىنــى  ۋە  تۇرۇشــقا  ســەھەر  نامىزىغــا  بامــدات 
ئۆتكۈزۈشــتىن ساقلىنىشــقا ئادەتلەنــدۈرۈش كېــرەك. پەيغەمبــەر 

]23]]  مۇسنەدى ئەھمەد، 16556 - ھەدىس؛ سۈنەن تىرمىزىي، 2302 - ھەدىس.
]23]]  سەھىھ مۇسلىم، 3781 - ھەدىس.

]23]]  سەھىيھۇل بۇخارىي، 5838 - ھەدىس.

ئەلەيھىسســالام مۇنــداق دەيــدۇ: »كېچــە تىنچلانغاندىــن كېيىن، 
ئۇيقۇســىز يۈرۈشــتىن ســاقلىنىڭلار، چۈنكى بۇنداق قىلىشــنىڭ 
كېلىدىغانلىقىنــى  ئېلىــپ  زىيانلارنــى  قانــداق  ســىلەرگە 

[[23 بىلمەيســىلەر«.]

ئىبنــى ئاببــاس رەزىيەللاھــۇ ئەنھۇمــا ئەتىگەنــدە ئۇخلاۋاتقــان 
بىــر بالىنــى كــۆرۈپ، ئۇنىڭغــا: »ئورنىڭدىــن تۇر! رىزىق تەقســىم 

قىلىنىدىغــان ۋاقىتتىمــۇ ئۇخلامســەن؟!« دېگــەن. 

بايــان  ھەدىســتە  بىــر  قىلغــان  نەقىــل  بەيھەقىــي  ئىمــام 
ســەھەر  كۈنــى  بىــر  ئەلەيھىسســالام  پەيغەمبــەر  قىلىنىشــىچە، 
ۋاقتــى فاتىمــە رەزىيەللاھــۇ ئەنھانىــڭ يېنىغــا بارغانــدا، ئۇنىــڭ 
تــۇرۇڭ،  ئورنىڭىزدىــن  »قىزىــم،  كــۆرۈپ:  ئۇخلاۋاتقانلىقىنــى 
دېگــەن.  ھازىرلىنىــڭ!«  رىزىققــا  قىلىدىغــان  ئاتــا  رەببىڭىــز 

يىــراق  جايلاردىــن  تارقالغــان  كېســەل  يۇقۇملــۇق  بالىلارنــى 
تۇتــۇش لازىــم. بۇ ھەقتە بىر ھەدىســتە: »كېســەل كىشــى ســاغلام 

ئادەمنىــڭ يېنىغــا بارمىســۇن« دېيىلگــەن]23]]. 

بالا كېســەل بولۇپ قالســا، كېچىكتۈرمەي داۋالىتىش كېرەك. 
ھۈســەين  ۋە  ھەســەن  نەۋرىلىــرى  ئەلەيھىسســالام  پەيغەمبــەر 
»ئاللاھنىــڭ  قىلىــپ:  دۇئــا  ئۈچــۈن  ئەنھۇمــالار  رەزىيەللاھــۇ 
مۇكەممەل كەلىمىلىرى بىلەن ســىلەرنى ھەرقانداق شــەيتاندىن، 
ساقلىشــىنى  كۆزلەردىــن  يامــان  ۋە  جانىۋارلاردىــن  زىيانــداش 
ئاللاھتىــن تىلەيمــەن« دەيتتــى.]23]] شــۇنىڭدەك، باشــقا كىچىك 
بالىــار ئۈچۈنمــۇ دۇئا قىلىــپ، رۇقىيە )دۇئا ئوقۇپ دەم ســېلىش( 

قوياتتى. ئوقۇپ 

يىغىشــقا،  كۆزىنــى  نامەھرەملەردىــن  بالىلارنــى  كىچىــك 
ئەۋرىتىنــى يېپىشــقا كۆنــدۈرۈش لازىــم. بولۇپمــۇ بــالا ئون ياشــقا 
باشــايدىغان  ئويغىنىشــقا  ھېسســىيات  جىنســىي  كىرگەنــدە 

]23]]  ئىمام ھاكىم رىۋايەت قىلغان، ئىمام زەھەبىي »سەھىھ« دېگەن.
]23]]  سەھىيھۇل بۇخارىي، 5328 - ھەدىس؛ سەھىھ مۇسلىم، 4117 - ھەدىس.

]23]]  سەھىيھۇل بۇخارىي، 3371 - ھەدىس.

ئورۇنلىرىنــى  ياتىدىغــان  بالىلارنىــڭ  ياشــتىكى  بــۇ  بولغاچقــا، 
ئايرىۋېتىــش تولىمــۇ زۆرۈر. بــۇ ھەقتــە پەيغەمبەر ئەلەيھىسســالام 
مۇنــداق دېگــەن: »بالىلىرىڭلارنــى يەتتــە ياشــقا كىرگەنــدە نامــاز 
ئوقۇشــقا بۇيــرۇڭلار. ئــون ياشــقا كىرگەندىمــۇ نامــاز ئوقۇغىلــى 

ئايرىۋېتىــڭلار«.]24]] ياتىقىنــى  ۋە  ئــۇرۇڭلار  ئۇنىمىســا 

ۋە  ئارىلىشىشــتىن  ئوغــۇل  بالىلارنــى قىــز -  يەنــە  شــۇنداقلا 
جىنســىي ھېسســىياتنى قوزغايدىغان ئامىللاردىــن يىراق تۇتۇش 
كېــرەك. بۈگۈنكى كۈندە ھەتتا مۇســۇلمانلارنىڭمۇ بۇ مەســىلىگە 
سەل قاراۋاتقانلىقى سەۋەبىدىن كېلىپ چىقىۋاتقان نۇرغۇن يامان 
ئاقىۋەتلــەر ھەممىمىزگــە مەلــۇم. بۇنىڭ ئۈچۈن، نۇر سۈرىســىنى 
قىلالايدىغــان  پــەرق  ياماننــى   - ياخشــى  جۈملىدىــن  بالىلارغــا، 
يېشــىغا يەتكەنلەرگە چۈشەندۈرۈش ۋە يادلىتىش ئۇلارنىڭ روھىي 
ســاغلاملىقى ۋە مەنىــۋى كامالىتــى ئۈچــۈن ئىنتايىــن مۇھىــم. 
قىــز - ئوغۇللارنــى، بولۇپمــۇ بويىغــا يەتكــەن قىزلارنــى ۋاقتىــدا 
تۇرمۇشــقا چىقىرىشــقا ئەھمىيــەت بېرىــش لازىــم. »ئوقۇشــىنى 
پۈتتۈرۈۋالســۇن«، »خىزمەت تېپىۋالســۇن« دېگەنــدەك باھانىلەر 
بىلــەن نىكاھنى كېچىكتــۈرۈش نۇرغۇن ســەلبىي ئاقىۋەتلەرنىڭ 
كېلىــپ چىقىشــىغا ســەۋەب بولىــدۇ. ئەمەلىيەتتــە بــۇ بىزنىــڭ 
ئىنســان تەبىئىتىگە بولغان چۈشــەنچىمىزنىڭ يېتەرسىزلىكى، 
ســەل  قىلىشــقا  رىئايــە  قانۇنىيەتلەرگــە  تەبىئىــي  ۋە  شــەرئىي 

قاراۋاتقانلىقىمىزنــى كۆرســىتىپ بېرىــدۇ.

قىز - ئوغۇللارنىڭ بالاغەتكە يېتىش ئالامەتلىرى 
ۋە ئۇنىڭغا مۇناسىۋەتلىك ھۆكۈملەر

ئــۈچ  تۆۋەندىكــى  يەتكەنلىكــى  بالاغەتكــە  بالىنىــڭ  ئوغــۇل 
بىلىنىــدۇ: بىلــەن  بىــرى  ئالامەتنىــڭ 

ئېھتىلام بولۇش ياكى باشقا سەۋەبلەر بىلەن مەنىي چىقىشى؛

ئەۋرەت تۈكلىرىنىڭ ئۈنۈشى؛
]24]]  سۈنەن ئەبى داۋۇد، 495 - ھەدىس؛ مۇسنەدى ئەھمەد، 6689 - ھەدىس.

ئون بەش ياشقا كىرىشى.

قىــز بالىنىــڭ بالاغەتكــە يېتىشــى يۇقىرىقــى ئــۈچ ئالامەتكــە 
ئارقىلىــق  كــۆرۈش  ھەيــز  ئالامــەت  بىــر  تۆتىنچــى  قوشــۇلۇپ، 
تۈرلــۈك  »ئــۈچ  دېيىلگــەن:  مۇنــداق  ھەدىســتە  ئىپادىلىنىــدۇ. 
كىشــىدىن قەلــەم كۆتۈرۈلــدى )يەنــى ئۇلارغــا گۇنــاھ يېزىلمايدۇ(: 
ئۇخلاۋاتقان كىشــى ئويغانغۇچە، نارەســىدە بــالا بالاغەتكە يەتكۈچە 
كەلگۈچــە«.]24]]  ئەقلىگــە  تاكــى  كىشــى  يوقاتقــان  ئەقلىنــى  ۋە 
شــەرئىي  ئۇنىڭغــا  بىلەنــا  يېتىشــى  بالاغەتكــە  بــالا  كىچىــك 
مەســئۇلىيەتلەر چېگىلىــدۇ. شــۇنىڭ بىلــەن ناماز، روزا ۋە باشــقا 
پەرز ئىبادەتلەر ئۇنىڭ ئۈســتىگە مەجبۇرىيــەت بولۇپ يۈكلىنىدۇ. 
ئەممــا، بالاغەتكــە يېتىشــتىن ئىلگىــرى بــۇ ئىبادەتلــەر بالىنــى 
كۆنــدۈرۈش ۋە پەزىلەت ســۈپىتىدە ئــادا قىلىشــقا قىزىقتۇرۇلىدۇ.

ئەگــەر ئىككــى ۋەلىــي پەرزەنتلىرىنــى بالاغەتكــە يېتىشــتىن 
بالاغەتكــە  بولســا،  قويغــان  نىكاھــاپ  بىرىگــە   - بىــر  بــۇرۇن 
يەتكەندىــن كېيىــن قىز - ئوغۇل ھەر ئىككىســىگە ئىختىيارلىق 

بېرىلىــدۇ، ئــۇلار بــۇ نىكاھقــا مەجبۇرلانمايــدۇ. 

19. پەرزەنتلەرنىڭ ھەقلىرىدىن بىرى: ئاتا - ئانىسىنىڭ 
تاماكا ۋە ھــەر خىــل زەھەرلىــك چېكىملىكلەردىن يىراق 

تۇرۇشىدۇر.

بولــۇپ،  زىيانلىــق  تامــاكا چېكىــش ســاغلاملىققا ئىنتايىــن 
زىيانلىــق  ئۆزىمــۇ  ســاتقانلارنىڭ  ۋە  ئىشــلىگەن  تاماكىنــى 
ئىكەنلىكىنــى پۈتــۈن ئېلانلارغــا ۋە ھــەر تاماكىنىــڭ قاپلىرىغــا 
يېزىــپ قويىــدۇ. ئۇبــادە ئىبنــى ســامىت رەزىيەللاھــۇ ئەنھۇدىــن 
نەقىــل قىلىنىدۇكــى، پەيغەمبەر ئەلەيھىسســالام مۇنــداق دېگەن: 
بىــر  زىيــان سېلىشــقىمۇ بولمايــدۇ«.]24]]  تارتىشــقىمۇ،  »زىيــان 
قىســىم ئالىمــار مۇنــداق دېگەن: »كىمكــى بىــر دىرھەمنى ھارام 
يولغــا خەجلىمەكچى بولســا، ئۇ كىشــى شــۇ دىرھەمنــى خەجلەش 

]24]]  ئەبۇ داۋۇد ۋە مۇسنەدى ئەھمەد، ھاكىم »سەھىھ« دېگەن.
]24]]  ســۈنەن ئىبنــى ماجــە، 2331 - ھەدىــس؛ مۇســنەدى ئەھمــەد، 2819 - ھەدىــس؛ ئىمــام 

مالىــك: »مۇۋەتتــا«، 1234 - ھەدىــس.

ھوقۇقىدىــن مەھــرۇم قىلىنىــدۇ« دېگــەن.

ســەئۇدىي ئەرەبىســتان پەتىــۋا كومىتېتى تاماكىنى ســېتىش، 
سودىســى  ئۇنىــڭ  ۋە  ئىشــلەپچىقىرىش  تېرىــش،  ســېتىۋېلىش، 
بىلــەن شۇغۇللىنىشــنىڭ ھــارام ئىكەنلىكــى توغرىســىدا پەتىــۋا 

بەرگەن. 

ھامىلىدارلىــق مەزگىلىــدە ۋە بــوۋاق تۇغۇلغاندىــن كېيىنمــۇ 
كۆرســىتىدىغانلىقى  تەســىر  زىيانلىــق  بالىلارغــا  تاماكىنىــڭ 
ۋە  ئەپيــۇن  خەشــخەش،  ئىســپاتلانغان.  تەتقىقاتــاردا  تېببىــي 
زىيىنــى  چېكىملىكلەرنىــڭ  زەھەرلىــك  قاتارلىــق  خىرويىــن 
تېخىمــۇ ئېغىر. شــۇڭا، بىــز پەرزەنتلىرىمىز ھەققىــدە ئاللاھتىن 
قورقۇشــىمىز كېرەك. تولىمۇ ئەپسۇســكى، بۈگۈنكى كۈندە تاماكا 
چېكىــش يالغۇز ئەرلــەر ئارىســىدىلا ئەمەس، بەلكى ئۇنــى »زامانغا 
ماسلىشــىش« دەپ قارايدىغــان بــەزى ئايالــار ئارىســىدىمۇ كــەڭ 

تارقىلىــپ كەتتــى. 

20. بالىلارنىڭ پىكىر ئەركىنلىكى ھوقۇقى

ھەرقانــداق بىــر ھەقىقــەت مەيلــى چوڭدىن ياكــى كىچىكتىن 
كەلگــەن بولســۇن، قۇرئان ۋە ســۈننەتكە ئۇيغۇن بولســىلا، قوبۇل 
روشــەن  ماھىيەتتــە  ھەقىقــەت  تېگىشــلىكتۇر.  قىلىنىشــقا 
ھــەم ئاشــكارىدۇر. ئالــاھ تائــالا پاراســەت ۋە ھېكمەتنــى خالىغان 
بەندىســىگە )مەيلى ئــۇ كىچىك بولغان تەقدىردىمــۇ( ئاتا قىلىدۇ. 
چېگراســى   - چــەك  ئۇنىــڭ  ۋە  كەڭــدۇر  رەھمىتــى  ئاللاھنىــڭ 
يوقتــۇر. ھەدىســتە مۇنــداق كەلگــەن: »پەيغەمبەر ئەلەيھىسســالام 
بىــر ســورۇندا ئولتۇرغانــدا، ئــوڭ تەرىپىــدە كىچىك بــالا ئابدۇللاھ 
ئادەتتــە  ئەلەيھىسســالام  پەيغەمبــەر  ئىــدى.  بــار  ئاببــاس  ئىبنــى 
قاچىنــى ئــوڭ تەرەپتىكــى كىشــىگە ســۇناتتى. بــۇ قېتىممــۇ ئــۇ 
قاچىدىكــى ســۈتنى ئىچىــپ بولــۇپ، ئاندىــن ئابدۇلــاھ ئىبنــى 
ئابباســقا قاراپ، ھەققىنى چوڭلارغا ئۆتۈنۈپ بېرىشــىنى سورىدى. 
بىــراق، ئابدۇلــاھ ئۆز ھەققىدىــن ۋاز كەچمەي تۇرۇۋالدى. شــۇنىڭ 
بىلــەن پەيغەمبــەر ئەلەيھىسســالام قاچىنــى ئۇنىڭغا بــەردى«]24]]. 

]24]]  سەھىيھۇل بۇخارىي، 5189 - ھەدىس؛ سەھىھ مۇسلىم، 3786 - ھەدىس.

بىــر كۈنى خەلىپە ئۆمــەر رەزىيەللاھۇ ئەنھۇ يولدا كېتىۋاتقاندا، 
كىچىك بالىلار ئۇنىڭ ھەيۋىســىدىن قورقۇپ قېچىپ كېتىشتى. 
ئەممــا، ئابدۇلــاھ ئىبنــى زۇبەيــر جايىدىــن قوزغالمىــدى. ئۆمــەر 

ئۇنىڭدىن: 

دەپ   — قاچمايســەن؟  ئوخشــاش  دوســتلىرىڭغا  نېمىشــقا   —
ئــۇ:  ســورىغانىدى، 

— يــول كەڭرى تۇرســا، ســىزگە يول بوشــىتىپ بېرىشــىمنىڭ 
ھاجىتى يوق. گۇناھ قىلمىغان تۇرسام، سىزدىن قورقۇشۇمنىڭمۇ 
ھاجىتى يوق، — دەپ ســالماقلىق بىلەن جاۋاب بەردى. بۇ جاۋابنى 

ئاڭلىغــان ئۆمەر رەزىيەللاھۇ ئەنھۇ: 

— بــۇ بــالا چــوڭ بولســا، چوقــۇم كاتتــا ئىشــارنى قىلىــدۇ، — 
دېگەن. 

ئــورەك ۋەقەســىدە ئوتقــا سەكرەشــتىن ئىككىلىنىــپ قالغان 
ئانىســىنى: »ئــى ئانــا! ســەۋر قىلىڭ، ســىز ھــەق ئۈســتىدە« دەپ 
روشــەن  بۇنىــڭ  قىسسىســىمۇ  بوۋاقنىــڭ  جاســارەتلەندۈرگەن 

مىســاللىرىدىندۇر.

خەلىپــە ئۆمــەر ئىبنــى ئابدۇلئەزىــز قەبىلە ۋەكىللىــرى بىلەن 
قىلماقچــى  گــەپ  بــالا  بىــر  ئىچىدىــن  ۋەكىللــەر  كۆرۈشــكەندە، 

بولۇۋىــدى، ئۆمــەر ئىبنــى ئابدۇلئەزىــز ئۇنىڭغــا: 

— توختــاپ تۇر، ئاۋۋال چوڭلار سۆزلىســۇن، — دېگەن. بۇنىڭغا 
جاۋابــەن ئۇ بالا: 

— ئى مۇئمىنلەرنىڭ ئەمىرى! ئىنساننىڭ چوڭ - كىچىكلىكى 
ئۇنىڭ قەلبى ۋە تىلىدىن ئىبارەت ئىككى كىچىك ئەزاســى بىلەن 
ئۆلچىنىــدۇ. ئەگەر مۇھىم ئىشــارنىڭ ھەممىســىگە ياشــتا چوڭ 
كىشــى ھەقلىق بولىدىغان ئىش بولســا، ئۇ ھالدا ســىزدىن يېشى 
چوڭــراق بولغانلىقــى ئۈچــۈن، خەلىپىلىككە ســىزدىنمۇ بەكرەك 
ھەقلىــق كىشــىلەر بارغــۇ، — دەپ جــاۋاب قايتۇرغان. بــۇ بالىنىڭ 
ســۆزىگە قايىل بولغان ئۆمــەر ئىبنى ئابدۇلئەزىز: »قېنى ســۆزلە، 

ئوغلۇم!« دەپ ئىلتىپات كۆرســەتكەن.

بولغانلىقــى  يــادلاپ  تولــۇق  ئىبنــى ســەلەمە قۇرئاننــى  ئەمــر 
ئۈچــۈن، يەتتە يېشــىدىلا ئــۆز قەۋمىگە ئىمــام بولۇپ نامــاز ئوقۇپ 

بەرگەن. 

تۇنجى پەرزەنتكە ئالاھىدە ئەھمىيەت بېرىش

ئەھمىيــەت  ئالاھىــدە  تەربىيەســىگە  پەرزەنتنىــڭ  تۇنجــى 
ئىنتايىــن  تەربىيەســىدە  پەرزەنتلەرنىــڭ  كېيىنكــى  بېرىــش 
كۆپىنچــە  كىچىكــى  بالىنىــڭ  چۈنكــى  ئوينايــدۇ،  رول  مۇھىــم 
ئەھۋالــدا ئــاكا - ئاچىلىرىنــى دوراپ، ئۇلاردىــن ئۆگىنىــدۇ. ئــۇلار 
كۈندىلىــك تۇرمۇشــتا، ئويۇن - تاماشــىدا ۋە باشــقا پائالىيەتلەردە 
دائىــم دېگــۈدەك بىللــە بولغاچقــا، ئــاكا - ئاچىلىرىنىــڭ خــۇي - 
پەيلــى ۋە ئادەتلىــرى ئۇلارغــا بىۋاســىتە تەســىر كۆرســىتىدۇ. ھــەر 
ئىشــنىڭ نەتىجىســى ئۇنىــڭ باشلىنىشــىغا باغلىقتــۇر. شــۇڭا، 
ئۈلگــە  ياخشــى  قېرىنداشــلىرىغا  كىچىــك  پەرزەنتنىــڭ  تۇنجــى 
بولۇشــى ئۈچــۈن، ئۇنىــڭ تەربىيەســىگە ئالاھىدە كۆڭــۈل بۆلۈش 
كېــرەك. بۇنىــڭ ئــەڭ ياخشــى يولــى ― ئۇنــى ئىلىــم - مەرىپەت، 
ئەخــاق - پەزىلــەت، ئىبــادەت، ھەتتا پۈتۈن تۇرمۇش ئۇســۇللىرىدا 
پەيغەمبــەر ئەلەيھىسســالامنىڭ ھايــات ئىــش – ئىزلىــرى بويىچە 
ياشاشــقا يېتەكلەشــتۇر. ئالــاھ تائــالا مۇنــداق دەيــدۇ: »ســىلەرگە 
― ئاللاھنــى، ئاخىــرەت كۈنىنى ئۈمىد قىلغــان ۋە ئاللاھنى كۆپ 
يــاد ئەتكەنلەرگــە رەســۇلۇللاھ ئەلۋەتتــە ياخشــى ئۈلگىــدۇر«]24]]. 
شەكســىزكى، بۇنداق ئەھمىيەت بېرىشــنىڭ نەتىجىسى ناھايىتى 
ياخشــى بولۇپ، ئاللاھنىڭ ياردىمــى بىلەن كېيىنكى پەرزەنتلەرنى 

ئاسانلاشــتۇرىدۇ. تەربىيەلەشــنى 

]24]]  سۈرە ئەھزاب، 21 - ئايەت.

ماددىي قىزىقتۇرۇش ۋە ئاگاھلاندۇرۇش بىلەنلا 
چەكلىنىپ قالماسلىق

شــەيخ ئالبانىــي رەھىمەھۇلــاھ پەرزەنــت تەربىيەســىدە پەقەت 
ماددىــي مۇكاپات ئارقىلىــق قىزىقتۇرۇش ياكــى قورقۇتۇش بىلەنلا 
كىچىــك  تەكىتلىگــەن.  ئالاھىــدە  قالماســلىقنى  چەكلىنىــپ 
بالىــار ياخشــى ئىــش قىلغانــدا مۇكاپاتــاش ئارقىلىــق خۇشــال 
قىلىــش ۋە ئىلھاملانــدۇرۇش، خاتالاشــقاندا بولســا مۇۋاپىق ھالدا 
تەربىيــە قىلىــش ۋە جــازالاش ئەلۋەتتــە توغــرا. بالىــار ئارىســىدا 
ئىجابىــي رىقابــەت روھىنى يېتىلدۈرۈش تولىمــۇ پايدىلىق بولۇپ، 
بــۇ ھەقتــە نۇرغــۇن ئەســەرلەر كەلگــەن. ئــەڭ مۇھىمــى، بالىنىڭ 
قەلبــى ۋە روھىغــا ئىمانىي ئاساســارنى سىڭدۈرۈشــتۇر. بالا ناماز 
ئوقۇغانــدا ئاللاھنــى رازى قىلىــش ۋە جەننەتكــە كىرىــش ئۈچــۈن 
ئوقۇشى، يالغانچىلىق قىلماســلىقى لازىم. چۈنكى، يالغانچىلىق 

پاســىقلىق بولــۇپ، پاســىقلىق ئىنســاننى دوزاخقا باشــايدۇ. 

ئىنســان تەربىيەســىدە قۇرئاننىــڭ يوليورۇقىدىنمــۇ ئەۋزەل ۋە 
ئۈنۈملــۈك پىروگراممــا يوقتــۇر. قۇرئــان مۇئمىنلەرگــە جەننــەت 
بىلــەن خۇش بېشــارەت بەرگــەن، كاپىرلارنــى قاتتىق ئــازاب بىلەن 
ئاگاھلاندۇرغــان. قۇرئاندىكــى بارلىــق ھۆكۈملــەردە قىزىقتــۇرۇش 
بىلــەن قورقۇتــۇش تــەڭ كەلگــەن، ھەتتــا بــۇ ئىككىســىنىڭ بىر 
گەرچــە  ئۇچرىتالايســىز.  مۇجەسســەملەنگەنلىكىنىمۇ  ئايەتكــە 
بېرىلســىمۇ،  دۇنيــادا  ۋە ھۆكۈملىــرى  جــازا  گۇناھلارنىــڭ  بــەزى 
ئەســلىي جــازا ئاخىرەتتە بولىــدۇ. پەيغەمبەر ئەلەيھىسســالامنىڭ 
ســۈننىتىگە دىققەت قىلغان كىشــى ئۇنىڭ پەرزەنت تەربىيەسىدە 
كۆپىنچــە ھالــاردا قىزىقتــۇرۇش ۋە ئاگاھلانــدۇرۇش ئۇســۇلىنى 
قوللانغانلىقىنــى كۆرەلەيدۇ. مەســىلەن، ئاتا - ئانىغا ياخشــىلىق 
قىلىشــتىن  يامانلىــق  ئۇلارغــا  ۋە  رىغبەتلەنــدۈرۈش  قىلىشــقا 

ئاگاھلانــدۇرۇش بۇنىــڭ روشــەن مىســالىدۇر.

غەربتە ياشاۋاتقان مۇسۇلمان بالىلارنىڭ ھەقلىرى

ئىلىــم ئۆگىنىــش، داۋالىنىش، تىجارەت ياكــى دەۋەت قاتارلىق 
شــەھەرلىرىگە  مۇشــرىكلارنىڭ  تۈپەيلىدىــن،  ئېھتىياجــار  زۆرۈر 
ئــەڭ  ئۆزىنىــڭ  كىشــى  كەلگەنــدە،  توغــرا  قىلىشــقا  ســەپەر 
قىممەتلىــك بايلىقى بولغان دىنىنــى قوغدىيالايدىغان مۇھىتنى 
ســاغلاملىقنى  روھىــي  ۋە  دىنىــي  چۈنكــى  كېــرەك،  تاللىشــى 
ھېچقانــداق ماددىي مەنپەئەتكە تېگىشــكىلى بولمايــدۇ. »دىنىنى 
قوغدىيالايدىغــان مۇھىتنــى تالــاش« دېگەنلىــك، ئــاۋۋال دىنىي 
كاپىرلارنىــڭ  شــۇنداقلا  قالالايدىغــان،  ســاقلاپ  ئېتىقادىنــى 
ئېتىقادىنىڭ خاتا ئىكەنلىكىنى بايان قىلىپ، ئۇلارنى ئىســامغا 

دەۋەت قىلالايدىغــان شــارائىتقا ئىگــە بولــۇش دېگەنلىكتــۇر. 

ئىمــام مالىــك رەھىمەھۇلــاھ: »دىنىنــى ئاشــكارا قىلىشــقا 
قادىــر بولالمايدىغــان كىشــىنىڭ تىجــارەت ئۈچۈن ھىندىســتانغا 
بېرىشــى پاســىقلىقتۇر« دەپ پەتىۋا بەرگەن. نۆۋەتتە، فىرانســىيە، 
پەرزەنتلىرىنىــڭ  مۇســۇلمان  گىرېتســىيەدىكى  ۋە  ئىتالىيــە 
پۈتۈنلــەي  پەزىلىتىنىــڭ   - ئەخــاق  ۋە  ئادىتــى   - ئــۆرپ  تىلــى، 
غەربچىلىشــىپ كەتكەنلىكىنــى، بولۇپمــۇ ئانىلىــرى مۇســۇلمان 
بولمىغــان بالىلارنىــڭ ئەھۋالــى تېخىمۇ ئېچىنىشــلىق ھالەتكە 

چۈشــۈپ قالغانلىقىنــى كۆرۈۋاتىمىــز. 

ياخشــى  تىلىنــى  چەتئــەل  بالىلارنىــڭ  بىــز  ئەلۋەتتــە، 
ئۆگىنىشــىنىڭ مۇھىملىقىنــى ئىنــكار قىلمايمىــز. پەيغەمبــەر 
ئەلەيھىسســالام ياش ســاھابە زەيد ئىبنى ســابىتقا: »ئى زەيد! مەن 
ئۈچــۈن يەھۇدىيلارنىــڭ يېزىقىنــى ئۆگەنگىن، چۈنكــى مەن خەت 
- ئالاقــە ئىشــلىرىدا يەھۇدىيلارغــا ئىشــىنەلمەيمەن« دېگەن. زەيد 
رەزىيەللاھــۇ ئەنھــۇ مۇنــداق دەيــدۇ: »مەن ئــۇ تىلنى ئۆگىنىشــكە 
كىرىشــتىم ۋە يېرىــم ئايغىمــۇ يەتمىگــەن ۋاقىــت ئىچىــدە پۇختا 
ئۆگىنىپ بولدۇم. شــۇنىڭدىن كېيىن، پەيغەمبەر ئەلەيھىسســالام 
يەھۇدىيلارغا مەكتۇپ ئەۋەتمەكچى بولســا، مــەن يېزىپ بېرەتتىم؛ 

ئۇلاردىــن خــەت كەلســە، مەن ئوقــۇپ بېرەتتىــم«]24]]. 

]24]]  مۇسنەدى ئەھمەد، 21684 - ھەدىس.

يەنە بىر ھەدىســتە مۇنداق كەلگەن: »پەيغەمبەر ئەلەيھىسسالام 
مەندىن:

― ســۈريان تىلىنى ياخشى بىلەمســەن؟ ― دەپ سورىغانىدى، 
مەن:

― ياق، ― دەپ جاۋاب بەردىم. پەيغەمبەر ئەلەيھىسسالام: 

― ســۈريان تىلىنــى ئۆگەنگىــن! ― دېــدى. شــۇنىڭ بىلــەن، 
مــەن ئــۇ تىلنــى 17 كۈنــدە ئۆگىنىپ بولــدۇم«.

بىــز تىــل ئۆگىنىشــنىڭ ئەھمىيىتىگــە قارشــى ئەمەســمىز، 
بەلكــى بالىلارنىــڭ ئۆز ئانا تىلىغا ســەل قاراپ، تىل قۇرۇلمىســى 
پۈتۈنلــەي چەتئەلچــە بولــۇپ كېتىشــى ياكى قۇرئان تىلــى بولغان 
ئــەرەب تىلىدىــن ۋاز كېچىپ، ئۇنىــڭ ئورنىنى چەتئــەل تىلىنىڭ 

ئىگىلەپ كېتىشــىگە قارشــىمىز. 

بــۇ ھەقتە ئۆمەر رەزىيەللاھــۇ ئەنھۇنىڭ مۇنداق بىر ئىبرەتلىك 
ۋەقەلىكى بار: ئۇ ئوقيا مەشــىق قىلىۋاتقــان بالىلارنىڭ يېنىدىن 
ئۆتــۈپ كېتىۋاتقانــدا، ئۇلاردىــن بىــرى ســۆزدە خاتالىشــىپ، پــەش 
بــۇ تىــل  ئوقۇشــقا تېگىشــلىك ســۆزنى زەبــەر ئوقــۇپ ســالغان. 
خاتالىقــى ئۆمــەر رەزىيەللاھــۇ ئەنھۇنــى بىئــارام قىلغانــدا، ئۇ بالا: 
»ئــى مۇئمىنلەرنىــڭ ئەمىــرى! بىــز تېخــى كىچىك، توغرىســىنى 
ئۆمــەر  ئاڭلىغــان  بۇنــى  دېگــەن.  ئۆگىنىۋالىمىــز«  ئالدىرىمــاي 
رەزىيەللاھــۇ ئەنھــۇ: »ئالــاھ بىلەن قەســەمكى، ســىلەرنىڭ ئوقيا 
ئېتىشــتىكى خاتالىقىــڭلار تىلدىكــى خاتالىقىڭلارغــا قارىغانــدا 

مــاڭا يېنىكــرەك تۇيۇلىــدۇ« دېگەن.

غــەرب دۆلەتلىرىــدە ياشــاۋاتقان مۇســۇلمانلار پەرزەنتلىرىنىــڭ 
ئىســامىي كىملىكىنــى ســاقلاپ قېلىشــى ئۈچــۈن، ئىســامىي 
مەكتەپلەرنــى قۇرۇشــقا تىرىشــچانلىق كۆرسىتىشــى ۋە ئۇلارنىــڭ 
ئىســامىي تەلىــم - تەربىيەســىگە ئالاھىــدە ئەھمىيــەت بېرىشــى 
كېــرەك. بــۇ مەقســەتكە يېتىــش يولىــدا، ھەتتــا ھــەر دۆلەتتىكــى 
ئىســامىي ئەلچىخانىــار ۋە مۇســۇلمان جامائەتلــەر ئۆزلىرىنىــڭ 
ئاللاھنىــڭ يولىغــا دەۋەت قىلىــش، ياخشــىلىق ۋە تەقۋادارلىقتــا 



189●      ●

ھەمكارلىشــىش، شــۇنداقلا دۇنيانىــڭ ھەرقايســى جايلىرىدىكــى 
مۇقــەددەس  ئىبــارەت  يەتكۈزۈشــتىن  ھەقىقەتنــى  ئىنســانلارغا 

مەجبۇرىيىتىنــى تولــۇق ئــادا قىلىشــى لازىــم.

 
مېھىر - مۇھەببەت يەتكۈزۈشكە تىرىشىش ۋە 

تەنقىدنى سىلىق قىلىش

قارىغانــدا،  مەلۇماتلارغــا  ئىستاتىســتىكىلىق  مىســىردىكى 
ئاجىــزلار  ۋە  مېيىــپ  پىرســەنتىنى   10 ئاھالىســىنىڭ  مىســىر 
باشــقا  ئەھــۋال  ئوخشــاش  بۇنىڭغــا  قىلىدىكــەن.  تەشــكىل 
دۆلەتلەردىمــۇ پەرقلىــق نىســبەتتە كۆرۈلمەكتــە. ئەلۋەتتــە، بــۇلار 
باشــقا ســاغلام كىشــىلەرگە قارىغاندا تېخىمۇ كۆپرەك غەمخورلۇق 

ياردەمگــە موھتــاج. چۈنكــى: ۋە 

ھەربىر جان ئىگىســىگە قىلىنغان ياخشــىلىق ئۈچۈن ســاۋاب 
بېرىلىدۇ؛

رەھمــان ســۈپەتلىك ئالــاھ رەھىمدىــل بەندىلىرىگــە رەھىــم 
قىلىــدۇ؛

ئــەڭ  ئۇلارنىــڭ  بولــۇپ،  ئوخشــاش  ھۆرمەتتــە  مۇئمىنلــەر 
قىلىنىــدۇ؛ ئىگــە  كۈچكــە  كاپالىتىمــۇ  بەرگــەن  ئاجىزىنىــڭ 

ياخشــى  ئۈچــۈن  ئــۆزى  ئەينىكىــدۇر،  مۇئمىننىــڭ  مۇئمىــن 
كۆرگــەن نەرســىنى قېرىندىشــى ئۈچۈنمۇ ياخشــى كۆرۈشــى لازىم؛

مۇئمىنلەر دوســتلۇق، مېھىر - شــەپقەت ۋە كۆيۈنۈشتە خۇددى 
بىر تەنگە ئوخشــايدۇ. بەدەننىڭ قايســىبىر ئەزاسى ئاغرىسا، پۈتۈن 

تەن ئۇيقۇســىزلىق ۋە قىزىتمــا بىلەن تەڭ ئاغرىيدۇ؛

 - ئاجىــز  )يەنــى  ئاساســىدۇر  كارۋاننىــڭ  كىشــى  ئاجىــز 
كارۋاننىــڭ  ســەۋەبلىك  مەۋجۇتلۇقــى  ۋە  دۇئاســى  مېيىپلەرنىــڭ 

قىلىنىــدۇ(. ئاتــا  نۇســرەت   - غەلىبــە  بولىــدۇ،  مــول  رىزقــى 

يېســىرلارغا   - يېتىــم  ۋە  ئاجىزلارغــا  بىزنــى  شــەرىئىتىمىز 

قولىمىزدىــن كېلىشــىچە ياخشــىلىق قىلىشــقا ۋە تەقۋادارلىــق 
يولىدا ھەمكارلىشىشــقا بۇيرۇغان. شــۇنداق تۇرۇقلۇق، بىز ئۇلارغا 
داۋالىنىــش، تەلىم - تەربىيــە ۋە تۇرمۇش جەھەتلەردە زۆرۈر بولغان 
ئەگــەر  قىلالىدۇقمــۇ؟  كېلىشــىچە  قولىمىزدىــن  ياردەملەرنــى 
ئۇلارغا ســەل قــاراپ، مېھرىبانلىقتىن مەھرۇم قويســاق، ئۇلارنىڭ 
جەمئىيەتكــە  بۇنىــڭ  ۋە  زەخىملىنىشــى  جەھەتتىــن  روھىــي 
ســەلبىي تەســىر كۆرسىتىشــى مۇقەررەر. ئەگەر ئۇلار دۇئا قىلىپ، 
قىلســا،  شــىكايەت  ئاللاھقــا  ھەققىــدە  كىشــىلەر  ئەتراپىدىكــى 
ھالاكــەت ۋە ۋەيرانچىلىــق ھەممەيلەننىــڭ ئۈســتىگە چۈشۈشــى 
مۇمكىــن، چۈنكــى ھەرقانــداق قىلمىشــنىڭ جازا - مۇكاپاتى شــۇ 

قەۋمنىــڭ قىلمىشــىنىڭ تۈرىدىــن بولىــدۇ.

بــۇ  كېرەككــى،  يېتىشــىمىز  تونــۇپ  چوڭقــۇر  شــۇنىمۇ 
مېيىــپ - ئاجىــز قېرىنداشــلىرىمىزنىڭ بەزىلىرىنىــڭ نۇرغــۇن 
ســاھەلەردە ئالاھىــدە تالانــت ۋە ئىقتىدارلىــرى بــار. بىــز ئۇلارنىڭ 
قابىلىيەتلىرىدىــن ئۈنۈملــۈك پايدىلىنىش بىلــەن بىرگە، ئۇلارغا 
تېخىمــۇ بەكــرەك كۆڭــۈل بۆلۈشــىمىز ۋە ھــەر تەرەپلىمــە يــاردەم 

لازىــم.  قىلىشــىمىز 

ئىنساننىڭ تەق – تۇرقى ۋە ئەخلاق - پەزىلەتتىكى 
ئەۋزەللىك ئىپادىلىرى

1. تەق – تۇرقىدىكى ئېسىللىك ئالامەتلىرى

ھىجرىيە 567 - يىلى ۋاپات بولغان مۇھەممەد ئىبنى زۇفەرنىڭ 
»أنباء نجباء الأبناء« ناملىق ئەســىرىدە مۇنداق كەلگەن: »تاشــقى 
قىياپەتتىكــى ئېســىللىك ئالامەتلىرىدىــن بىرى گەۋدىســى چوڭ، 
پېشانىســى كەڭ بولۇشىدۇر. پېشانىسىنىڭ كەڭلىكى چاچ بىلەن 
قاش ئارىلىقىدىكى بوشــلۇقنىڭ كەڭلىكىدۇر. پېشــانىنىڭ كەڭ 
ۋە ئوچــۇق بولۇشــىمۇ ئېســىللىكنىڭ بىــر ئالامىتــى ســانىلىدۇ. 

ئەرەبلــەر ئۇلىمــا قاش ۋە كۆك كۆزنــى يامان كۆرىدۇ«.

بــەزى ھەدىســلەردە پەيغەمبەر ئەلەيھىسســالامنىڭ ئۇلىما قاش 
ئىكەنلىكــى نەقىــل قىلىنغــان. بــۇ ھەدىســلەر ســەھىھ بولغــان 
دەرىجىدىكــى  يەڭگىــل  ئەلەيھىسســالام  پەيغەمبــەر  تەقدىردىمــۇ، 
ئۇلىمــا قــاش بولۇشــى مۇمكىــن. ئەممــا، قويــۇق ئۇلىمــا قــاش، 
ئىككــى قــاش ئارىســىدىكى قويۇق تۈك ۋە بــۇ تۈكلەرنىــڭ بۇرۇنغا 
قاراپ ســاڭگىلاپ تۇرۇشــى ئەيىب ھېســابلىنىدۇ. كۆزنىڭ نورمال 
چوڭلۇقتــا، چەكچەيمىگــەن بولۇشــى، قاڭشــارلىق، زاڭاقلىــق ۋە 
تىلنىــڭ مۇناســىپ ئۇزۇنلۇقتــا بولۇشــى ياخشــى ســۈپەتلەردىن 

سانىلىدۇ. 

نەزىرى ئۆتكۈرلۈك رەھبەرلىك ۋە باتۇرلۇقنىڭ ئالامىتىدۇر.

يۈزنىــڭ ھەددىدىــن زىيــادە يۇمىــاق، بويۇننىــڭ بــەك قىســقا 
ياقتۇرۇلمايدىغــان  بولۇشــى  ئىنچىكــە  ۋە  ئــۇزۇن  بــەك  ياكــى 
يوغانلىقتــا،  مۇۋاپىــق  بويۇننىــڭ  ئەكســىچە،  ســۈپەتلەردىندۇر. 
ئارىلىقىنىــڭ  مــۈرە  ئىككــى  ۋە  كەڭــرەك  قــەدەر  بىــر  كۆكــرەك 
يىراقراق بولۇشــى ياخشــى كۆرۈلىدىغان قىياپەت ھېســابلىنىدۇ. 
ئەممــا، مۈرىلەرنىــڭ بەكــرەك چىقىپ تۇرۇشــى ياكــى تولىمۇ پەس 

بولــۇپ قېلىشــى خــۇش كۆرۈلمەيــدۇ.

بىلــەك ۋە بارماقلارنىــڭ نورمــال ئۇزۇنلۇقتا بولۇشــى، قورســاق 
قىياپــەت  ياخشــى  بولۇشــى  قاپلىمىغــان  يــاغ  يانپاشــنىڭ  ۋە 
ئالامەتلىرىدىنــدۇر. بــەزى باشــلىقلارنىڭ قورســاق ۋە يانپاشــلىرى 
رەھبەرلىــك  ئۇلارنىــڭ  بــۇ  بولســىمۇ،  تۇرىدىغــان  ســېلىنىپ 
پاچاقلارنىــڭ   - پــۇت  بىــراق،  يەتكۈزمەيــدۇ.  تەســىر  ســۈپىتىگە 
ھەددىدىــن زىيــادە ســېمىز، يوغــان بولۇشــى ئەيىــب ســانىلىدۇ. 
كىچىــك بالىنىڭ تاشــقى قىياپەتتىكــى ئەۋزەللىكلىرىدىن بىرى 

بولۇشــىدۇر. ئۇزۇنــراق  تېرىســىنىڭ  قىلىنىدىغــان  خەتنــە 

كىيىم - كېچەك، يۈرۈش - تۇرۇش ۋە سەللە يۆگەشتە ھەددىدىن 
ئەيىبلىنىــدۇ.  بولماســلىق  تەبىئىــي  ۋە  ياســالمىلىق  زىيــادە 
شــۇڭا بەزىلــەر ئېيتىدۇكــى: »خوجايىننىــڭ سەللىســى تەبىئىي 

ھالىتىــدە يۆگەلگــەن بولىدۇ«.

2. ئەخلاق - پەزىلەتتىكى ئېسىللىك ئىپادىلىرى

رەھبەرلىــك ئالامەتلىرىدىــن يەنــە بىــرى ئەزىيەتلەرگــە ســەۋر 
قىلىــش ۋە يېمــەك - ئىچمەككــە ھەددىدىــن زىيــادە ھېرىســمەن 
بولماســلىقتۇر. ئادەتتــە كــۆپ تامــاق يېيىــش ئەيىبلەنمىســىمۇ، 

ئەيىبلىنىــدۇ.  ئەلۋەتتــە  ئاچكۆزلــۈك  ۋە  نەپســانىيەتچىلىك 

بىلمەيدىغانــدەك  مەلۇماتلارنــى  مۇھىــم  ۋە  ســاقلاش  ســىر 
كۈندەشــلىكنىڭ  ئالامەتلىرىدىنــدۇر.  رەھبەرلىــك  كۆرۈنۈشــمۇ 
نورمــال بولغىنــى ماختىلىدىغــان خۇلقتــۇر، لېكىــن ئورۇنســىز، 
گۇمانخورلــۇق  ۋە  ئاشــۇرۇۋېتىش  ھەددىدىــن  ئاساسســىز 

ئەيىبلىنىدىغــان بولــۇپ، بېرىــپ - بېرىــپ ئىنســاننى تۆھمەتكە 
قويىــدۇ. چۈشــۈرۈپ 

رەھبەرلىككــە لايىــق كىشــىنىڭ يەنە بىر ئەخلاقــى تېگى پەس 
كىشــىلەر بىلەن ئارىلىشىشــتىن يىراق تۇرۇش، ئېسىل كىشىلەر 
بىلەن ھەمســۆھبەت بولۇش ۋە كىچىك ۋاقتىدىن باشــاپ دوست 

- يارەنلىرىگە باشــامچىلىق قىلىش ئىقتىدارى بولۇشــىدۇر.

باشــقىلارنى تىللاشــقا ئالدىــراش ۋە تىلنىــڭ بــۇزۇق بولۇشــى 
ئەيىبلىنىــدۇ.  قاتتىــق 

غەمكىــن ۋە يالغانچــى كىشــى ھەرگىــز باشــلىق بولالمايــدۇ. 
بولــۇش  باشــلىق  كىشــىلەرنىڭ  ھەســەتخور  ۋە  بېخىــل 

بولىــدۇ. تــۆۋەن  ناھايىتــى  ئېھتىماللىقىمــۇ 

بىز بۇ ئورۇندا پەقەت يۇقىرىقى بايانلار بىلەنلا كۇپايىلىنىمىز. 
ئاللاھتىن ياردەم تىلەيمىز. 

پەرزەنــت تەربىيەســى ھەققىدىكــى كىتابىمىــزدا ئىنســاننىڭ 
ئەۋزەللىكنىــڭ  پەزىلەتتىكــى   - ئەخــاق  ۋە  قىياپىتــى  تاشــقى 
ئەجەبلىنەرلىــك  مەنچــە  ئېلىشــىمىز  تىلغــا  ئىپادىلىرىنىمــۇ 
بولۇپمــۇ  كۆرۈنۈشــى،  تاشــقى  كىشــىنىڭ  چۈنكــى  ئەمــەس، 
ئەتتــۈرۈپ  ئەكــس  دۇنياســىنى  ئىچكــى  ئۇنىــڭ  شــەكلى  چىــراي 
بېرىــدۇ. ئابدۇلــاھ ئىبنــى ســالام رەزىيەللاھــۇ ئەنھــۇ پەيغەمبــەر 
ئەلەيھىسســالامنى كۆرگــەن چاغــدا: »مــەن ئۇنــى كۆرۈپــا، ئۇنىڭ 
بىلگــەن  ئەمەســلىكىنى  چىرايــى  يالغانچىنىــڭ  چىرايىنىــڭ 
ئىدىــم« دېگــەن. شۈبھىســىزكى، بىــز مۇســۇلمانلار ئۈچــۈن ئــەڭ 
مۇكەممەل ئۆلچەم ۋە ئۈلگە پەيغەمبەر ئەلەيھىسســالامدۇر، چۈنكى 
ئــۇ تاشــقى قىياپــەت جەھەتتىن بولســۇن ياكى ئەخــاق - پەزىلەت 
جەھەتتىن بولســۇن، ئىنســانلارنىڭ ئەڭ ئەۋزىلىــدۇر. ئاللاھ تائالا 
پەيغەمبــەر ئەلەيھىسســالامنى مەدھىيەلەپ مۇنــداق دېگەن: »)ئى 
مۇھەممــەد!( ســەن ھەقىقەتــەن بۈيــۈك ئەخلاققا ئىگىســەن«]24]].

]24]]  سۈرە قەلەم، 4 - ئايەت.



194●      ●

ئەقىللىق بالىلار ھەققىدە

ئىبنــى ئابباس رەزىيەللاھــۇ ئەنھۇما مۇنداق دەيــدۇ: »بالىنىڭ 
ئۇنىــڭ  ئىنتىلىشــى  مەرىپەتكــە   - ئىلىــم  يېشــىدىلا  كىچىــك 

ئالامىتىــدۇر«.  يېتىلىۋاتقانلىقىنىــڭ  ئەقلىنىــڭ 

بــەزى ئالىملار مۇنداق دەيدۇ: »كىچىك بالىنىڭ خىجىلچانراق 
بولغىنــى قورقۇنچــاق بولــۇپ قالغىنىدىــن ياخشــىراق، چۈنكــى 
ئاجىزلىقنىــڭ  قورقۇنچاقلىــق  ئەقىلنىــڭ،  تارتىنچاقلىــق 

ئىپادىســىدۇر«.

ماۋىيــە بىنتــى نۇئمــان ئىبنــى كەئب يولدىشــى لۇئــەي ئىبنى 
غالىبتىن: »بالىلىرىڭنىڭ قايسىسىنى ئەڭ ياخشى كۆرىسەن؟« 
دەپ ســورىغاندا، ئــۇ: »ســېخىيلىقتىن قولــى تالمايدىغــان، ھــەق 
سۆزلەشــتىن تىلــى تۇتۇلــۇپ قالمايدىغان، نادانلىــق تەبىئىتىنى 

بۇزالمىغــان كەئــب ئىبنــى لۇئەينى« دەپ جــاۋاب بەرگەن.

ســورالغاندا،  توغرىســىدا  ئوغلــى  ئايالدىــن  ســەھرالىق  بىــر 
يولۋاســتىنمۇ  بەرىكەتلىــك،  يامغۇردىنمــۇ  »ئوغلــۇم  ئايــال:  ئــۇ 
دۇنيالىرىنــى   - مــال  قوغدايدىغــان،  جەمەتىنــى  جاســارەتلىك، 
خەيرلىــك ئىشــارغا ســەرپ قىلىدىغــان، گــۈزەل ئەخــاق بىلــەن 

تەرىپلىگــەن.  دەپ  پەرزەنتتــۇر«  كەچۈرىدىغــان  كــۈن 

ئەھمەد ئىبنى نەزر ھىلالىي دادىسىنىڭ مۇنداق دېگەنلىكىنى 
نەقىــل قىلىــدۇ: مــەن ســۇفيان ئىبنــى ئۇيەينەنىــڭ ســورۇنىدا 
كىشــىلەر  كىرگەنــدە،  بــالا  كىچىــك  بىــر  مەســچىتكە  ئىدىــم. 
ئۇنىــڭ كىچىكلىكىگە قــاراپ، ئانچە ئېتىبار بەرمىدى. ســۇفيان: 
‎»ئىلگىــرى ســىلەرمۇ ئەنــە شــۇنداق )كاپىــر( ئىدىــڭلار، كېيىــن 
ئاللاھ ســىلەرگە )ئىماننى( ئىلتىپات قىلدى«]24]] دېگەن ئايەتنى 
ئوقــۇدى. ئاندىــن: »ئــى نــەزر! كاشــكى، ســەن مېنىــڭ ئــون يــاش 
ۋاقتىمدىكــى ھالىتىمنى كۆرگەن بولســاڭ ئىدىڭ، ئېگىزلىكىم 
بــەش غېرىــچ، يــۈزۈم خــۇددى تىلــادەك پارقىــراق، ئــۆزۈم گويا ئوت 
يالقۇنىــدەك ئىدىــم. كىيىملىرىــم كىچىــك، يەڭلىرىــم قىســقا، 

]24]]  سۈرە نىسا، 94 - ئايەتنىڭ بىر قىسمى.

ئېتىكىــم بەدىنىمگــە مــاس، كەشــىم چاشــقاننىڭ قۇلىقىــدەك 
شــەھىرىمىزدىكى  دىينــاردەك  ئىبنــى  ئەمــر  ۋە  زۆھرىــي  ئىــدى. 
ئۇلارنىــڭ  ۋە  قاتنىشــاتتىم  دەرســىگە  ئۆلىمالارنىــڭ  كاتتــا 
ئارىســىدا مىختەك، مەزمــۇت ئولتۇراتتىم. ســىياھدانلىرىم ياڭاق 
چوڭلۇقىــدا، قەلــەم قۇتىلىرىــم بادامــدەك، قەلەملىرىــم بانانغــا 
ئوخشــايتتى. ســورۇنغا كىرســەم، ئــۇلار: ›كىچىك شــەيخكە ئورۇن 
بېرىــڭلار، كىچىــك شــەيخكە ئــورۇن بېرىڭلار!‹ دېيىشــەتتى« دەپ 

تەبەسســۇم قىلــدى. 

ئەقىللىــق  بالىنىــڭ  قىلغىنىمىــزدەك،  بايــان  يۇقىرىــدا 
ئىكەنلىكــى ئۇنىــڭ ئۇلۇغــۋار ئىشــارنى تاللىشــىدىن بىلىنىدۇ. 
ئويناۋاتقــان بالىــار ئارىســىدا ھىممەتلىــك بولغانلىــرى: »كىــم 
ھىممەتســىزلىرى:  دەيــدۇ،  تۇرىــدۇ؟«  ســەپتە  بىــر  بىلــەن  مــەن 
»مېنــى قايســىڭلار ئاراڭلارغــا قېتىۋالىســىلەر؟« دەپ ســورايدۇ. 

ئەخمەق بالىلار ھەققىدە

بەزىلــەر مۇنــداق دەيــدۇ: »ئەخمەقلىق تۇغمــا ئاجىزلىق بولۇپ، 
ئۆزگەرمەيــدۇ؛ ئەمما يەڭگىلتەكلىك ۋە بوشــاڭلىق ئاياللارغا كۆپ 
ئارىلىشىشــتىن كېلىــپ چىقىــدۇ، لېكىــن ۋاقىت ئۆتكەنســېرى 

يوقىلىپ كېتىشــى مۇمكىن«. شــائىرلار مۇنــداق دېگەن:

گەر تەندە بولسىمۇ ئېغىر كېسەللىك،
تېۋىپلار ھامىنى تاپار بىر مەلھەم.

ۋە لېكىن كېسەللىك بولسا ئەقىلدە،
شىپاسى، داۋاسى تېپىلماس ھېچ ھەم.

بىر ئادەم قۇرئان ئۆگىنىۋاتقان ئوغلىدىن: 

― قايسى سۈرىگە كەلدىڭ؟ ― دەپ سورىغاندا، ئوغلى: 

― »لا أقســم بهذا البلد ووالدي بلا ولد« )بۇ شــەھەر بىلەن ۋە 
بالىســىز ئاتام بىلەن قەســەم قىلىمــەن( دېگەن ســۈرىگە كەلدىم، 

― دەپ جــاۋاب بېرىپتۇ.]24]] بۇنى ئاڭلىغان ئاتىســى:

― توغــرا دەيســەن، ســەندەك بالىســى بولغــان كىشــىغۇ زادى 
بالىســىز ھېســابلىنىدۇ، ― دەپتــۇ. 

بىــر ئــادەم ئوغلىنــى ئۇزۇنلۇقــى 20 گــەز كېلىدىغــان ئارغامچا 
ئالغىلــى ئەۋەتىپتــۇ. ئوغلــى يولنىــڭ يېرىمىغا بارغانــدا قايتىپ 

 : كېلىپ

― دادا، ئارغامچىنىــڭ توملۇقى قانچىلىك بولســۇن؟ ― دەپ 
دادىسى:  سوراپتۇ. 

― ســېنىڭدىن تارتقان مۇشەققىتىمنىڭ توملۇقىدا بولسۇن، 
― دەپ جاۋاب بېرىپتۇ.

بىر ســەھرالىق ئەرەبتىــن ئوغلىنىڭ ئەھۋالى ســورالغاندا، ئۇ: 
»ئوغلــۇم زامانىمىزغــا كەلگــەن بىــر ئازاب، ســەۋر قىلغۇســىز بىر 

مۇســىبەتتۇر« دەپ ئېچىنىپتۇ.

ئۇچــۇپ  بۈركۈتــى  ئوغلىنىــڭ  مۇئاۋىيەنىــڭ  ئىبنــى  يەزىــد 
دەمەشــق  دەپ  كەتمىســۇن  قېچىــپ  بۈركۈتنــى  ئــۇ  كەتكەنــدە، 
شــەھىرىنىڭ بارلىــق دەرۋازىلىرىنى تاقاشــقا بۇيرۇق چۈشــۈرگەن 

ئىكــەن.

ھامىد ئىبنى ئابباســنىڭ بىر دوســتى كېســەل بولۇپ يېتىپ 
ئەۋەتىپتــۇ  ئوغلىنــى  ئۈچــۈن  كېلىــش  يوقــاپ  ئۇنــى  قالغانــدا، 
يېنىغــا  »كېســەلنىڭ  قىپتــۇ:  نەســىھەت  مۇنــداق  ئۇنىڭغــا  ۋە 
كىرگىنىڭــدە، ســەل ئېگىــزرەك يــەردە ئولتۇرغىــن ۋە ئۇنىڭدىن: 
›ئەھۋالىڭىــز قانداقراق؟‹ دەپ ســورىغىن. ئەگەر ئــۇ: ›ماۋۇ - ماۋۇ 
يەرلىرىم ئاغرىۋاتىدۇ‹ دېســە، ›ئىنشــائاللاھ ساقىيىپ كېتىسىز‹ 
دېگىن. ئۇنىڭدىن كېيىن: ›قايســى تېۋىپلارغا كۆرۈندىڭىز؟‹ دەپ 
ســورىغىن. ئۇ: ›پالانى - پوكۇنى تېۋىپقا‹ دېســە: ›ياخشى بوپتۇ، ئۇ 
ھەقىقەتــەن ئۇســتا تېۋىپ‹ دېگىن. ئاندىن يەنە: ›قايســى تاماقنى 
كۆڭلىڭىز تارتىۋاتىدۇ؟‹ دەپ ســورىغىن. ئەگــەر: ›پالانى - پوكۇنى 

ٖ وَمَــا وَلــَد٣َ﴾ دېگــەن  ــذَا ٱلبۡـلََــد٢ِ وَوَالــِد ــذَا ٱلبۡـلََــد١ِ وَأنَــتَ حِــلُّۢ بَِٰ سِــمُ بَِٰ ]24]]  بــۇ بــالا »ســۈرە بەلەد«نىــڭ: ﴿لَٓ أُقۡ
ئايىتىنــى خاتــا ئوقــۇپ قويغــان بولــۇپ، شــۇنىڭ بىلــەن مەنىســى پۈتۈنلــەي ئۆزگىرىــپ كەتكــەن.

تاماقنــى‹ دېســە، ›ئــۇ تامــاق كېســىلىڭىزگە ناھايىتــى پايدىلىق. 
مــەن ئۆيگە بېرىــپ ئەكېلىپ بېــرەي‹ دېگىن«.

ئوغلى كېســەلنى يوقلاپ بېرىــپ، ئۆزىگە ئېگىز ئورۇن ئىزدەپ، 
چىراغپاينىــڭ ئۈســتىگە چىقىــپ ئولتۇرۇپتۇ. شــامدان ئۆرۈلۈپ، 
ئاغرىــق كىشــىنىڭ مەيدىســىگە چۈشــۈپ، ئۇنى تېخىمــۇ قاتتىق 

ئاغرىتىــپ قويۇپتــۇ. ئاندىن ئوغۇل يــەردە ئولتۇرۇپ: 

― ئەھۋالىڭىز قانداقراق؟ ― دەپ ســوراپتۇ. كېســەل كىشــى 
ئېغىــر نەپەس ئېلىــپ تۇرۇپ: 

― ئۆلۈپ كېتىدىغان ئوخشايمەن، ― دېگەنىكەن، ئوغۇل: 

― ئىنشائاللاھ ساقىيىپ كېتىسىز، ― دەپتۇ. ئاندىن: 

― قايســى تېۋىپلارغا كۆرۈندىڭىز؟ ― دەپ ســوراپتۇ. كېســەل 
كىشــى ئاچچىقىدا: 

― ئەزرائىلغا، ― دېگەنىكەن، ئوغۇل: 

― ياخشــى بوپتــۇ، ئــۇ ھەقىقەتــەن ئۇســتا تېۋىــپ، ― دەپتــۇ. 
بۇنــى ئاڭلىغــان كېســەلنىڭ جــان - جەھلى چىقىپتــۇ. ئاخىرىدا 

ئوغۇل: 

― قايســى تاماقنى كۆڭلىڭىز تارتىۋاتىدۇ؟ ― دەپ ســوراپتۇ. 
كىشى:  كېسەل 

― زەھەرنى، ― دېگەنىكەن، ئوغۇل: 

― ئــۇ تامــاق كېســىلىڭىزگە ناھايىتى پايدىلىق. مــەن ئۆيگە 
بېرىــپ ئەكېلىپ بېــرەي، ― دەپتۇ.

ئۆز ئەۋلادلىرىم ۋە مۇسۇلمان بالىلارغا نەسىھەتىم

ئى پەرزەنتلىرىم ۋە مۇســۇلمان بالىلار! ئاللاھنىڭ نامى بىلەن 
يــۈرۈڭلار!  بىلــەن  بەرىكىتــى  ئاللاھنىــڭ  يېتىلىــڭلار،  ئۆســۈپ 
ئالدىڭلاردىكــى يولــار ئــۇزۇن ۋە مۈشــكۈل. بــۇ ھايــات ســەپىرىدە 
ۋەزىپىســى  جانلانــدۇرۇش  قايتــا  ســۈننەتلەرنى  ئۇنتۇلدۇرۇلغــان 
ســىلەرنى كۈتــۈپ تۇرماقتا. رەببىڭلار بىلــەن تۈزگەن ئەھدەڭلارنى 
تېخىمــۇ مۇســتەھكەملەپ، ئاللاھنىــڭ ســادىق ئەســكەرلىرىدىن 
يۈزىگــە  يــەر  ۋە  ئالىــي قىلىــش  بولــۇپ، مۇقــەددەس دىنىمىزنــى 
ھەقىقەتنــى  ئىنســانلارغا  تىرىشــىڭلار.  ئۈچــۈن  تارقىتىــش 
يەتكۈزمىگۈچە كۆڭلۈڭلار ئارام تاپمىســۇن. ئىلىم، ئەمەل، ئەخلاق 
ۋە ئېتىقــاد جەھەتتىــن ئىســامنىڭ ئالىــي پەللىســىگە يېتىــش 
ئۇنتۇماڭلاركــى،  شــۇنى  كۆرســىتىڭلار.  تىرىشــچانلىق  ئۈچــۈن 
ھەقىقىي بەخت - ســائادەت ئاللاھقا ئىتائەت قىلىشتا، ھەقىقىي 

ئىــززەت - ھۆرمــەت ئۇنىــڭ رازىلىقىغــا ئېرىشىشــتە.

بىلىڭلاركــى، ئاللاھنىــڭ بۇيرۇقلىرىغــا بىپەرۋالىــق قىلغــان 
كىشــى بــۇ دۇنيــادا خــار بولىــدۇ، ئاخىرەتتــە بولســا ئۇنىــڭ دوزاخ 
ھــەر  مۇكاپــات   - جــازا  بولمايــدۇ.  نېسىۋىســى  باشــقا  ئوتىدىــن 
كىمنىــڭ ئەمىلىگــە يارىشــا بېرىلىدۇ. ئاللاھ تائالا مۇنــداق دەيدۇ:‏ 

»پەرۋەردىگارىــڭ بەندىلەرگــە زۇلــۇم قىلغۇچــى ئەمەســتۇر«]24]].

قىلمايــدۇ،  خاتىــرە   - يــۈز  قانۇنىيەتلىــرى  ئاللاھنىــڭ 
يولىنىــڭ  ھاياتلىــق  ھازىــر  ســىلەر  يانباســمايدۇ.  ھېچكىمگــە 

]24]]  سۈرە فۇسسىلەت، 47 - ئايەتنىڭ بىر قىسمى.

باشــانغۇچ پەللىسىدە تۇرۇۋاتىســىلەر، ســىلەرنىڭ قولۇڭلاردا زور 
پۇرســەتلەر بار. شــۇڭا، تــۆت كۈنلۈك بۇ پانىــي دۇنيانىڭ ئەرزىمەس 
ھېســابىنىڭ  ئاخىــرەت  ۋە  ئۆلــۈم  ئالدانمــاي،  ھەۋەســلىرىگە 
كەلتــۈرۈپ،  ئالدىڭلارغــا  كــۆز  ئىكەنلىكىنــى  يېقىــن  تولىمــۇ 
ئاللاھقــا ھەقىقىــي تەقۋادارلىــق قىلىــڭلار. ياخشــىلىقلارنى ئــۆز 
نېمىتــى بىلــەن كامالىغــا يەتكۈزىدىغان ئۇلۇغ ئاللاھقا چەكســىز 
ھەمدۇســانالار بولســۇنكى، ياخشىلىق يولىدا ســىلەرگە ھەر زامان 
قانچىلىــك  غېرىبلىقــى  دۇنيانىــڭ  بــاردۇر.  ھەمراھــار  ســالىھ 
ئۇنىڭغــا  باغلانغــان،  ھەقىقىــي  ئاللاھقــا  بولســىمۇ،  قاتتىــق 
ســەمىمىي قەلــب بىلــەن يۈزلەنگــەن ۋە ھــەر ئىشــتا تەۋەككــۈل 
قىلغــان كىشــى ھەرگىز ھــالاك بولمايدۇ. ئاللاھقا دۇئا قىلىشــتا 
بوشىشــىپ قالمــاڭلار. ھەربىرىــڭلار مۇســا ئەلەيھىسســالامنىڭ 
›ئــۇلار  ئېيتتــى:  ساقلىســۇن: ‎»مۇســا  قەلبىــدە  ســۆزىنى  مۇنــۇ 
ئىزىمنــى قوغلىشــىپ كېلىۋاتىــدۇ، پەرۋەردىگارىــم! ســېنى رازى 

بولســۇن دەپ بــۇ يەرگــە ئالدىــراپ كەلدىــم‹«]25]].

گەرچــە يېشــىڭلار كىچىــك بولســىمۇ، ئەقىل - پاراســىتىڭلار 
بىرگــە،  بىلــەن  شــۇنىڭ  يېتىلمەكتــە.  كۈنگــە   - كۈندىــن 
شــەيتانلار  بولغــان  جىنلاردىــن  ۋە  ئىنســان  ئەتراپىڭلاردىكــى 
ســىلەرنى توغرا يولدىن ئازدۇرۇشــقا ئۇرۇنماقتا. ئۇلارنىڭ ھىيلە - 
مىكىرلىرىدىن ھەر ۋاقىت ھوشيار بولۇڭلار. ئاسمان ۋە زېمىننىڭ 
رەببى بولغان ئاللاھتىن ياردەم ۋە ھىدايەت تىلەڭلار. بۇ ئۈممەتنىڭ 
شــان - شــەرىپىنى قايتا قولغا كەلتۈرۈشــتە ســىلەرنىڭ رولۇڭلار 
ئىنتايىــن مۇھىــم. كېلەچــەك ئىســامغا مەنســۇپتۇركى، ئىســام 
بارلىــق باتىــل دىنــار ئۈســتىدىن غەلىبە قىلىپ، ئۈســتۈنلۈككە 
ئېرىشــىدۇ. ئاللاھنىــڭ مۇئمىــن بەندىلىرىگــە بەرگەن ۋەدىســىگە 
ئۇنىــڭ  ۋە  ئەلەيھىسســالام  پەيغەمبــەر  ئىشــىنىڭلار،  قەتئىــي 
ھۆرمەتلىــك ســاھابىلىرىنىڭ يولىنــى مەھكەم تۇتــۇڭلار، خالىد 
ئىبنى ۋەلىد ۋە ســالاھىددىن ئەييۇبىيــدەك ئۇلۇغ قوماندانلارنىڭ 
روھىنــى ئــۆزۈڭلاردا قايتا جانلانــدۇرۇپ، ئىســام تارىخىنىڭ يېڭى 
ســەھىپىلىرىگە نۇرانــە قۇرلارنــى پۈتۈڭلار. بولمىســا، شــەرەپلىك 

]25]]  سۈرە تاھا، 84 - ئايەت.

ئىســامنىڭ بۇيــرۇق - تەلەپلىرىنــى ئۇنتۇغانلىقــى ئۈچۈن ھالاك 
بولغــان قــەۋم ۋە مىللەتلەرگــە ئوخشــاش، بىزمــۇ ھــالاك بولــۇپ 
تارىخىمىزدىــن  بىزنىــڭ  ئەۋلادلارمــۇ  كېيىنكــى  يوقىلىشــىمىز، 
ئۈلگىلىــك ئىزلارنى تاپالماســلىقى مۇمكىن. ئالــاھ تائالا مۇنداق 
دەيــدۇ: »ئۇلار ئۆزلىرىگــە قىلىنغان نەســىھەتنى ئۇنتۇغان چاغدا، 
ئۇلارغــا )ســىناش ئۈچــۈن( پاراۋانلىقنىــڭ ھەممە ئىشــىكلىرىنى 
ئــۇلار تاكــى ئۆزلىرىگــە بېرىلگــەن نېئمەتلەردىــن  ئېچىۋەتتــۇق، 
ئۇشــتۇمتۇت  )ئۇلارنــى  تۇرغانــدا  خــۇرام  ـ  خۇشــال  )كۆرەڭلــەپ( 
جازالىــدۇق(، ئــۇلار ھەســرەتتە قالــدى. زۇلــۇم قىلغــان قەۋمنىــڭ 
يىلتىــزى قۇرۇتۇلــدى )يەنــى ئــۇلار پۈتۈنلــەي ھــالاك قىلىنــدى(. 
جىمــى ھەمدۇســانا )پەيغەمبەرلىرىگــە ياردەم بېرىــپ، كۇففارلارنى 
ھــالاك قىلغانلىقى ئۈچــۈن( ئالەملەرنىــڭ پەرۋەردىــگارى ئاللاھقا 

خاســتۇر«]25]]. 

ئۇنتــۇپ  ئۆزىنــى  بىزنىــڭ  تائــالا  ئالــاھ  ســەۋەبتىن،  شــۇ 
دەيــدۇ:  مۇنــداق  ئاگاھلانــدۇرۇپ  قاتتىــق  قېلىشــىمىزدىن 
ئۇلارغــا  ئالــاھ  بىلــەن  شــۇنىڭ  ئۇنتۇغــان،  ئاللاھنــى  »ســىلەر 
ئۆزلىرىنــى ئۇنتۇلدۇرغــان كىشــىلەردەك بولمــاڭلار، ئەنــە شــۇلار 

 .[[25 پاســىقلاردۇر«]

پەيغەمبەر ئەلەيھىسسالام ئېيتقاندەك، دىن ― سەمىمىيەتتۇر. 
شــۇنىڭ ئۈچــۈن، مەنمــۇ ســىلەرگە ســەمىمىيەت بىلــەن شــۇنى 
تەكىتلەيمەنكــى، بارلىــق ھەقىقەت، توغرىلىــق ۋە ھىدايەت ئاللاھ 
تەرەپتىندۇر. ئۇنىڭ پايدىســى ســىلەرگە، خاتالىقــى ماڭا ئائىتتۇر. 
بىــز پەقەت ئاللاھتىنــا ياردەم ســورايمىز، ئۇنىڭغىــا تايىنىمىز، 

بارلىــق كۈچ - قــۇۋۋەت پەقەت ئاللاھقا خاســتۇر.

]25]]  سۈرە ئەنئام، 44 - ئايەت.

]25]]  سۈرە ھەشر، 19 - ئايەت.

خاتىمە

بىزنىــڭ زايــە قىلغــۇدەك ۋاقتىمىــز يــوق. كېلىــڭلار، ئاللاھقا 
ۋە  قىلايلــى  ھەرىكــەت  بىرلىكتــە  يولىــدا  قىلىــش  ئىتائــەت 
كېلىشــتىن  ئۆلــۈم  ھەربىرىمىــز  كۆرســىتەيلى.  تىرىشــچانلىق 
بۇرۇن ئاللاھقا ســۇنغۇدەك ياخشــى ئەمەللەرنى تەييارلاشقا تولىمۇ 
موھتــاج. ئالــاھ تائالا مۇنــداق دەيدۇ: »ئى مۇئمىنلــەر! ئاللاھتىن 
قورقــۇڭلار، ھەر ئــادەم ئەتە )يەنى قىيامەت كۈنى( ئۈچۈن )ياخشــى 
ئەمەللەردىن( نېمىلەرنى تەييارلىغانلىقىغا قارىســۇن، ئاللاھتىن 
قورقــۇڭلار، ئالــاھ ھەقىقەتــەن قىلىۋاتقــان ئىشــىڭلاردىن تولۇق 

خــەۋەرداردۇر«]25]].

پەرزەنتلىرىمىزنــى توغــرا يــول ئۈســتىدە تەربىيەلــەش ھەربىر 
ئاتــا - ئانىنىــڭ ئۈســتىدىكى پــەرز ئەيــن بولــۇپ، ئەگەر بىلســەك، 
ۋە  ئېغىــر  تولىمــۇ  مەجبۇرىيــەت  بــۇ  ئۈســتىمىزدىكى  بىزنىــڭ 
مۈشــكۈلدۇر. قىيامــەت كۈنــى رەببىمىزنىڭ دەرگاھىــدا بۇ ھەقتە 
ھېســاب بەرمــەي تــۇرۇپ بىــر قەدەممــۇ ئالالمايمىــز. شۇڭلاشــقا، 
پۇشــايمان قىلغانغــا ئورنىغــا كەلمەيدىغــان ۋە ئەمەللىرىمىزنــى 
تۈزىتىشــكە پۇرســەت بېرىلمەيدىغــان شــۇ كۈننىــڭ كېلىشــىدىن 
بــۇرۇن، ئاللاھقــا تەقۋادارلىــق قىلايلى. ئاللاھ تائــالا مۇنداق دەيدۇ: 
»كىمكى ياخشــى ئىــش قىلىدىكەن، پايدىســى ئۆزىگىدۇر، كىمكى 
يامــان ئىــش قىلىدىكــەن زىيىنىمــۇ ئۆزىگىــدۇر. پەرۋەردىگارىــڭ 

]25]]  سۈرە ھەشر، 18 - ئايەت. 



202●      ●

بەندىلەرگــە زۇلــۇم قىلغۇچــى ئەمەســتۇر«]25]]. 

ئىبنــى قەييىــم رەھىمەھۇللاھ مۇنــداق دەيدۇ: »بــەزى ئالىملار 
تائــالا قىيامــەت كۈنــى  ۋە  ›ئالــاھ ســۇبھانەھۇ  دېگــەن:  مۇنــداق 
پەرزەنتتىن ئاتىســى ھەققىدە سوئال - ســوراق قىلىشتىن بۇرۇن، 
ئاتىدىــن پەرزەنتــى ھەققىــدە ســوئال - ســوراق قىلىــدۇ. چۈنكــى، 
ئاتىنىــڭ پەرزەنتى ئۈســتىدە ھەققى بولغىنىــدەك، پەرزەنتنىڭمۇ 

ئاتىســى ئۈســتىدە ھەققى بــاردۇر‹. 

ئانىســىغا  ـ  ئاتــا  ›ئىنســاننى  دەيــدۇ:  مۇنــداق  تائــالا  ئالــاھ 
بۇيــرۇدۇق‹]25]]؛ قىلىشــقا  ياخشــىلىق 

بــالا - چاقاڭلارنــى ئىنســان  ›ئــى مۇئمىنلــەر! ئۆزۈڭلارنــى ۋە 
ۋە تاشــار يېقىلغــۇ بولىدىغــان دوزاختىــن ســاقلاڭلار‹]25]]. ئەلــى 
ئىبنــى ئەبــۇ تالىــپ رەزىيەللاھــۇ ئەنھــۇ بــۇ ئايەتنىڭ تەپســىرىدە 
مۇنــداق دەيــدۇ: › ئۇلارغــا ئىلىم ۋە ئــەدەپ - ئەخــاق ئۆگىتىڭلار‹؛

›ئاللاھقــا ئىبادەت قىلىڭلار، ئۇنىڭغا ھېچ نەرســىنى شــېرىك 
كەلتۈرمــەڭلار، ئاتا ـ ئاناڭلارغا ياخشــىلىق قىلىڭلار‹]25]]. 

نەقىــل  ئەنھۇدىــن  رەزىيەللاھــۇ  بەشــىر  ئىبنــى  نوئمــان 
›پەرزەنتلىرىــڭلار  ئەلەيھىسســالام:  پەيغەمبــەر  قىلىنىدۇكــى، 
ئادىــل  ئارىســىدا  پەرزەنتلىرىــڭلار  بولــۇڭلار،  ئادىــل  ئارىســىدا 

تەكىتلىگــەن.  قايتــا   - قايتــا  دەپ  بولــۇڭلار!‹]25]] 

ئۆگىتىشــكە  ئىلىملەرنــى  پايدىلىــق  پەرزەنتلىرىگــە  كىمكــى 
ســەل قــاراپ، ئۇلارنــى ئــۆز مەيلىگــە قويــۇپ بەرســە، ئۇلارغــا چوڭ 
زىيانكەشــلىك قىلغــان بولىــدۇ. نۇرغــۇن پەرزەنتلەرنىــڭ يولدىن 
چىقىــپ كېتىشــى ئەمەلىيەتتــە ئاتــا - ئانىلارنىــڭ تەربىيەدىكــى 
بىپەرۋالىقى ۋە دىننىڭ پەرز - ســۈننەتلىرىنى ئۆگەتمەســلىكتىن 

]25]]  سۈرە فۇسسىلەت، 46 - ئايەت. 
]25]]  سۈرە ئەنكەبۇت، 8 - ئايەتنىڭ بىر قىسمى.

]25]]  سۈرە تەھرىم، 6 - ئايەتنىڭ بىر قىسمى.
]25]]  سۈرە نىسا، 36 - ئايەتنىڭ بىر قىسمى.

]25]]  مۇســنەدى ئەھمــەد، 17693 - ھەدىــس؛ ســۈنەن نەســائىي، 3627 - ھەدىــس؛ ســۈنەن ئەبــى 
داۋۇد، 3062 - ھەدىــس.

زايــە  ۋاقتىدىــا  كىچىــك  بالىلىرىنــى  ئــۇلار  چىققــان.  كېلىــپ 
قىلغانلىقــى ئۈچۈن، بالىلىــرى چوڭ بولغانــدا ئۆزلىرىگىمۇ، ئاتا 
- ئانىلىرىغىمــۇ ھېچقانــداق پايدا يەتكۈزەلمەيدىغــان ئادەم بولۇپ 
قالىدۇ. بىر ئاتا بالىســىنىڭ ئۆزىنى قاقشــاتقانلىقىغا كايىغاندا، 
بالىســى: ›ئى ئاتا! كىچىك ۋاقتىمدا ســەن ماڭا كۆڭۈل بۆلمىگەن 
ئىدىــڭ، مېنىــڭ تەربىيــەم بىلەن كارىــڭ بولمىغان ئىدى، شــۇڭا 
ھازىر مەن ســېنى قاقشــىتىۋاتىمەن‹ دەپ جاۋاب بەرگەن ئىكەن«.

ھەرىكىتىنىــڭ  ئويغىنىــش  ئىســامىي  بولۇپمــۇ  كىشــىلەر، 
نېگىزلىــك  ۋە  ئاساســلىرى  تەربىيەنىــڭ  ئىســامىي  ئەزالىــرى 
پىرىنســىپلىرىنى ياخشــى ئۆگىنىشــى لازىــم. بىــز بۈگــۈن ئېغىر 
ســىناقلار ۋە مۇرەككەپ مەســىلىلەرگە دۇچ كېلىۋاتىمىز. بولۇپمۇ 
باشــتىن  قىيىنچىلىقلارنــى  زامانىــۋى  تەربىيەســىدە  پەرزەنــت 
كەچۈرۈۋاتىمىــز. بــۇ مەســىلىلەر نېمــە ئۈچــۈن بــەزى ياشــارنىڭ: 
»ســىلەر گۇناھ - مەسىيەتلەردىن قورقىدىكەنسىلەر، لېكىن مەن 
ئىمانىمدىن مەھرۇم قېلىشتىن ئەنســىرەيمەن«، »گۇناھكارلارغا 
ئەمەس، بەلكى ئىتائەتچانلارغا ھەيران قالىمەن«، »ســىلەر يامغۇر 
چۈشۈشــىنى  ئــازاب  مــەن  لېكىــن  كۈتۈۋاتىســىلەر،  يېغىشــىنى 
قىلىۋاتقانلىقىنىــڭ  ســۆزلەرنى  دېگەنــدەك  كۈتۈۋاتىمــەن« 

ســەۋەبىنى چۈشــەندۈرۈپ بېرىــدۇ.

ئىســام خــۇددى دەســلەپتە غېرىبلىــق بىلــەن باشــانغاندەك، 
تەلىماتلارغــا  دىنىــي  قايتتــى.  غېرىبلىققــا  شــۇ  يەنــە  بۈگــۈن 
ئاســىيلىقلار ۋە ئىنســاننى ھالاك قىلغۇچى گۇناھ - مەئسىيەتلەر 
كۈندىــن - كۈنگــە كۆپەيمەكتــە. شــۇنىڭ ئۈچــۈن، مەنپەئەتلىــك 
ئىشــارنى قولغا كەلتۈرۈش ۋە زىيانلىق ئىشــاردىن ساقلىنىشــتا 
يــاردەم  توختىمــاي  زاتتىــن  ئــۇ  قىلىــش،  تەۋەككــۈل  ئاللاھقىــا 
ســوراش ۋە ئۇنىڭ رەھمىتىدىن ئۈمىد ئۈزمەســلىك بىلەن بىرگە، 
شــەرىئەت كۆرســەتكەن ســەۋەب - ۋاســىتىلەرنى قوللىنىشــقىمۇ 
ســەل قارىماسلىق كېرەك. ســەۋەب قانۇنىيەتلىرىنى تەرك ئېتىش 
ئەمەلىيەتتــە تەۋھىدنــى چۈشەنمەســلىكتۇر، چۈنكى ســەۋەبلەرنى 

ياراتقۇچــى زات ئۇلارنــى بىــكار قىلىۋېتىشــكە قادىــردۇر.

ئاللاھقــا چەكســىز  بولغــان كىشــى  مۇيەسســەر  ياخشــىلىققا 
ھەمدۇســانا ئېيتســۇن، ئۇنىڭدىن مەھــرۇم قالغان كىشــى پەقەت 
ئۆزىنىــا ئەيىبلىســۇن. ئالــاھ تائــالا مۇنــداق دەيــدۇ: »ســىلەرگە 
)يەنــى جېنىــڭلار ياكــى مېلىڭلارغــا( ھەرقانــداق بىــر مۇســىبەت 
يەتســە، ئــۇ ســىلەرنىڭ قىلغان گۇناھىــڭلار تۈپەيلىدىــن كەلگەن 
)ئەپــۇ  قىلىــدۇ  ئەپــۇ  گۇناھىڭلارنــى  نۇرغــۇن  ئالــاھ  بولىــدۇ، 
قۇتۇلمــاس  ھېــچ  مۇســىبەتتىن  ۋە  بــالا  بولســا،  قىلمايدىغــان 
ئىدىڭلار(. )ئى مۇشــرىكلار!( ســىلەر زېمىندا ئاللاھنىڭ ئازابىدىن 
قېچىپ قۇتۇلالمايســىلەر، ســىلەرگە ئاللاھتىن باشــقا ھېچ ئىگە 

ۋە مەدەتــكار يــوق«]25]].

چىــن  نېئمەتلەرگــە  ئۇلــۇغ  دەرگاھىدىكــى  رەببىڭلارنىــڭ 
شــۈكۈر  نېئمەتلەرگــە  بېرىلگــەن  ئىنتىلىــڭلار،  قەلبىڭلاردىــن 
زىيــادە  تېخىمــۇ  ســىلەرگە  تائــالا  ئالــاھ  شــۇندىلا  قىلىــڭلار، 
قىلىــڭلار،  تەقۋادارلىــق  ھەقىقىــي  ئاللاھقــا  بېرىــدۇ.  قىلىــپ 
ئىســامغا مەھكــەم تۇتقــا ســۈپىتىدە چىــڭ ئېســىلىڭلار، گۇنــاھ 
- مەســىيەتتىن يىــراق تــۇرۇڭلار، چۈنكــى تېنىــڭلار دوزاخ ئوتىغــا 
بەرداشــلىق بېرەلمەيــدۇ. ئۇنتۇماڭلاركــى، ئەتە ئاللاھنىــڭ ئالدىدا 
پۇشــايمان  ئىشــلىرىڭلارغا  قارىغــان  بېرىســىلەر، ســەل  ھېســاب 
قىلىســىلەر ۋە قىلغــان ھەربىــر ئەمەللىرىڭلارغــا مۇناســىپ جازا 
ياكــى مۇكاپــات ئالىســىلەر. بــۇ كۈنــدە زالىمــار ئۆزىنىــڭ قانــداق 
مەيدانــدا تــۇرۇپ ھېســاب بېرىۋاتقانلىقىنــى ۋە ئورنىنىــڭ قەيەردە 

قالىــدۇ.  بىلىــپ  بولىدىغانلىقىنــى 

ئــى ئالــاھ! بارلىــق ئىشــلىرىمىزنىڭ ئاقىۋىتىنــى خەيرلىــك 
ئاخىرەتنىــڭ  ۋە  خارلىقــى  دۇنيانىــڭ  بىزنــى  بەرگىــن،  قىلىــپ 

ســاقلىغىن. ئازابىدىــن 

رەببــى  ئالەملەرنىــڭ  پۈتكــۈل  خاتىمىســىنى  دۇئايىمىزنىــڭ 
بولغــان ئاللاھقا ھەمدۇســانا ئېيتىــش بىلەن ئاخىرلاشــتۇرىمىز.

]25]]  سۈرە شۇرا، 30 − 31 - ئايەتلەر.

